
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 

ᐅᖃᖅᑎ: ᐅᐱᓐᓇᖅᑐᖅ ᔭᐃᒥᓯ ᐋᕆᐊᒃ, ᒪᓕᒐᓕᐅᖅᑎ 



 
 

 
 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 
ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒧᑦ 

  
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 
 

ᒨᓯᓯ ᐊᐅᐸᓗᒃᑐᖅ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᑕᒑᖅ ᑰᓕ 
(ᑲᖏᖅᖠᓂᐅᑉ ᐅᐊᓐᓇᖓ)    

ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 
ᑕᐅᖅᓯᖅᑕᐅᓂᖏᓐᓄᓪᓗ 

ᑲᒥᓴᓐᑯᓐᓂᑦ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 
 

ᕌᓐ ᐃᐊᓕᐊᑦ 
(ᖁᑦᑎᒃᑐᖅ) 

 
ᐋᑕᒥ ᖁᒻᒧᐊᑦᑐᖅ 

(ᐸᓐᓂᖅᑑᖅ) 
 

 
 

ᐊᖓᔪᖅᑳᖅ ᓗᐊᓐ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒥᓂᔅᑕ ᓄᓇᓕᓐᓂᑦ ᐊᒻᒪ 
ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 
 

ᔮᓐ ᓂᓐᖓᖅ 
(ᐊᑯᓪᓕᖅ) 

 
ᔮᓂ ᓂᖏᐅᖓᓐ 

(ᓇᓄᓕᒃ) 
ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 
ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 
ᐹᓪ ᐅᑲᓕᖅ 

(ᐃᖃᓗᐃᑦ ᐱᖓᓐᓇᖓ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐊᖓᔪᖅᑳᖅ ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 
ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᒪᓕᒐᓕᕆᓂᕐᒧᑦ 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

 
 

ᕗᕆᑦ ᓯᐊᓪ 
 (ᕿᑭᖅᑖᓘᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᓄᓇᕗᑦ ᓯᓚᑦᑐᖅᓴᕐᕕᒻᒥ 

 
ᐊᖓᔪᖅᑳᖅ ᓗᐃ ᑕᐹᕐᔪᒃ 

(ᐊᒥᑦᑐᖅ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ 
(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 
ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ 

 
ᔨᓂ ᐅᒡᔪᖅ 
(ᓇᑦᑎᓕᒃ) 

  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᔫᓂ 8, 2010 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᔭᐃᒥᓯ ᐊᕐᕚᕐᓗᒃ, ᐊᖓᔪᖅᑳᖅ ᑕᒑᖅ ᑰᓕ, ᕌᓐ 
ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, ᐊᖓᔪᖅᑳᖅ ᓗᐊᓐ 
ᑯᓱᒐᖅ, ᔮᓐ ᓂᓐᖓᖅ, ᔮᓂ ᓂᖏᐅᖓᓐ, ᐹᓪ 
ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, 
ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, 
ᐊᖓᔪᖅᑳᖅ ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ 
ᑕᑉᑑᓇ, ᐊᖓᔪᖅᑳᖅ ᕼᐊᓐᑐ ᑐᑐ, ᔨᓂ ᐅᒡᔪᖅ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᑕᐃᒪ 
ᑲᑎᒪᔾᔪᑎᑦᑎᓐᓄᑦ ᐱᒋᐊᖏᓂᑦᑎᓐᓂ ᐊᐱᕆᔪᒪᓪᓗᒍ 
ᒥᔅᑕ ᓯᐅᑦᓴᒃ ᑐᒃᓯᐊᓂᒃᑯᑦ ᐱᒋᐊᖅᑎᑦᑎᔪᓐᓇᕐᒪᖔᑦ. 
ᒥᔅᑕ ᓯᐅᑦᓴᒃ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. 
ᐅᓐᓄᓴᑦᑎᐊᕙᒃᑯᑦ ᓯᕗᓕᖅᑏ, ᒥᓂᔅᑕᐃᑦ, 
ᒪᓕᒐᓕᐅᖅᑏᑦ, ᓄᓇᕘᒻᒥᐅᓪᓗ. 
 
(ᑐᓵᔨᑎᒍᑦ) ᑲᑎᒪᔾᔪᑎᔅᓴᓂ 2: ᒥᓂᔅᑕᐃᑦ 
ᐅᖃᐅᓯᖏᑦ. ᐊᖓᔪᖅᑳᖅ ᐲᑕ ᑕᑉᑑᓇ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 170 - 3(2): ᐊᒡᓃᑯ-

ᐄᒍᒃᑯᑦ Meadowbank-ᒥ ᐅᔭᕋᕐᓂᐊᕐᕕᐅᑉ 
ᒪᑐᐃᖅᑕᐅᓂᕆᓂᐊᖅᑕᖓ ᑕᖅᑭᒥ (ᑕᑉᑑᓇ) 

 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᓐᓄᓴᒃᑯᑦ. ᐅᖃᖅᑏ, 18-ᖑᑎᓪᓗᒍ ᔫᓐ, 
ᑕᒫᓂ ᑕᖅᑭᐅᓂᐊᖅᑐᒥ, Echo Mine-ᒃᑯᑦ 
ᒪᑐᐃᖅᓯᓂᐊᕐᖓᑕ ᑕᐃᑲᓂ Meadowbank-ᒥ  

ᖃᒪᓂᖅᑐᐊᕐᒥ. ᑕᒪᓐᓇ ᐅᐸᐅᑎᓂᐊᕐᕋᒃᑯ ᐊᒻᒪᓗ 
ᕿᓚᓈᕆᓪᓗᒍ. ᑕᒪᓐᓇ ᓱᓕ ᐊᓪᓗᕆᐊᕈᑎᒋᒐᑦᑎᒍ, 
ᐃᓕᓴᕆᓪᓗᒍ ᑕᒪᓐᓇ ᓄᓇᕗᑦ 
ᐅᔭᕋᓐᓂᐊᒐᔅᓴᖃᑦᓯᐊᕐᓂᖓᓂᒃ, ᐊᒻᒪᓗ 
ᐱᕕᒃᓴᐅᓪᓗᑎᒃ ᓄᓇᕗᑦᒥᐅᓄᑦ. ᐊᒻᒪ 1,200 ᑖᒃᑯᐊ 
ᐃᖅᑲᓇᐃᔭᖅᑎᑕᐅᓚᐅᖅᑐᑦ ᓴᓇᔭᐅᑎᓪᓗᒍ, 
ᑕᒪᒃᑯᐊ 20-ᐳᓴᖑᓪᓗᑎᒃ ᓄᓇᕗᒻᒥ 
ᐃᖅᑲᓇᐃᔭᖅᑎᑕᐅᔪᑦ. 
 
ᐅᖃᖅᑏ, 330 ᐃᓄᐃᑦ ᐃᖅᑲᓇᐃᔭᖅᑎᐅᔪᑦ 
ᑕᐃᑲᓂ ᐅᔭᕋᓐᓂᐊᕐᕕᒻᒥ. ᑖᒃᑯᐊ 25-ᐳᓴᓐ 
ᓄᓇᕗᑦᒥᐅᖑᓪᓗᑎᒃ. ᑖᓐᓇ ᐊᒥᓲᓂᖅ 
ᐱᕈᖅᐸᓪᓕᐊᑐᐃᓐᓇᖅᑐᖅ ᐊᔪᕈᓐᓃᐸᓪᓕᐊᑎᓪᓗᒋᑦ 
ᑕᒪᒃᑯᐊ ᐃᓕᓐᓂᐊᖅᕕᐅᒍᓐᓇᖅᑐᓄᑦ 
ᐃᓕᓐᓂᐊᖃᑦᑕᖅᑐᑦ. ᑕᒪᒃᑯᐊ ᐱᒻᒪᕆᐅᒻᒪᑕ ᐃᒪᓐᓇ 
ᖃᐅᔨᒪᒋᐊᓖᑦ ᐊᐅᓚᐅᑎᓂᒃ, 
ᐊᐅᓚᐅᑎᐸᐅᔭᓕᓐᓂᒃ ᐋᖅᑭᐅᒪᒋᐊᓕᓐᓂᒃ 
ᐅᐊᔭᓅᖅᑐᓂᓪᓗ, ᕿᔪᓕᕆᓂᕐᒧᑦ, 
ᑮᓇᐅᔭᓕᕆᓂᕐᒧᓪᓗ. ᐊᕐᕌᒎᓂᐊᖅᑐᓂᒃ ᑕᒪᒃᑯᐊ 
ᖃᐅᔨᒪᒋᐊᓖᑦ ᐱᐅᓯᕚᓪᓕᕈᑕᐅᓂᐊᕐᖓᑕ ᐃᒡᓗᓄᑦ 
ᐊᒻᒪᓗ ᓄᓇᕗᑦ ᐱᕈᖅᐸᓪᓕᐊᓂᖓᓄᑦ. 
 
Agnico-Eagle ᑲᔪᓯᓯᒪᔪᑦ ᓯᕕᑐᔪᒧᑦ 
ᐱᓕᕆᖃᑎᖃᕐᓂᐊᖅᑐᓂ ᖃᒪᓂᖅᑐᐊᕐᒥᐅᓂᒃ 
ᐊᒻᒪᓗ ᑭᕙᓪᓕᕐᒥᐅᓂᒃ. ᓄᓐᖑᐊᓂ ᑖᒃᓱᒪ ᑕᖅᑭᐅᑉ, 
AGNICO-EAGEL-ᑯᑦ ᐱᐊᓂᓐᓂᐊᕐᒪᑕ 
ᓂᐅᕕᐊᕆᐊᓂᒡᓗᒍ ᑖᓐᓇ ᒎᓗᓂᐊᕐᕕᒃᓴᖅ 
(Meadowbank) ᑲᖏᖅᖠᓂᐅᑉ ᓴᓂᐊᓂ. ᑕᒪᓐᓇ 
ᐱᒋᐊᖅᑕᐅᓂᐊᖅᑐᖅ ᑕᐃᑯᖓ 2050-ᒧᑦ.  
 
ᐅᖃᖅᑏ, ᑕᒪᓐᓇ ᐱᕕᖃᕝᕕᒋᒍᒪᒐᒃᑯ 
ᖁᔭᓐᓇᒦᒃᓗᒋᑦ ᑖᒃᑯᐊ Agnico-Eagle-ᑯᑦ 
ᑕᑯᒃᓴᐅᑎᑦᑎᓂᖏᓐᓂᒃ ᐱᑦᓯᐊᓂᒃᑯᑦ ᐊᒻᒪᓗ 
ᐃᓕᑕᕆᓪᓗᒋᑦ ᑐᓐᖓᓱᒃᑎᓪᓗᒋᓪᓗ ᑭᕙᓪᓕᕐᒧᑦ 
ᓄᓇᕗᑦᒧᓪᓗ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᐊᖓᔪᖅᑳᖅ ᑕᒑᖅ ᑰᓕ. 
 
ᐊᖓᔪᖅᑳᑉ ᐅᖃᐅᓯᖓ 171 - 3(2): ᓱᕈᓯᕐᓄᑦ 

ᐊᒻᒪ ᐃᓚᒌᓄᑦ ᐱᔨᑦᑎᕋᐅᑎᓂᑦ ᕿᒥᕐᕈᓂᖅ 
(ᑰᓕ) 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᓂᑯᕕᔾᔪᑎᒋᔭᕋᑦᑕᐅᖅ ᐅᖃᖅᑏ, ᒫᓐᓇ ᑖᒃᑯᐊ 
ᓱᕈᓲᓪᓗ ᐊᒻᒪ ᐃᓚᒌᑦ ᒥᒃᓵᓄᑦ ᑕᐃᓐᓇ ᒪᓕᒐᖅ 
ᐱᑦᔪᑎᒋᓪᓗᒍ ᐊᒻᒪᓗ ᑖᓐᓇ ᐱᓕᕆᐊᕐᕆᓇᓱᒃᑕᕗᑦ 
ᖃᓄᐃᓕᖓᕙᓪᓕᐊᒻᒪᖔᑦ. ᑖᓐᓇᓗ ᑕᒪᑉᑕ ᐃᓗᐊᓂ 
ᐅᓂᒃᑳᖅᓯᒪᓪᓗᓂ ᑕᒪᒃᑯᐊ ᓱᕈᓯᓕᕆᓂᖅ 
ᒪᓕᒐᖏᓪᓗ ᑕᒪᒃᑯᐊ ᒫᓐᓇ ᒐᕙᒪᒋᔭᑦᑕ 
ᑐᐊᕕᓐᓇᖅᑑᑎᖃᑕᐅᒻᒪᒍ. 
 
ᑖᓐᓇᓗ ᐱᓇᓱᐊᓪᓚᕆᑦᖢᑎᒍ 
ᐱᓕᕆᖃᑎᒋᔪᒪᓪᓗᑎᒍ ᓄᓇᕗᑦᒥᐅᑦ. ᑕᒪᒃᑯᐊ 
ᓯᕗᓂᒃᓴᖏᑦ ᓱᕈᓰᑦ, ᓄᑕᕋᕗᑦ ᐃᓚᒌᓪᓗ 
ᖃᓄᐃᓕᖓᔭᕆᐊᖃᒻᒪᖔᑕ 
ᐊᖏᖃᑎᒌᒃᓯᒪᒍᓐᓇᕐᒪᖔᑦᑕᓗ ᐃᖢᐊᓂᖅᓴᒥᒃ 
ᓱᕈᓯᓕᕆᔾᔪᑎᓄᑦ, ᓄᑕᕋᓕᕆᔾᔪᑎᓄᓪᓗ 
ᐋᖅᑭᒃᓯᓇᔭᕆᐊᔅᓴᖅ ᒪᓕᒐᕐᒥᒃ. ᑕᒪᒃᑯᐊ 
ᓴᐳᑎᓯᒪᔭᕆᐊᖃᕋᑦᑎᒍ ᓱᕈᓰᑦ ᒪᓕᒐᖏᑦ ᐊᒻᒪᓗ 
ᐃᑲᔪᖅᑐᓂᖅᓴᕆᓕᕐᓗᒋᑦ ᐃᓚᒌᑦ. 
 
ᑖᓐᓇ ᒥᓂᔅᑕᐅᕕᒋᔭᕋ ᓯᕗᒧᐸᓪᓕᐊᔪᖅ, ᒫᓐᓇᓗ 
ᐅᖃᕈᓐᓇᖅᐳᖓ ᐅᑉᓗᒥ ᐃᒪᓐᓇ 
ᐅᓂᒃᑳᕌᔾᔪᒍᒪᓪᓗᖓ ᖃᓄᐃᓕᖓᓕᕐᒪᖔᑦᑕ. ᐊᒻᒪᓗ 
ᐅᑉᓗᒥᑦ ᓴᖅᑭᑦᑎᓂᐊᖅᑐᖓ ᑕᐃᒃᑯᐊ 
ᐃᓂᒃᑳᖅᓯᒪᔪᑦ, ᐅᑭᐊᒃᓵᖅ ᑲᑎᒪᑎᓪᓗᒋᑦ ᐃᓐᓇᐃᑦ 
ᐃᓱᒪᒋᔭᖏᑕ ᓴᓇᔭᕕᓂᖏᑦ. 
 
ᐅᖃᖅᑏ, ᐊᒻᒪᑦᑕᐅᖅ, ᐃᑲᔪᖅᑎᓂᑦ ᐋᖅᑭᒃᓯᓯᒪᔪᒍᑦ 
ᐅᖃᐅᔾᔨᔨᓄᑦ ᑲᑎᒪᔨᕋᓛᑦ - ᑖᒃᑯᐊ ᐃᓚᒋᔭᐅᔪᑦ 
ᒥᓂᔅᑕᐅᕕᒐᓂᖔᖅᑐᑎᑦ ᐊᒻᒪᓗ ᑐᓐᖓᕕᒃᑯᓐᓂᑦ 
ᑲᑐᔾᔨᖃᑎᒋᓕᒫᓐᓄ ᐃᓚᐅᓪᓗᑎᑦ. ᑖᒃᑯᐊ ᓲᕐᓗ 
ᑕᐅᑐᕋᓐᓈᖃᑦᑕᓂᐊᖅᑐᑦ ᐊᒻᒪᓗ 
ᖃᓂᕐᕋᖃᑕᐅᓂᐊᕐᖢᑎᑦ ᖃᓄᖅ ᐃᓱᐊᓂᖅᐹᒥᑦ 
ᐱᐅᓂᖅᐹᖑᓇᔭᖅᑐᒥᑦ ᐅᓂᒃᑳᒃᓴᖃᕈᔅᓯ 
ᐅᕙᑦᑎᓐᓄᑦ ᑐᓂᖓᓯᖁᓪᓗᒋᑦ ᒐᕙᒪᒃᑯᓐᓄᑦ, 
ᐊᒻᒪᓗ ᖃᓄᖅ ᑐᑭᓯᕚᕐᓕᕋᔭᖅᑕᑎᓐᓂᓪᓗ 
ᓄᓇᕗᒻᒥᐅᑦ ᐱᔾᔪᑎᒋᓪᓗᒋᑦ ᐃᑲᔪᖁᓪᓗᒍ. 
 
ᐱᓕᕆᐊᕆᔭᕗᑦ ᑕᒪᒃᑯᐊ ᐋᖅᑭᒃᐸᓪᓕᐊᔪᑦ. ᐊᒻᒪᓗ 
ᑕᐃᒃᑯᐊ ᐃᓚᐅᓚᐅᖅᑐᑦ ᑲᑎᖃᑦᑕᕋᑦᑎᒍ ᓱᓕ,  

ᐊᕕᑦᑐᖅᓯᒪᔪᓂᑦ ᓄᓇᒦᓐᖔᖅᑐᑦ, 
ᑲᑎᒪᑎᑦᑎᑎᓪᓗᑕ ᑕᐅᕙᓂ ᓄᓇᖓᑦᑕ 
ᐃᓚᖓᓐᓂᑦ. ᑕᕝᕙᓂ ᓯᕗᓂᑦᑎᓐᓂ 
ᑕᖅᑭᐅᓂᐊᖅᑐᓂᑦ ᓄᓇᕗᑦᒥᐅ ᓱᓕ 
ᑐᓴᕐᕕᒋᔪᒪᔭᕗᑦ. ᑐᓴᕐᕕᒋᓇᓱᐊᕐᓂᐊᖅᑕᕗᓪᓗ 
ᑲᑎᒪᑎᑕᐅᖃᑦᑕᓂᐊᖅᖢᑎᑦ ᖃᓄᖅ 
ᓯᕗᓂᔅᓴᖃᕐᓂᐊᕐᒪᖔᑦᑕ ᑕᒪᓐᓇ ᐱᔾᔪᑎᒋᓪᓗᒍ 
ᓱᕈᓯᓕᕆᔾᔪᑎᕗᑦ ᐊᒻᒪ ᐃᓚᒌᓂᑦ ᐃᑲᔪᕈᑎᕗᑦ. 
ᑐᓴᕈᒪᒐᑦᑕ ᓱᓕ ᐃᓗᓐᓂᑦ ᐊᒥᓱᓂᑦ. ᐊᒻᒪ, 
ᑎᒥᐅᔪᓂᑦ ᓱᓕ ᑐᓴᕈᒪᔪᒍᑦ ᑕᒪᓐᓇ ᐱᔭᕆᐊᑐᔫᒻᒪᑦ 
ᓱᕈᓰᑦ ᐃᓚᒌᓪᓗ ᐃᑲᔪᕆᐊᖃᖅᑎᓪᓗᑎᒍᑦ. 
 
ᐅᖃᖅᑏ, ᑖᓐᓇ ᐃᖅᑲᓇᐃᔭᕐᕕᒋᔭᕗᑦ 
ᖃᓂᒪᑦᑕᐃᓕᓂᖅ ᐃᓄᓕᕆᔨᒃᑯᓪᓗ ᑕᒪᑐᒧᖓ 
ᑐᕌᒐᖃᑦᑎᐊᕋᓱᑦᑐᒍᑦ ᐊᑐᐃᓐᓇᕈᖅᓯᒪᓪᓗᑕᓗ ᑖᓐᓇ 
ᖃᐅᔨᓴᖅᑕᕗᑦ ᐱᔭᕆᐊᑐᓂᐊᕋᓗᐊᖅᑎᓪᓗᒍ 
ᑲᒪᒋᑦᑎᐊᕆᐊᖃᕋᑦᑎᒍᑦ 
ᑐᓴᐅᒪᑎᑦᑎᑦᑎᐊᕋᓱᓪᓗᑕᓗ ᖃᓄᖅ ᑕᒪᒃᑯᐊ 
ᐱᒻᒪᕆᐅᒻᒪᖔᑕ ᐃᓚᒌᑦ ᐊᑐᖅᐸᓚᐅᖅᑕᖏᑦ. 
ᐊᒻᒪᓗ ᐊᓯᓐᖑᕐᓂᐊᖅᑎᓪᓗᒍ ᑕᒪᓐᓇ 
ᒥᔅᓯᖃᖅᔫᒥᔪᒧᑦ ᐱᓕᕆᖃᑎᒌᑦᑎᐊᕐᓗᑕ 
ᑲᑐᑎᔭᕆᐊᖃᕋᑦᑎᒍᑦ. ᑖᓐᓇ ᐱᓪᓗᒍ ᑕᕝᕙ 
ᐅᓂᒃᑳᖅᑕᒃᑲ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᐊᖓᔪᖅᑳᖅ ᓗᐃ ᑕᐹᕐᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 172 - 3(2): 

ᐃᓕᓴᐃᔨᒃᓴᓂᑦ ᐃᓕᓐᓂᐊᕐᓂᖅ ᐅᖅᓱᖅᑑᒥ 
(ᑕᐹᕐᔪᒃ)  

ᐊᖓᔪᖅᑳᖅ ᓗᐃᑦ ᑕᐹᕐᔪᒃ: ᐅᓐᓄᓴᒃᑯᑦ 
ᐅᖃᖅᑎᑦᑎᔩ ᐊᒻᒪᓗ ᓂᕈᐊᖅᑕᐅᖃᑎᒋᓯᒪᔭᒃᑲ. ᐅᓪᓗᒥ 
ᑐᓴᖅᑎᑦᑎᔪᒪᓪᓗᖓ ᐅᑭᐊᒃᓵᖑᓂᐊᖅᑐᒥᑦ ᑕᒪᑐᒪᓂ 
ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᓪᓗ ᐊᒻᒪᓗ 
ᓯᓚᑦᑐᓴᕐᕕᒻᒥᐅᑦ, ᐃᓕᓴᐃᔨᔅᓴᐅᓂᕐᒧᑦ 
ᐃᓕᓐᓂᐊᑎᑦᑎᕙᓪᓕᐊᓂᐊᓕᕐᒥᒻᒪᑕ ᑕᐃᑲᓂ 
ᐅᖅᓱᖅᑑᒥ. 
 
ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᔅᓴᖅ, ᐊᒻᒪᓗ 
ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᔭᐅᔾᔪᑎᒃᓴᖓᓄᑦ ᒪᓕᒐᖅ, 
ᑖᒃᑯᐊ ᒫᓐᓇ ᒪᓕᒐᒻᒪᕆᐅᓕᕐᒪᑕ. ᐊᒻᒪᓗ 
ᐃᓕᓴᐅᔨᐅᕙᑦᑐᑦ ᐃᓕᓐᓂᐊᕐᕕᐅᑉ ᐃᓗᐊᓐᓂ, ᒫᓐᓇ 
ᐃᑉᐱᓐᓇᒻᒪᕆᑦᑐᐊᓘᓕᕐᒪᑦ ᑖᒃᑯᐊ 
ᒪᓕᒐᖅᑕᖃᓕᖅᑎᓪᓗᒍ ᑕᒫᓂ ᓄᓇᕗᒻᒥ. 

ᑕᒪᓐᓇ ᐃᑉᐱᓐᓇᐅᑎᒋᓗᐊᕐᓂᐊᖅᑕᖓ, ᐊᒻᒪᓗ 
ᐱᒻᒪᕆᐅᔫᑎᒋᓪᓗᑎᒍᑦ ᑕᕝᕙᓂ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᑕᒪᒃᑯᐊ ᐃᓕᓴᖅᑐᑦ 
ᐊᓂᒍᐃᕙᓪᓕᐊᔪᑦ ᖃᓪᓗᓈᑐᓪᓗ ᐃᓄᑦᑐᓪᓗ 
ᐅᖃᕈᓐᓇᑎᐊᕐᓂᐊᕐᖓᑕ. ᐊᒻᒪᓗ ᑕᒪᒃᑯᐊ ᑭᓯᐊᓂ 
ᐃᓕᑦᑎᐊᖅᓯᒪᔪᓂᑦ ᐃᓕᓴᐃᔨᖃᕐᖢᑎᑦ 
ᐃᑲᔪᖅᑕᐅᓗᑎᓪᓗ ᑖᒃᑯᐊ ᐃᓕᓐᓂᐊᕐᕕᑎᓐᓂᑦ ᑕᒪᓐᓇ 
ᐱᔪᓐᓇᕐᓂᐊᕋᑦᑎᒍᑦ. 
 

ᐅᖃᖅᑎᑦᑎᔩ, ᑕᐃᒪ ᐱᓯᒪᓕᖅᑐᒍᑦ 
ᐃᓕᓴᐃᔨᒃᓴᐅᓂᕐᒧᑦ ᑕᒪᒃᑯᓂᖓ 
ᐃᓕᓴᐃᔨᓐᖑᖅᑕᐅᓂᕐᒧᑦ ᓄᓇᓖᑦ ᐊᓯᖏᓐᓂᑦ 
ᐱᓯᒪᓕᖅᑐᒍᑦ ᐅᑯᓂᖓ: ᓴᓂᕋᔭᒃ, ᓇᐅᔮᑦ, ᐊᑉᕐᕕᐊᑦ, 
ᓴᓂᑭᓗᐊᖅ ᐊᒻᒪᓗ ᑕᓗᖅᔪᐊᖅ. ᑖᒃᑯᐊ 
ᐃᓕᓐᓂᐊᕐᕕᐅᓛᕈᒪᒻᒥᒻᒪᑕ ᓯᕗᓂᕆᓂᐊᖅᑕᑎᓐᓂᑦ. 
ᑕᒪᓐᓇ ᑕᐅᑐᑦᑐᒍ ᓇᓗᓇᖅᑰᔨᖏᑎᐊᒻᒪᕆᑦᑐᖅ 
ᐃᓕᓴᐃᔨᒃᓴᐅᓂᕐᒧᑦ ᑖᓐᓇ 
ᐃᑉᐱᒋᔭᐅᕙᓪᓕᐊᒻᒪᕆᓕᕐᒪᑦ. ᐊᒻᒪᓗ 
ᑐᓐᖓᕕᖃᑦᑎᐊᕈᓐᓇᕐᓂᐊᖁᓪᓗᒋᑦ ᐱᐅᓯᕗᑦ 
ᐅᖃᐅᓯᕗᑦ ᐊᒻᒪᓗ ᖃᓄᖅᑑᕈᓐᓇᓂᖅᐳᑦ ᑕᒫᓂ 
ᓯᕗᓂᕆᓂᐊᖅᑕᑎᓐᓂᑦ. 
 

ᐅᖃᖅᑎᑦᑎᔩ, ᑕᒪᓐᓇ ᐃᓕᓴᐃᔨᔅᓴᐅᓂᕐᒧᑦ 
ᐃᓕᓐᓂᐊᑎᑦᑎᓯᒪᓕᖅᑐᒍᑦ ᓄᓇᓕᓐᓂᑦ ᖁᓕᓂᑦ. 
ᐊᒻᒪᓗ ᑕᒪᒃᑯᐊ ᐃᓕᓴᐃᔨᔅᓴᐅᓂᕐᒧᑦ ᐃᓕᓐᓂᐊᕈᒪᔪᑦ 
ᐊᐅᓪᓚᖏᒃᑲᓗᐊᕐᖢᑎᑦ ᓄᓇᒥᓐᓂᑦ 
ᐃᓕᓐᓂᐊᖃᑦᑕᕐᒃᓂᐊᓕᕐᒪᑕ, ᐃᓕᓐᓂᐊᖃᑦᑕᕈᒪᓯᒪᒻᒪᑕ 
ᐃᓕᓴᐃᔨᒃᓴᓐᖑᓛᕈᒪᓪᓗᑎᑦ. ᑕᒫᓂᓕ 
ᐃᖅᑲᓇᐃᖅᓯᒪᓕᖅᑐᒍᑦ ᐅᑯᓇᓂ ᓄᓇᓂᑦ; ᐃᖃᓗᓐᓂ, 
ᑭᓐᖓᓂᑦ, ᕿᑭᖅᑕᖅᔪᐊᖅ, ᐸᓐᓂᖅᑑᖅ, ᒥᑦᑎᒪᑕᓕᒃ, 
ᑲᖏᕐᖠᓂᖅ, ᖃᒪᓂᑦᑐᐊᖅ, ᐃᖃᓗᑦᑑᑦᑎᐊᖅ ᐊᒻᒪᓗ 
ᖁᓪᓗᖅᑑᖅ. 
 

ᐅᖃᖅᑎᑦᑎᔩ 1981-ᒥᑦ 2009-ᒧᑦ, 180-ᒪᕆᐅᔪᓂᑦ 
ᐱᔪᓐᓇᐅᑎᑖᖅᓯᒪᔪᖃᓕᖅᐳᖅ ᑖᒃᑯᓐᓄᖓ 
ᐃᓕᓴᐃᔨᐅᓂᕐᒧᑦ ᐃᓕᓴᕆᔭᐅᔾᔪᑎᓂᑦ ᑖᒃᑯᓇᖓᑦ 
ᐃᓕᓴᐃᔨᔅᓴᐅᓂᕐᒧᑦ ᐃᓕᓐᓂᐊᑎᑦᑎᔨᐅᖃᑦᑕᕐᖢᓄᑦ. 
ᑕᒪᓐᓇ, ᐃᓛᒃ, ᐅᖃᐅᓯᕆᒃᑲᓐᓂᕈᒪᔭᕋ ᑕᒪᓐᓇ 
ᐃᒃᐱᓇᖅᑐᒻᒪᕆᐅᒻᒪᑦ ᐊᒃᓱᕈᓐᓇᑐᒻᒪᕆᐅᓪᓗᓂᓗ 
ᐃᓕᓐᓂᐊᑦᑎᓐᓄᑦ ᑕᒪᒃᑯᐊ ᐃᓕᓴᖅᑐᑦ 
ᐃᓕᓴᑦᑕᐅᑦᑎᐊᖁᓪᓗᒋᑦ ᓯᕗᓂᕆᓂᐊᖅᑕᒥᓐᓄᑦ 
ᐸᕐᓇᑕᐅᑦᑎᐊᖅᓯᒪᓂᐊᕐᒪᑕ. ᑕᐃᒪᓕ ᑕᒪᓐᓇ 
ᑎᓕᐅᕆᔾᔪᑎᒋᑐᐃᓐᓇᖅᑖᓗᒋᒐᓗᐊᖅᐸᕋ 
ᐃᓕᓐᓂᐊᑲᓐᓂᕈᒪᔪᓕᒫᑦ ᐃᓕᓐᓂᐊᕌᓂᔅᓯᒪᔪᑦ ᐃᒻᒪᖃ 
ᓯᕗᓂᑦᑎᓐᓂ ᐃᓕᓴᐃᔨᓐᖑᓛᕈᕕᓂᐅᓐᓂᖅᐸᑕ. 
ᑕᒪᒃᑯᐊ ᑕᕝᕙ ᒪᓂᒻᒪᒃᑕᕗᑦ ᐃᑲᔫᑎᒋᓂᐊᕋᑦᑎᒍ.  
 

ᑕᐃᒃᑯᐊ ᐅᖅᓱᖅᑑᒥ ᐃᓕᓴᐃᔨᐅᓂᕐᒧᑦ 
ᐃᓕᓴᖅᐸᓪᓕᐊᓂᐊᖅᑐᑦ ᓯᕗᓂᑦᑎᓐᓂ ᐊᒻᒪ 
ᐃᓐᓇᐅᓂᕐᒥᓐᓂᑦ ᐃᖏᕐᕋᑦᑎᐊᖁᕙᕗᑦ ᐊᒻᒪᓗ 
ᐊᓄᒍᐃᓛᖁᒻᒪᕆᑉᐸᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃ 
ᐅᖃᐅᓯᖏᑦ. ᒥᓂᔅᑕ ᐲᑕ ᑕᑉᑑᓇ. 
 
ᐊᖓᔪᖅᑳᑉ ᐅᖃᐅᓯᖓ 173 - 3(2): 

ᕿᑎᕐᒥᐅᓄᑦ ᐳᓚᕋᕐᓂᖅ (ᑕᑉᑑᓇ) 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑕᖅᑭᐅᓚᐅᖅᑐᒥ 
ᐱᖃᑎᖃᕈᓐᓇᓚᐅᕋᒪ ᐃᓚᖏᓐᓂ 
ᒥᓂᔅᑕᐅᖃᑎᒃᑲᓄᑦ ᐳᓛᕆᐊᖅᑎᓪᓗᒋᑦ 
ᕿᑎᕐᒥᐅᓄᑦ. ᑕᒪᓐᓇ ᐃᓚᒋᓪᓗᓂᐅᒃ ᒐᕙᒪᒃᑯᑦ 
ᐱᓂᐊᕐᓂᕆᓯᒪᔭᖓᑦᑕ ᐊᑖᒍᑦ ᑕᒪᑉᑕ 
ᐳᓛᕆᐊᓂᐊᖅᓱᓂ ᐊᑐᓂ ᓄᓇᓕᓐᓂ.  
 
ᖁᕕᐊᓱᒃᑐᖓ ᐳᓛᕆᐊᕈᓐᓇᓚᐅᕋᑦᑎᒍ ᑰᒑᕐᔪᒃ, 
ᑕᓗᖅᔪᐊᖅ, ᐅᖅᓱᖅᑑ, ᐃᖃᓗᒃᑑᑦᑎᐊᖅ ᐊᒻᒪᓗ 
ᓄᓇᓕᒐ, ᖁᕐᓗᖅᑑᖅ. ᑲᑎᒍᓐᓇᓯᑦᑎᐊᓚᐅᕋᑦᑕ 
ᕼᐊᒻᒪᓚᒃᑯᑦ ᑲᑎᒪᔨᖏᓐᓂ ᐃᓄᖁᑎᖏᓐᓂᓪᓗ 
ᑕᒪᒃᑯᐊ ᓄᓇᓖᑦ. ᐊᒻᒪᓗ ᑕᒪᓐᓇ 
ᐳᓛᕆᐊᕐᓂᕆᔭᕗᑦ ᓈᓚᒍᑎᒋᒍᓐᓇᓚᐅᕋᑦᑎᒍ 
ᐃᓲᒫᓘᑎᒋᔭᐅᔪᓂᑦ ᑕᒪᒃᑯᓇᓐᖓᒻᒪᕆᒃ ᐃᓄᓐᓂᑦ.  
 
ᐅᖃᖅᑏ, ᐃᒪᓐᓇ ᖁᕕᐊᓇᓲᖑᒻᒪᑦ 
ᐅᖃᖃᑎᖃᕆᐊᔅᓴᖅ ᓄᓇᕗᒻᒥᐅᓂᑦ, ᑕᒪᓐᓇ ᓱᓕ 
ᐊᔾᔨᐅᖏᑦᑑᖏᑦᑐᖅ. ᑖᒃᑯᐊ ᕼᐊᒻᒪᓚᒃᑯᑦ 
ᑲᑎᒪᔨᖏᑦ ᐃᓄᐃᓪᓗ ᐅᖃᓕᒪᓚᐅᖅᑐᑦ ᒐᕙᒪᒃᑯᑦ 
ᐱᐅᓯᕚᓪᓕᑎᑦᑎᒋᐊᖃᕐᓂᖏᓐᓂᑦ 
ᐱᔨᑦᑎᕋᐅᑕᐅᔪᓂᑦ, ᓴᓐᖐᑎᖅᐹᓕᕐᓗᒋᑦ 
ᐱᕙᓪᓕᐊᑎᑦᑎᔾᔪᑕᐅᔪᑦ. ᐊᒻᒪᓗ ᐊᑕᐅᓯᕐᒥ 
ᓂᐱᖃᕐᓗᑎᑦ ᐱᖁᑎᖅᔪᐊᓄᑦ 
ᐱᖁᑎᖅᔪᐊᖃᕆᐊᖃᕐᓂᖏᓐᓂ ᓄᓇᕗᒻᒥ 
ᓄᓇᓕᐅᔪᑦ. 
 
ᐃᓱᓕᔾᔪᑎᖃᕈᒪᒐᒪ ᖁᔭᓐᓇᒦᒃᓗᒋᑦ ᕿᑎᕐᒥᐅᓄᑦ 
ᐊᒻᒪᓗ ᑐᓐᖓᓱᑦᑎᑦᑎᓚᐅᕐᓂᖏᓐᓄᑦ 
ᐃᑲᔪᖅᓱᓚᐅᕐᓂᖏᓐᓄᑦ. ᐊᑐᓂ ᓄᓇᓕᓐᓂ 
ᑐᓐᖓᓱᑦᑎᑕᐅᓚᐅᕋᑦᑕ ᐊᒻᒪᓗ ᑭᖑᓪᓕᕐᒥ 
ᕿᓚᓈᕈᑎᖃᖅᐳᖓ ᐳᓛᕆᐊᓛᕐᓂᑦᑎᓐᓂ ᑕᕝᕗᖓ 
ᐊᒡᒍᖅᓯᒪᓂᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᒥᓂᔅᑕᐃᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᕌᓐ ᐃᐊᓕᐊᑦ.  



ᐊᐃᑉᐱᖅ, ᔫᓂ 8, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 266 - 3(2): 

ᓄᓇᓕᓐᓂ ᐃᓱᒫᓘᑕᐅᔪᑦ ᖄᔫᑎᒍᑦ 
ᖃᐅᔨᓴᐃᓂᐊᕐᓂᕐᒧᑦ ᑕᓪᓗᕈᑎᐅᑉ ᐃᒪᖓᓂ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᓂᑯᕕᑦᑐᖓ ᐅᓪᓗᒥ ᓱᓕ 
ᐅᖃᐅᓯᖃᕈᒪᓪᓗᖓ ᑖᒃᑯᐊ ᒐᕙᒪᑐᖃᒃᑯᑦ 
ᐱᓕᕆᐊᕆᒍᒪᔭᖓ ᑕᐃᒃᑯᐊ ᖄᖅᑎᑦᑎᓗᑎᑦ 
ᖃᐅᔨᓴᖃᑦᑕᕈᒪᓂᖏᑦ ᐃᖅᑲᓂᑦ ᑕᓪᓗᕈᑎᒥ.  
 
ᐅᖃᖅᑏ, ᐃᒃᐸᔅᓴᖅ ᑖᓐᓇ ᑲᖏᖅᖠᓂᕐᒧᑦ 
ᐅᐊᓐᓇᖓ ᐅᖃᐅᓯᖃᓚᐅᕐᖓᑦ ᑖᒃᑯᓂᖓ 
ᖃᓄᐃᓕᐅᖃᑦᑕᕐᓂᖓᓂ, ᑖᒃᑯᐊ 
ᓄᑦᑎᖅᑕᐅᓚᐅᖅᑐᑦ ᐃᓄᐃᑦ ᑯᐸᐃᒃᒥᑦ ᑕᑉᐸᐅᖓ 
ᖁᑦᑎᑦᑐᓄᑦ 1950-ᓂᑦ ᐊᑐᖅᑎᓪᓗᒋᑦ. 
ᐃᖅᑲᐃᑎᑦᑎᑦᑎᐊᓚᐅᕐᖓᑦ ᑖᒃᑯᐊ ᐃᑲᔫᑕᐅᔪᑦ. 
ᑖᒃᑯᐊ ᓇᒻᒥᓂᖃᕐᓂᖏᓐᓂ ᑲᓇᑕᒥ ᐅᑭᐅᖅᑕᖅᑐᒥ 
ᐊᐱᕆᔭᐅᓚᐅᖅᓯᒪᒐᑎ ᑕᐃᒪᐃᒍᒪᓐᓂᕐᒪᖔᑕ.  
 
ᐅᖃᖅᑏ, ᖃᖔᓘᓕᖅᑐᖅ ᓄᓇᓖᑦ ᖁᑦᑎᑦᑐᓂᑦ 
ᑕᐃᒪᓐᓇ ᐊᓯᔾᔨᓚᐅᖅᓯᒪᓐᖏ ᑕᐃᒪᐃᖏᓐᓇᖅᑐᖅ. 
ᐃᓚᐅᑎᑕᐅᒋᐊᖃᕐᒥᒻᒪᑕ ᒐᕙᒪᑐᖃᒃᑯᑦ ᑕᒃᑯᐊ 
ᐅᖃᓕᒪᑎᓪᓗᒋᑦ. 
 
ᐅᖃᖅᑏ, ᒐᕙᒪᑐᖃᒃᑯᓪᓗ ᐊᒻᒪᓗ ᓄᓇᕗᑦ 
ᒐᕙᒪᖏᑦ ᐃᓱᒫᓘᑕᐅᔪᓂᑦ ᖁᑦᓯᑦᑐᒥᐅᑦ 
ᓄᓇᓕᖏᓐᓂ ᐃᓱᒪᒋᐊᖁᓪᓗᒋᑦ ᑖᒃᑯᐊ 
ᖃᐅᔨᓴᕐᓂᖃᓂᐊᑎᓪᓗᒋᑦ ᐃᕐᕋᒥ ᖄᖅᓯᖃᑦᑕᕐᓗᑎᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᔅᓴᓂᑦ. 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᐅᓚᐅᖅᑐᓂᑦ. 5. 
ᐳᓛᕆᐊᖅᑐᓂᑦ ᐃᓕᓴᖅᓯᓂᖅ. 6. ᐅᖃᐅᓯᒃᑯᑦ  

ᐊᐱᖅᑯᑏᑦ. 6: ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ 
ᓂᓐᖓᖅ.  
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 402 - 3(2): ᐃᑲᔪᖅᑕᐅᓂᖏᑦ 

Hᐊᒻᒪᓚᒃᑯᑦ ᒪᒃᑯᑦᑐᐃᑦ ᐊᐅᔭᒃᑯᑦ 
ᐃᖅᑲᓇᐃᔭᖅᑎᑕᐅᓂᖏᓐᓄᑦ (ᓂᓐᖓᖅ) 

 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᐃᒃᐸᔅᓴᖅ 
ᐊᐱᖅᓱᓚᐅᕋᒪ ᒥᓂᔅᑕᑯᓐᓄᑦ, ᒥᓂᔅᑕᒧᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑕᒪᒃᑯᓐᓄᖓ 
ᓄᓇᓕᓐᓂ ᒪᒃᑯᑦᑐᐃᑦ ᐊᐅᔭᒃᑯᑦ ᐃᓕᓐᓂᐊᕐᓗᑎᑦ 
ᓴᓇᔭᔅᓴᖃᖅᑎᑕᐅᔪᓐᓇᕐᒪᖔᑕ, ᐊᒻᒪᓗ 
ᒐᕙᒪᒃᑯᓐᓂᑦ ᑕᒪᓐᓇ ᐃᓚᖓ ᐊᑭᓕᖅᓱᖅᑕᐅᓗᓂ, 
ᑕᒪᒃᑯᓐᓄᖓ ᒐᕙᒪᒃᑯᖐᑦᑐᓄᑦ ᓴᓇᕕᐅᖃᑦᑕᖅᑐᓄᑦ 
ᐊᐅᔭᒃᑯᑦ. ᐊᒻᒪᓗ ᖃᐅᔨᒪᒐᑦᑕ ᓄᓇᓕᓐᓂ 
ᒥᑭᓂᖅᓴᓂ ᓴᓇᕕᒃᓴᖃᓗᐊᖏᓂᖅᓴᐅᒻᒪᑦ. ᑕᐃᒪ 
ᑖᓐᓇ ᒥᓂᔅᑐ ᐃᖅᑲᓇᐃᔭᖅᑎᑯᓐᓄᑦ ᑭᐅᓚᐅᕐᒪᑦ, 
ᑖᒃᑯᐊᒎᖅ CGS-ᑯᑦ ᓴᓇᔭᔅᓴᖃᑦᑎᑦᑎᖃᑦᑕᕐᒪᑕ 
ᐊᒻᒪᓗ ᕼᐋᒻᓚᒃᑯᓐᓂᑦ ᐃᑲᔪᖃᑦᑕᖅᖢᑎᒃ ᑕᒪᒃᑯᐊ 
ᐃᓕᓐᓂᐊᖅᑐᑯᓗᐃᑦ ᐊᐅᔭᒃᑯᑦ ᓴᓇᔪᓐᓇᖁᓪᓗᒋᑦ. 
 
ᑕᐃᒪᓕ ᐊᖓᔪᖅᑳᖅ ᓗᐊᓐ ᑯᓱᒐᖅ, 
ᕼᐋᒻᓚᑦᓕᕆᕈᔨᒃᑯᓐᓄᑦ ᒥᓂᔅᑑᔪᖅ 
ᐊᐱᕆᒍᒪᑦᖤᕋᓗᐊᖅᐸᕋ, ᑕᒪᒃᑯᓂᖓ ᑮᓇᐅᔭᓂᒃ 
ᓴᓂᖅᕙᐃᓯᒪᒻᒪᖔᑦ ᑕᒪᒃᑯᐊ ᓄᓇᓕᓐᓂ 
ᐃᓕᓐᓂᐊᖅᑐᑯᓗᐃᑦ ᐊᐅᔭᒃᑯᑦ ᓴᓇᔭᒃᓴᖃᖁᓪᓗᒋᑦ. 
ᑕᒪᓐᓇᖃᐃ ᑐᑭᓕᐅᒃᑲᓐᓂᕈᓐᓇᖅᐹ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᒥᓂᔅᑕ ᓄᓇᓖᑦ ᒐᕙᒪᓕᕆᔨᖏᓐᓄᑦ 
ᐱᔨᑦᓯᕋᕐᓂᒧᓪᓗ, ᓗᐊᓐ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᐅᖃᖅᑎᑦᓯᔩ, 
ᖁᔭᓐᓇᒦᖅᐸᕋᓗ ᒥᔅᑕ ᓂᓐᖓᖅ ᐊᐱᕆᒻᒪᑦ. 
ᐊᐱᖅᑯᑎᒋᔮ ᐃᒪᓐᓇ ᑭᐅᔪᓐᓇᖅᐸᕋ, ᑖᒃᑯᐊ 
ᓄᓇᓖᑦ ᒐᕙᒪᖏᓐᓄᑦ ᐱᔨᑦᑎᒃᑯᑦ ᑮᓇᐅᔭᒥᒃ  

ᓴᓂᖅᕙᐃᓯᒪᓱᐃᑦᑐᑦ ᕼᐋᒻᓚᑦᓄᑦ ᑐᓂᔭᒃᓴᓂᒃ 
ᐊᐅᔭᒃᑯᑦ ᓴᓇᔭᔅᓴᖅᑖᕈᓐᓇᖁᓪᓗᒋᑦ ᒪᒃᑯᑦᑐᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ 
ᒥᓂᔅᑕ, ᒥᓂᔅᑕ ᓗᐊᓐ ᑯᓱᒐᖅ. ᑐᑭᓯᑦᓯᐊᕈᒪᓪᓗᖓ 
ᕼᐋᒻᓚᒃᑯᖅᑲᐃ ᐃᓕᓐᓂᐊᖅᑐᑯᓗᓐᓂᒃ ᐊᐅᔭᒃᑯᑦ, 
ᐃᓕᓐᓂᐊᕐᕆᐊᖅᑐᑲᓐᓂᓛᖅᖢᑎᒃ ᐅᑭᐊᒃᓵᒥ, 
ᐃᑲᔪᕈᑎᔅᓴᕚᓪᓕᕐᒥᒃ ᑐᓂᔭᐅᓯᒪᖃᑦᑕᖏᑦᑐᑦ 
ᒪᒃᑯᑦᑐᓂᒃ ᐊᐅᔭᒃᑯᑦ ᓴᓇᖁᔭᐅᓪᓗᑎᒃ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄ, ᑭᐅᖅᑲᐅᒐᒪ, ᐅᕙᑦᑎᓂᓪᓕ, 
ᓄᓇᓖᑦ ᒐᕙᒪᖏᓐᓄᑦ ᐱᔨᑦᑎᒃᑯᓐᓂᑦ ᑮᓇᐅᔭᒥᒃ 
ᑐᓂᔭᐅᓯᒪᓱᐃᑦᑐᖅ ᐊᐅᔭᒃᑯᑦ ᓴᓇᔪᒃᓴᓂᒃ 
ᒪᒃᑯᑦᑐᓂᒃ ᐃᓕᓐᓂᐊᖅᑐᓂᒃ ᓴᓇᔪᓐᓇᕐᓂᖏᓐᓄᑦ. 
 
ᑭᓯᐊᓂ ᖃᐅᔨᒪᔪᖓᑦᑕᐅᖅ, ᕼᐋᒻᓚᑦᓂᒃ ᑕᒪᒃᑯᓇᓂ 
ᓯᕗᓕᖅᑎᐅᖃᑕᐅᖃᑦᑕᕐᓂᑰᑉᓗᖓ, ᑎᒥᑕᖃᐅᒻᒪᑦ 
ᑕᖅᑳᓂ ᑐᓂᐅᖅᑲᐃᓲᖑᔪᓂᒃ ᑮᓇᐅᔭᓂᒃ 
ᐃᓕᓐᓂᐊᖅᑐᓂᒃ ᓴᓇᑎᑦᑎᔪᓐᓇᖁᓪᓗᒋᑦ. ᑕᒪᒃᑯᐊ 
ᕼᐋᒻᓚᑦᑐᖑᑉᐸᑦ ᐊᓯᖏᓪᓗ ᓇᒻᒥᓂᖃᑦᑐᑦ, 
ᑮᓇᐅᔭᓂᒃ ᑐᒃᓯᕋᖅᕕᑕᖃᐅᓲᖑᒻᒪᑦ ᑖᒃᑯᓇᓐᖓᑦ 
ᑐᒃᓯᕋᖅᖢᑎᒃ ᕼᐋᒻᓚᑦ ᐊᒥᓱᑦ ᖃᐅᔨᒪᔭᒃᑲ ᐊᐅᔭᒃᑯᑦ 
ᓴᓇᑎᑦᑎᔪᓐᓇᖃᑦᑕᖅᑐᑦ ᓄᑕᖅᑲᓂᒃ 
ᓴᓇᔭᒃᓴᖅᓯᐅᖅᑐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ, ᖁᔭᓐᓇᒦᒃ, ᒥᔅᑕ 
ᓂᓐᖓᖅ. (ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑏᑦ. 
ᑕᓯᐅᔭᖅᔪᐊᒧᑦ ᒪᓕᒐᓕᐅᖅᑎ, ᒥᔅᑕ ᕋᒻᐴᑦ. 

ᐊᖏᖃᑎᒌᒍᑎ (ᕋᒻᐴᑦ) 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᑐᕌᖅᑎᒍᒪᔭᕋ ᐊᕙᑎᓕᕆᔨᒃᑯᓐᓄᑦ, 
ᑖᓂᐅ ᓯᐅᑦᓴᒃ. 
 
ᐅᖃᖅᑏ, ᑖᒃᑯᐊ ᐊᕙᑎᓕᕆᔨᒃᑯᑦ 2009-2010 
ᐱᓕᕆᐊᒃᓴᖏᓐᓄᑦ ᐸᕐᓇᐅᑏᑦ ᐅᖃᖅᓯᒪᒻᒪᑕ, 
ᑖᒃᑯᐊ ᐱᐊᓂᓐᓂᐊᕐᓂᕋᐃᓪᓗᑎᒃ ᓇᓄᓂᖅ 
ᐊᐅᓚᑦᓯᓂᕐᒧᑦ ᐊᖏᖃᑎᒌᒍᑎᓂᒃ ᐱᖃᑎᒋᓗᒋᑦ 
ᑲᓇᑕ. ᑭᓯᐊᓂ ᑖᒃᑯᐊ ᑭᐅᔭᐅᓗᐊᖅᓯᒪᓐᖏᒻᒪᑕ 
ᐊᓯᖏᓐᓂᒃ ᐱᓗᐊᖅᑐᒥᒃ ᑯᐸᐃᒥᑦ, ᓛᐸᑐᐊᕆᒥᓪᓗ, 
ᓂᐅᕚᐅᓐᓛᓐᓗ. ᑕᒪᓐᓇ ᑭᖑᕙᖅᐸᓪᓕᐊᒍᑕᐅᒻᒪᑦ. 
 
ᒥᓂᔅᑖ ᑐᑭᓯᒋᐊᖅᑎᑦᑎᔪᓐᓇᖅᐸ ᑕᒪᒃᑯᐊ 
ᐊᖏᖃᑎᒌᒐᓱᐊᕐᓂᐅᔪᑦ ᖃᓄᐃᓕᖓᓕᕐᒪᖔᑕ 
ᐱᖃᑎᒋᓗᒋᑦ ᑲᓇᑕᒥ ᐊᕕᑦᑐᖅᓯᒪᓂᐅᔪᑦ, 
ᐊᓯᖏᓪᓗ? 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᐊᕙᑎᓕᕆᓂᕐᒧᑦ ᑖᓂᐅ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᑕᐃᓐᓇ 
ᐊᐱᕆᕋᑖᖅᑐᖅ. ᑖᓐᓇ ᐊᐱᖅᑯᑎᔅᓯᐊᕙᒃ. ᐄ, ᑖᓐᓇ 
ᓱᓕᔪᖅ. ᐅᖃᖅᕕᒋᓯᒪᔭᕗᑦ ᑖᒃᑯᐊ ᓂᐅᕙᐅᓐᓛᓐᑯᑦ, 
ᑯᐸᐃ ᐊᒻᒪᓗ ᐊᓯᖏᑦ ᐊᕕᑦᑐᖅᓯᒪᓂᐅᔪᑦ 
ᐊᖏᖃᑎᒌᒍᑕᐅᓯᒪᔪᑦ. 
 
ᐃᓛᒃ ᑖᒃᑯᓂᖓ ᓇᓄᕐᓂᒃ ᐊᑐᖃᑦᑕᕋᑦᑕ 
ᑖᒃᑯᓂᖓᑦᓴᐃᓐᓇᖅ, ᓂᐅᕙᐅᓐᓛᓐ, Foxe Basin, 
ᓂᒋᐊ Hudson’s Bay ᐊᒻᒪᓗ Davis Strait, 
ᑖᒃᑯᐊ ᐊᑯᑭᑦᑑᑉ ᕿᑭᖅᑖᓗᑉ ᐃᑭᖓᓂ. ᑖᒃᑯᐊ 
ᐅᖃᖅᕕᒋᖃᑦᑕᖅᑕᕗᑦ ᐊᕕᑦᑐᖅᓯᒪᓂᖏᑦ ᑖᒃᑯᐊ  

ᐊᕐᕌᒍᑕᒫᑦ, ᑕᒪᒃᑯᐊ ᐱᒻᒪᕆᐅᒻᒪᑦ ᓇᓄᕐᓂᒃ 
ᐊᐅᓚᑦᑎᑦᑎᐊᕙᕆᐊᖃᕐᓂᖅ. 
 
ᐃᑲᔪᖅᑎᒌᑦᑐᒍ ᐱᖃᑎᒋᓪᓗᒋᑦ ᒐᕙᒪᑐᖃᒃᑯᑦ ᑖᓐᓇ 
ᑯᐸᐃᒃ ᐱᓕᕆᖃᑕᐅᖁᓪᓗᒍ. ᑕᐃᒪᑦᑕᐅᖅ 
ᐃᖅᑲᓇᐃᔭᖃᑎᒋᒻᒥᔭᕗᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᑎᒥᖁᑎᖏᓪᓗ ᑖᒃᑯᓇᓂ ᑕᒪᒃᑮᓐᓂᒃ 
ᐊᕕᑦᑐᖅᓯᒪᓂᐅᔪᓂᑦ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 
ᖁᔭᓐᓇᒦᕆᓪᓗᒍ ᒥᓂᔅᑕ. ᒥᓂᔅᑕ ᐅᖃᖅᑲᐅᒻᒪᑦ 
ᑖᒃᑯᓂᖓᔅᓴᐃᓐᓇᖅ ᓇᓐᓄᖃᑦᑕᕋᑦᑕ ᑯᐸᐃᒃᒥᓗ. 
ᑖᒃᑯᐊ ᐊᒃᑐᐃᖃᑦᑕᕐᒪᑕ ᓴᓂᑭᓗᐊᕐᒥ. ᑖᓐᓇ ᒥᓂᔅᑕ 
ᓇᓗᓇᐃᖅᓯᒍᓐᓇᖅᑲ ᖃᓄᖅ 
ᖃᐅᔨᒪᒐᓱᐊᕐᓂᐊᕐᒪᖔᑕ ᓇᓄᐃᑦ ᐊᓐᖑᑕᐅᓂᖏᑕ 
ᐅᓄᕐᓂᖏᓐᓂ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑲᓇᑕᓕᒫᒥ ᑕᐃᒃᑯᐊ 
ᓇᓄᓕᕆᓂᕐᒧᑦ ᐅᖃᐅᔾᔨᒋᐊᕐᓂᕐᒧᑦ 
ᑲᑎᒪᔨᕋᓛᖃᕐᒪᑦ, ᑖᒃᑯᐊ ᐅᓂᒃᑳᓕᐊᖑᖃᑦᑕᖅᑐᑦ 
ᐅᓂᒃᑳᖑᖃᑦᑕᖅᑐᓂᓛᒃ ᓇᓄᑦᑕᐅᔪᓕᒫᑦ 
ᑖᒃᑯᓐᓄᖓ ᐊᕕᑦᑐᖅᓯᒪᓕᒫᓂ. ᐊᒻᒪᓗ 
ᖃᓄᐃᓕᑕᐅᓪᓗᑕ ᑕᐃᒃᑯᐊ ᓯᖁᒥᑦᑎᔪᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᖃᑖᓂ 
ᐃᓚᒋᐊᕈᑦ, ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᑐᑭᓯᐅᒪᔭᒃᑯᓪᓕ ᓄᓇᕗᑦ ᒐᕙᒪᖏᑦ 
ᒪᓕᒐᖃᖅᑎᑎᒻᒪᑕ ᓴᐳᔾᔭᐅᖁᓪᓗᒋᑦ ᐊᕐᓇᓪᓗ  

ᓇᓄᐃᑦ ᐊᒻᒪᓗ ᐊᑎᖅᑕᖏᑦ. ᑭᓯᐊᓂ ᑯᐸᐃᒃᒥ 
ᑕᐃᒪᓐᓇᓕ ᒪᓕᒐᖃᓐᖏᑎᐊᕐᖓᑕ. ᑕᒪᒃᑯᐊ 
ᒪᓕᒋᐊᓖᑦ ᐃᒪᓐᓇ ᐊᐅᓚᑦᑎᑎᐊᕐᓂᕐᒧᑦ ᓇᓄᕐᓂᑦ 
ᐃᓚᒋᒻᒪᒋᑦ.  
 
ᑖᓐᓇ ᒥᓂᔅᑕ ᐅᖃᕐᕕᖃᕈᓐᓇᖅᑲ ᑯᐸᐃᒃᒥᐅᓂᑦ 
ᐊᒻᒪᓗ ᐅᖃᐅᑎᓗᒋᑦ ᖃᓄᖅ ᒐᕙᒪᕗᑦ 
ᐃᑲᔪᑦᑎᒌᓐᓂᖃᕐᒪᖔᑕ ᐊᐅᓚᑦᑎᓂᕐᒧᑦ ᓇᓄᕐᓂᑦ?  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐅᖃᐅᓯᕆᑦᑎᐊᖅᑕᖓ. 
ᓴᖅᑭᑎᐊᖅᑕᐃᑦ. ᐅᕙᒍᑦᑕᐅᖅ ᐊᖏᖅᓯᒪᒐᑦᑕ, 
ᑕᒪᒃᑯᐊ ᐊᕐᓇᓪᓗᓐᓂ ᐊᑎᖅᑕᖏᓂᓪᓗ 
ᐱᒻᒪᕆᐅᒻᒪᑕ ᐅᓄᖅᓯᕙᓪᓕᐊᒋᐊᖃᖅᑎᓪᓗᒋᑦ. 
ᑕᐃᒪ ᑭᖑᓪᓕᖅᐹᒥ ᑲᑎᒪᑎᓪᓗᑕ ᒐᕙᒪᕗᑦ 
ᐃᖅᑲᓇᐃᔭᖅᑎᒃᑲᓗ ᑲᑎᒪᖃᑎᖃᓚᐅᕋᑦᑕ 
ᑕᐃᒃᑯᓂᖓ ᓇᓄᓕᕆᓂᕐᒧᑦ ᐱᔭᕆᐊᑭᓪᓕᑎᕆᔨᓂᑦ 
ᔮᓐᓄᐊᕆᐅᑎᓪᓗᒍ. 
 
ᑭᓯᐊᓂ ᑕᐃᒪᐃᑦᑐᕈᔪᓐᓂᑦ ᑯᐸᐃᒃᒥ 
ᐋᖅᑭᓰᕙᓪᓕᐊᒻᒪᑕ ᒪᑭᕕᒃᑯᑦ. ᒫᓐᓇ 
ᐱᓕᕆᐊᖃᖅᑐᑦ ᓄᓇᕗᑦ ᐃᓚᐅᑎᑕᐅᓪᓗᓂ ᑖᒃᑯᐊ 
ᑲᑎᒪᔨᓄᑦ ᐃᓚᐅᑎᑕᐅᖃᑕᐅᔪᖅ. ᑖᒃᑯᐊ 
ᐋᖅᑭᑦᑕᐅᓚᐅᖅᑎᓪᓗᒋᑦ ᑖᒃᑯᐊ 
ᐊᐅᓚᑦᓯᑦᑎᐊᖅᔪᑕᐅᓂᐊᖅᑐᑦ ᓇᓄᕐᓂᑦ ᑕᒫᓂ 
ᓄᓇᕗᒻᒥ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᑎᓕᒻᒧᑦ, 
ᒥᔅ ᐅᒡᔪᖅ.  

ᐊᐱᖅᑯᑦ 404 - 3(2): ᐅᖅᓱᖅᑑᒥ 

ᐃᓕᓐᓂᐊᕐᕕᐋᓗᒃ 
ᐋᖅᑭᒋᐊᖅᑕᐅᒋᐊᖃᕐᓂᖓ (ᐅᒡᔪᖅ) 

 
ᒥᔅ ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᐊᐱᖅᑯᑎᒐ ᑐᕌᖅᑎᒍᒪᔭᕋ ᒥᓂᔅᑕᖓᓐᓄᑦ 
ᐃᓕᓐᓂᐊᕐᓂᓕᕆᔨᒃᑯᑦ. 
 
ᐅᖃᖅᑏ, ᑖᒃᑯᐊ ᐅᖅᓱᖅᑑᒥ ᐃᓕᓐᓂᐊᕐᕕᐋᓗᒃ 
ᐋᖅᑭᒋᐊᖅᑕᐅᒋᐊᖃᕐᓂᖓ ᐊᑯᓂᐋᓗᒃ. ᓱᓕ 
ᐱᓕᐊᔅᓴᑲᓪᓚᐅᒻᒪᑕ, ᑭᓯᐊᓂ 
ᑮᓇᐅᔭᖅᑎᑕᐅᓐᖏᒻᒪᑦ ᓴᓂᕝᕙᖅᓯᒪᔪᓂᑦ ᐊᕐᕌᒍᒐᓚ 
2010-2011. ᒥᓂᔅᑕ ᑖᓐᓇ 
ᑐᑭᓯᒋᐊᖅᑎᑦᑎᔪᓐᓇᖅᑲ ᖃᓄᐃᓕᖓᓕᕐᒪᖔᑕ 
ᑖᓐᓇ ᐅᖅᓱᖅᑑᒥ ᐃᓕᓐᓂᐊᕐᕕᐋᓗᑦᑕᐅᖅ 
ᐋᖅᑭᒋᐊᖅᑕᐅᓂᖓ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ, ᓗᐃ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᑕᐃᓐᓇ 
ᐊᐱᕆᒻᒪᓂᓛᒃ. ᑖᓐᓇ ᖃᐅᔨᒪᔭᕗᑦ ᐅᖅᓱᖅᑑᒥ 
ᑖᓐᓇ ᐊᖏᓂᖅᓴᖅ ᐃᓕᓐᓂᐊᕐᕕᒃ ᑖᓐᓇ 
ᓴᓇᔭᕆᐊᖃᓪᓚᕆᑦᑑᒻᒪᑦ. ᐊᒻᒪᓗ ᑕᒪᒃᑯᐊ 
ᑭᓱᑐᐃᓐᓇᐃᑦ ᐋᖅᑭᔅᓱᕆᐊᓖᑦ. 
 
ᑖᒃᑯᐊ ᐱᓕᕆᕝᕕᒋᔭᕗᑦ ᐊᒻᒪᓗ ᑖᒃᑯᐊ 
ᒥᓂᔅᑕᐅᖃᑎᒋᔭᒪ ᒐᕙᒪᓕᕆᔨᒃᑯᑦ 
ᐊᑭᑐᓕᕆᔨᐅᒻᒪᑕ ᐊᑭᑐᔪᓂᑦ ᑲᒪᔨᐅᒻᒪᑕ. ᑕᒪᓐᓇ 
ᖃᓄᖅᑑᕈᑎᒋᓇᓱᐊᖅᑕᕗᑦ. ᒫᓐᓇ 
ᐸᕐᓇᐸᓪᓕᐊᓇᓱᐊᕋᑦᑎᒍ 2012-2013-ᒥ. ᑖᓐᓇ 
ᓇᓪᓕᖅᐸᑦ ᖃᓄᒻᒪᕆᒃ ᐊᒃᑎᒋᔪᒥᒃ ᑭᓱᓪᓚᕆᒻᒥᑦ 
ᑕᐃᒪ ᐸᕐᓇᐅᑎᔅᓴᓂᑦ ᐊᒻᒪᓗ ᖃᓯᓂᑦ 
ᐊᑭᖃᕋᔭᕐᒪᖔᑦ. ᑖᓐᓇ ᑕᕝᕙ ᐋᖅᑭᓯᓯᒪᔭᕗᑦ, ᑖᓐᓇ 
ᑭᖑᕙᕆᐊᖅᑎᑕᐅᕌᖅᔪᓯᒪᓂᖓᓄᑦ ᑖᓐᓇ 
ᐅᖃᖅᑎᑦᑎᔩ, ᒫᓐᓇ ᑕᐃᒪᓐᓇ ᑐᑭᑖᕈᑎᒋᓯᒪᔭᕗᑦ 
ᒐᕙᒪᒃᑰᓪᓗᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓕᓪᐹᒥ ᐃᓚᒋᐊᕈᑦ, ᒥᔅ ᐅᒡᔪᖅ.  
 

ᒥᔅ ᐅᒡᔪᖅ: ᖁᔭᓇᖅᐳᑎᑦ, ᐅᖃᖅᑎᑦᑎᔩ. 
(ᑐᓵᔨᑎᒍᑦ) ᑖᓐᓇ ᓄᓇᓕᐊ ᐅᖅᓱᖅᑑᑉ 
ᓂᕆᐅᒃᓯᒪᒻᒪᑦ ᐃᓕᓐᓂᐊᕐᕕᐋᓗᒃ 
ᐋᖅᑭᒋᐊᖅᑕᐅᒐᔭᕐᓂᖓᓂ ᑕᒫᓂ 2011-2012. 
ᑖᓐᓇ ᒥᓂᔅᑕ ᑐᑭᓯᒋᐊᖅᑎᑦᑎᔪᓐᓇᖅᑳ ᓄᓇᓖᑦ 
ᐅᖅᓱᖅᑑ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓄᑦ 
ᑕᒪᓐᓇ ᖃᓄᐃᓕᖓᓕᕐᓂᖓᓂ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 
ᒥᓂᔅᑕ ᑕᐸᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ. 
ᐊᖏᖅᓯᒪᔪᓐᓇᑎᐊᖅᐳᖓ ᑖᒃᓱᒧᖓ ᑐᒃᕌᖑᔪᒧᑦ. 
ᑐᓴᐅᒪᑎᑦᑐᒪᑦᑎᐊᕋᑦᑎᒍᑦ ᑕᐃᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑖᓐᓇ 
ᖃᓄᐃᑉᐸᓕᐊᒻᒪᖔᑦ.  
 
ᐅᖃᕈᓐᓇᖅᐳᖓ, ᐅᖃᖅᑎᑦᑎᔩ, ᑖᓐᓇ ᐅᖅᓱᖅᑑᒥ 
ᐃᓕᓐᓂᐊᖅᕕᒃ, ᓄᓇᕗᓕᒫᑦ ᐃᓕᓐᓂᐊᖅᕖᑦ 
ᑕᑯᓇᔭᕈᑦᑎᒍ, ᑖᓐᓇ ᑐᐊᕕᓐᓇᓂᖅᐹᖑᖃᑕᐅᒻᒪᑦ. 
ᑖᓐᓇ ᐱᑦᔪᑎᒋᓪᓗᒍ ᒥᓂᔅᑑᖃᑎᒪ ᐱᓕᕆᕝᕕᖏᑦ 
ᒐᕙᒪᓕᕆᔨᒃᑯᓪᓗ ᐃᓕᓐᓂᐊᕐᕕᒻᒧᓪᓗ 
ᐃᖅᑲᓇᐃᔭᖅᑎᖏᑦ ᑕᒪᑐᒥᖓ 
ᖃᓄᖅᑑᐸᓪᓕᐊᖏᓐᓇᕐᓂᐊᕐᕋᑦᑐᑦ. ᐊᒻᒪᓗ ᑖᓐᓇ 
ᐸᕐᓇᐅᑎᔅᓴᒥᒃ ᒫᓐᓇ ᓇᓗᓇᐃᖅᓯᒪᓪᓚᕆᑦᑐᒥᒃ 
ᑖᒃᓱᒧᖓ ᐅᖃᐅᓯᕆᓵᖅᑕᑎᓐᓄᑦ 2012-2013 
ᐸᕐᓇᐸᓪᓕᐊᓂᐊᕐᕋᑦᑕ. 
 
ᑭᓯᐊᓂ ᑖᓐᓇ ᑐᒃᓯᕋᐅᑎᒋᔭᖓ ᐊᐱᖅᑯᑎᒋᔭᖓᓗ 
ᑎᑎᕋᖅᕕᒋᓂᐊᖅᐸᒃᑲ ᖃᓄᐃᓕᖓᕙᓪᓕᐊᒻᒪᖔᑕ. 
ᐊᒻᒪᓗ ᐃᓛᒃ ᖃᐅᔨᒪᒐᓗᐊᖅᑐᒍᑦ ᐊᑯᓂᐊᓗᒃ 
ᑐᒃᓯᕌᖑᓂᖓᓂᒃ, ᑭᓯᐊᓂ ᑕᒪᒃᑯᐊ 
ᐱᑐᐃᓐᓇᐅᖏᓐᓂᖏᓐᓄᑦ. ᑕᐃᒪ 
ᐃᑲᔪᖃᑎᒋᔪᒪᓪᓚᕆᑉᐸᕗᑦ, ᐃᑲᔪᕈᒪᓪᓚᕆᑉᐸᒍᓪᓗ 
ᓯᕗᓂᒃᑎᓐᓂ ᑕᒪᓐᓇ ᑲᔪᓯᑦᑎᐊᕐᕈᓐᓇᖁᓪᓗᒍ 
ᑕᐃᓐᓇ High School-ᕆᔭᐅᔪᖅ ᐃᓕᓐᓂᐊᖅᕕᒃ 
ᐊᖏᔪᖅᖠᓐᓄᑦ ᐋᖅᑭᒋᐊᕆᐊᖃᕐᓂᖓᓂᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅ ᐅᒡᔪᖅ. 

ᒥᔅ ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 
ᑐᑭᓯᐅᒪᒐᓗᐊᖅᑐᖓ ᑖᒃᑯᐊ ᑲᔪᓯᔾᔪᑎᔅᓴᖏᑦ 
ᐱᓕᕆᐊᕐᖑᓂᖓᓄᑦ ᐃᓕᓐᓂᐊᖅᕕᐊᓗᒃ. ᑖᒃᑯᐊ 
ᓄᓇᓖᑦ ᐅᑕᖅᑭᒻᒪᑕ, ᖃᓄᕐᓕ ᑖᒃᑯᐊ 
ᓴᖑᑎᑕᐅᓚᐅᖅᑲᑦ ᐱᓕᕆᔾᔪᑎᔅᓴᐃᑦ ᑕᒫᓂ 
ᐊᕐᕌᒍᒥ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 
ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐄ, ᖁᔭᓐᓇᒦᒃ, 
ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᑖᓐᓇ 
ᐊᐱᖅᑯᑎᒋᔭᖓ. ᑕᒪᓐᓇᐃᓛᒃ ᑕᒪᒃᑯᐊ ᑮᓇᐅᔭᐃᑦ 
ᓲᕐᓗ ᐊᔪᓐᓇᖅᓯᕙᓪᓕᐊᑎᓪᓗᒋᑦ ᑕᐃᒪ 
ᒐᕙᒪᒃᑰᔪᑎᒍᑦ ᑕᒪᒃᑯᓂᖓ 
ᓇᑲᑎᕆᕙᓪᓕᐊᓯᒪᓪᓚᕆᓚᐅᕐᕋᑦᑕ. ᑕᒪᓐᓇ 
ᐅᒡᒍᓇᖅᑑᒐᓗᐊᖅ. ᑭᓯᐊᓂ ᑖᓐᓇ, ᐃᓛᒃ 
ᑭᐅᑦᑎᐊᕈᒪᓪᓗᒍ. 
 
ᑕᒪᓐᓇ ᐸᕐᓇᐃᓇᕐᓂᐊᖅᑕᕗᑦ 
ᑲᔪᓯᓪᓚᕆᒐᓱᐊᕐᓂᐊᖅᑕᕗᑦ. ᐊᒻᒪᓗ 
ᐅᖃᐅᑎᒍᓐᓇᖅᑕᕋ, ᐅᖃᖅᑎᑦᑎᔩ, ᑕᐃᓐᓇ 
ᓂᕈᐊᖅᑕᐅᖃᑎᒋᓯᒪᔭᕋ, ᑕᒪᓐᓇ ᐅᖅᓱᖅᑑᒧᑦ 
ᐃᓕᓐᓂᐊᖅᕕᒃ ᐊᑲᐅᖏᓂᖅᐹᖑᖃᑕᐅᓪᓚᕆᒻᒪᑦ 
ᑖᓐᓇ ᐊᒃᓱᕉᑎᒌᓐᓇᓂᐊᖅᐸᕗᑦ. ᐊᒻᒪᓗ 
ᑎᑎᖅᑲᑎᒍᑦ ᓇᓗᓇᐃᕆᐊᒃᑲᓂᓐᓂᐊᖅᐳᒍᑦ 
ᖃᓄᒋᐊᓪᓚᑲᓐᓂᖅ ᐱᒋᐊᓪᓚᑲᓐᓂᕈᓐᓇᕋᔭᕐᒪᖔᑦᑕ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ 
ᑭᖑᓪᓕᖅᐹᖑᓪᓗᓂᓗ ᐃᓚᒋᐊᕈᑦ, ᒥᔅ ᐅᒡᔪᖅ. 
 
ᒥᔅ ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᒥᓂᔅᑕ ᐅᖃᕈᓐᓇᖅᐹ ᐱᓂᐊᕐᓂᖃᕋᒥ ᑖᓐᓇ 
ᐃᓕᓐᓂᐊᖅᕕᐊᓗᒃ ᐅᖅᓱᖅᑑᒥ 2011-12-ᒥ 
ᐱᔭᕇᖅᑕᐅᓛᖁᓪᓗᒍ ᐋᖅᑭᒋᐊᖅᑕᐅᒋᐊᓖᑦ 
ᑲᔪᓯᓂᐊᕐᑉᒐᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 
ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐃᓛᒃ ᖁᔭᓐᓇᒦᒃ 
ᐊᐱᖅᑯᑖ. ᒫᓐᓇ ᐊᖏᖅᓯᒪᔪᓐᓇᖏᑦᑎᐊᒻᒪᕆᑉᐳᖓ  

ᑖᒃᓱᒥᖓ ᑐᒃᓯᕋᐅᑎᒋᓯᒪᔭᖓᓂᒃ 2011-2012-ᒥ 
ᑕᕝᕙᓃᓐᓇᔭᕆᐊᔅᓴᖓᓂᒃ. ᑭᓯᐊᓂᓕ ᑖᓐᓇ 
ᐊᖏᕈᑎᒋᓯᒪᔪᓐᓇᖅᑕᕋ, ᑖᒃᑯᐊ 
ᐱᓕᕆᖃᑎᒋᓪᓚᕆᓐᓂᐊᖅᑕᕗᑦ ᒐᕙᒪᓕᕆᔨᒃᑯᓪᓗ 
ᐊᒻᒪᓗ ᑖᒃᑯᐊ ᑐᑭᓯᑎᑦᑎᐊᕐᓂᐊᖅᐸᕗᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᖃᓄᐃᓕᐅᕋᓱᒻᒪᖔᑦᑎᓐᓂᒃ. ᑭᓯᐊᓂ, 
ᐱᓇᔪᓪᓚᕆᓐᓂᐊᕐᕋᓗᐊᖅᐳᒍᑦ. 
 
ᑭᓯᐊᓂ ᐅᖃᖅᑎᑦᑎᔩ, ᐊᖏᕈᓐᓇᖏᓚᕋ ᐃᒪᓐᓇ 
ᓱᓕᔪᒥᒃ ᐅᖃᕈᓐᓇᖏᓚᖓ 2011-2012 ᑕᕝᕙᓂ 
ᓴᖅᑭᑕᐅᓇᔭᕆᐊᔅᓴᖓᓂᒃ ᐸᕐᓇᐅᑏᑦ ᑕᐃᒃᑯᐊ. 
ᑭᓯᐊᓂ ᐃᑲᔪᕈᒪᓂᐊᖅᐸᕗᑦ 
ᐱᓕᕆᖃᑎᒋᔪᒪᓪᓚᕆᑦᑕᕗᓪᓗ ᖃᓄᖅᑑᕈᑎᔅᓴᒥᒃ 
ᑕᒪᓐᓇ ᑲᔪᓯᑎᒋᐊᓪᓚᕆᓐᓂᐊᖅᑕᕗᑦ 
ᐃᓕᓴᖅᓯᓯᒪᓕᕋᑦᑕ ᐅᖅᓱᖅᑑᒥ ᑕᐃᓐᓇ 
ᓴᓇᔭᕆᐊᖃᓪᓚᕆᓐᓂᖓᓂᒃ ᑖᓐᓇ ᐃᓕᓐᓂᐊᖅᕕᒃ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᓇᓄᓕᒻᒧᑦ ᒪᓕᒐᓕᐅᖅᑏ, ᒥᔅᑕ 
ᓂᖏᐊᖓᓐ. 

ᐃᓪᓗᓕᕆᔨᕐᔪᐊᒃᑯᖏᑕ ᐸᐸᑕᖏᓐᓂᒃ 
ᖃᐅᔨᓴᖅᑕᐅᓂᖏᑦ (ᓂᖏᐅᖓᓐ) 

 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᓄᓇᕗᑦᒥ 
ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕋᐃᓴᓐᖓᑕ. 
 
ᐅᖃᖅᑏ, ᔪᓐ 1, 2010-ᖑᑎᓪᓗᒍ, ᒥᓂᔅᑕ 
ᐅᖃᓚᐅᕐᒪᑦ ᑖᒃᑯᐊ ᓇᒻᒥᓂᕆᔭᐅᔪᑦ D. Lloyd ᐊᒻᒪ 
ᑑᔅ LLP, ᓈᓴᐃᖁᔭᐅᒻᒪᑕ ᑮᓇᐅᔭᐃᑦ ᐊᐅᓚᓂᖏᓐᓂᒃ 
ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᑕ ᐸᐸᑕᖏᓐᓂᒃ 
ᐃᓪᓗᓕᐅᕈᑎᔅᓴᓂᒃ. ᒪᓕᒐᓕᐅᖅᑎ ᐅᖃᓚᐅᕐᒪᑦ 
ᐃᑉᐸᔅᓴᖅ, ᑖᓐᓇ ᐱᒻᒪᕆᐅᕗᖅ ᑕᒻᒪᖅᓯᒪᔪᖅᓯᐅᖅᑏᑦ 
ᖃᐅᔨᓴᓚᐅᕐᓗᑎᑦ ᑮᓇᐅᔭᐃᑦ ᐊᐅᓚᓂᖏᓐᓂᑦ 
ᒪᓕᒐᓕᐅᖅᑎᓄᑦ ᑲᑎᒪᔨᖏᓐᓄᑦ 
ᖃᐅᔨᒃᑲᐅᑕᐅᑦᑕᐅᑎᒋᖁᓪᓗᒋᑦ ᐱᔭᕇᑐᐊᖅᐸᑕ. 
ᒥᓂᔅᑖ, ᐱᓂᐊᕐᓂᖃᕐᓇᕋᕐᓂᐊᖅᑯᖓ ᐊᖏᖅᐳᖓ 
ᑖᓐᓇ ᐅᓂᒃᑳᖅ ᐊᒻᒪ ᐃᑲᔫᑎᒃᓴᐃᑦ ᓈᓚᓐᓂᐊᖅᑐᓄᑦ 
ᑐᓴᖅᑕᐅᖁᓪᓗᒋᑦ ᐊᔾᔨᖏᓐᓂᒃ ᑎᑎᖅᑲᖅᑕᖏᓐᓂᒃ 
ᓄᓇᕗᑦ ᐃᒡᓗᓕᕆᔨᖅᔪᐊᖏᑕ ᐸᐸᑦᑎᕕᐅᑉ 
ᖃᐅᔨᓴᖅᑕᐅᓂᒥᓂᖓᓐᓂᒃ ᐋᒍᓯ 15, 2010-ᒥ. 
 
ᑐᓂᓯᓛᕋᓗᐊᕐᒪᖔᑕ, ᐄ ᐋᒡᒐᓘᓐᓃᑦ? ᐊᒻᒪᑦᑕᐅᖅ 
ᐅᑐᐱᕆᒥ ᐱᒋᐊᒃᑲᓐᓂᓚᐅᓐᖏᓂᑦᑎᓐᓂ. ᐋᒍᓯᒥ  

ᐱᔭᕇᖅᓯᒪᔪᒫᕐᒪᑕ ᖃᐃᑦᑎᓛᖁᓪᓗᒋᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 
ᒥᓂᔅᑕ ᐃᒡᓗᓕᕆᔨᖅᔪᐊᒃᑯᓐᓄᑦ, ᒥᓂᔅᑕ ᕼᐊᓐᑐ 
ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᖁᔭᓐᓇᒦᕈᒪᓪᓗᒍ ᒪᓕᒐᓕᐅᖅᑎ 
ᐊᐱᕆᔭᖓᓄᑦ. ᑖᓐᓇ ᑭᒃᑯᑐᐃᓐᓇᕐᓄᑦ 
ᑐᓵᔭᐅᓂᑎᓐᓂ ᑐᓴᖅᑕᐅᖁᒐᒃᑯ ᑎᑎᕋᖅᑕᐅᓂᐊᕐᒪᑦ 
ᓂᐱᓕᐅᖅᑕᐅᓗᓂ. 
 
ᐄᓪᓚᕆᒃ, ᐅᖃᕈᓐᓇᖅᑐᖓ ᑯᐊᐳᕇᓴᒃᑯᑦ 
ᑎᓕᔭᐅᓚᐅᕐᖓᑕ ᑮᓇᐅᔭᐃᑦ ᐊᐅᓚᓂᖏᑦ 
ᖃᐅᔨᓴᖅᑕᐅᖁᓪᓗᒋᑦ ᑕᒻᒪᖅᓯᒪᔪᖅᓯᐊᖅᑎᓄᑦ 
ᐱᔭᕇᖅᑕᐅᓯᒪᓗᑎᑦ ᐋᒍᓯ 15-ᖑᓕᖅᑲᑦ 
ᑮᓇᐅᔭᓕᔨᒃᑯᑦ ᒥᓂᔅᑕᖓᓐᓅᓛᕐᒥᒐᑦᑎᒍᑦ. 
ᑐᓂᓚᐅᕐᓗᑎᒍᑦ ᕿᒥᕐᕈᔭᐅᓚᐅᖅᑎᓪᓗᒋᑦ 
ᓴᖅᑭᕈᓐᓇᖅᓯᑐᐊᖅᑲᑕ, ᐄᓪᓚᕆᒃ ᑐᓂᓯᓛᖅᑯᒍᑦ 
ᐃᓕᒃᓯᓐᓄᑦ ᐊᔾᔨᖏᓐᓂᑦ ᑎᑎᖅᑲᖅᑕᖏᓐᓂᒃ 
ᑮᓇᐅᔭᐃᑦ ᐊᐅᓚᓂᖏᑕ ᐅᓂᒃᑳᖏᓐᓂᒃ. 
 
ᐅᖃᕈᒪᒻᒥᔪᖓ ᒪᓕᒐᓕᐅᖅᑎ ᐅᖃᖃᑖᕐᒪᑦ 
ᐃᒃᐸᒃᓴᕐᓗ ᐅᖃᐅᓯᐅᓚᐅᕐᒥᒻᒪᑦ, 
ᓂᕈᐊᖅᑕᐅᕕᒋᓯᒪᔭᕗᑦ ᓇᒥᓕᒫᑦᑎᐊᖅ ᓄᓇᕗᒻᒥ 
ᒪᑐᐃᖔᑦᑎᐊᕐᓗᑕ ᐅᑉᐱᓐᓇᑦᑎᐊᖅᑐᒥᒃ 
ᐅᖃᖃᑦᑕᕆᐊᖃᕋᑦᑕ 
ᐊᓕᐊᓇᐃᓐᖏᒃᑲᓗᐊᖅᑐᓂᓪᓘᓐᓃᑦ ᑕᒪᒃᑯᐊ 
ᖃᓂᐅᓚᐅᖅᐸᓪᓕᐊᒻᒪᖓᑕ. 
 
ᑕᒪᒃᑯᐊᓕᒫᑦᑎᐊᑦ ᓴᖅᑭᑐᐊᖅᑲᑕ ᑐᓴᒐᒃᓴᐃᑦ 
ᑎᑎᕋᖅᓯᒪᓕᕐᓗᒋᑦ ᑐᓂᓛᖅᑲᕗᑦ ᐃᓕᒃᓯᓐᓄᑦ  

ᐊᔾᔨᖏᑦ, ᖃᐅᔨᒪᑎᓐᓂᐊᕋᑦᑎ ᓄᑖᖑᖅᐸᓪᓕᐊᔪᓂᑦ 
ᑐᓴᕆᐊᓕᓐᓂᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᖁᔭᓐᓇᒦᒃ ᒥᔅᑕ ᓂᖏᐅᖓᓐ. ᐅᖃᐅᓯᒃᑯᑦ 
ᐊᐱᖅᑯᑏ. ᒪᓕᒐᓕᐅᖅᑎ ᐃᖃᓗᐃᑦ 
ᐱᖓᓐᓇᖓᓄᑦ, ᒥᔅᑕ ᐅᑲᓕᖅ 

ᒪᓕᒐᓕᕆᓂᕐᒧᑦ ᐃᓕᓐᓂᐊᕋᔅᓴᖅ 
ᑮᓇᐅᔭᖃᖅᑎᑕᐅᓂᖓ (ᐅᑲᓕᖅ) 

 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ 
ᐊᐱᕆᔪᒪᓕᕐᒥᔭᕋ ᓯᕗᓕᖅᑎᕗᑦ. 
 
ᑖᓐᓇ ᐅᓂᒃᑳᕆᔭᐅᑎᑕᐅᓚᐅᖅᓯᒪᔪᖅ 
“ᖃᓄᖅᑲᓐᓂᖅ”. ᑖᓐᓇ ᐅᖃᓕᒫᖅᑐᒍ 
ᓇᓗᓇᐃᖅᓯᓚᐅᖅᓯᒪᒻᒪᑕ ᑖᒃᑯᐊ ᖃᓄᒃᑲᓐᓂᖅ 
ᑭᐅᒍᓐᓇᕐᒪᖔᑕ ᒐᕙᒪᒃᑯᑦ. ᑖᓐᓇᓗ ᐃᓚᖓᑦ 
ᑕᑯᒥᓇᕐᓇᕋᖅᑕᐅᓚᐅᖅᓯᒪᔪᖅ ᐱᖁᔭᓕᕆᓂᕐᒧᑦ 
ᐃᓕᓐᓂᐊᑎᑦᑎᖃᑦᑕᕐᓂᖅ ᑖᓐᓇ ᓯᕗᓂᑦᑎᓐᓂ 
ᑕᑯᔭᐅᒃᑲᓐᓂᕈᒪᓪᓗᓂ. ᑕᕝᕙᓂ ᐅᓂᒃᑳᖅᓯᒪᔪᓂ 
ᓇᓗᓇᐃᖅᑕᐅᓚᐅᖅᓯᒪᒻᒪᑦ. 
 
ᑖᓐᓇ ᑐᓴᕐᓇᓕᕆᓪᓗᓂᓗ ᑖᓐᓇ ᒥᓂᔅᑐᒋᔭᖓᑦ 
ᑕᐃᒪᐃᑦᑐᒥᒃ ᑕᑯᔪᒪᓐᓇᓂ. ᐋᒡᒑᖅᑐᓂ ᑖᓐᓇ 
ᓯᕗᓕᖅᑎ ᖃᓄᐃᓕᐅᒃᑲᓐᓂᕈᓐᓇᕐᒪᖔᖅ ᑕᒪᑐᒪ 
ᒥᔅᓵᓄᑦ ᐊᐱᕆᖅᑳᑲᐃᓐᓇᕈᒪᔭᕋ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ ᐅᑲᓕᖅ. 
ᓯᕗᓕᖅ ᐄᕙ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᑖᓐᓇ ᐃᓕᓐᓂᐊᕐᓂᕆᓛᒃ ᐱᒻᒪᕆᐅᑎᒃᑲᑦᑎᒍ 
ᑕᕝᕙᓂ ᒐᕙᒪᐅᔪᑎᒍᑦ, ᖃᓄᐃᑦᑐᑐᐃᓐᓇᕐᓂᑦ. 
ᑕᒪᓐᓇᑦᑕᐅᖅ ᐃᖅᑲᖅᑐᐃᓂᓕᕆᓂᕐᒧᑦ 
ᐃᓕᓴᕆᐅᔭᒪᕗᑦ ᐱᒻᒪᕆᐅᓂᖓ. ᑭᓯᐊᓂᑦᑕᐅᖅ, 
ᒫᓐᓇᐅᔪᖅ ᑮᓇᐅᔭᐃᑦ ᑕᐅᑐᒃᖢᒋᑦ ᓴᖅᑭᑦᑐᒪᔭᕗᑦ 
ᑕᒪᕐᒥᒃ ᐱᓕᕆᔪᓐᓇᓐᖏᓇᑦᑎᒍᑦ. 
 
ᐊᒻᒪᓗ ᐃᓕᓴᕆᐅᒪᑦᑎᐊᖅᖢᑎᒍ ᑕᒪᒃᑯᐊ 
ᐃᓕᓐᓂᐊᖅᑕᐅᖃᑦᑕᖅᑐᑦ ᓯᕗᒧᑦ 
ᐸᕐᓇᓯᒪᑦᑎᐊᕆᐊᖃᕐᓂᐊᕋᑦᑎᒍ. ᓲᕐᓗᖃᐃ ᒪᓐᓇ  

ᐃᓕᓴᐃᔨᓐᖑᖅᑐᑦ, ᓲᕐᓗ ᐊᕐᕌᓂ ᔪᓚᐃᖑᑎᓪᓗᒍ 
ᐃᓕᓴᐃᔩᑦ ᐃᓕᓐᓂᐊᖅᑐᓕᕆᓂᑎᒍᑦ Master-ᒥᒃ 
ᐸᐃᑉᐹᖅᑖᖅᑐᓂᑦ ᑕᑯᓚᐅᕋᑦᑕ ᐅᓄᖅᑐᒻᒪᕆᓐᓂᒃ, 
ᐊᒻᒪᓗ ᐋᓐᓂᐊᓯᐅᖅᑎᓂᑦ ᑕᑯᕙᓪᓕᐊᒋᓪᓗᑕ. 
 
ᑕᒪᒃᑯᐊ ᐊᑐᐊᔪᑦ ᐃᓕᓐᓂᐊᕐᕕᓐᓄᑦ. ᑕᒪᓐᓇᑦᑕᐅᖅ 
ᖁᑦᑎᓐᓂᖅᓴᒧᑦ ᐃᓕᓐᓂᐊᖅᐸᓪᓕᐊᓂᖅ ᑭᓱᓄᑦ 
ᐃᓕᓐᓂᐊᕐᕕᓐᓄᑦ ᐊᑦᑐᐊᓗᓂ 
ᐸᕐᓇᑉᐸᓪᓕᐊᔪᒪᒐᑦᑎᒍ ᑕᐃᒫᒃ ᓯᕗᒃᓴᑦᑎᓐᓄᑦ 
ᖃᓄᖅᑑᕈᑎᒋᕙᓪᓕᐊᔭᕗᑦ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑎ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑐ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᒫᑦᑕᐅᖅ 
ᐊᑐᖅᑕᕗᑦ ᐅᓪᓗᒥ ᑕᑯᓐᓈᖅᑐᒋᑦ, ᑕᒪᓐᓇ 
ᐅᖃᐅᓯᑯᓗᑉᐳᑦ ᐃᓄᒃᑎᑐᑦ 
ᒪᓕᒋᐊᖃᓕᕋᓗᐊᖅᑐᑎᒍ ᒪᓕᒃᑯᑦ ᓱᓕ ᒪᓕᒐᕗᑦ 
ᐃᓄᒃᑎᑑᓕᓐᓇᓐᖏᑕᕗᑦ. ᐊᑐᓕᖅᑎᒍᓐᓇᖏᑕᕗᑦ 
ᐃᓄᒃᑎᑐᑦ. ᑕᕝᕙ ᐊᓐᖑᑎᔭᕆᐊᖃᕐᓂᖓ 
ᑕᑯᔅᓴᐅᑎᐊᖅᑐᖅ. 
 
ᑕᐃᒪᐃᑎᓪᓗᒍ ᐱᖁᔭᓕᕆᔩᑦ, ᑭᓯᐊᓂ ᐱᖃᖅᑐᓂ 
ᒪᓕᒐᓂᑦ ᑎᑎᕋᕈᓐᓇᑦᑎᐊᕋᑦᑕ. ᑕᐃᒫᒃ ᑖᓐᓇ 
ᐱᔪᒥᓇᑦᑎᐊᕋᓗᐊᖅᑎᓪᓗᒍ, 
ᐸᕐᓇᐸᓪᓕᐊᖏᓐᓇᖅᑎᓪᓗᒍ, ᐅᒡᒍᕐᓇᓚᐅᖅᑐᖅ 
ᑖᓐᓇ ᒥᓂᑑᔪᖅ ᑭᐅᑎᓪᓗᒍ ᑕᐃᒫᒃ. 
 
ᑭᓯᐊᓂᖃᐃ ᖃᐅᔨᒪᒐᓗᐊᖅᑲᖃᐃ ᑖᓐᓇ ᓯᕗᓕᖅᑎ 
ᑕᒫᓂ ᐊᕐᕌᒍᒋᔭᑦᑎᓐᓂ ᑮᓇᐅᔭᕐᓂᐊᖏᑦᑐᖅ. 
ᓯᕗᓂᑦᑎᐊᑎᓐᓂᖔᖅ ᑖᒃᑯᐊ ᑮᓇᐅᔭᒥᑦ 
ᐊᑐᕈᒪᓛᖅᑐᑦ. ᑕᐃᒫᒃ ᖃᐅᔨᒪᑦᑎᐊᕋᓗᐊᕐᒪᖔᖅ, 
ᐊᕐᕌᒍᒋᔭᑦᑎᓐᓂ ᖃᐅᔨᒪᔪᑦ, ᑕᒫᓂ ᐊᑐᖅᑕᑎᓐᓂᑦ 
ᐱᖏᒃᑲᓗᐊᖅᑲᑦ ᖃᓄᐃᔅᓴᖏᑦᑐᑦ ᑭᓯᐊᓂ 
ᓯᕗᓂᑦᑎᓐᓂ. ᑖᓐᓇ ᐊᐱᕆᒃᑲᓐᓂᕈᒪᓕᕐᒥᔭᕋ 
ᓯᕗᓕᖅᑎ ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. ᓄᓇᕘᒧᑦ 
ᓯᕗᓕᖅᑎ, ᒥᔅ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᑕᒪᓐᓇ ᑐᑭᓯᐅᒪᑦᑎᐊᖅᑕᕋ ᐃᓛᒃ, 
ᑮᓇᐅᔭᓕᕆᖃᑦᑕᖅᑐᑕᓘᒐᑦᑕ. ᑕᒪᒃᑯᐊ 
ᐱᕕᔾᔪᐊᓐᖑᐊᖅᑐᑦ ᒫᓐᓇᐅᔪᖅ 
ᐱᓕᕆᓪᓗᑎᒎᕋᑖᕐᒪᑦ. 
 
ᐊᒻᒪᓗᑦᑕᐅᖅ ᑕᐅᕗᖓ ᓯᕗᓂᔅᓴᑎᓐᓄᑦ ᖃᓄᖅ 
ᑕᒪᓐᓇ ᐃᓕᓐᓂᕐᐊᓂᖅ, ᐃᖅᑲᓇᐃᔭᕐᓗᓂᓗ 
ᐃᓕᓐᓂᐊᐸᓪᓕᐊᓂᖅ ᓯᕗᒧᐊᑉᐸᓪᓕᐊᒍᓐᓇᒪᖔᖅ 
ᐋᖅᑭᓱᖅᓯᒪᑦᑎᐊᕐᓗᒍ 
ᐃᓱᒪᖅᓴᖅᓯᐅᕈᑎᒋᖃᑦᑕᕋᑦᑎᒍᑦ. ᑕᒪᓐᓇ ᓱᓕ 
ᐱᓕᕆᔭᕗᑦ. ᐊᒻᒪᓗᑦᑕᐅᖅ, ᑕᕝᕗᖓ ᓲᕐᓗ ᒫᓂ 
$207 ᒥᓕᐊᖏᓐᓂᓘᓐᓃᑦ ᑐᓂᓯᓯᒪᖃᑦᑕᕋᑦᑕ 
ᐃᓕᓐᓂᐊᖅᑐᓕᕆᓂᐅᑉ ᒥᔅᓵᓄᑦ, ᓲᕐᓗ 
ᐃᓕᓐᓂᐊᓕᓵᖅᑐᑯᓗᓐᓂᑦ ᑕᑉᐸᐅᖓ 
ᖁᑦᑎᓐᓂᓕᓐᓄᑦ 12-ᒧᑦ ᐊᒻᒪᓗᑦᑕᐅᖅ ᐅᖓᑖᓄᑦ 
ᐃᓕᓐᓂᐊᕐᕕᓄᑦ ᖁᑦᑎᓐᓂᖅᓴᐅᔪᓄᑦ. ᑕᒪᓐᓇ 
ᑮᓇᐅᔭᖅ ᐅᓄᖅᑐᒻᒪᕇᑦ ᐊᑐᖃᑦᑕᖅᑕᕗᑦ 
ᐃᓕᓐᓂᐊᓂᕐᒧᑦ ᒥᔅᓵᓄᑦ. 
 
ᐊᒻᒪᓗ ᐅᖃᒃᑲᓐᓂᕈᒪᕗᖓ ᐅᖃᖅᑎᑦᑎᔩ, ᑕᒪᓐᓇ 
ᖁᑦᑎᓐᓂᖅᓴᒧᑦ ᐃᓕᓐᓂᐊᖅᐸᓪᓕᐊᓂᖅ 
ᐱᒻᒪᕆᐅᒻᒪᑦ ᐅᓄᖅᑐᓄᑦ ᐊᒻᒪᓗ ᐊᔾᔨᒌᖏᑐᑎᒍᑦ. 
ᑕᒪᓐᓇ ᐃᖅᑲᖅᑐᐃᓂᓕᕆᓂᖅ ᐃᓚᒋᔭᐅᒋᓪᓗᓂ; 
ᒪᑯᓂᖓᓗ ᑮᓇᐅᔭᓕᕆᔨᓪᓚᕆᓐᓂᑦ 
ᓴᖅᑭᖅᑐᐃᔭᕆᐊᖃᕋᑦᑕ; ᐋᓐᓂᐊᓯᐅᖅᑎᓂᒃ; 
ᓘᑦᑖᓂᒃ. ᑕᒪᒃᑯᐊ ᐱᔭᕆᐊᖃᒻᒪᕆᒃᑲᑦᑎᒍᑦ 
ᐊᒻᒪᓗᑦᑕᐅᖅ ᐃᓅᓯᓕᕆᓂᖅ. 
 
ᑕᒪᒃᑯᐊ ᒫᓐᓇᐅᔪᖅ ᓄᓇᕗᑦ ᐃᓗᐊᓂ 
ᖃᓄᐃᓐᓂᕗᑦ ᐃᓅᓯᖅᐳᑦ ᑕᐅᑐᓐᖑᐊᖅᑐᒍ, 
ᐃᓕᓐᓂᐊᒃᑲᓐᓂᕆᐊᖃᕐᓂᕗᓪᓗ ᑕᐅᑐᑦᑐᒍ, 
ᐃᓅᓯᓕᕆᓂᖅ, ᐃᓄᓕᕆᓂᖅ ᐊᒻᒪᓗ 
ᑮᓇᐅᔭᓕᕆᓂᖅ ᐱᒻᒪᕆᐊᓘᑎᒋᒻᒥᒐᑦᑎᒍᑦ. ᑕᒪᒃᑯᐊ 
ᐅᓄᕐᒪᑕ ᓯᕗᓪᓕᐅᑎᔭᕆᐊᖃᖅᑕᕗᑦ. ᑕᒪᓐᓇᑦᑕᐅᖅ 
ᐃᖅᑲᖅᑐᐃᕕᓕᕆᓂᖅ ᐃᓚᐅᒻᒥᔪᖅ, 
ᐳᐃᒍᐃᒪᖏᑎᐊᓂᐊᖅᑕᕗᑦ. 
 
ᒪᑯᓄᖓᓗ ᐃᓕᓐᓂᐊᕐᕕᒃᔪᐊᓄᑦ 
ᐸᕐᓇᐸᓪᓕᐊᔪᒪᒐᑦᑕ. ᑕᒪᒃᑯᐊ  

ᐃᓕᓐᓂᐊᖅᑕᐅᔭᕆᐊᓖᑦ ᖁᑦᑎᓐᓂᖅᓴᒧᑦ ᑐᕌᖓᔪᑦ 
ᑐᓐᖓᕕᖃᑦᑎᐊᕐᓗᑎᑦ ᐃᓕᓐᓂᐊᕐᕕᐅᔪᓂᑦ 
ᐃᓕᓐᓂᐊᖅᑐᓕᕆᓂᕐᒦᖔᖅᑐᓂᒃ. 
 
ᓲᕐᓗᖃᐃ, ᐃᓚᓕᐅᑎᒻᒪᕆᓪᓗᒍ ᒪᑯᐊ 
ᓯᓚᑦᑐᓴᕐᕕᒦᑦᑐᑦ ᑕᑉᐸᐅᖓ ᐃᓕᓐᓂᐊᖅᕕᒃᔪᐊᒧᑦ 
ᑎᑭᓪᓗᒍ University-ᒧᑦ. ᑕᒫᓂ 
ᑕᑯᔭᕆᐊᖃᒻᒪᕆᒃᑲᑦᑕ ᓄᓇᕗᒻᒥ, ᑕᒫᓂ 
ᐊᕕᑦᑐᖅᓯᒪᔪᓂᑦ Territories-ᓂᑦ 
ᐃᓕᓐᓂᐊᕕᒃᔪᐊᑕᖃᖏᒻᒪᑦ, ᓲᕐᓗ university-ᒥᑦ 
ᖃᓪᓗᓈᑎᑐᑦ. ᐱᖃᕆᐊᖃᓪᓚᕆᒃᑲᑕ ᑕᒪᑐᒥᖓ, 
ᓯᕗᓂᔅᓴᑎᓐᓂ ᑕᐅᑐᓐᖑᐊᓪᓚᕆᑦᑕᕋ ᑕᒪᓐᓇ. 
ᑕᒪᒃᑯᐊ ᐃᓕᓐᓂᐊᕐᕖᑦ 
ᐃᓕᓐᓂᐊᖅᑕᐅᔭᕆᐊᓖᓂᓛᒃ ᖁᑦᑎᓂᖅᓴᒃᑯᑦ ᑕᒫᓂ 
ᓄᓇᑦᑎᓐᓂ ᐱᔪᓐᓇᑦᑎᐊᓛᕋᑦᑎᒍᑦ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑎ. ᐊᐃᑉᐹᓂ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇᐃᓛᒃ 
ᓯᕗᓕᖅᑎ ᐅᖃᐅᓯᖏᑦ ᐃᑲᔪᖅᑐᑎᐊᖅᑕᕋᓗᐊᒃᑲ 
ᒫᓐᓇ ᐊᑐᓕᕈᓐᓇᖅᑐᓂᑦ ᐊᑐᐃᓐᓇᐅᔪᓂᑦ 
ᐸᕐᓇᑕᐅᓯᒪᔪᓂᑦ ᒪᓕᒐᓱᑦᑐᖓ. ᑖᒃᑯᐊᓗ 
ᐅᖃᐅᓯᐅᕙᓚᐅᖅᑐᑦ ᓄᓇᕗᒻᒥᐅᑕᓄᑦ 
ᑭᓐᖒᒪᑦᑎᔪᓄᑦ ᒪᓕᒐᓱᑦᑐᒋᑦ ᐊᐱᖅᓱᕋᓱᑦᑐᖓ, 
ᑭᓐᖒᒪᑦᑎᒻᒪᑕ. 
 
ᐊᒻᒪᓗ ᐸᕐᓇᑕᐅᓯᒪᔪᑦ ᑎᓴᒪᓄᑦ ᐊᕐᕌᒍᓄᑦ 
ᐊᑐᑐᐃᓐᓇᕋᔭᖅᑐᑎᑦ ᑕᐅᕗᖓᓕᒫᖑᖏᑦᑐᖅ. 
ᐅᓄᖅᑐᒻᒪᕆᑯᓗᐃᓪᓗ ᐱᔭᕇᕈᓐᓇᖅᓯᒐᔭᖅᑐᑎᑦ. 
ᐊᒻᒪᓗ ᐊᑭᑐᓗᐊᕋᓂ, ᑕᒫᓂ $650,000-
ᒦᕋᔭᑐᐃᓐᓇᖅᑐᐃᑦ ᑖᒃᑯᐊ ᐸᕐᓇᑕᐅᓯᒪᔪᑦ 
ᐊᕐᕌᒍᑕᒫᖅᓯᐅᑎᐅᒐᔭᖅᑐᑦ. ᑕᐃᒫᒃ ᑕᕝᕙ 
ᐊᑐᐃᓐᓇᐅᑎᓪᓗᒋᑦ ᑲᑎᒪᔨᖃᖅᑎᓪᓗᒍ 
ᐅᐊᑦᑎᐅᒐᔭᖅᑐᓂᑦ, ᐊᓯᖏᓂᓪᓗ 
ᐅᐊᑦᑎᔪᓐᓇᓂᐊᖅᑐᖓ ᐊᑐᐃᓐᓇᐅᔪᓂᑦ 
ᑕᑯᓐᓈᖏᓐᓇᒪ ᑕᑯᑎᑕᐅᓯᒪᓐᖏᓐᓇᒪ. 
 
ᑖᒃᑯᐊ ᐃᓚᖏᑦ ᐃᓕᓐᓂᐊᖅᑐᑯᓗᐃᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪᓗ 
ᐋᓐᓂᐊᓯᐅᖅᑎᓕᕆᓂᕐᒧᑦ ᖁᕕᐊᒋᕕᔾᔪᐊᑕᒃᑲ.  

ᐊᑐᐃᓐᓇᐅᔫᒥᔪᓂᑦ ᐱᔪᒥᓇᖅᑐᓂᑦ 
ᑕᑯᑎᑕᐅᓯᒪᒐᓗᐊᕋᑦᑕ. ᑖᓐᓇ ᑲᔪᓯᐅᒥᓇᕋᓗᐊᕐᖓᑦ 
ᓯᕗᓂᑦᑎᐊᓯᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᓯᕗᓕᖅᑎ ᐋᕆᐊᒃ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᐱᖅᑯᑎᒥᑦ ᑐᓴᓗᐊᓐᖏᓐᓇᒪ 
ᑖᔅᓱᒪᓂ. ᑭᓯᐊᓂᑦᑕᐅᖅ ᐅᖃᒃᑲᓐᓂᕈᒪᕗᖓ, 
ᑕᒪᓐᓇ ᓱᓕᔪᕆᔭᕗᑦ ᐃᓕᓐᓂᐊᕐᓂᖅ 
ᖁᑦᑎᓂᖅᓴᓄᑦ. ᓇᓗᓇᐃᖅᓯᒪᓕᕐᒪᑦ ᑭᒃᑯᑐᐃᓐᓇᐃᑦ 
ᐃᓕᓐᓂᐊᕈᒪᔪᑦ ᖁᑦᑎᓂᖅᓴᓂᑦ ᓲᕐᓗ University-
ᒥ. ᑕᒪᓐᓇ ᐊᑐᐃᓐᓇᐅᑐᐊᕌᖓᑕ University-ᒧᑦ 
ᐃᓕᓐᓂᐊᖅᑕᐅᔪᓐᓇᖅᑐᑦ, ᐅᓄᖅᑐᒻᒪᕆᐋᓗᐃᑦ ᐊᑏ 
ᓴᖅᑭᖃᑦᑕᖅᑐᑦ. 
 
ᓇᓗᓇᕈᓐᓃᖅᑐᖅ ᓄᓇᕗᒻᒥ ᖁᑦᑎᓂᖅᓴᓂ 
ᐃᓕᓐᓂᐊᕈᒪᔪᑦ ᐊᔾᔨᒌᓐᖏᑦᑐᓂᑦ ᐊᒥᓱᐋᓗᐃᑦ. 
ᑕᒪᓐᓇ ᐱᓪᓗᒍ ᑕᕝᕙ ᑕᒪᓐᓇ University-ᓕᕆᓂᖅ 
ᐊᒻᒪᓗ ᐊᓯᖏᑦ ᓯᓚᑦᑐᓴᕐᕕᒃᑯᑎᒍᓪᓗ 
ᐃᓕᓐᓂᐊᖅᑕᐅᖃᑦᑕᕆᐊᓖᑦ ᐱᒻᒪᕆᐅᑎᒃᑲᑦᑎᒍ 
ᐸᕐᓇᖅᓯᒪᕙᓪᓕᐊᔪᒪᕗᒍᑦ ᑕᐅᕗᖓ 
ᓯᕗᓂᔅᓴᑎᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 
ᐱᖓᔪᐊᑦ ᑭᖑᓪᓕᖅᐹ. ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᐅᖃᐅᓯᒃᑯᑦ ᐊᐱᖅᓱᕐᓂᖅ. ᐸᓐᓂᖅᑑᒧᑦ 
ᒪᓕᒐᓕᐅᖅᑎ, ᒥᔅᑕ ᖁᒻᒧᐊᑦᑐᖅ.  

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐ 
(ᖁᒻᒧᐊᑦᑐᖅ) 

ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᑯᓯᔅᓴᕋᓕ ᑖᔅᓱᒧᖓ ᒥᓂᔅᑕ ᑲᒪᔪᒧᑦ 
ᐃᓪᓗᓕᕆᔨᕐᔪᐊᒃᑯᓐᓄᑦ. 
 
ᑕᐃᒪᐃᓛᒃ ᑕᒪᓐᓇ ᓴᓇᕙᓪᓕᐊᓂᖅ ᐃᓪᓗᓂᑦ 
ᓄᓇᕗᒻᒥ ᐋᖅᑭᓯᒪᑦᑎᐊᖅᓯᒪᕈᔪᒻᒪᑦ 
ᐃᓕᓐᓂᐊᐸᓪᓕᐊᔪᖃᑦᑎᐊᖅᑐᓂ ᓄᓇᓕᓐᓂ 
ᐊᔾᔨᒌᓐᖏᑦᑐᓂᑦ ᐱᔪᓐᓇᖅᓯᕙᓪᓕᐊᔪᓂᑦ. ᐊᒻᒪᓗ,  

ᐃᓕᓐᓂᐊᖅᑎᑕᐅᕙᓪᓕᐊᔪᑦ ᐱᔭᕇᖅᐸᓪᓕᐊᔪᑦ 
ᓇᓗᓇᕋᓂ. 
 
ᑕᕝᕙ ᑭᓯᐊᓂᑦᑕᐅᖅ ᐃᓚᖓᒍᑦ ᒪᑯᐊ 
ᐃᖅᑲᓇᐃᔭᖅᑎᑐᖃᐅᕙᓚᐅᖅᑐᑦ ᐃᓪᓗᓕᐅᖅᑏᑦ, 
ᐃᓐᓇᓪᓚᕆᒡᒍᑎᐅᓕᖅᑐᑦ. ᑕᐃᒪᓐᖓᓕᒫᑦ 
ᐃᓪᓗᓕᐅᖅᑎᐅᓯᒪᔪᑦ, ᓇᑉᐸᐃᔪᓐᓇᖅᑐᑦ ᑭᓪᓕᖓᓂ 
ᑕᑉᐸᐅᖓ ᐱᔭᕇᓪᓚᕆᓪᓗᑎᑦ. ᐊᒻᒪᓗ ᑕᒪᒃᑯᐊ 
ᓄᓇᑦᑎᓐᓂ ᒥᑭᔫᑎᓂᑦ Small Contractors-
ᖑᕙᑦᑐᑦ. ᑭᓯᐊᓂ ᑖᒃᑯᐊ Apprenticeship-
ᖃᓕᖅᑎᓪᓗᒋᑦ ᓴᓂᕐᕙᖅᑕᐅᔪᔭᖃᑦᑕᖅᓯᒪᓕᕐᖓᑕ 
ᑕᒪᒃᑯᐊ ᓴᓇᔨᑐᖃᐅᕙᓚᐅᖅᑐᑦ ᐊᒻᒪᓗ Small 
Contractors ᑕᐃᒃᑯᓇᓐᖓᑦ Apprenticeship 
Program ᐃᖏᕐᕋᓯᒋᐊᔪᒻᒪᓂᑦ. 
 
ᒥᓂᔅᑕᓕ ᐊᐱᕆᔪᒪᔭᕋ ᑖᒃᑯᐊ 
ᓴᓂᕝᕙᖅᑎᑕᐅᓯᒪᑐᐃᓐᓇᖃᑦᑕᓕᕐᖓᑕ 
ᓴᓇᔪᓐᓇᑎᐊᖅᑐᑦ ᖃᐅᔨᒪᔭᕗᑦ, ᑖᒃᑯᐊ ᐃᓪᓗᑦ 
ᑎᑭᓛᖅᑐᑦ ᐊᕐᕌᓂᐅᓂᐊᖅᑐᖅ ᓴᓇᔭᐅᓂᖏᑦ 
ᐊᕕᑦᑕᐅᕌᖅᔪᒍᓐᓇᖏᒃᑲᓗᐊᕐᒪᖔᑕ ᐃᓚᖏᑦ 
ᐃᓕᓐᓂᐊᐸᓪᓕᐊᔪᓄᑦ ᓴᓇᔭᐅᓗᑎᑦ, ᐃᓚᖏᑦ 
ᓄᓇᑦᑎᓐᓂᒥᐅᑕᓪᓚᕆᓐᓄᑦ ᓴᓇᓲᓄᑦ ᓴᓇᔭᐅᓗᑎᑦ? 
ᑕᐃᒫᒃ 
ᐃᖅᑲᓇᐃᔭᖅᑐᖃᖅᑎᑦᑎᒍᓐᓇᓂᖅᓴᐅᕙᓪᓚᐃᒐᓗᐊᕋ
ᑦᑕ ᑕᐃᒪᐃᒍᓐᓇᕋᔭᓐᖏᒃᑲᓗᐊᕐᒪᖔᑦ ᑕᒫᓂ 
ᐅᑭᐅᖑᓂᐊᖅᑐᖅ ᐃᓪᓗᐃᑦ ᓇᑉᐸᖅᑕᐅᕙᓪᓕᐊᔪᑦ, 
ᑖᓐᓇ ᒥᓂᔅᑕ ᐊᐱᕆᔪᒪᔭᕋ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖁᒻᒧᐊᑦᑐᖅ. ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ 
ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓐᓄᑦ, ᒥᓂᔅᑕ 
ᕼᐊᓐᑐ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒪᓕᒐᓕᐅᖅᑎ ᖁᔭᕕᒋᔪᒪᓪᓗᒍ ᐊᐱᕆᒻᒪᑦ. 
ᐊᐱᖅᑯᑎᒋᔭᖓ ᐱᒻᒪᕆᐅᒻᒪᑦ. ᐊᒥᓲᒻᒪᑕ ᑕᐃᒃᑯᐊ 
ᐃᓄᐃᑦ, ᐸᓐᓂᖅᑑᒥᑐᐃᓐᓇᐅᖏᑦᑐᖅ 
ᓄᓇᕗᓕᒫᑦᑎᐊᒥ, ᐃᖅᑲᓇᐃᓲᔭᖃᑦᑕᕐᓂᑰᔪᑦ 
ᐱᓕᒻᒪᖅᓯᒪᔪᒋᐊᓪᓚᐅᓪᓗᑎᑦ ᐃᓪᓗᓕᐅᕐᓂᕐᒥᑦ. 
ᐸᐃᑉᐹᖁᑎᑖᖅᐸᓪᓕᐊᓯᒪᔪᑦ ᐃᓚᖏᑦ ᐊᑯᓂᐋᓗᒃ 
ᐃᖅᑲᓇᐃᔭᔅᓲᔭᖅᑐᑎᑦ ᐃᓕᓐᓂᐊᓯᓐᓈᖅ 
ᐸᐃᑉᐹᖁᑎᑖᖃᑦᑕᕐᓂᑯᒻᒪᕆᐅᒻᒪᑕ 
ᐃᓕᓐᓂᐊᓕᖅᓯᒪᓪᓚᑦᑖᖏᒃᑲᓗᐊᖅᑐᑎᑦ 
ᐃᓕᓐᓂᐊᕕᒻᒥ. ᓇᓗᓐᖏᑦᑎᐊᕐᒪᑕᐃᓛᒃ 
ᐱᔪᓐᓇᖅᑐᐋᓗᐃᑦ ᐃᓪᓗᓕᐅᕈᓐᓇᖅᑐᖅ. 

ᐊᒻᒪᓗ ᑖᓐᓇ ᐸᐸᔅᓯᕕᐅᑉ ᐱᔾᔪᑎᒋᓚᐅᖅᑕᖓ 
ᒪᓕᒐᖃᖅᑎᑕᐅᓚᐅᕋᑦᑕ ᐃᓕᓐᓂᐊᑎᑦᑎᒋᐊᖃᕋᑦᑕ 
ᐸᐃᑉᐹᖁᑎᑖᕋᓱᓐᓂᐊᖅᑐᓂᑦ 
ᐃᖅᑲᓇᐃᔭᖅᓯᓈᕐᓗᑎᑦ ᐃᓕᓐᓂᐊᕐᓗᑎᑦ. 
ᒪᓕᒐᖅᑎᒍᑦ ᐅᖃᖅᓯᒪᒻᒪᑕ ᑕᐃᒃᑯᐊ 
ᐸᐃᑉᐹᖅᑯᑎᓕᓐᓄᑦ ᑭᓯᐊᓂ Journeyman-ᖑᔪᓄᑦ 
ᑭᓱᑐᐃᓐᓇᕐᓂᑦ ᐱᓕᕆᐊᕆᔪᒪᔭᒻᒥᓂᑦ - 
ᕿᔪᓕᕆᔨᐅᑉᐸᑦ, ᐅᐊᔭᓕᕆᔨᐅᑉᐸᑦ, 
ᐊᐅᓚᐅᓯᓕᕆᔨᐅᑉᐸᑦ, ᓱᓪᓗᓕᕆᔭᐅᑉᐸᓪᓘᓐᓃᑦ, 
ᐸᐃᑉᐹᖁᑎᖃᕐᓗᓂ ᑖᔅᓱᒧᖓᓪᓚᑦᑖᖅ. ᑕᐃᒃᑯᐊ 
ᑭᓯᐊᓂ ᐃᓕᓴᐃᔪᓐᓇᖅᑎᑕᐅᖃᑦᑕᕐᒪᑕ 
ᐊᑖᓃᓂᐊᖅᑐᒥᑦ ᐸᐃᑉᐹᖁᑎᑖᕋᓱᑦᑐᒥᑦ. ᑕᐃᓐᓇ 
Journeyman-ᓕᒻᒧᑦ ᑭᓯᐊᓂ 
ᐊᓂᒍᐃᓯᒪᓪᓚᕆᑦᑐᒧᑦ ᐱᔭᕇᕆᐊᓕᓕᒫᖏᓐᓂ 
ᐸᐃᑉᐹᖁᑎᖃᑦᑐᒧᑦ ᐱᓕᒻᒪᓴᖅᑕᐅᔪᓐᓇᕐᖓᑕ. 
ᑕᐃᒪᐃᓕᖓᒻᒪᑕ ᒪᓕᒐᐃᑦ. ᑲᓇᑕᒦᖔᖅᓯᒪᔪᑦ 
ᒪᓕᒐᑦ ᐱᓕᒻᒪᓴᖅᑐᑦ ᐸᐃᑉᐹᖁᑎᓕᒻᒧᑦ ᑭᓯᐊᓂ 
ᐃᓕᓐᓂᐊᖅᑎᑕᐅᔪᓐᓇᕐᒪᑕ. 
 
ᐄ, ᐅᖃᖅᑏ, ᑐᑭᓯᔪᖓ ᐊᐱᖅᑯᑎᒋᔭᖓᓂᒃ 
ᒪᓕᒐᓕᐅᖅᑎᐅᑉ. ᖃᐅᔨᒪᔭᖃᒻᒥᒐᒪ ᐊᒥᓱᐊᓗᓐᓂᒃ 
ᑕᐃᒫᒃ ᖃᓪᓗᓇᐅᔭᕈᓐᓇᖏᑦᑑᒐᓗᐊᓂᒃ 
ᐱᓕᒻᒪᔅᓯᒪᖅᔪᐊᖅᑐᓂᒃ. ᑕᐃᒃᑯᐊᓗ ᑳᑦᑐᓛᒃᑏᑦ 
ᐃᓪᓗᓕᐅᖅᑏᑦ ᓄᓇᓕᓐᓃᑦᑐᑦ ᒥᑭᑦᑐᑕᐅᓂᖅᓴᑦ 
ᐃᒻᒪᖃ ᓄᖅᑲᖓᑎᑕᐅᑐᐃᓐᓇᓕᖅᑐᐃᑦ 
ᐸᖕᓂᖅᑑᒦᑲᓗᐊᖅᑲᑦ ᐊᓯᖏᓐᓂᓘᓐᓃᑦ 
ᕿᔪᓕᕆᔨᑐᖃᓐᓂᒃ ᐅᕝᕙᓘᓐᓃᑦ 
ᐃᓪᓗᓕᐅᕈᓐᓇᖅᑐᑐᖃᓐᓂᒃ ᓴᓇᒍᓐᓇᖅᑐᓂᒃ ᐃᒡᓘᑉ 
ᐊᐅᓚᓂᓕᒫᖓᓄᑦ. ᐃᖅᑲᓇᐃᔭᖅᑎᑖᖑᕙᑉᐸᑕ 
ᐃᑲᔪᖅᑎᒋᔭᐅᔪᓐᓇᕐᖓᑕ ᐊᔪᓐᖏᒃᑲᓗᐊᕐᒪᑕ. 
 
ᐃᒻᒪᖃ ᑳᑦᑐᓛᒃᑏᑦ ᓄᓇᑦᑎᓐᓂ ᓄᓇᓕᓐᓃᑦᑐᑦ 
ᐅᐸᕝᕕᐅᖃᑦᑕᕐᓗᑎᒃ ᐃᒫᒃ ᐃᑲᔪᕈᓐᓇᖅᑕᒋᑦ 
ᓚᖃᑦᑕᖅᐸᑕ ᖃᐅᔨᒪᔭᐅᓂᐊᕐᒪᑕ 
ᐃᑲᔪᕈᓐᓇᕐᓂᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑑ. 
ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 
ᖁᔭᓐᓇᒦᒃ, ᒥᓂᔅᑕ ᑭᐅᒐᕕᓐᖓ. ᐃᓛᒃ ᑕᐃᒪᐃᓛᒃ  

ᑖᓐᓇ ᑭᐅᔫᒐᓗᐊᖅ ᑕᐃᒫᒃ, ᑭᓯᐊᓂ ᓱᕐᕋᔮᓐᖏᒻᒪᑦ 
ᑕᐃᒪᐃᓕᖓᑎᓪᓗᒍ ᐸᐃᑉᐹᖃᖏᒻᒪᑕ ᐅᖃᕋᑖᕐᖓᑦ 
ᐊᒻᒪᓗ ᖃᐅᔨᒪᓪᓗᑎᒍ ᑕᒪᓐᓇ. ᐅᕙᒍᑦ ᑭᓯᐊᓂ 
ᓂᓪᓕᕈᑦᑕ ᐃᓚᖓᒍᑦ ᑳᑦᑐᓛᒃᓯᓂ ᑕᐃᒃᑯᐊ 
ᑐᓂᓯᕙᑦᑐᑦ ᐅᖃᐅᔾᔨᒋᐊᒃᑲᓂᕐᓗᑎᒃ ᑭᓯᐊᓂ 
ᐱᕙᓪᓕᑲᓐᓂᓂᐊᖅᑐᖅ ᓇᓗᓇᓐᖏᒻᒪᑦ. 
ᑕᐃᒪᐃᓕᖓᑐᐃᓐᓇᑎᓪᓗᒍ ᓱᕐᕋᔮᖏᒻᒪᑦ. 
 
ᐊᐱᕆᕋᑖᕋᒃᑯᓕ, ᐊᔪᓐᓇᖏᑉᐸᑦ ᓄᓇᑦᑎᓐᓂᓗ 
ᐱᓕᕆᔪᔅᓴᖅᑕᖃᑉᐸᑦ ᐊᑖᓃᕝᒍᓐᓇᖅᑐᓂᒃ ᑖᒃᑯᐊ 
ᐃᓕᓐᓂᐊᖅᐸᓪᓕᐊᔪᑦ ᐅᕝᕙᓘᓐᓃᑦ 
ᐃᓕᓐᓂᐊᖅᐸᓪᓕᐊᓗᐊᖏᑦᑐᓂᒃ. 
ᖃᐅᔨᒪᑦᑎᐊᕐᓕᖅᑑᒐᓗᐊᑦ 
ᐅᐊᑦᑎᔭᐅᔭᕆᐊᓕᑐᐃᓐᓇᐃᑦ. ᐅᖃᕋᑖᕐᖓ, 
ᐅᐊᑦᑎᔭᐅᔭᕆᐊᖃᖏᒻᒪᕆᑦᑐᑦ. 
ᓄᓇᑦᑎᓐᓂᒥᐅᑕᓪᓚᕆᐅᒻᒪᑦ ᓴᓇᑦᑎᐊᕐᓂᐊᖅᑐᑦ 
ᖃᐅᔨᒪᒐᒃᑭᓪᓕ. 
 
ᐃᓚᖏᓂᓛᒃ ᑖᒃᑯᐊ ᐃᓪᓗᐃᑦ ᓇᑉᐸᖅᑕᐅᓂᐊᖅᑐᑦ, 
ᓄᓇᑦᑎᓐᓂᒥᐅᑕᕐᓄᑦ ᐃᓕᓐᓂᐊᖅᐸᓪᓕᐊᖏᑦᑐᓄᑦ 
ᓴᓇᔪᖃᕋᔭᓐᖏᒃᑲᓗᐊᕐᒪᖔᑦ ᑖᓐᓇ ᑳᑦᑐᓛᒃ 
ᐊᕕᑦᑕᐅᕌᔾᔪᓪᓗᓂ. ᑖᓐᓇ 
ᕿᒥᕐᕈᐊᕆᐊᒃᑲᓐᓂᕈᓐᓇᕐᒪᒍ ᓯᕗᓂᕆᓂᐊᖅᑕᑎᓐᓂ 
ᐊᐱᕆᔪᒪᑲᐃᓐᓇᖅᑐᒍ ᒫᓐᓇ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. ᒥᓂᔅᑕ 
ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᓇᓗᒐᒪ, ᑳᑦᑐᓛᒃᑎᔨᒥᒃ 
ᐅᖃᐅᔾᔨᒋᐊᕆᒍᓐᓇᕐᒪᖔᑦᑕ ᑕᐃᒪᐃᓕᐅᖁᔨᓗᑕ 
ᓇᓗᒐᒪ. ᑕᐃᒪᐃᒍᓐᓇᕋᓗᐊᕐᒪᖔᑦᑕ ᐋᒡᒐᓘᓐᓃᑦ. 
ᐃᓱᒪᒋᒋᐊᖃᒻᒥᒐᑦᑎᒍ ᑕᐃᒃᑯᐊ ᐊᑭᓕᖅᓱᕆᐊᓖᑦ 
ᓴᓇᔨᓄᑦ. ᖃᐅᔨᒃᑲᕈᓐᓇᖅᑕᕋᓗᐊᕐᕗᑦ ᐃᒫᖑᑯᐊ 
ᐊᑲᐅᓂᖅᓴᐅᒻᒪᖔᖅ ᐱᖁᔭᐅᒐᓗᐊᑦ 
ᐃᒪᐃᓕᒍᓐᓇᖅᑕᕋᓗᐊᕗᑦ. 
 
ᑖᒃᑯᐊᓗ ᒪᓕᒐᓕᐅᖅᑎᐅᖃᑎᒃᑲ, ᒥᓂᔅᑕᐅᖃᑎᒃᑲᓗ 
ᐃᒻᒪᖄ ᐅᖃᖃᑎᖃᖃᑦᑕᖅᑲᑕ ᑳᑦᑐᓛᒃᑎᓂᒃ 
ᐅᓇᒻᒥᓇᕐᒪᖔᑕ ᐃᖅᑲᓇᐃᔭᖅᑎᑖᕈᒪᒻᒪᖔᑕ 
ᑕᐃᒃᑯᓂᖓ ᓄᖅᑲᖓᓕᖅᑑᒐᓗᐊᓂᒃ 
ᓴᓇᔪᓐᓇᖅᑐᓂᒃ. ᓇᓗᓇᓐᖏᒻᒪᑦ ᑕᐃᒃᑯᐊ  

ᑳᑦᑐᓛᒃᑏᑦ ᐱᓕᒻᒪᔅᓯᒪᔪᓂᒃ ᐃᖅᑲᓇᐃᔭᖅᑎᖃᕈᑎᒃ 
ᐊᑭᑭᓐᓂᖅᓴᐅᔪᓐᓇᒻᒪᕆᒻᒪᓘᓐᓃᑦ 
ᐃᖅᑲᓇᐃᔭᖅᑎᑖᖑᑉᐸᑕ, ᐱᑦᑎᐊᓂᖅᓴᐅᓗᑎᓪᓗ 
ᐱᓕᒻᒪᔅᓯᒪᒻᒪᑕ. 
 
ᐄ, ᐃᑲᔪᓐᓂᖃᕋᔭᖅᑐᖅ ᑳᑦᑐᓛᒃᑎᑐᐃᓐᓇᐅᖏᑦᑐᒧᑦ 
ᑭᓯᐊᓂ ᐃᓄᖁᑎᖏᓐᓄ, ᓄᓇᖅᑲᑎᖏᓐᓄᑦ 
ᐃᑲᔫᑎᖃᕈᓐᓇᓪᓚᕆᑦᑐᖅ ᑮᓇᐅᔭᑦ ᑖᒃᑯᐊ 
ᓄᓇᒥᓐᓃᖏᓐᓇᕋᔭᕐᖓᑕ ᐃᖅᑲᓇᐃᔭᖅᑎᖃᓕᕈᑎᒃ 
ᐱᓕᒻᒪᔅᓲᔭᖅᑐᓂᒃ ᐃᖅᑲᓇᐃᔭᓕᓂᐅᔪᓂᒃ. ᑖᒃᑯᐊ 
ᑳᑦᑐᓛᒃᑏᑦ ᐃᖅᑲᓇᐃᔭᖅᑎᓐᓄᑦ ᐅᕙᖓ 
ᑳᑦᑐᓛᒃᖃᑎᒋᔭᐅᖃᑦᑕᖅᑐᖅ 
ᖃᓄᖅᑑᖃᑎᒋᕈᓘᔭᕋᓱᓐᓂᐊᖅᐸᕗᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑐᑐ. ᒥᔅᑕ 
ᖁᒻᒧᐊᑦᑐᖅ.  (ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑏᑦ. 
ᕿᑭᖅᑖᓘᑉ ᓂᒋᐊᓄᑦ, ᒥᔅᑕ  ᓯᐊᓪ. 
 
ᐊᐱᖅᑯᑦ 408 - 3(2): ᖃᓄᐃᓕᖓᓂᖓ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐ 
ᑭᐅᔾᔪᑎᖏᑦ ᐊᑐᓕᖁᔭᐅᔪᓄᑦ ᑲᑎᒪᔨᕋᓛᓄᑦ 
(ᓯᐊᓪ) 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᑯᑎᒋᔭᕋ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ 
ᑯᐊᐳᕋᐃᓴᖓᓐᓄᑦ ᒥᓂᔅᑕᖓᓐᓄᑦ. 
 
ᐊᕐᕌᓂ ᒪᓕᒐᓕᐅᖅᑏᑦ ᑲᑎᒪᔨᕋᓛᖏᑦ ᓇᐅᓯᑐᖅᑏᑦ 
ᒐᕙᒪᒃᑯᑦ ᐊᐅᓚᓂᖏᓐᓄ ᑮᓇᐅᔭᓪᓗ 
ᐊᐅᓚᓂᖏᓐᓄᑦ ᒐᕙᒪᒃᑯᓐᓂ ᐅᓂᒃᑳᒻᒥᒃ 
ᓴᖅᑮᓚᐅᕐᒪᑕ ᓈᓚᒃᑐᖃᓚᐅᖅᑎᓪᓗᒍ ᓄᓇᕗᑦ 
ᐃᓪᓗᓕᕆᔨᕐᔪᐊᑯᓐᓂ ᑯᐊᐳᕋᐃᓴᓐ ᒥᒃᓵᓄᑦ. 
 
ᐃᓪᓗᓕᕆᔨᕐᔪᐊᒃᑯᑦ ᑲᑎᒪᔨᕋᓛᑦ 
ᐊᑐᓕᖁᓚᐅᖅᑕᖏᒃ ᐃᓪᓗᓕᕆᔨᕐᔪᐊᑯᓐᓄᑦ 
ᓄᓇᓕᓐᓂ ᒐᕙᒪᓕᕆᔨᒃᑯᑦ ᐱᔨᑦᓯᒃᑯᓪᓗ ᖃᓄᖅ 
ᐱᐅᖅᓱᐊᑲᓐᓂᕈᓐᓇᕐᒪᖔᑕ ᐃᓪᓗᓕᐅᕈᑎᔅᓴᓂᒃ  

ᐅᒥᐊᖅᔪᐊᒃᑰᕆᐊᓕᓐᓂᒃ. ᐃᓪᓗᓕᕆᔨᕐᔪᐊᒃᑯᑦ 
ᑭᐅᓚᐅᖅᑐᑦ ᐊᑐᓕᖁᔨᔾᔪᑎᑦᑎᓐᓄᑦ. 
ᐊᑭᑭᓂᖅᓴᐅᔪᓐᓇᖅᑐᓂᑦ ᖃᐅᔨᓇᓱᐊᕋᑦᑕ. 
 
ᑐᓴᖅᑎᑦᑎᔪᓐᓇᖅᐹ ᑖᓐᓇ ᒥᓂᔅᑕ ᓇᐅᒃᑯᑦ 
ᐋᖅᑭᒋᐊᖅᓯᒪᓕᕐᒪᖔᒍ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᐃᓪᓗᓕᕆᔨᕐᔪᐊᒃᑯᓐᓄᑦ, ᕼᐊᓐᑐ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑐᑭᓯᑦᑎᐊᕈᒃᑯᑦ ᐊᐱᖅᑯᑎᒋᔭᐃᑦ, 
ᐃᓚᖏᑦ ᐃᓪᓗᓕᕆᔨᕐᔪᐊᒃᑯᑦ 
ᑮᓇᐅᔭᖅᑐᖏᒃᑲᓐᓂᕈᑎᔅᓴᓂᑦ 
ᖃᓄᖅᑑᕈᑎᒋᓯᒪᔭᖏᑦ. ᒪᑯᐊ ᓂᐅᕕᖅᐸᑦᑕᖏᑦ 
ᐊᑕᐅᑦᑎᑰᑦᑕᐅᑎᒋᓗᑎᑦ ᐊᑕᐅᑦᑎᒥᑦ 
ᓂᐅᕕᖅᑕᐅᖃᑦᑕᕐᒪᑕ - ᓲᕐᓗ ᑳᓐᑐᕌᓴᒥᑦ 
ᓇᓚᐅᑦᑖᑎᑦᑎᓂᒃᑯᑦ, ᐅᒥᐊᖅᔪᐊᒃᑯᑦ 
ᐅᓯᑲᖅᑕᓂᐊᖅᑐᑦ ᐅᕝᕙᓘᓐᓃᑦ ᑕᐃᒃᑯᐊ 
ᐴᖅᑲᐃᔨᔅᓴᐃᑦ - ᐃᒪᐃᓕᐅᖅᓯᒪᖃᑦᑕᕐᖓᑕ 
ᐃᓛᒃᑰᖓᓪᓗᑎᑦ. ᑭᓯᐊᓂ ᐊᑕᐅᑦᓯᒥᑦ ᑎᒥᐅᔪᒥᑦ 
ᑳᓐᑐᕌᑎᒐᓱᐊᖅᓯᒪᒐᑦᑕ. 
 
ᐃᓪᓗᓕᕆᔨᕐᔪᐊᒃᑯᑦ ᐊᑕᐅᓯᕐᒥᑦ ᑎᒥᐅᔪᒥᑦ 
ᑳᓐᑐᕌᒐᓱᐊᖃᑦᑕᓕᕐᒪᑕ, ᐃᓪᓗᓕᐅᕈᑎᔅᓴᐃᑦ ᑕᕝᕙᓂ 
ᐊᑕᐅᑦᑎᒥ ᐴᖅᑲᖅᑕᐅᓗᑎᑦ ᐊᑦᑐᖏᖅᑕᐅᓗᑎᑦ 
ᐅᒥᐊᖅᔪᐊᒧᑦ ᐅᓯᓕᖅᓱᑕᐅᑦᑕᐅᑎᒋᓗᑎᑦ 
ᑕᐃᒃᑯᓐᓄᖓᔅᓴᐃᓐᓇᖅ. ᑕᐃᒪᐃᓕᐅᕋᓱᐊᕋᓗᐊᕋᑦᑕ. 
 
ᑕᐃᒃᑯᐊ ᒪᑐᐃᓐᖔᖅᑐᑦ ᓂᐅᕐᕈᑎᖃᕐᕕᐅᖃᑦᑕᖅᑐᑦ 
ᓂᐅᕕᖅᐸᑐᓪᓗ ᕿᒥᕐᕈᓚᐅᖅᑐᒋᑦ ᐃᖃᓗᐃᑦ 
ᐱᖓᓐᓇᖓᓄᑦ ᐊᐱᖅᓱᖅᑐᖃᓚᐅᖅᓯᒪᒻᒥᒻᒪᑦ, 
ᒪᒃᑯᐊ ᐅᓯᔭᐅᕙᑦᑐᑦ ᖃᓪᓗᓈᓂ ᒪᐅᖓ ᓄᓇᕗᒻᒧᑦ 
ᐅᓯᑲᖅᑕᖅᑕᐅᒋᐊᓖᑦ ᐱᔾᔪᑎᒋᓪᓗᒋᑦ. 

ᕿᒥᕐᕈᓚᐅᕋᑦᑎᒍ ᑲᑐᔾᔨᖃᑎᒋᓪᓗᒋᑦ CGS-ᑯᑦ 
ᓄᓇᓕᓕᕆᔨᒃᑯᑦ ᒐᕙᒪᓕᕆᔨᒃᑯᓪᓗ, ᑳᓐᑐᕌᒋᔭᕗᑦ 
ᒫᓐᓇ ᐅᒥᐊᖅᔪᐊᒃᑯᑦ ᐅᓯᑲᖅᑕᑎᑦᑎᖃᑦᑕᖅᑐᓄᑦ. 
ᒫᓐᓇ ᐋᖅᑭᓯᒪᑦᑕᖅᐳᖅ. ᖁᔭᓐᓇᒦᒃ, ᐅᖃᖅᑎᑦᑎᔩ  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᑐᓕᖁᔨᔾᔪᑎᐅᓚᐅᖅᑐᖅ ᑲᑎᒪᔨᕋᓛᓄᑦ 
ᐱᒻᒪᕆᐅᓂᖓ ᐃᒻᒥᓂᖅᓱᖅᑐᒥ ᒪᑐᐃᖓᑦᓯᐊᖅᑐᒥ. 
ᐃᓪᓗᑖᕋᓱᐊᖅᑐᑦ ᐋᒡᒑᖅᑕᐅᒐᐃᒐᒥ ᓇᒧ 
ᐊᔪᐃᓐᓇᕆᐊᕈᓐᓇᕐᒪᖔᑕ ᒪᑐᐃᓐᖔᖅᑐᒥ 
ᐊᔪᐃᓐᓇᕆᐊᕐᕕᑦᑖᕈᒪᓪᓗᑎᑦ. ᐃᓪᓗᓕᕆᔨᕐᔪᐊᒃᑯᑦ 
ᑯᐊᐳᕇᓴᖓᑦ ᐋᖅᑭᓱᐃᓂᐊᕐᓂᕋᓚᐅᖅᑐᖅ 
ᐃᒻᒥᓂᖅᓱᖅᑐᒥᑦ ᒪᑐᐃᓐᖔᑦᓯᐊᖅᑐᓂᑦ 
ᐱᓕᕆᔾᔪᓯᐅᓂᐊᖅᑐᒥ ᐊᔪᐃᓐᓇᕆᐊᕐᕕᔅᓴᒥᑦ. 
 
ᑖᓐᓇ ᒥᓂᔅᑕ ᑐᓴᖅᑎᑦᑎᒋᐊᕈᓐᓇᖅᐹ 
ᐅᖃᐅᓯᔅᓴᓂᓪᓘᓐᓃᑦ ᑎᑎᖅᑲᑎᒍᑦ ᒪᓕᒐᓕᐅᕐᕕᒻᒧᑦ 
ᑐᓴᖅᑎᑦᑎᓂᐊᖅᑭᓘᓐᓃᑦ ᐱᓇᓱᐊᕈᓯᑦᑎᓐᓂ? ᐋᒡᒑ 
ᐄᓘᓐᓃᑦ?  
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᐅᖃᖅᑏ, 
ᐄ, ᐅᖃᖅᑎᑦᑎᔩ ᐅᖃᒃᑲᓐᓂᕈᒪᑐᐃᓐᓇᖅᑐᖓ 
ᐃᖃᓗᐃᑦ ᐱᖓᓐᓇᖓᓄᑦ ᐅᖃᐅᓯᐅᓚᐅᖅᓯᒪᒻᒥᔪᖅ 
ᐊᕐᕌᓂ. ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᒃᑯᑦ 
ᑭᓇᒥᑭᐊᖏᓐᓇ ᕿᒥᕐᕈᖃᑎᖃᓚᐅᖅᓯᒪᒻᒪᑦ 
ᓈᒻᒪᓴᓐᖏᑦᑐᑦ ᐅᕐᓂᓪᓗᒍᒪᔪᐃᑦ ᐃᓪᓗᑖᕋᓱᑦᑐᑦ 
ᓇᒧᑦ ᐊᔪᐃᓐᓇᕆᐊᕈᓐᓇᕐᒪᖔᑕ. ᑖᓐᓇ 
ᐊᐱᕆᓯᒪᔭᕋᓗᐊᕗᑦ ᖃᐃᑦᑎᖁᓪᓗᒋᑦ ᖃᓄᖅ 
ᐃᓂᓪᓚᓴᕐᓂᐊᕐᒪᖔᖅ  

ᐊᔪᐃᓐᓇᕆᐊᕈᑎᔅᓴᐅᒐᔭᖅᑐᑦ. ᖃᐃᑕᐅᓚᐅᓐᖏᒻᒪᑕ 
ᓱᓕ. ᐊᐅᔭᐅᓂᐊᖅᑐᖅ ᐱᓂᐊᕐᓂᖃᕐᓂᐊᖅᐳᖓ. 
ᐊᖏᖅᐳᖓ ᑲᒪᒋᓂᐊᕐᓂᕋᕐᓗᒍ ᐅᑭᐊᔅᓵᖅ 
ᐅᓂᑳᕐᕕᒋᓛᕋᔅᓯ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐹ 
ᐃᓚᒋᐊᕈᑦ, ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑲᑎᒪᔨᕋᓛᑦ ᐊᑐᓕᖁᔨᓚᐅᕐᒥᒻᒪᑕ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ ᐊᕐᕌᒍᑕᒫᖅᓯᐅᑏᑦ 
ᐅᓂᒃᑳᖏᓐᓂ ᓴᖅᑮᖃᑦᑕᖁᓪᓗᒋᑦ ᑮᓇᐅᔭᐃᑦ 
ᐊᐅᓚᓂᖏᑦᑕ ᐊᐅᓚᓂᖏᓐᓂ. ᒫᓐᓇ ᓄᓇᕗᒻᒥ 
ᐃᓪᓗᓕᕆᓂᖅ ᐸᐸᑦᓯᕕᒃ ᑮᓇᐅᔭᖏᑦ 
ᐅᖓᑕᐅᔾᔨᓚᐅᖅᑐᑦ ᐱᔾᔪᑎᒋᓪᓗᒍ. ᐱᒻᒪᕆᐅᒻᒪᑦ 
ᒪᓕᒐᓕᐅᖅᑏᑦ ᖃᐅᔨᒪᐃᓐᓇᕆᐊᖃᕐᒪᑕ 
ᑮᓇᐅᔭᖅᑐᕈᑎᐅᕙᓪᓕᐊᔪᓂᑦ ᑯᐊᐳᕇᓴᒃᑯᓐᓄᑦ. 
 
ᐅᖃᖅᑎ ᐃᖅᑲᐃᑎᓚᐅᕐᒪᑎᒍᑦ ᐱᓇᓱᐊᕈᓯᑦᑎᓐᓂ 
ᑯᐊᐳᕇᓴᐅᑉ 2008-09-ᒧᑦ ᐊᕐᕌᒍᑕᒫᖅᓯᐅᑏᑦ 
ᐅᓂᒃᑳᑦ ᓴᖅᑭᑕᐅᓚᐅᓐᖏᒪᑕ ᓱᓕ 
ᒪᓕᒐᓕᐅᖅᕕᒻᒧᑦ. ᖃᓄᐃᒻᒪᑦ ᒥᓂᔅᑕ 
ᓴᖅᑭᓚᐅᓐᖏᓚᑦ, ᐅᖃᕈᓐᓇᖅᐸ? ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᕈᒪᓪᓗᖓᓗ 
ᒪᓕᒐᓕᐅᖅᑎᒥᑦ ᐊᐱᕆᓐᖑᐊᑕᖅᓯᓇᕐᖓᑦ. 
ᑐᑭᓯᓯᒪᔭᒃᑯᑦ, ᑕᐃᓐᓇ ᑕᒻᒪᖅᓯᒪᔪᖅᓯᐅᖅᑎ 
ᐊᓪᓚᕝᕕᖓ 2008-09-ᒧᑦ ᖃᐅᔨᓴᓚᐅᕐᒪᑦ 
ᑮᓇᐅᔭᐃᑦ ᐊᐅᓚᓂᖏᓐᓂᒃ. ᐱᔭᕇᖅᓯᒪᓕᖅᑐᖅ 
ᑭᖑᓪᓕᐹᖅᓯᐅᑏᑦ. 
 
ᑕᐃᓐᓇ ᑕᒻᒪᖅᓯᒪᔪᖅᓯᐅᑎᖅᔪᐊᖅ ᑲᓇᑕᒥ 
ᑮᓇᐅᔭᓕᕆᔨᒻᒪᕆᖏᓛᒃ ᑕᖅᑭᐅᓚᐅᖅᑐᒥ 
ᓄᓐᖑᐊᓂ ᑭᓇᐅᔭᐃᑦ ᐊᐅᓚᓂᖏᓐᓂᒃ 
ᓴᖅᑮᓚᐅᖅᑐᖅ 2008-09-ᒧᑦ ᐊᑐᖅᑐᕕᓂᕐᓂᒃ ᐊᒻᒪ 
ᒫᓐᓇᒫᒃᑯᑦ ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᑎᒻᒥᒃ 
ᐊᓪᓚᒡᕕᖓᓂᒃ ᑎᑎᖅᑲᒥᒃ ᖃᐃᑦᓯᕕᐅᓂᐊᕐᕋᑦᑕ.  

ᐊᒻᒪ ᑕᐃᒃᑯᐊ ᕿᒥᕐᕈᔭᐃᓐᓇᕆᓚᐅᕐᓗᑎᒍ 
ᑎᑎᖅᑲᖑᖅᑎᓪᓗᒋᑦ, ᐅᖃᓕᒫᒐᓐᖑᑎᓪᓗᒋᑦ 
ᓴᖅᑭᑕᐅᔪᒫᓐᖓᑕ. ᑕᐃᒃᑯᐊ 
ᐱᔭᕇᖅᓯᒪᑦᑎᐊᓕᖅᑲᑕ ᓴᖅᑭᒐᔅᓴᐅᓕᖅᑎᓪᓗᒋᑦ 
ᑕᕝᕗᖓ ᓴᖅᑭᓛᖅᑲᒃᑲ ᑎᑎᖅᑲᐅᓕᖅᑎᓪᓗᒋᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐱᖓᔪᐊᑦ ᑭᖑᓪᓕᖅᐹᖑᓪᓗᓂᓗ, ᒥᔅᑕ ᓯᐊᓪ 
ᐊᐱᖅᑯᑏᑦ. 
 
ᓯᐊᓪ (ᑐᓵᔨᑎᒍᑦ): ᑕᕝᕙᓂ ᐱᓇᓱᐊᕈᓯᑦᑎᓐᓂ 
ᓴᖅᑭᑕᐅᔾᔮᓐᖏᑦᑐᑦ ᓇᓗᓇᕈᓐᓃᖅᑯᖅ. 
 
ᑖᒃᑯᐊ ᑲᑎᒪᔨᕋᓛᑦ ᐅᓂᒃᑳᓕᐅᖁᔨᔪᒻᒥᒻᒪᑕ ᖃᓄᖅ 
ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕋᐅᓴᓐᖓ 
ᓄᑖᓂᒃ ᑮᓇᐅᔭᕐᒥᒃ ᐊᑐᕐᓂᐊᕐᒪᖔᑕ 
ᒐᕙᒪᑐᖃᒃᑯᓐᓂᑦ ᐃᓪᓗᓕᐅᕈᑎᔅᓴᓄᑦ 
ᐱᔭᐅᓚᐅᖅᑐᓂᒃ ᐃᓪᓗᓕᐅᕈᑎᔅᓴᑦ 2009-2011 
ᐊᑯᓐᓂᖓᓂ. 
 
ᐃᓪᓗᓕᕆᔨᕐᔪᐊᒃᑯᑦ ᓇᓚᐅᒃᑖᑦᓯᓐᓂᒃᑯᑦ 
ᐃᖅᑲᓇᐃᔭᖅᑎᑖᕋᓱᔪᒻᒪᑕ ᐃᓪᓗᓕᐅᕐᓂᐊᖅᑐᓂᒃ 
286-ᓂᒃ ᐃᓪᓗᓕᐅᕐᓂᐊᖅᑎᓪᓗᒋᑦ, ᖃᓄᕐᓕ 
ᑕᒪᒃᑯᐊ ᐃᖅᑲᓇᐃᔭᖅᑐᓄᑦ ᐊᑭᓕᐅᑎᔅᓴᐃᑦ 
ᐊᐅᓚᑕᐅᖃᑦᑕᕋᓗᐊᖅᐸᑦ? 
ᐅᖓᑕᐅᔾᔨᓗᐊᓕᓐᖏᒃᑲᓗᐊᕐᒪᖔᑦᓯ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): 
ᐅᖃᖅᑎᑦᑎᔩ, ᖁᔭᓐᓇᒦᒃ ᐊᐱᕆᔪᓐᓇᕋᕕᓐᖓ 
ᑖᒃᓱᒥᖓ. ᐅᖃᕈᓐᓇᖅᕕᒋᒻᒥᒐᒃᑭᓐ ᑕᕝᕙᓃᑦᑐᑦᑕᐅᖅ 
ᒪᓕᒐᓕᐅᖅᑏᑦ ᑭᒃᑯᑐᐃᓐᓇᐃᓪᓗ ᓈᓚᓐᓂᖏᓐᓂ, 
ᐅᖃᕈᓐᓇᖅᑐᖓ ᐃᓪᓗᓕᕆᔨᕐᔪᐊᒃᑯᑦ 
ᑯᐊᐳᕋᐃᓴᓐᑯᖏᑕ ᖃᓄᐃᓕᐅᕈᑎᒋᓯᒪᔭᖏᑦ 
ᑮᓇᐅᔭᖅᑖᕆᓯᒪᔭᖏᑦ ᐊᑭᑭᓐᓂᖅᓴᐅᔾᔪᒥᔪᓂᒃ 
ᐃᓪᓗᓕᐅᕈᑎᔅᓴᑦ ᒐᕙᒪᑐᖃᒃᑯᓐᓂᑦ. 
 
ᑖᒃᑯᐊ ᑳᑦᑐᓛᒃᑕᐅᓚᐅᖅᑐᑦ ᐃᓪᓗᓕᐅᒐᔅᓴᓄᑦ 
ᑕᕝᕘᓇ ᐸᐸᑦᓯᕕᒃᑯᑦ ᐃᓪᓗᓕᕆᔨᕐᔪᐊᒃᑯᑦ  



ᐊᐃᑉᐱᖅ, ᔫᓂ 8, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2259

ᓈᓚᐅᒃᑖᑎᑦᑎᓂᒃᑯᑦ ᐃᖅᑲᓇᐃᔭᖅᑎᔅᓴᓂᒃ 
ᐱᓇᓱᐊᕐᓂᐊᖅᑐᓂᒃ. ᐃᑉᐸᔅᓴᖅ ᒪᑐᕋᑖᓚᐅᖅᑐᖅ 
ᓴᖅᑭᔮᖅᑎᑦᓯᓚᐅᕐᕋᑦᑕ. ᐊᑕᐅᑦᑎᒃᑯᑦ 
ᑕᕝᕙᓂᑦᑕᐃᓐᓇᖅ ᒪᑐᖃᑦᑕᕐᒪᑕ ᑕᐃᒃᑯᐊ 
ᐊᕕᑦᑐᖅᓯᒪᔪᑦ ᐱᖓᓱᓂᒃ ᐊᕕᑦᑐᖅᓯᒪᔪᖁᑎᑦᑎᓐᓂ 
ᒪᑐᕕᖏᑦ ᑳᑦᑐᓛᒃᑖᕋᓱᐊᕈᒪᔪᓄᑦ ᐃᓱᓕᒃᑕᖅᕕᖏᑦ 
ᐊᑦᔨᒌᑎᑕᐅᔪᑦ ᒪᓕᒃᑎᒌᑦᓯᐊᕐᓂᐊᕐᖓᑕ. 
ᕿᒥᕐᕈᓚᐅᕐᓗᑎᒍ ᑳᑦᑐᓛᒃᑖᕋᓱᐊᖅᑐᑦ 
ᓂᕈᐊᕐᓂᐊᕐᒥᒐᑦᑕ ᓇᓪᓕᐊᒃ ᐱᓂᐊᕐᒪᖔᑦᑎᒍ, 
ᐃᖅᑲᓇᐃᔭᕐᓂᓕᕆᔨᐅᓂᐊᖅᑐᑦ.  
 
ᓄᓇᓖᑦ ᐊᑐᓂᒃ ᐃᓪᓗᓕᐊᖏᑦ ᐊᒻᒪᓗ ᐃᓪᓗᒃᓴᐃᑦ 
ᓴᓇᒪᓂᖏᑕ ᖃᓄᐃᓕᖓᓂᖏᑦ 
ᒪᓕᒃᑐᒋᐅᓚᖓᒻᒪᑕ ᐃᖅᑲᓇᐃᔭᖅᑎᖃᕆᐊᖃᕐᓂᖏᑦ 
ᐃᒻᒥᒃᑰᖅᑕᕐᓗᑎᒃ ᓄᓇᓕᑦ. ᐃᒻᒥᓂᒃ ᓂᕈᐊᓚᖓᒻᒪᑕ 
ᐃᖅᑲᓇᐃᔭᖅᑎᒋᔪᒪᔭᒥᓂᒃ. ᑕᐃᒃᑯᐊ 
ᖃᐅᔨᓚᐅᕐᓗᑎᒍ ᓯᕗᒧᐊᑉᐸᓪᓕᐊᒍᑎᒋᓂᐊᖅᑕᕗᑦ. 
ᖃᐅᔨᑕᐃᓐᓇᓂᐊᖅᑕᕗᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᓯᑦᒧᑦ ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 409 - 3(2): ᐊᐅᓚᕈᔾᔨᔨᐅᖃᑦᑕᖅᑐᑦ 

ᖃᓄᐃᓕᔪᖃᑳᓪᓚᑉᐸᑦ ᐱᕐᕈᓗᐊᕿᔪᖃᑉᐸᑦ 
ᓇᓪᓕᐅᒃᑯᒫᖃᐅᑎᔅᓴᑦ  (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᑯᑎᒋᔭᕋ ᑖᓐᓇ ᒥᓂᔅᑕᖓᓄᑦ 
ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓄᑦ ᑮᑦ ᐲᑕᓴᓐ. 
 
ᒫᑦᓯᖑᑎᓪᓗᒍ ᐊᖏᓚᐅᖅᓯᒪᒐᑦ $1,000,000-ᓂᒃ 
ᐱᖁᔭᔅᓴᖅ 23 ᒪᓕᒃᑐᒍ, ᐊᑭᓕᐅᑎᔅᓴᓂᒃ ᓄᓇᕗᑦᒥ 
ᐊᐅᓚᕈᔾᔨᔨᐅᖃᑦᑕᖅᑐᑦ ᓂᐅᕐᕈᓯᒪᔪᓂᒃ, 
ᖃᓄᐃᓕᔪᖃᑳᓪᓚᑉᐸᑦ ᐱᕐᕈᓗᐊᕿᔪᖃᑉᐸᑦ  

ᓇᓪᓕᐅᒃᑯᒫᖃᐅᑎᔅᓴᓂᒃ. ᑖᓐᓇ ᖃᓄᖅ 
ᐊᑭᓕᔭᐅᓯᒪᕙ ᓇᒧᓪᓗ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐ, ᑮᑦ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᔅᑕ ᐃᐊᓕᐊᑦ 
ᐊᐱᕆᒐᕕᑦ. ᓈᒻᒪᓈᑐᐃᓐᓇᕆᓪᓗᓂ. ᑕᐃᓐᓇ 
ᐅᓂᒃᑳᖅ ᐅᓪᓗᒥ ᓴᖅᑭᓂᐊᖅᑲᐅᔭᕋ 
ᑎᑎᖅᑲᐅᓕᕐᓗᓂ. 
 
ᑭᐅᓗᑎᑦ ᐊᐅᓚᕈᔾᔨᔩᑦ ᑕᒫᓂ 
ᓇᓪᓕᐅᒃᑯᒫᖃᐅᑎᑖᖅᕕᖓᓄᑦ 
ᑐᒃᓯᕋᖅᓯᒪᔪᖃᖏᓯᐊᖅᑐᖅ ᑕᐃᒪᓐᖓᑦ 
ᒪᑐᐃᓚᐅᖅᓯᒪᒻᒪᑦ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑕᐃᒪ ᐅᖃᕈᓐᓇᖅᓯᕕᑖ 
ᐊᑭᓕᖅᑕᐅᔪᒪᔪᖃᓚᐅᖅᓯᒪᓐᖏᑦᑐᖅ 
ᐱᕐᕈᓗᐊᕿᔪᒧᑦ? ᖁᔭᓐᓇᒦᒃ. 
 
>>ᐃᓪᓚᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᔅᑕ ᐃᐊᓕᐊᑦ 
ᐊᐱᕆᒐᕕᑦ. ᐃᒫᒃ ᑲᖐᓱᑐᐃᓐᓇᕆᐊᖃᖏᑦᑐᒍᑦ. 
 
ᐄ, ᐅᖃᕈᓐᓇᖅᑐᖓ ᑐᔅᓯᕋᖅᓯᒪᔪᖃᖏᑦᑐᖅ 
ᑕᐃᒃᑯᐊ ᓇᓪᓕᐅᒃᑯᒫᖃᐅᑎᔅᓴᖏᓐᓂᑦ 
ᓂᐅᕕᕈᓐᓇᖅᓯᒻᒪᑕ ᐊᐅᓪᓚᕈᔾᔨᔩᑦ. ᑭᓯᐊᓂ 
ᑕᐃᒪᐃᑦᑐᖃᓚᐅᖏᒻᒪᑦ ᑐᔅᓯᕋᖅᓯᒪᔪᖃᖏᑦᑐᖅ 
ᖃᓄᐃᓕᔪᖃᑳᓪᓚᓐᓂᖓᓄᑦ 
ᓇᓪᓕᐅᒃᑯᒫᖃᐅᑎᖏᓐᓂᑦ. ᖁᔭᓐᓇᒦᒃ 
ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐊᐃᑉᐹ 
ᐃᓚᒋᐊᕈᑦ ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. 
2009-ᒥᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᖏᑦ 
ᐅᖃᖅᓯᒪᒻᒪᑕ $3 ᒥᓕᐊᓐ 
ᑮᓇᐅᔭᒃᑯᕕᒻᒨᖅᓯᔪᖃᓚᐅᖅᓯᒪᒻᒪᑦ ᒐᕙᒪᑐᖃᒃᑯᓐᓂᑦ 
ᐱᕙᓪᓕᐊᔾᔪᑎᓴᓄᑦ ᐸᐸᑦᑎᕕᒻᒥᑦ. ᐊᒻᒪᑦᑕᐅᖅ 
ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᕐᓂᑦ ᐃᓚᓯᒋᓪᓗᑎᑦ, 
ᐊᔾᔨᒌᖏᑐᓪᓗ ᐊᐅᓪᓚᕈᖅᔨᖃᑦᑕᖅᑐᑦ ᐃᒻᒥᓂᒃ 
ᐊᑭᓖᓪᓗᑎᑦ ᓄᐊᑦᑎᕕᐅᓂᐊᖅᑐᒥᑦ. ᒥᓂᔅᑕ 
ᐅᖃᕈᓐᓇᖅᐸ ᖃᑦᑎᐅᓕᕐᒪᖔᑕ ᑲᑎᓯᒪᔭᖏᑦ 
ᑮᓇᐅᔭᒃᑯᕕᒻᒥ? ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎᑦᑎᔩ. ᖁᔭᓐᓇᒦᒃ ᒥᔅᑕ ᐃᐊᓕᐊᑦ 
ᐊᐱᕆᔪᓐᓇᕋᕕᑦ ᑖᓐᓇ ᑮᓇᐅᔭᒃᑯᕕᖓ $3 
ᒥᓕᐊᓂᒃ ᐴᖅᓯᕕᐅᓚᐅᖅᓯᒪᔪᖅ ᒐᕙᒪᑐᖃᒃᑯᓐᓂᑦ 
ᓄᓇᓖᑦ ᐱᕙᓪᓕᐊᔾᔪᑎᔅᓴᖏᓐᓄ ᑮᓇᐅᔭᖏᓐᓂᑦ 
ᐸᐸᑦᑎᕕᒻᒥ. ᐊᒻᒪᑦᑕᐅᖅ, ᐊᑭᑐᔫᑎᓅᖓᔪᓂᑦ $1 
ᒥᓕᐊᓂᒃ ᐃᓚᒋᐊᖅᑐᑎᒍᑦ. ᒫᑦᓯ 2-ᖑᕙᓪᓚᐃᖅ. 
ᑲᑎᑦᑐᒋᑦ $5 ᒥᓕᐊᓐᖑᓚᐅᖅᓯᒪᔪᑦ, ᑮᓇᐅᔭᐃᑦ 
ᐊᐅᓚᓂᖏᑦ ᓈᓴᕋᑦᑎᒍᑦ. ᐱᓕᕆᕕᑦᑕ ᐃᓗᐊᓂ $3 
ᒥᓕᐊᓐᖑᒐᓗᐊᑦ. ᑎᑭᑦᑐᒍ ᑭᓯᐊᓂ $5 ᒥᓕᐊᒧᑦ 
ᐊᑭᓖᔪᓐᓇᖅᑐᒍᑦ ᑕᐃᒪᓐᓇᑎᒋ 
ᑐᒃᓯᕋᖅᑐᖃᕋᓱᐊᓂᖅᐸᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐱᖓᔪᐊᑦ ᑭᖑᓪᓕᖅᐹᖓᓪᓗ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᑕᕝᕙᓂ ᐱᑕᖃᕐᓂᖏᑉᐸᑦ ᓄᓇᕗᒻᒥᑦ 
ᐱᓇᓱᑦᑐᖃᕐᓂᖏᑉᐸᑦ ᐊᐅᓪᓚᑎᑦᑎᔨᐅᕙᑦᑐᓂᑦ 
ᐊᑎᓕᐅᖅᑕᐅᖃᓯᐅᔾᔭᐅᓪᓗᑎᑦ ᑕᐃᒃᑯᐊ. 
ᑕᐃᒪᓕᖃᐃ ᑕᐃᒃᑯᐊ ᐊᐅᓪᓚᐅᔾᔨᔨᐅᔪᑦ ᓇᒻᒥᓂᖅ 
ᓇᓪᓕᐅᒃᑯᒫᖃᖃᑦᑕᖅᑲᑦ? ᑖᓐᓇᖃᐃ 
ᐱᑕᖃᕆᐊᖃᓪᓚᕆᑉᐳᖅ? ᖁᔭᓐᓇᒦᒃ ᐅᖃᖅᑎ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎᑦᑎᔩ. ᖁᔭᓐᓇᒦᒃᓗᒍ ᑖᓐᓇ 
ᐱᑕᖃᕆᐊᖃᓪᓚᕆᒻᒪᖔᖅ. ᓴᖅᑭᓯᒪᓕᕈᑦᑎᒍᑦ ᑖᓐᓇ 
ᐅᓂᒃᑳᖑᔪᖅ ᕿᒥᕈᓯᒪᓕᕈᑦᑎᒍᓗ, ᑕᒫᓂ 
ᐊᐅᔭᐅᔪᒥᑦ ᐃᓱᒪᓕᐅᕈᓐᓇᕋᔭᖅᑐᒍᖅᑲᐃ. ᑕᐃᒃᑯᐊ 
ᐱᑕᖃᕆᐊᖃᓪᓚᕆᒃᑲᓗᐊᕐᒪᖔᖅ. ᐊᓯᐊᓄᓪᓘᓐᓃᑦ 
ᑮᓇᐅᔭᑦ ᓯᕗᓪᓕᐅᔾᔭᐅᖁᔭᑦᑎᓐᓄᑦ 
ᐊᑐᕈᓐᓇᕋᔭᕐᒪᖔᑦᑎᒍᑦ ᒐᕙᒪᒃᑯᓪᓗ 
ᒪᓕᒐᓕᐅᖅᑎᐅᔪᓪᓗ ᐃᓛᒃ 
ᓯᕗᓪᓕᐅᔾᔭᐅᖁᕙᑦᑕᑎᓐᓂ ᐅᖃᐅᓯᕆᕙᑦᑕᑎᓐᓂᑦ 
ᑕᒪᒃᑯᓂᖓ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ 
ᒥᔅᑕ ᓂᓐᖓᖅ. 
 
ᐊᐱᖅᑯᑦ 410 - 3(2): ᑮᓇᐅᔾᔭᔅᓵᑦ ᐊᐅᔭᒃᑯᑦ 

ᐃᓕᓐᓂᐊᖅᑎᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ 
(ᓂᓐᖓᖅ) 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᓐᓇ 
ᒥᓂᔅᑕᐅᔪᖅ ᓄᓇᓕᓐᓂ ᒐᕙᒪᓕᕆᔨᒃᑯᓂᓪᓗ 
ᐱᔨᑦᑎᖅᑏᑦ ᐊᒻᒪ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ. 
ᒪᕐᕉᓐᓂᒃ ᐊᔾᔨᒌᖏᑑᓐᓃᒃ ᑭᐅᔭᐅᔫᔮᓕᕋᒪ.. 
 
ᐃᖅᑲᓇᐃᔭᖅᑐᓕᕆᔨᐅᔪᖅ ᐊᐱᖅᓱᓚᐅᕋᒃᑯ 
ᐱᓕᕆᕕᐅᔪᓄᑦ ᑮᓇᐅᔭᖃᖅᑎᑦᑎᓗᑎᑦ 
ᑮᓇᐅᔾᔭᓵᒃᓴᐅᒐᔭᖅᑐᓂᑦ ᐃᑲᔪᕈᑎᓂᑦ. ᒥᓂᔅᑕᐅᔪᖅ 
ᐅᖃᓕᕐᖓᑦ, ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᑎᖅᑎᐅᔪᑦ ᑖᒃᑯᓂᖔᕉᖅ ᕼᐊᒻᒪᓚᒃᑯᓐᓄᑦ 
ᐃᖅᑲᓇᐃᔭᖅᑎᑦᑎᒍᓐᓇᓂᐊᕐᓗᑎᑦ. 
ᐊᐱᖅᓱᖅᑎᓪᓗᖓ ᐅᐊᑦᑎᐊᖅ ᑖᒃᑯᓐᓄᖓ 
ᒥᓂᔅᑕᐅᔪᖅ ᐅᖃᖅᑲᐅᔪᖅ ᒐᕙᒪᒃᑯᓐᓄᑦ 
ᐱᔨᑦᑎᖅᑐᓄᑦ ᑖᒃᑯᐊᒎᖅ ᐃᑲᔪᕈᑎᓂᒡᒎᖅ 
ᐱᑕᖃᖏᒻᒪᑦ ᐊᐅᔭᒃᑯᑦ ᐃᓕᓐᓂᐊᖅᑎᒥᑦ 
ᐃᖅᑲᓇᐃᔭᖅᑎᑦᑎᓂᕐᒧᑦ. 
 
ᑕᐃᒪᓕ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ 
ᐊᐱᕆᔪᒪᔪᖓ, ᖃᓄᖑᓇ ᑐᑭᖃᖅᑲ ᐅᖃᓕᕐᖓᑦ 
ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᖅᑎᐅᔪᑦ  

ᐱᓕᕆᐊᖃᕇᓐᖓᑕᒎᖅ ᑮᓇᐅᔾᔭᒃᓵᓄᑦ 
ᐃᑲᔪᕈᑕᐅᕙᑦᑐᑦ ᐃᖅᑲᓇᐃᔭᖅᑎᑦᑎᓂᐊᕐᓗᑎᑦ 
ᐊᐅᔭᒃᑯᑦ ᐃᓕᓐᓂᐊᖅᑎᓂᑦ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᓂᔅᑕ 
ᑖᓐᓂᐅᓪ ᓯᐅᑦᓴᑦ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᕈᒪᔭᕋ ᑖᔅᓱᒧᖓ 
ᓇᓗᓇᐃᓂᐊᖅᑲᕋᓗ. ᑐᑭᓯᓂᕐᓗᑎᓐᓂᕈᒃᑯ 
ᒪᒥᐊᒻᒪᕆᑉᐳᖓ. 
 
ᑖᒃᑯᐊ ᑮᓇᐅᔭᑦ ᑖᒃᑯᓇᖓᑦ ᓄᓇᓕᓐᓂᑦ 
ᒐᕙᒪᒃᑯᓂᓪᓗ ᐱᔨᑦᑎᖅᑎᓄᑦ ᕼᐋᒻᓚᒃᑯᓐᓄᑦ 
ᐊᓯᖏᓂᓪᓗ ᑮᓇᐅᔭᓕᐊᕆᔭᐅᕙᑦᑐᓂᓪᓗ. 
ᐃᓱᒪᔅᓱᖅᑐᑦ ᕼᐋᒻᓚᒃᑯᑦ ᑕᐃᒪᐃᑦᑐᒪᑉᐸᑕ 
ᐃᖅᑲᓇᐃᔭᖅᑎᑦᑎᔪᒪᑉᐸᑕ. 
 
ᑭᓯᐊᓂ ᑕᕝᕙᓂ ᐱᑕᖃᖏᑦᑑᒐᓗᐊᖅ, ᑖᓐᓇᓕ 
ᒐᕙᒪᒃᑰᓪᓗᑕ ᑕᕝᕙᓐᒐᑦ ᓴᖅᑭᑕᐅᕙᑦᑐᖅ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᐊᑐᐃᓐᓇᐅᓪᓗᓂᓗ 
ᑕᒪᒃᑯᓐᓄᖓ ᐱᓕᕆᕕᓕᒫᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᓂᔅᑕᐅᓇ ᐅᖃᑦᑑᖅ ᐱᑕᖃᑦᑑᖅ? ᐅᕝᕙᓘᓐᓃᑦ 
ᐱᑕᖃᖏᓚᖅ ᕼᐋᒻᓚᒃᑯᓐᓄᑦ ᐊᑐᐃᓐᓇᐅᔪᓂᒃ 
ᐃᖅᑲᓇᐃᔭᖅᑎᑦᑎᔪᓐᓇᓂᐊᕐᖓᑕ ᐊᐅᔭᒃᑯᑦ 
ᐃᓕᓐᓂᐊᖅᑎᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᒥᓂᒡᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ ᑖᒃᓱᒧᖓ  

ᐊᐱᖅᑯᑎᖓᓄᑦ. ᑕᕝᕙᓂ ᐱᑕᖃᖏᑦᑐᖅ ᓄᓇᓕᓐᓂ 
ᒐᕙᒪᒃᑯᓂᒃ ᐱᔨᑦᑎᖅᑎᐅᔪᓂᒃ. ᑭᓯᐊᓂᓕ 
ᐋᖅᑭᒃᑕᐅᓯᒪᔪᑦ ᐃᓱᒪᔅᓱᖅᑐᑦ ᕼᐋᒻᓚᒃᑯᑦ 
ᐃᓕᓐᓂᐊᖅᑎᑦᑎᔨᒥᒃ ᐃᖅᑲᓇᐃᔭᖅᑎᑖᕈᒪᓂᐊᖅᑲᑕ 
ᐊᓯᖏᓐᓂᒃ. ᐄ, ᐱᑕᖃᖏᑦᑐᖅ ᒐᕙᒪᒃᑯᓐᓂ 
ᐊᐅᓚᑕᐅᔪᒥᒃ ᕼᐋᒻᓚᒃᑯᓐᓄᑦ ᑕᐃᒪᐃᑦᑐᒥᒃ 
ᐱᑕᖃᖏᑦᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐅᑉᐸᖓᓂᒃ ᐃᓚᒋᐊᕈᑦ, ᒥᔅᑕ ᓄᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᓂᔅᑕᐅᔪᖅ ᐅᖃᑦᑑᔮᓚᐅᖅᑐᖅ ᐃᑉᐸᔅᓴᖅ 
ᐱᑕᖃᓐᓂᕋᐃᓪᓗᓂ ᑮᓇᐅᔾᔭᔅᓵᓄᑦ 
ᐃᑲᔪᕈᑕᐅᓂᐊᖅᑐᓂᒃ. ᑮᓇᐅᔭᖃᑦᑎᑦᑎᕚᑉᐹ 
ᕼᐋᒻᓚᐅᔪᓄᑦ? ᓇᓗᓇᐃᒋᐊᕈᓐᓇᖅᑲᐅᖅ ᑖᓐᓇ 
ᐅᕙᓐᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᒥᓂᔅᑕ ᓯᐊᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᓐᓂᐊᖅᐸᕋ 
ᑮᓇᐅᔭᒥᒃ ᐱᑕᖃᖏᑦᑐᖅ ᑕᒪᒃᑯᓐᓄᖓ 
ᕼᐋᒻᓚᐅᔪᓄᑦ ᐃᖅᑲᓇᐃᔭᖅᑎᑦᑎᓂᐊᕐᓗᑎᒃ. 
ᐃᒪᐃᓕᒐᓱᓚᐅᖅᑐᖓ, ᐅᖃᑦᑎᐊᓂᓐᖏᒃᑯᒪ 
ᒪᒥᐊᑉᐳᖓ: ᕼᐋᒻᓚᒃᑯᑦ ᑮᓇᐅᔭᖅᑕᖅᑎᑕᐅᕙᒻᒥᔪᑦ 
ᐊᓯᖏᓐᓂᑦ. ᑖᒃᑯᐊᓗ ᐃᒻᒥᓂᒃ ᐃᓱᒪᔅᓱᖅᑐᑎᒃ 
ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᑎᒍᒪᒍᑎᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 
ᓂᓐᖓᖅ ᖁᔭᓐᓇᒦᒃ. ᒪᓕᒐᓕᐅᖅᑎ ᓇᓄᓕᒻᒧᑦ, 
ᒥᔅᑕ ᓂᖏᐅᖓᓐ. 

ᐊᐱᖅᑯᑦ 411 - 3(2): ᖃᓄᐃᓕᖓᓕᕐᓂᖓ 

ᓄᓇᓖᑦ ᑮᓇᐅᔭᖃᖅᑎᑕᐅᓂᖏᓐᓄᑦ 
ᕿᒥᕈᔭᐅᓂᖓ  (ᓂᖏᐅᖓᓐ) 

 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᔪᒪᔭᕋ ᓄᓇᓕᓐᓂ ᒐᕙᒪᒃᑯᓐᓄᑦ 
ᐱᔨᑦᑎᖅᑎᓄᑦ. ᑕᒪᒃᑭᑦᑐᓄᒃ ᒥᓂᔅᑕᓗ 
ᒪᐃᔭᐅᓚᐅᖅᓯᒪᒐᓐᓄᑦ, ᖃᐅᔨᒪᒐᓐᓄᓪᓗ 
ᓄᓇᓕᐅᔪᑦ ᐊᔪᓐᓇᑐᖅᓯᐅᐸᒻᒪᑕ ᑮᓇᐅᔭᓂᒃ 
ᐊᒥᒐᔅᓯᓪᓗᑎᒃ. 
 
2010-2013 ᐱᓕᕆᓂᕐᒧᑦ ᐸᕐᓇᒍᑕᐅᔪᖅ 
ᓇᓗᓇᐃᖅᓯᓯᒪᒻᒪᑦ ᓯᕗᓪᓕᐅᔾᔭᐅᖁᔭᐅᔪᑦ 2011-
2012-ᒧᑦ ᕿᒥᕐᕈᓂᐊᕐᓗᑎᒃ ᓄᓇᓕᓐᓂ 
ᑮᓇᐅᔭᖅᑖᕆᔭᐅᕙᑦᑐᑦ ᐃᑲᔪᕈᑕᐅᕙᑦᑐᑦ ᑕᒪᒃᑯᐊ 
ᑮᓇᐅᔭᖃᑦᑎᐊᕈᓐᓇᖁᓪᓗᒋᑦ ᓄᓇᓕᐅᔪᑦ. 
ᐅᖃᖅᓯᒪᒋᓪᓗᑎᓪᓗ ᓯᕗᓪᓕᐅᔾᔨᓂᐊᖅᓯᒪᔪᑦ, 
2012-13 ᐋᖅᑮᓗᑎᒃ ᖃᓄᖅᑑᕈᑎᔅᓴᐅᒐᔭᖅᑐᓂᒃ, 
ᖃᓄᖅ ᑮᓇᐅᔭᖃᑦᑎᑕᐅᑦᑎᐊᑲᓐᓂᕈᓐᓇᕐᒪᖔᑕ. 
 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑳ ᐅᓪᓗᒥᐅᔪᖅ, 
ᑕᒫᓂ ᐊᕐᕌᒎᔪᒥ ᐅᐸᓗᖓᐃᔭᖅᐸᓕᐊᒻᒪᖔᑕ 
ᕿᒥᕐᕈᓂᐊᕐᓗᓂ ᑖᒃᓱᒧᖓ 
ᑮᓇᐅᔭᖅᑕᕆᕙᑦᑕᖏᓐᓄᑦ ᕿᒥᕐᕈᓂᕐᒧᑦ? 
ᖁᔭᓐᓇᒥᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᖏᐅᖓᓐ. ᒥᓂᔅᑕ ᓄᓇᓕᓐᓂ ᒐᕙᒪᒃᑯᓐᓄᑦ 
ᐱᔨᑦᑎᖅᑎᓄᑦ, ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᐅᖃᖅᑏ, 
ᖁᔭᓐᓇᒦᓪᓗ ᓂᕈᐊᖅᑕᐅᖃᑎᒋᓯᒪᔭᕋ ᓇᓄᓕᒻᒧᑦ. 
ᑕᒪᓐᓇᐃᓛᒃ, ᖃᐅᔨᒪᒐᑦᑕ ᑕᕝᕙᓂ, 
ᐊᐅᓛᕐᓂᕆᔭᖏᑦ ᕼᐋᒻᓚᑦ ᑮᓇᐅᔭᖏᑦᑕ 
ᐊᐅᓪᓛᕈᑎᒋᔭᖏᓂᓛᒃ ᒐᕙᒪᒃᑯᓐᓂᑦ ᑐᓂᔭᐅᓲᖑᔪᑦ 
ᓱᑲᖓᑎᑦᑎᔪᒻᒪᕆᐊᓘᓯᒪᒻᒪᑕ 
ᐊᐅᓛᑦᓯᐊᕈᓐᓇᕐᓂᕆᔭᖓᓄᑦ ᕼᐋᒻᓚᑦ. 
 
ᑕᐃᑲᓂᑦᑕᐅᖅ ᒪᐃᔭᐅᖃᑦᑕᖅᓯᒪᓪᓗᖓ, ᑲᑎᒪᕝᕕᐅᑉ 
ᐆᒪ ᓯᓚᑖᒍᑦ ᑲᑎᒪᖃᑎᒋᓪᓗᒍ ᑖᓐᓇ ᒥᔅᑕ 
ᓂᖏᐅᖓᓐ ᐅᖃᖃᑎᒌᖃᑦᑕᖅᓯᒪᔪᒍᓂᓛᒃ, ᑖᒃᑯᐊ 
ᕼᐋᒻᓚᑦ ᑮᓇᐅᔭᖏᑦ ᐊᒥᒐᓐᓂᐅᓴᑐᐃᓐᓇᓱᖑᒻᒪᑕ 
ᐊᐅᓛᑎᑦᓯᑦᑎᐊᕈᒪᓪᓗᓂ ᓄᓇᓕᐅᑉ 
ᒐᕙᒪᒋᔭᖏᓐᓂᒃ. ᑕᐃᒪᓐᓇᐃᑎᓪᓗᒍ 
ᕿᒥᕐᕈᓂᖅᑕᖃᕈᒪᒐᑦᑕ ᖃᓄᖅ  

ᐋᖅᑭᒋᐊᕐᓂᖅᑕᖃᕋᔭᕐᒪᖔᑦ, ᖃᓄᕐᓗ ᐊᑦᑎᒋᔪᒥᒃ 
ᓄᓇᓖᑦ ᑖᒃᑯᐊ ᑮᓇᐅᔭᒥᒃ ᐊᑐᕆᐊᖃᑉᐸᑦ 
ᐊᐅᓛᕈᓐᓇᑦᓯᐊᖁᓪᓗᒍ ᓄᓇᓕᐅᑉ ᒐᕙᒪᒋᔭᖓ. 
ᑕᒪᒃᑯᐊ ᐱᓕᕆᐊᕐᕆᕙᓪᓕᐊᓕᖅᑕᕗᑦ ᕿᒥᕐᕈᓪᓗᑕ 
ᖃᓄᖅ ᑕᒪᓐᓇ ᐊᑐᖅᑕᐅᕙᑦᑐᖏᓛᒃ ᒫᓐᓇ 
ᖃᓄᐃᑦᑑᕙ? ᓇᐅᒃᑯᑦ ᓴᓐᖐᓂᖅᑕᖃᖅᐸ? ᓇᐅᒃᑯᑦ 
ᓴᓐᖏᓂᖅᑕᖃᖅᐸ? 
 
ᑕᒪᒃᑯᓂᖓ ᕿᒥᕐᕈᖃᑎᒌᑉᐸᓪᓕᐊᓕᖅᑐᒍᑦ. ᐊᒻᒪ 
ᑕᐅᑐᒃᑰᒐᖃᖅᑐᖓᓕ ᑕᕝᕙᓂ ᐅᑭᐅᖅ ᐃᓗᐊᓂ 
ᑕᒪᒃᑯᐊ ᑕᒪᑐᒥᖓ ᖃᐅᔨᒪᔭᓴᕆᔭᐅᔪᑦ 
ᐱᓕᕆᖃᑎᒋᔪᒪᔭᕗᑦ ᑕᒪᓐᓇ ᑐᑭᓯᓇᑦᑎᐊᖅᑐᒥ4 
ᓇᐅᒃᑯᑦ ᐋᖅᑭᒋᐊᖃᕐᕕᒋᔭᖏᓐᓄᑦ 
ᕿᒥᕐᕈᔪᓐᓇᖁᓪᓗᑕ. -ᐅᖃᐅᓯᕆᔭᒃᑲ ᑕᒪᒃᑯᐊ 
ᓈᓴᐃᔨᐅᕙᑦᑐᓪᓗ ᕼᐊᒻᒪᓚᒃᑯᓐᓂᓗ 
ᐱᓕᕆᔨᐅᕙᑦᑐᑦ ᑲᑎᒪᔨᓪᓗ ᐃᓚᖏᑦ. 
ᕿᒥᕐᕈᖃᑎᒋᓪᓗᑕ ᖃᓄᖅ ᑕᒪᓐᓇ 
ᐸᕐᓇᐸᓪᓕᐊᒍᓐᓇᕐᒪᖔᑎᒍ 
ᐱᓕᕆᐊᖃᖅᐸᓪᓕᐊᔪᒪᔪᒍᑦ ᑕᕝᕙᓂ ᐅᑭᐅᒥ. 
ᖁᔭᓐᓇᒦᒃ, ᐅᖃᖅᑎᑦᑎᔩ ᑭᐅᑎᑦᑐᓐᓇᕋᕕᖓ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ 
ᐃᓚᒋᐊᕈᑦ. ᒥᔅᑕ ᓂᖏᐅᖓᓐ.  
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑖᒃᑯᐊ ᓄᓇᓕᓐᓄᑦ 
ᑮᓇᐅᔭᖃᖅᑎᑦᑎᓐᓂᕆᕙᑦᑕᖏᓐᓄᑦ ᐊᑐᐊᒐᖏᑦ 
ᐃᓱᓕᑐᒫᕐᖓᑦ ᔪᓐ 30, 2010. ᐅᓪᓗ 22-ᖑᓕᖅᑐᑦ 
ᐅᓪᓗᒥᓂᑦ. ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑳ 
ᒥᓂᔅᑕᐅᔪᖅ ᐅᖓᕙᕆᐊᖅᑎᑦᑎᓯᒪᒻᒪᖔᑕ 
ᐊᑐᐊᒐᕐᒥᑦ? ᑕᐃᒪᐃᑉᐸᓗ ᖃᓄᑎᒋᒧᓪᓗ 
ᐅᖓᕙᕆᐊᖅᑕᐅᓯᒪᕙ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᖏᐅᖓᓐ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄ, ᑕᒪᓐᓇ ᒫᓐᓇ 
ᐅᖃᐅᓯᕆᔪᓐᓇᓐᖏᑕᕋ. ᑭᓯᐊᓂ 
ᓇᓗᓇᐃᖅᓯᒪᑦᑎᐊᖅᑐᒥᑦ ᖃᐅᔨᑎᓐᓂᐊᖅᐸᕋ 
ᓇᓗᓇᕈᓐᓃᑎᐊᑐᐊᖅᐸᑦ ᑕᒪᓐᓇ. ᐊᒥᓱᒐᓚᐅᒻᒪᑕ 
ᐱᓕᕆᐊᕆᔭᕆᐊᖃᖅᑕᕗᑦ ᑕᒪᑐᒪ ᒥᔅᓵᓄᑦ, 
ᐅᖃᖅᑎᑦᑎᔩ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ 
ᐃᓚᒋᐊᕈᑦ, ᒥᔅᑕ ᓂᖏᐅᖓᓐ.  

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᓚᖓ 2. ᓄᓇᓕᓐᓂ ᑮᓇᐅᔭᖃᖅᑎᑦᑎᓂᕐᒧᑦ 
ᐊᑐᐊᒐᕐᓂ ᐅᖃᖅᓯᒪᒻᒪᑦ, ᑖᒃᑯᐊ 
ᐊᑐᖅᑕᐅᖃᑦᑕᓂᐊᖅᑐᑦ ᑖᒃᓰᔭᕐᕕᐅᖏᑦᑐᒧᑦ 
ᐊᕐᕌᒍᑕᒫᖅ ᖃᐅᔨᓴᖃᑦᑕᓂᐊᖅᐳᑦ, ᐊᒻᒪᓗ ᑕᒪᒃᑯᐊ 
ᐊᔾᔨᐅᖏᓐᓂᖓᓄᑦ ᕿᒥᕐᕈᔭᐅᔭᕆᐊᖃᖅᑐᑦ ᐊᕐᕌᒍ 
ᑕᓪᓕᒪᑦ ᖃᐅᔨᓇᓱᓪᓗᑎᑦ ᐊᓯᔾᔨᖏᒃᑲᓗᐊᕐᒪᖔᑕ 
ᓄᓇᓕ ᖃᓄᐃᓐᓂᖓᓐᓄᑦ. 
 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᑕᐃᓐᓇ 
ᐊᔾᔨᒋᔭᐅᓐᖏᓐᓂᖓᓄᑦ ᓴᓪᓕᕐᓂ ᐊᒻᒪᓗ 
ᐃᒡᓗᓕᒑᖅᔪᒻᒥ, ᖃᖓ ᕿᒥᕐᕈᔭᐅᓐᓂᕐᒪᖔᑕ, 
ᐊᒻᒪᓗ ᖃᓄᐃᑦᑑᓚᐅᖅᐸᑦ ᑕᐃᒃᑯᐊ 
ᕿᒥᕐᕈᓂᕆᔭᖓᓐᓄᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᖅᐸᕋ. 
ᑖᓐᓇᓗ ᐊᐱᖅᑯᑎᑦᑎᐊᕙᐅᓪᓗᓂ. ᐃᒻᒪᖃ ᓄᓇᓖᑦ 
ᑕᒪᕐᒥ ᑕᒪᑐᒥᖓ ᑭᐅᔭᐅᔪᒪᓇᔭᖅᑐᑦ. ᑭᓯᐊᓂ, 
ᐅᔾᔨᕈᓱᖁᓪᓗᑎᑦ ᐅᖃᖅᑎᑦᑎᔩ, ᑕᒪᒃᑯᐊ ᑕᐃᒪᓐᓇ 
ᐋᖅᑭᐅᒪᓪᓚᑐᖅᑐᒋᔪᓂᑦ ᐃᕐᕋᕕᖏᓐᓂ ᐅᕙᓂ 
ᐊᑐᐃᓐᓇᖅᑕᖃᓱᐃᑦᑑᒐᑦᑕ. ᐊᑐᐃᓐᓇᖃᖏᒃᖢᖓᓗ 
ᒫᓐᓇ ᓴᓪᓕᒧᑦ ᖃᓄᖅ ᑮᓇᐅᔭᖓ 
ᐃᓱᒪᒋᔭᐅᒋᐊᓚᐅᕐᓂᖓᓂ, ᓱᓇᓂ 
ᐃᓗᓕᖃᓚᐅᖅᐸ. 
 
ᓱᓇ ᐃᓱᒪᒋᔭᐅᓚᐅᖅᐹᖅᓯᒪᔪᑯᓗᓐᓂᑦ 
ᐊᑐᐃᓐᓇᖅᑕᖃᓐᖏᒻᒪᑦ ᐅᕙᓂ. ᑭᓯᐊᓂ 
ᐅᖃᐅᑎᔪᓐᓇᐸᕋ ᒥᔅᑕ ᓂᖏᐅᖓᓐ ᑕᒪᒃᑯᓂᖓ 
ᖃᐅᔨᒍᒪᑉᓗᓂ ᓲᖃᐃ ᐊᐱᕆᒻᒪᑦ. ᑖᒃᑯᐊ 
ᖃᐅᔨᒋᐊᕐᓂᐊᐸᒃᑲ ᐊᒻᒪ ᐃᒪᓐᓇᐃᑦᑑᓂᖏᓐᓂ 
ᓇᓗᓇᐃᑐᐊᖅᐸᑦ ᑲᑎᒪᒍᓐᓃᕋᓗᐊᖅᑎᓪᓗᑕᓘᓐᓃᑦ 
ᖃᐅᔨᑎᓐᓂᐊᖅᐸᕋ. ᑕᒪᒃᑯᐊᖏᓛᒃ ᐅᒡᒍᐊᕐᓇᖅᑐᖅ 
ᐅᕙᓂ ᐅᓪᓗᒥ ᓵᓯᓐᓃᑎᑉᓗᑕ ᐊᑐᐃᓐᓇᐅᖏᒻᒪᑕ 
ᑕᒪᐃᓐᓄᑦ ᓄᓇᓕᓐᓄᑦ. 
ᐊᔾᔨᒌᓐᖏᑦᑐᑲᓪᓛᓘᓱᖑᒻᒪᑕ 
ᐃᓱᒪᒋᔭᐅᔭᕆᐊᖃᖅᑐᑦ ᓄᓇᓕᐅᑉ ᑮᓇᐅᔭᖏᑕ  

ᒥᔅᓵᓄᑦ. ᐅᑯᐊᑯᓘᕘᖅᓯᒪᔪᓂᑦ ᐱᑕᖃᓐᖏᒻᒪᑦ ᒫᓐᓇ 
ᓵᒻᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ 
ᑭᖑᓪᓕᖅᐹᖑᓪᓗᓂᓗ ᐃᓚᒋᐊᕈᑦ, ᒥᔅᑕ 
ᓂᖏᐅᖓᓐ.  
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓄᓇᓕᓐᓂ ᑮᓇᐅᔭᖃᖅᑎᑦᑎᓂᕐᒧᑦ ᐊᑐᐊᒐᖅ 
ᑐᕌᖓᒻᒪᑦ ᐅᑭᐅᖅᑕᖅᑐᒥ ᐊᑭᑐᓂᖏᓐᓄᑦ 
ᐊᔾᔨᒌᓐᖏᑦᑐᑎᓪᓗ ᓄᓇᓕᓐᓂ. ᑖᓐᓇ 
ᒥᓴᐅᓴᑦᑕᐅᓯᒪᔪᖅ ᓱᓕ ᐊᑐᖃᑦᑕᕐᖓᑦ ᔭᓗᓇᐃᕝ-ᒥ 
ᑐᓐᖓᕕᖃᖅᑎᑕᐅᓪᓗᐊᑕᖅᑐᓂ. ᒥᓂᔅᑕᐅᔪᖅ 
ᐅᖃᕈᓐᓇᖅᐳᖃᐃ, ᑖᒃᑯᐊ ᓄᓇᓕᓐᓄᑦ 
ᕼᐊᒻᒪᓚᐅᔪᓄᑦ ᑮᓇᐅᔭᖅᑖᕆᔭᐅᕙᑦᑐᑦ ᐊᒥᓲᓂᖏᑦ 
ᐊᑐᖔᖃᑦᑕᕐᓗᑎᑦ ᓄᓇᕗᒻᒦᖔᖅᓯᒪᔪᒥᑦ ᓄᓇᓕᒻᒥ 
ᒥᓴᐅᓴᑦᑕᐅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᖅᐸᕋ 
ᑖᔅᓱᒥᖓ ᐊᐱᕆᒻᒪᖓ. ᐄ, ᐅᖃᖅᑎᑦᑎᔩ. 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᑎᓐᓄᑦ ᐅᑎᕐᓗᑕ. 
7: ᑎᑎᖅᑲᑎᒍᑦ ᐊᐱᖅᑯᑎᑦ. ᑎᑎᖅᑲᑎᒍᑦ 
ᐊᐱᖅᑯᑎᑦ. (ᑐᓵᔨᑎᒍᑦ) ᒪᓕᒐᓕᐅᖅᑎ ᖁᑦᑎᑦᑐᒧᑦ, 
ᒥᔅᑕ ᐃᐊᓕᐊᑦ.  
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 019 - 3(2): 

ᒐᕙᒪᐅᖃᑎᒌᑦᑐᓕᕆᔨᒃᑯᑦ ᑳᓐᑐᕌᖓ 
ᐃᒻᒥᓃᖅᑕᐃᓕᓕᕆᓂᕐᒧᑦ 
ᐃᓕᖅᑯᓯᕐᒧᐊᖓᔪᓂᑦ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐊᐱᖅᑯᑎᒋᔪᖓ 
ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᐄᕙ ᐋᕆᐊᒧᑦ. 

ᔫᓂ 2, 2010 ᒪᓕᒐᓕᐅᖅᑎ ᐅᖃᓚᐅᖅᓯᒪᒻᒪᑦ, 
ᑖᒃᑯᐊ ᒐᕙᒪᐅᖃᑎᒌᑦᑐᓕᕆᔨᒃᑯᑦ ᑖᔅᓱᒧᖓᒎᖅ 
ᓯᕗᓕᖅᑎᓪᓗᐊᑕᐅᒻᒪᑕ ᐊᒻᒪᓗ ᑳᓐᑐᕌᖅᓯᓯᒪᓪᓗᑎᑦ.  
 
ᑖᓐᓇ ᐱᔭᕇᖅᓯᒪᓕᕐᖓᑦ ᐊᐱᖅᑯᑎᒐ: 
 
1) ᑭᓱᒥᑦ ᒪᓕᒋᐊᖃᓚᐅᖅᐸᑦ ᑖᒃᑯᐊ 

ᒐᕙᒪᐅᖃᑎᒋᑦᑐᑦ ᑳᓐᑐᕌᖓᓄᑦ ᑕᕝᕙᓐᖓᑦ 
ᓯᕗᓕᖅᑎᒥᑦ, ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
ᐸᕐᓇᒍᑎᒥᑦ? 

 
2) ᐊᒻᒪᓗ ᖃᓄᑎᒋᑦ ᐊᑭᑲᓚᐅᖅᐸ 

ᐊᑭᓕᖅᑕᐅᓚᐅᖅᑐᖅ ᐱᓕᕆᐊᖑᔪᓄᑦ 
ᐃᒻᒥᓃᖅᑕᐅᓕᒪᓂᕐᒧᑦ ᐸᕐᓇᒍᑏᑦ? 

 
3) ᖃᓄᕐᓗ ᐃᖏᕋᓂᖃᖃᑦᑕᓚᐅᖅᑲᑦ ᑕᕝᕙᓂ 

ᑳᓐᑐᕌᖑᔪᒥᑦ ᑕᒫᓂ:  
 

a. ᓄᓇᕗᒻᒥ?  
b. ᑳᓇᑕᒥ?  
c. ᑲᓇᑕᐅᑉ ᓯᓚᑖᓂ? 

 
4) ᐊᒻᒪᓗ ᑕᕝᕙᓂ ᐊᐅᓪᓚᖃᑦᑕᖅᑐᖃᓚᐅᖅᑲ: 

3(b) ᑭᓱᒧᑦ ᐱᔾᔪᑎᖃᖅᑐᑎᑦ ᐊᐅᓪᓚᓚᐅᖅᐸᑦ, 
ᐊᒻᒪ 3(c) ᐊᒻᒪᓗ ᖃᓄᖅ ᐃᑲᔪᕈᑎᖃᓂᐊᖅᐸ 
ᑲᒪᒋᔭᐅᓂᖓᓄᑦ ᓄᓇᕗᒻᒧᑦ ᓴᓇᔭᐅᓯᒪᔪᒧᑦ?  

 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᑎᑎᖅᑲᑎᒍᑦ ᐊᐱᖅᑯᑏᑦ. 8: ᑭᐅᔾᔪᑏᑦ ᑎᑎᖅᑲᑎᒍᑦ 
ᐊᐱᖅᑯᑎᓄᑦ. 9: ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ. 
ᒥᔅᑕ ᖁᒻᒧᐊᑦᑐᖅ. 

 
ᑲᑎᒪᔾᔪᑎᒃᓴᖅ 9: ᑭᐅᔾᔪᑎᑦ ᒪᑐᐃᕈᑎᒧᑦ 

 
ᑭᐅᔾᔪᑎᒃ ᒪᑐᐃᕈᑎᒧᑦ 002 - 3(2): ᒥᔅᑕ ᐋᑕᒥ 

ᖁᒻᒧᐊᑦᑐᖅ (ᖁᒻᒧᐊᑦᑐᖅ) 
 
ᖁᒻᒧᐊᑦᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᕝᕙᓂ 
ᐱᕕᖄᖅᔪᓂᖅᓴᐅᓂᐊᖅᑑᔮᕋᒪ ᓂᓪᓕᕈᒪᓚᐅᕋᒪ 
ᐱᔾᔪᑎᖃᖅᑐᖓ ᓄᓇᑦᑎᓐᓂᑦ 
ᐊᑲᐃᓪᓕᐅᕈᑎᖃᓪᓚᑦᑖᓕᕋᑦᑕ ᐊᔅᓯᕕᐊᓗᑦᑎᓐᓂᑦ. 
ᑕᐃᓐᓇ ᐊᔅᓯᕕᕗᑦ ᓄᓇᑦᑎᓐᓄᑦ 
ᖃᓂᑦᑐᑯᓘᓕᖅᑐᓂ ᐊᒻᒪᓗ ᑲᖏᖅᑐᕗᑦ 
ᑲᖏᖅᑐᒥᐅᑕᐅᒐᑦᑕ. 
 
ᑖᓐᓇ ᑭᓯᐊᓂ ᑐᑭᓯᒃᑲᓐᓂᕋᔅᓴᐅᒻᒪᑦ ᓄᓇᕗᑦ 
ᖃᓄᐃᓕᖓᓂᖓ ᐅᓂᒃᑳᕆᓗᒍ. ᑖᓐᓇ ᓴᓂᒧᑦ 
ᑕᐅᕗᖓ  ᑲᖏᖅᑐᑯᑖᖑᓪᓗᓂ ᑕᑉᐸᐅᖓ 27 
miles, ᓴᓂᒧᑦ 2 and half miles-ᖑᓪᓗᓂ ᐊᒻᒪᓗ 
ᖃᖅᑲᖏᑦ 1,400 3,500-ᒧᑦ ᑕᑉᐸᐅᖓ 
ᑎᑭᐅᖅᑲᓪᓗᑎᑦ ᐊᕙᑎᒃᑭ. ᑖᔅᓱᒪ ᑲᖏᖅᑐᑦᑕᐃᓛᒃ. 
ᖃᖏᖅᑐᒦᒃᑲᑦᑕ ᐊᕙᑎᒃᑭ ᐸᐅᖓ ᐳᖅᑐᔫᓪᓗᑎᑦ 
ᐱᕕᑭᑦᑐᒦᓐᓚᕆᒃᑲᑦᑕ ᑕᕝᕙᓂ ᐃᓗᐊᓂ, ᓴᓂᒧᓪᓗ 
ᐱᕕᑭᒃᑭᓪᓗᓂ. 
 
ᐅᓇ, ᐅᖃᖅᑏ, ᐊᑲᐃᓪᓕᐅᕈᑎᒋᓪᓚᑦᑖᕆᓕᕋᑦᑎᒍᑦ 
ᑖᓐᓇ ᐊᔅᓯᕕᕗᑦ. ᓄᓇᑦᑎᓐᓂᑦ ᖃᓂᑦᑐᑯᓘᓕᖅᑐᓂ 
ᓄᓇᑦᑎᓐᓄᑦ ᐊᒻᒪᓗ ᐃᑭᑦᑎᒐᐃᒐᑦᑕ ᓄᓇᑦᑎᓐᓄᑦ 
ᑎᐹᕿᔪᖅᐹᓘᓂᐅᓴᑐᐃᓐᓇᓕᕐᖓᑦ ᖃᓂᓐᓂᖓ 
ᐱᓪᓗᒍ. ᐊᒻᒪᓗ, ᓄᓇᕗᑦ ᖃᓄᐃᓕᖓᓂᖓ, 
ᑲᖏᖅᑐᑦᑕᐃᓛᒃ ᐅᖃᐅᓯᕆᖅᑲᐅᒐᒃᑯ, ᐅᐊᓐᓇᒥᑦ 
ᓴᒻᒥᖏᒻᒪᑦ ᓂᒋᕐᒥᓘᓐᓃᑦ ᓄᓇᕗᑦ. 
 
ᑖᓐᓇ ᑲᖏᖅᑐᖓ ᐃᒪᐃᓕᖓᖔᖅᑐᓂ 
ᐅᐊᓐᓇᔮᒃᑲᔪᐃᒃᑲᑦᑕ, ᓂᒋᖅᐸᓕᕋᐃᒐᑦᑕ, 
ᓂᒋᖅᐸᓕᓲᖑᒐᓗᐊᖅᑐᒍᑦ ᓴᓐᖏᔪᒥᑦ ᑭᓯᐊᓂ 
ᐊᓄᕋᔮᑐᐃᓐᓇᕐᓗᓂ ᐊᓄᕋᔮᒃᑲᔪᐃᒃᑭᓪᓗᓂ. ᐊᒻᒪᓗ 
ᐃᒪᐃᓕᖅᑎᓪᓗᒍ ᓯᕿᓂᖅ ᖁᑦᑎᓕᖅᑎᓪᓗᒍ 
ᐊᓄᕋᔮᒃᑲᔪᒻᒥᔪᒍᑦ 7-8 ᐅᓪᓛᒃᑯᑦ ᐱᒋᐊᖅᑐᓂ 7-8  

ᐅᓐᓄᒃᑯᑦ ᐃᑯᓪᓚᖅᑐᓂ. ᐅᓐᓄᐊᓕᒫᖅ 
ᐃᑯᓪᓕᐊᑦᑕᕆᕗᖅ ᐅᓪᓛᒃᑯᑦ ᐊᓄᕌᓕᑦᑕᕆᕗᖅ. 
ᐃᓯᖅᓴᕐᓈᒥᒃ, ᑕᐃᔭᕗᑦ ᓄᓇᖃᖅᑐᑕ ᑕᐃᒪᐃᑦᑐᒥᑦ. 
 
ᐅᖃᖅᑏ, ᐃᓛᒃ ᑕᐃᒪ ᐃᑭᑦᑎᒐᐃᒐᑦᑕ ᐅᓪᓗᒃᑯᑦ 
ᖃᓄᐃᓐᖏᑦᑐᖅ. ᐸᐅᖓ ᐃᓗᒻᒧᑦ ᐊᓄᕌᓐᖓᑦ 
ᑕᑉᐸᐅᖓ ᑎᑦᑕᐅᑎᐊᖅᑐᖅ, ᑕᕝᕙ ᑭᓯᐊᓂ ᑕᒫᓂ 8 
ᐅᓐᓄᒃᑯᑦ ᐃᑯᓪᓚᐃᓇᕐᖓᑦ, ᐃᓯᖅᓴᕐᓈᕈᓐᓃᕋᐃᒻᒪᑦ, 
ᐳᔫᓕᕋᐃᒻᒪᑦ ᑖᓐᓇ ᖃᖏᖅᑐᕗᑦ ᐊᕙᑎᒃᑭ 
ᖃᖅᑳᓗᐃᓪᓗ ᓂᑦᑕᔪᓐᓃᑲᐃᓐᓇᓚᕆᓲᖑᒻᒪ ᑕᒫᓐᒐ 
ᐳᔪᐊᓗᒻᒥᑦ. ᐊᒻᒪᓗ, ᑖᓐᓇ ᓄᓇᕗᑦ ᑕᐃᒪᐃᑦᑐᒥᑦ 
ᐳᔪᐊᓗᒻᒥᑦ ᑎᐹᕿᓕᕆᓪᓗᓂ. 
 
ᐅᖃᐅᓯᕆᔭᕋ ᑕᐃᒃᑯᐊ ᖃᑦᑎᕆᔩᑦ 
ᐃᒪᐃᑦᑐᒨᖃᑦᑕᖅᓯᒪᔪᑦ ᐳᕙᓪᓗᓕᓲᑦ; ᓄᓇᑦᑎᓂᑦ 
ᑕᐃᒫᒃ ᐃᓱᒪᓇᓪᓚᕆᑲᐃᓐᓇᓲᑦ ᓂᐅᖅᑕᓕᕋᐃᒻᒪᑕ 
ᑕᐃᒪᐃᑦᑐᒥᒃ. ᖃᑦᑎᕆᔨᒃᑯᑦ ᖃᒥᑦᑎᑎᑕᐅᔭᑐᓲᑦ, 
ᐅᓐᓄᒃᑰᒐᓗᐊᖅ, ᐳᔫᕐᓂᐊᕈᓐᓃᕐᖓᑦ 
ᓄᓇᑦᑎᓐᓂᒥᐅᑦ ᑕᐃᒪᐃᑦᑐᒥᑦ 
ᓇᐃᒪᔪᒪᖏᒃᑲᓗᐊᕐᖓᑕ. ᐊᒻᒪᓗ ᑖᓐᓇ 
ᖃᓂᑦᑐᑯᓘᒻᒪᑦ ᓄᓇᑦᑎᓐᓂ, ᐊᓄᕆᖃᒃᑲᔪᒃᑲᑦᑕ 
ᐊᑕᐅᓯᕐᒥᑦ ᑕᐅᓇᖓᑦ ᖃᖏᖅᑐᖓᑕ ᐹᖓᓂ, 
ᖃᖓᑕᓲᑦ ᑕᐃᒪᐃᓕᓗᓂ ᑭᓯᐊᓂ 
ᒥᒋᐊᖅᑐᕆᐊᖃᕐᖓᑦ. ᑖᓐᓇ ᐊᔅᓯᕕᒃ ᖁᓚᐅᓪᓗᒍ 
ᑭᓯᐊᓂ, ᖁᓚᐅᓪᓚᕆᓪᓗᒍ ᑭᓯᐊᓂ ᑖᓐᓇ 
ᐳᔫᖅᑎᓪᓗᒍ ᓂᑦᑕᐃᕈᔪᑦᑐᑯᓘᒻᒪᕆᐅᓲᖑᒻᒪᑦ.  
 
ᑕᐃᒪᐃᓛᒃ ᓇᓗᓇᖏᒻᒪᑦ ᑕᒫᓂ ᓄᓇᕗᒻᒥ ᓄᓇᓖᑦ 
ᑕᐃᒪᐃᑦᑐᒥᑦ ᐱᔪᒪᕙᓪᓕᐊᓪᓚᕆᖑᓱᒻᒪᑕ 
ᐃᒋᑦᑎᕕᓐᓂᒃ. ᒪᑯᓂᖓ ᑭᓱᑐᐃᓐᓇᕐᓂᑦ 
ᐅᖁᒪᐃᓗᐊᖏᑦᑐᓂᑦ ᓴᕈᕋᔭᐅᖏᑦᑐᓂᑦ ᐃᑭᒐᔅᓴᓂᑦ 
ᐃᑭᑦᑎᕕᑦᑖᕈᒪᓪᓚᕆᖑᓱᒃᑲᑦᑕ. ᑕᒫᓂ ᓄᓇᕗᒻᒥ 
ᓯᕗᓂᕆᓂᐊᖅᑕᑎᓐᓂ ᓇᓗᓇᖏᒻᒪᑦ. 
ᐃᑭᑦᑎᑐᐃᓐᓇᕈᒥᓇᖏᒻᒪᑦ ᓄᓇᕗᑦ ᑕᒪᓐᓇ 
ᐊᓐᓂᕆᒐᓗᐊᕋᑦᑎᒍᑦ. ᑕᒪᓐᓇ ᑲᔪᓯᖁᓇᖅᑐᖅ 
ᓯᕗᓂᕆᓂᐊᖅᑕᑎᓐᓂ. ᖃᐅᔨᒪᒐᒃᑭᑦ ᑖᒃᑯᐊ 
ᕼᐊᒻᓚᒃᑯᑦ. 
 
ᐊᕐᕌᓂ ᓄᓇᑦᑎᓐᓂ 
ᖃᐅᔨᓇᓱᔾᔫᒥᖃᑦᑕᓕᕇᓚᐅᖅᑐᑦ ᓇᑭᑦ 
ᑭᓱᑐᐃᓐᓇᕐᓂᑦ ᑕᐃᒪᐃᑦᑐᓂᒃ ᐱᒡᒐᓇᓐᖏᓂᖅᓴᒥᒃ 
ᓇᓂᓯᕕᒃᓴᐅᒻᒪᖔᑦ. ᖃᐅᔨᒪᔭᒃᑲ ᓇᓂᓯᓯᒪᔮᖅᑐᑦ. 
ᐊᒻᒪᓗ ᐊᑭᑐᔪᐊᓘᖏᑦᑐᓂᒃ ᓇᓂᓯᓯᒪᔪᑦ; ᑕᒫᓂ  

$1,000,000-ᕌᖅᑐᐃᓐᓇᐸᓗᒃᑐᓂᖅᑲᐃ. 
ᑕᐃᒪᐃᑦᑐᓂᒃ ᓄᓇᓖᑦ ᐊᑯᓐᓂᖓᓃᒍᓐᓇᕋᔭᖅᑐᓂᒃ 
ᓇᓂᓯᓯᒪᓕᖅᑐᑦ. ᐊᒻᒪᓗ ᑖᓐᓇ ᐅᖅᑰᓐᓂᖓ 
ᑕᕝᕙᓐᖓᑦ ᐃᑭᑦᑎᕕᖓᓂᒃ ᐃᒡᓗᓄᑦ 
ᐅᖁᔾᔪᑕᐅᒃᑲᓐᓂᕈᓐᓇᕋᔭᕆᓪᓗᓂ. ᑕᐃᒪᐃᑦᑐᓂᒡᒎᖅ 
ᐱᑕᖃᓕᕐᖓᑦ, ᓄᓇᑦᑎᓐᓂᒥᐅᖑᔪᒍᓪᓕ 
ᑕᐃᒪᐃᑦᑐᓂᒃ ᐱᔪᒪᓪᓚᕆᓕᖅᑐᒍᑦ. ᑕᐃᒫ 
ᑭᓯᐊᓂᐅᓕᕋᑦᑕ. 
 
ᐸᐅᓐᖓᕆᐊᕋᓗᐊᕈᑦᑎᒍ ᐃᓗᑦᑎᓐᓄᑦ ᑕᐃᒫᒃ 
ᓱᓕᑐᐃᓐᓇᐅᓛᕐᒥᒻᒪᑦ, ᐃᑭᓪᓗᒋᑦ 
ᑭᓯᐊᓂᐅᒋᓪᓗᑎᓪᓗ ᓴᓃᑦ. ᐃᑭᓐᖏᒃᑲᓗᐊᕐᕈᑦᑎᒍ 
ᐊᓄᕌᓕᕋᐃᒻᒪᑦ, ᓄᓇᕗᑦ ᐊᓄᕌᓪᓚᕆᓱᕈᓗᒻᒪᑦ, 
ᑎᑦᑕᐅᕋᓕᖅᑐᑎᒃ ᑕᒪᐅᖓ ᐅᑎᖅᑐᐃᓐᓇᑎᓪᓗᒋᑦ 
ᓄᓇᒧᑦ ᐃᒪᓄᓪᓗ ᐱᐅᖏᒻᒪᑕ. ᑭᓯᐊᓂ 
ᐃᑭᖃᑦᑕᕐᓇᒋᑦ ᐃᓛᓐᓂᒃᑯᑦ ᑎᑦᑕᐅᕋᑦᑐᑎᒃ 
ᐊᐃᔭᐅᒃᑲᓂᖅᑐᑎᓪᓗ ᑭᓯᐊᓂᐅᖃᑦᑕᖅᓯᒪᒻᒥᔪᑦ. 
 
ᐃᓚᒃ, ᐅᖃᖅᑏ, ᐃᒪᐃᓕᒃᑲᓐᓂᕈᒪᑐᐃᓐᓇᓕᖅᑐᖓ, 
ᒫᓐᓇ ᓄᓇᕗᑦᓕ, ᐊᒻᒪᓗ ᓄᓇᕗᑦᒥᐅᑦ, ᓄᓇᓕᑦ 
ᓇᓗᓇᓐᖏᑦᑐᖅ, ᑕᐃᒪᐃᑦᑐᒥᒃ 
ᑕᑯᔪᒪᕙᓪᓕᐊᓂᐊᖅᑐᑦ. ᐊᒻᒪᓗ, ᑕᒪᓐᓇ 
ᓂᓪᓕᐊᔾᔪᑎᒋᕙᓪᓕᐊᓪᓚᕆᓐᓂᐊᖅᑕᕗᑦ ᑕᒫᓂ 
ᓄᓇᕗᑦᒥ ᓇᓗᓇᓐᖏᒻᒪᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. 
(ᑐᓵᔨᑎᒍᑦ): ᑭᐅᔾᔪᑏᑦ ᐅᖃᐅᓯᓐᖓᐅᑎᓄᑦ. 10. 
ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. ᖁᑦᑎᑦᑐᒧᑦ 
ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ. 
 

ᑲᑎᒪᔾᔪᑎᒃᓴᖅ 10: ᐊᑎᓕᐅᕈᑕᐅᓯᒪᔪᑦ 
 
ᐊᑎᓕᐅᕈᑕᐅᓯᒪᔪᖅ 005 - 3(2): 

ᐊᑎᓕᐅᖅᓯᒪᔪᑦ ᐅᖃᖅᓯᒪᔪᑦ ᑲᓇᑕᒥ 
ᓄᖅᑲᖓᑎᑦᑎᓂᐊᕐᖓᑕ ᓄᖑᔪᐃᑦᑐᒥᒃ 
ᐅᔭᕋᓐᓂᐊᕐᓂᕐᒥᑦ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᕕᐊᓱᑉᐳᖓ 
ᓴᖅᑮᔭᕆᐊᔅᓴᖅ ᐊᑎᓕᐅᖅᑕᐅᓯᒪᔪᒥᒃ 46-ᓄᖃᐃ 
ᓄᓇᕗᑦᒥᐅᑦ ᐊᐅᓱᐃᑦᑐᒥᒃ. 
 



ᐊᐃᑉᐱᖅ, ᔫᓂ 8, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑖᒃᑯᐊ ᐊᑎᓕᐅᖅᓯᒪᔪᑦ ᐅᖃᖅᓯᒪᔪᑦ: 
ᑲᓇᑕᒥᒎᖅ ᓄᖅᑲᖓᑎᑦᑎᓂᐊᕐᖓᑕ ᓄᖑᔪᐃᑦᑐᒥᒃ 
ᐅᔭᕋᓐᓂᐊᕐᓂᕐᒥᑦ. 
 
ᑖᒃᑯᐊᑦᑕᐅᖅ ᐊᑎᓕᐅᖅᓯᒪᔪᑦ ᖃᐅᔨᓴᕆᐊᖁᔨᔪᑦ 
ᖃᓄᖅ ᑕᒪᑦᓱᒧᖓ ᓄᖑᔪᐃᑦᑐᒧᑦ ᐅᔭᕋᓐᓂᐊᕐᓂᕐᒧᑦ 
ᓄᓇᕗᑦᒥ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. 11. ᐅᓂᒃᑳᖏᑦ 
ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ. 12. 
ᐅᓂᒃᑳᖏᑦ ᑲᑎᒪᔨᕋᓛᑦ ᕿᒥᕐᕈᔭᐅᓂᖏᓐᓄᑦ 
ᒪᓕᒐᒃᓴᐃᑦ. ᒥᔅᑕ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ 
ᕿᒥᕐᕈᔩᑦ ᐅᓂᒃᑳᖏᑦ 

 
ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᐅᓂᒃᑳᖓᑦ 011 

- 3(2): ᒪᓕᒐᒃᓴᖅ 15 - ᒪᓕᒐᑎᒍᑦ 
ᖃᓄᐃᓕᖓᑎᑕᐅᓂᖏᑦ ᒪᒥᐊᔾᔪᑎᓄᑦ 
ᒪᓕᒐᖅ (ᐅᑲᓕᖅ) 

 
ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑏ. ᑖᒃᑯᐊ 
ᑲᑎᒪᔨᕋᓛᖑᔪᑦ ᕿᒥᕐᕈᓯᒪᔪᑦ ᒪᒥᐊᒍᓐᓇᕐᓂᕐᒧᑦ 
ᐱᖁᔭᕐᒧᑦ. ᐊᒻᒪᓗ ᐅᖃᕈᒪᔪᖓ, ᑖᓐᓇ 
ᑲᑎᒪᑐᐃᓐᓇᑎᓪᓗᒋᑦ ᑲᒪᒋᔭᐅᒍᓐᓇᓕᕐᖓᑦ. 
 
ᐊᖏᖅᑕᐅᔪᒪᕗᖓ ᐊᑐᓐᖏᑲᐃᓐᓇᕐᓗᒍ 68(6). 
ᑖᓐᓇ ᒪᓕᒐᒃᓴᖅ 15, 
ᑲᑎᒪᑐᐃᓐᓇᖅᑐᓅᖅᑕᐅᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᑖᓐᓇ 
ᒪᓕᒐᓕᐅᖅᑎᐅᖃᑎᕗᑦ ᐊᐱᖅᓱᕐᒪᑦ ᐃᓕᒃᓯᓐᓄᑦ 
ᐊᖏᖅᑕᐅᒍᓐᓇᕈᒪᒻᒪᓂᓛᒃ ᑖᓐᓇ 
ᐊᑐᓐᖏᑲᐃᓐᓇᕈᒪᓪᓗᓂᐅᒃ ᒪᓕᒐᖅ 68(6). ᑖᓐᓇ 
ᐱᖁᔭᔅᓴᖅ ᓇᓴᐃᐅᑎᓕᒃ 15-ᒥᒃ ᑖᒃᑯᓐᓄᖓ 
ᑲᑎᒪᑐᐃᓐᓇᓂᕐᒧᑦ ᐱᓕᕆᐊᕐᒍᔪᓐᓇᖅᓯᖁᓪᓗᓂᐅᒃ. 
ᐋᒡᒑᖅᑐᖃᑉᐹ? ᐋᒡᒑᖅᑐᖃᖏᒻᒪᑦ, ᑖᓐᓇ ᐱᖁᔭᔅᓴᖅ 
ᓇᐃᓴᐅᑎᓕᒃ 15-ᒥᒃ ᒫᓐᓇᑲᐅᑎᒋ ᑖᒃᑯᓐᓄᖓ 
ᑲᑎᒪᑐᐃᓐᓇᖅᑐᓄᑦ ᐱᓕᕆᐊᕐᖑᔪᓐᓇᖅᓯᔪᖅ. 

ᐅᓂᒃᑳᖏᑦ ᑲᑎᒪᔨᕋᓛᑦ ᐱᖁᔭᔅᓴᓂᒃ 
ᑲᒪᓚᐅᖅᑎᓪᓗᒋᑦ. ᒥᔅᑕ ᐅᑲᓕᖅ. 
 
ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᐅᓂᒃᑳᖓᑦ 012 

- 3(2): ᒪᓕᒐᒃᓴᖅ 16 - ᒪᓕᒐᖅ 
ᐋᖅᑭᒋᐊᖅᑕᐅᖁᓪᓗᒍ 
ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ (ᐅᑲᓕᖅ) 

 
ᐅᑲᓕᖅ: ᖁᔭᓐᓇᒦᖔᓯᑦ ᐅᖃᖅᑎᑦᑎᔩ. 
ᓯᕗᕙᐃᔪᑯᓘᑲᐃᓐᓇᕋᕕᑦ ᖁᕕᐊᓇᖅ. ᐅᖃᖅᑎᑦᑎᔩ, 
ᑕᐃᒪ ᓇᓗᓇᐃᖅᓯᑲᓐᓂᕈᒪᓕᕐᒥᔪᖓ ᑖᓐᓇ 
ᐱᖁᔭᔅᓴᖅ 16, ᐋᖅᑭᒋᐊᕈᑎ ᐊᐅᓚᑦᔪᑎᖏᓐᓄᑦ 
ᐃᖅᖃᑦᑐᐃᔩᑦ, ᑖᒃᑯᓐᓄᖓ ᑲᑎᒪᔨᕋᓛᓄᑦ 
ᐱᖁᔭᔅᓴᓄᑦ ᕿᒥᕐᕈᔭᐅᔪᓐᓇᓚᐅᕐᖓᑦ ᐊᒻᒪᓗ ᑖᓐᓇ 
ᐱᖁᔭᔅᓴᖅ ᕿᒥᕐᕈᔭᐅᒍᓐᓇᓯᓪᓗᓂ ᑲᑎᒪᕕᑦᑎᓐᓂ.  
 
ᐅᖃᖅᑎᑦᑎᔩ, ᐊᖏᖅᑕᐅᔪᒪᕗᖔᓯᑦ ᑖᓐᓇ 
ᐊᑐᒐᕗᑦ 68(6), ᑖᓐᓇ ᐱᖁᔭᔅᓴᖅ 16 
ᐃᓕᑦᑕᐅᑎᒋᔪᒪᓪᓗᒍ ᑕᕝᕗᖓ ᑲᑎᒪᕕᑦᑎᓐᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 
 
ᑖᓐᓇ ᒪᓕᒐᓕᐅᖅᑎᐅᖃᑎᕗᑦ ᐊᐱᕆᒻᒪᑦ 
ᐃᓕᒃᓯᓄᓕᒫᖅ ᐊᖏᖅᑕᐅᔪᓐᓇᕈᒪᓪᓗᓂ ᑖᓐᓇ 
ᒪᓕᒐᖅ 68-ᒥᒃ ᓇᐃᓴᐅᑎᓕᒃ ᐅᖂᑕᓐᖑᐊᖃᑦᑐᓂ 
(6). ᑖᓐᓇ ᐱᖁᔭᔅᓴᖅ ᓈᓴᐅᑎᓕᒃ 16-ᒥᑦ 
ᑖᒃᑯᓐᓄᖓ ᑲᑎᒪᑐᐃᓐᓇᓂᕐᒧᑦ 
ᐱᓕᕆᐊᕆᔪᓐᓇᖅᓯᑦᑕᐅᑎᒋᕗᖅ.  
 
(ᑐᓵᔨᑎᒍᑦ) ᐅᓂᒃᑳᖏᑦ ᑲᑎᒪᔨᕋᓛᑦ 
ᕿᒥᕐᕈᓇᖃᖅᑎᓪᓗᒋᑦ ᒪᓕᒐᒃᓴᐃᑦ. ᒥᔅᑕ ᐅᑲᓕᖅ.  
 
ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᐅᓂᒃᑳᖓᑦ 013 

- 3(2): ᒪᓕᒐᒃᓴᖅ 17 -  ᒪᓕᒐᓕᕆᓂᕐᒧᑦ 
ᒪᓕᒐᕐᓂᑦ ᐋᖅᑭᒋᐊᕆᓂᕐᒧᑦ ᒪᓕᒐᖅ 
(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᓇᓗᓇᐃᖅᓯᒍᒪᓕᕐᒥᔪᖓ, ᑖᓐᓇ ᐱᖁᔭᔅᓴᖅ 17. 
ᐋᖅᑭᒋᐊᕈᑏᑦ ᑕᒪᒃᑯᓐᓄᖓ ᒪᓕᒐᓕᕆᔨᒃᑯᓐᓄᑦ 
ᒪᓕᒐᖏᓐᓄᑦ. ᑖᒃᑯᐊ ᑲᑎᒪᔨᕋᓛᑦ ᒪᓕᒐᔅᓴᓄᑦ 
ᕿᒥᕐᕈᔩᑦ ᕿᒥᕐᕈᒍᓐᓇᖅᓯᓚᐅᕐᖓᑕ ᑖᔅᓱᒥᖓ 
ᐱᖁᔭᔅᓴᒥᑦ, ᐊᒻᒪᓗ ᐋᖅᑭᒋᐊᖅᓯᒪᓪᓗᒍ. ᑖᓐᓇᓗ 
ᐋᖅᑭᒋᐊᓚᐅᖅᑎᓪᓗᑎᒍ ᐊᓚᒃᑲᑲᓐᓂᕈᒪᓪᓗᑎᒍ  

ᑲᑎᒪᕕᑦᑐᓐᓄᑦ ᐅᓪᓗᒥ, ᐃᓛ ᖃᖓᑐᐃᓐᓇᖅ 
ᓈᒻᒪᓈᓕᖅᑲᑦ.  
 
ᐅᖃᖅᑎᑦᑎᔩ, ᐊᖏᖅᑕᐅᔪᒪᓕᕐᒥᔪᖔᓯᑦ ᑖᓐᓇ 
ᐊᑐᒐᕗᑦ 68(6), ᑖᓐᓇ ᐱᖁᔭᔅᓴᖅ 17 ᑕᕝᕗᖓ 
ᑲᑎᒪᕕᑦᑐᓐᓄᑦ ᐃᓯᑦᑕᐅᑎᒋᔪᒪᓪᓗᒍ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᑖᓐᓇ ᐊᑐᓐᖏᑲᐃᓐᓇᕈᒪᒻᒪᑦ ᒪᓕᒐᕐᒥᑦ 68(6). 
ᑖᓐᓇ ᒪᓕᒐᒃᓴᖅ 17, ᑲᑎᒪᑐᐃᓐᓇᑎᓪᓗᑕ 
ᑲᒪᒋᔭᐅᔪᓐᓇᓂᐊᕐᖓᑦ. ᐋᒡᒑᖅᑐᖃᖅᐹ? 
ᐋᒡᒑᖅᑐᖃᓐᖏᒻᒪᑦ. ᒪᓕᒐᒃᓴᖅ 17. 
ᑲᒪᒋᔭᐅᔪᓐᓇᖅᓯᕗᖅ ᑲᑎᒪᑐᐃᓐᓇᑎᓪᓗᑕ. 
 
ᐅᓂᒃᑳᖏᑦ ᑲᑎᒪᔨᕋᓛᑦ ᕿᒥᕐᕈᓂᖏᓐᓄᑦ 
ᒪᓕᒐᒃᓴᓂᑦ. ᒥᔅᑕ ᐅᑲᓕᖅ.  
 
ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᐅᓂᒃᑳᖓᑦ 014 

- 3(2): ᒪᓕᒐᒃᓴᖅ 26 - ᐊᑭᓕᕈᑕᐅᔪᓂᑦ 
ᓄᑦᑎᕆᓂᕐᒧᑦ ᒪᓕᒐᖅ (ᐅᑲᓕᖅ) 

 
ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᒪᓕᒐᒃᓴᖅ 26 ᑮᓇᐅᔭᓐᖑᕈᓐᓇᖅᑐᓄᑦ 
ᓅᑦᑎᕆᓂᕐᒧᑦ ᕿᒥᕐᕈᔭᐅᓚᐅᕐᖓᑦ ᑲᑎᒪᔨᕋᓛᓄᑦ 
ᐊᒻᒪᓗ ᑲᑎᒪᑐᐃᓐᓇᖅᑐᓅᑐᐃᓐᓇᕆᐊᖃᓕᕐᖓᑦ.  
 
ᐅᖃᖅᑏ, ᒪᓕᒐᓕᐅᖅᑎᓕᒫᓄᑦ ᐊᖏᖅᑕᐅᔪᒪᓪᓗᖓ 
ᐊᑐᓐᖏᑲᐃᓐᓇᕐᓗᒍ 68(6), ᐊᒻᒪ ᑖᓐᓇ ᒪᓕᒐᒃᓴᖅ 
26 ᑲᑎᒪᑐᐃᓐᓇᑎᓪᓗᑕ ᑲᒪᒋᓂᐊᕐᓗᑎᒍ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᑖᓐᓇ ᒪᓕᒐᓕᐅᖅᑎᐅᔪᖅ ᐊᑐᓐᖏᑲᐃᓐᓇᕐᓗᒍ 
ᒪᓕᒐᖅ 68(6) ᑖᓐᓇ ᒪᓕᒐᒃᓴᖅ 26 
ᑲᒪᒋᔪᓐᓇᖅᓯᓂᐊᕋᑦᑎᒍ ᑲᑎᒪᑐᐃᓐᓇᖅᑐᓄᑦ. 
ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ. ᑖᓐᓇ 
ᒪᓕᒐᒃᓴᖅ 26 ᑲᒪᒋᔭᐅᔪᓐᓇᓕᖅᑯ 
ᑲᑎᒪᑐᐃᓐᓇᑎᓪᓗᑕ.  
 
ᐅᓂᒃᑳᖏᑦ ᑲᑎᒪᔨᕋᓛᑦ ᕿᒥᕐᕈᓂᕐᒧᑦ ᒪᓕᒐᒃᓴᓂᑦ. 
ᒥᔅᑕ ᐅᑲᓕᖅ.  

 
ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᐅᓂᒃᑳᖓᑦ 015 

- 3(2): ᒪᓕᒐᒃᓴᖅ 32 - ᐊᑭᓕᒃᓴᓂᑦ 
ᖁᔭᓈᖅᑎᑦᑎᓂᕐᒧᑦ ᒪᓕᒐᖅ, 2010 
(ᐅᑲᓕᖅ) 

ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᕈᒪᕗᖓ ᒪᓕᒐᒃᓴᖅ 32 ᐃᓱᒪᒋᔪᓐᓇᐃᖅᓯᓂᕐᒧᑦ 
ᐊᑭᓕᔅᓴᑐᖃᐅᔪᓂᑦ ᕿᒥᕐᕈᔭᐅᓚᐅᕐᖓᑦ 
ᒪᓕᒐᓕᕆᔨᒃᑯᓐᓂᑦ ᐊᒻᒪᓗ ᑲᑎᒪᑐᐃᓐᓇᑎᓪᓗᑕ 
ᑲᒪᒋᔭᐅᒍᓐᓇᓕᖅᑐᓂ.  
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᐋᓯ 
ᐊᖏᖅᑕᐅᔪᒪᓕᕆᕗᖓ ᑖᓐᓇ ᐊᑐᒐᕗᑦ 68(6) 
ᐊᑐᖁᓪᓗᒍ, ᐊᒻᒪᓗ ᑖᓐᓇ ᐱᖁᔭᔅᓴᖅ 32 
ᐃᓕᑦᑕᐅᑎᒋᔪᒪᓪᓗᒍ ᑲᑎᒪᕕᑎᓐᓄᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᑖᓐᓇ ᒪᓕᒐᓕᐅᖅᑎᐅᔪᖅ ᐊᑐᓐᖏᑲᐃᓐᓇᕐᓗᒍ 
ᒪᓕᒐᖅ 68(6) ᑖᓐᓇ ᒪᓕᒃᓴᖅ 32 
ᑲᑎᒪᑐᐃᓐᓇᖅᑐᓅᑲᐅᑎᒋᓗᓂ. ᐋᒡᒑᖅᑐᖃᖅᐹ? 
ᐋᒡᒑᖅᑐᖃᓐᖏᒻᒪᑦ. ᑖᓐᓇ ᒪᓕᒐᒃᓴᖅ 32 
ᑲᑎᒪᑐᐃᓐᓇᖅᑐᓄᑦ ᑲᒪᒋᔭᐅᒍᓐᓇᖅᓯᕗᖅ.  
 
ᐅᓂᒃᑳᖏᑦ ᑲᑎᒪᔨᕋᓛᑦ ᕿᒥᕐᕈᓂᕐᒧᑦ ᒪᓕᒃᓴᓂᑦ. 
13. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᓗᐊᓐ 
ᑯᓱᒐᖅ.  
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 171 - 3(2): 

ᐅᒥᐊᖅᔪᐊᒃᑯᑦ ᓯᑕᐅᒃᑯᓪᓗ 
ᐊᔾᔭᖅᑐᐃᓂᐅᓚᐅᖅᑐᑦ ᓄᓇᕗᑦ ᐃᓗᐊᓂ 
ᐱᖁᑎᓂᑦ ᐊᑐᖅᑎᓪᓗᒍ ᐅᑭᐅᖅ 2009 
(ᑯᓱᒐᖅ) 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᓪᓗᒥ ᖁᕕᐊᓱᒃᐳᖓ 
ᓴᖅᑭᑎᑦᑎᔪᓐᓇᕋᒪ ᑖᑉᓱᒥᖓ ᕿᒥᕐᕈᓂᐅᓚᐅᖅᑐᒥᒃ. 
ᐊᑐᖅᑕᐅᓚᐅᖅᑐᓂᑦ ᑖᒃᑯᐊ ᐅᒥᐊᖅᔪᐊᒃᑯᑦ 
ᓯᑕᐅᒃᑯᓪᓗ ᐊᔾᔭᖅᑐᐃᓂᐅᓚᐅᖅᑐᑦ ᓄᓇᕗᑦ 
ᐃᓗᐊᓂ ᐱᖁᑎᓂᑦ ᐊᑐᖅᑎᓪᓗᒍ ᐅᑭᐅᖅ 2009 
ᓴᖅᑭᑦᑐᒪᕙᕋ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓴᖅᑭᑦᑕᔅᓴᓂ 
ᓴᖅᑭᑦᑎᓂᖅ ᑎᑎᖅᑲᓂᑦ. ᒥᓂᔅᑕ ᑕᒑᖅ ᑰᓕ.  

ᓴᖅᑭᑕᐅᔪᖅ ᑎᑎᖅᑲᒃ 172 - 3(2): 

ᖃᐅᔨᒪᔭᓐᓂ ᓱᕈᓰᑦ ᖃᓄᐃᓐᓂᖏᓐᓄᑦ 
ᐊᑐᖅᑕᐅᕙᑦᑐᓂᑦ ᓄᓇᕗᑦ ᑎᓯᕝᕙ 15-17, 
2009 ᑭᖑᓪᓕᖅᐹᒥ ᐅᓂᒃᑳᖓ 2010 (ᑰᓕ) 

 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐆᒥᖓ ᓴᖅᑮᔪᒪᔪᖓ ᑎᑎᖅᑲᐅᔪᒥᑦ 
ᖃᐅᔨᒪᔭᓐᓂ ᓱᕈᓰᑦ ᖃᓄᐃᓐᓂᖏᓐᓄᑦ 
ᐊᑐᖅᑕᐅᕙᑦᑐᓂᑦ ᓄᓇᕗᑦ ᑎᓯᕝᕙ 15-17, 2009 
ᑭᖑᓪᓕᖅᐹᒥ ᐅᓂᒃᑳᖓ 2010. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 
ᑎᑎᖅᑲᐃᑦ ᓴᖅᑭᑕᐅᓂᖏᑦ. ᒥᔅᑕ ᑮᑦ ᐲᑕᓴᓐ.  
 
ᓴᖅᑭᑕᐅᔪᖅ ᑎᑎᖅᑲᒃ 173 - 3(2): ᓄᓇᕗᒻᒥ 

ᐊᐅᓪᓚᐅᔾᔨᔨᐅᔪᓄᑦ ᑮᓇᐅᔭᐃᑦ 
ᐅᓂᒃᑳᖏᓐᓄᑦ 2009-2010 (ᐲᑕᓴᓐ) 

 
ᓴᖅᑭᑕᐅᔪᖅ ᑎᑎᖅᑲᒃ 174 - 3(2): 

ᐃᓕᓐᓂᐊᕐᓂᕐᒧᑦ ᐱᕙᓪᓕᐊᓂᕐᒧᑦ ᑕᒫᓂ 
ᑮᓇᐅᔭᑎᒍᑦ ᐊᐅᓚᓂᖏᓐᓄᑦ ᓄᓇᕗᑦᒥ 
(ᐲᑕᓴᓐ) 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᕐᕉᓐᓂᒃ ᓴᖅᑭᑕᔅᓴᖃᕋᒪ. 
 
ᓄᓇᕗᒻᒥ ᐊᐅᓪᓚᐅᔾᔨᔨᐅᔪᓄᑦ ᑮᓇᐅᔭᐃᑦ 
ᐅᓂᒃᑳᖏᓐᓄᑦ 2009-2010. 
 
ᐊᒻᒪᓗᑦᑕᐅᖅ ᐃᓕᓐᓂᐊᕐᓂᕐᒧᑦ ᐱᕙᓪᓕᐊᓂᕐᒧᑦ 
ᑕᒫᓂ ᑮᓇᐅᔭᑎᒍᑦ ᐊᐅᓚᓂᖏᓐᓄᑦ ᓄᓇᕗᑦᒥ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑎᑎᖅᑲᐃᑦ ᓴᖅᑭᑕᐅᓂᖏᑦ. ᒥᓂᔅᑕ ᑖᓂᐅᓪ 
ᓯᐅᑦᓴᒃ. 

 
ᓴᖅᑭᑕᐅᔪᖅ ᑎᑎᖅᑲᒃ 175 - 3(2): 

ᓄᓇᒦᓐᖔᖅᑐᓂᒃ, ᓄᓇᒥᒃ ᐱᐅᖅᓱᐊᓂᕐᒧᑦ 
ᑮᓇᐅᔭᖃᑦᑎᑦᑎᓂᕐᒧᑦ (ᓯᐅᑦᓴᒃ) 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᒻᒥᔪᖓ ᐆᒥᖓ. 
ᓄᓇᒦᓐᖔᖅᑐᓂᒃ, ᓄᓇᒥᒃ ᐱᐅᖅᓱᐊᓂᕐᒧᑦ 
ᑮᓇᐅᔭᖃᑦᑎᑦᑎᓂᕐᒧᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓴᖅᑭᑕᐅᓂᖏᑦ 
ᑎᑎᖅᖃᐃᑦ. 14. ᖃᐅᔨᒃᑲᐃᓂᖅ 
ᐱᖁᔨᕗᖔᕈᑎᓄᑦ. 15. ᖃᐅᔨᒃᑲᐃᓂᖅ 
ᐱᖁᔨᕗᖔᓂᕐᒧᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 16. 
ᐱᖁᔨᕗᖔᕈᑏᑦ. 17. ᓯᕗᓪᓕᖅᐸᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18. ᐊᐃᑉᐸᖓᓂ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 
ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᑎᓪᓗᒋᑦ ᐱᖁᔭᔅᓴᐃᑦ 
ᐊᓯᖏᓪᓗ. ᒪᓕᒐᒃᓴᐃᑦ 15, 16, 17, 20, 26, 28, 
29, 30, 32, ᐊᒻᒪ 36. ᓴᖅᑭᑕᓯᒪᔪᑦ 13-(2), 66-
3(2), 99-3(2) ᐊᒻᒪ 100-3(2). ᒥᔅᑕ ᓂᖏᐅᖓᓐ 
ᐃᒃᓯᕙᐅᑕᐅᓗᓂ. 
 
ᑲᑎᒪᑐᐃᓐᓇᓚᐅᖏᓂᑦᑎᓐᓂ 20-ᒥᓂᔅᒥᒃ 
ᓄᖅᑲᖓᑲᐃᓐᓇᓂᐊᖅᑐᒍᑦ. 
 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ. 
 
>>ᓄᖅᑲᖓᑲᐃᓐᓇᖅᑐᑦ 15:01ᒥ ᐱᒋᐊᒃᑲᓂᖅᑐᑎᑦ 
15:35 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᒋᐊᕈᒪᓯᒐᒪ. 
ᑲᑎᒪᑐᐃᓐᓇᑎᓪᓗᒋᑦ ᒪᑯᐊ ᐱᓕᕆᐊᒃᓴᕆᒐᑦᑎᒍ. 
ᒪᓕᒐᒃᓴᐃᑦ 15, 16, 17, 20, 26, 28, 29, 30, 
31, 32 ᐊᒻᒪ 36. ᓴᖅᑭᑎᑕᐅᔪᑦ ᑎᑎᕋᖅᓯᒪᔪᑦ 13-
3(2), 66-3(2), 99-3(2), 100-3(2). ᖃᓄᐃᒍᒪᕙᑦ 
ᑖᒃᑯᐊ ᑲᑎᒪᑐᐃᓐᓇᖅᑐᑦ? ᒥᔅᑕ ᕋᒻᐴᑦ. 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑲᔪᓯᔾᔪᑎᖃᕈᒪᔪᒍᑦ ᕿᒥᕐᕈᓗᑕ ᐅᑯᓂᖓ 
ᐃᓚᒋᐊᕈᑎᔅᓴᓂᒃ ᒪᓕᒐᐃᑦ 28, 30, 31 ᐊᒻᒪ 29. 
ᐱᕕᒃᓴᖃᕈᑦᑕ ᑲᔪᓯᔾᔪᑎᖃᕐᓂᐊᖅᑐᒍᑦ 
ᐱᓕᕆᔾᔪᑎᔅᓴᓂᒃ ᒪᓕᒐᒃᓴᖅ 20 ᐊᒻᒪ 32. ᐊᒻᒪᓗ 
ᑲᑎᒪᔨᓄᑦ ᐅᓂᒃᑳᕆᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 
ᐊᖏᖃᑎᒌᑉᐱᑖ ᑲᔪᓯᓂᐊᕐᕋᑦᑕ ᒪᓕᒐᒃᓴᖅ 28 
ᐱᓕᕆᐊᕆᕈᓗᒍ.  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 28 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑎᖓ 1, 
2010-2011 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ, 
ᐊᖏᖅᐱᓰ ᒥᔅᑕ ᐲᑕᓴᓐ ᑕᐃᑯᖓ 
ᐊᐱᖅᓱᖅᑕᐅᕕᒻᒨᕐᓗᓂ ᐊᖏᔪᖅᑲᐅᑎᖏᓪᓗ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᖅᓱᖅᑏ, ᐃᓯᖅᑎᒍᓐᓇᕈᕕᒋᑦ 
ᐊᖓᔪᖅᑲᐅᑏᑦ. 
 
(ᑐᓵᔨᑎᒍᑦ) ᖁᔭᓐᓇᒦᒃ. ᑎᑎᕋᖅᑕᐅᓯᒪᓂᐊᕐᒪᑦ. 
ᒥᓂᔅᑕ ᐲᑕᓴᓐ ᓇᓗᓇᐃᑲᐃᓐᓇᒃᑭᑦ ᑖᒃᑯᐊ 
ᖃᐃᖁᓯᒪᔭᑎᑦ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᐅᓐᓄᓴᒃᑯᑦ. ᑕᓕᖅᐱᒐᓄᑦ ᑖᓐᓇ 
ᒥᓂᔅᑕᐅᑉ ᑐᒡᓕᖓ ᐲᑕ ᒫ, ᑮᓇᐅᔭᓕᕆᓂᕐᒧᑦ. 
ᐊᒻᒪᓗ, ᓴᐅᒥᒐᓄᑦ ᑮᓇᐅᔭᓕᕆᔨᒃᑯᓐᓄᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᐃᑉᐸᔅᓴᖅ ᒪᓕᒐᓕᐅᖅᑏᑦ, ᒪᑉᐱᒐᖅ 15-
ᒦᓚᐅᕐᕋᑦᑕ ᑖᒃᑯᓂᖓ ᐱᕙᓪᓕᐊᔪᓕᕆᔨᒃᑯᑦ  

ᐃᖏᕐᕋᔪᓕᕆᔨᒃᑯᓪᓗ ᐱᖁᑎᖅᔪᐊᓄᑦ, 
ᐊᖏᖅᑕᐅᓯᒪᓐᖏᑦᑐᑦ ᐃᖏᕐᕋᔾᔪᑎᓕᕆᓂᕐᒧᑦ. 
 
ᐃᓚᖓᑦ ᑲᑎᒪᔩᑦ: ᐋᒡᒐ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦ. 16-ᒨᕐᓗᑕ, 
ᑲᑎᓪᓗᒋᑦ ᐃᖏᕐᕋᔪᓕᕆᓂᕐᒧᑦ, $13,948,000. 
ᐊᖏᖅᑕᐅᕚ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ ᐱᓕᕆᕕᒃ. 
$13,948,000. ᐊᖏᖅᑕᐅᕚ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ 2-ᒨᕐᓗᑕ. 
ᐱᖁᑎᖅᔪᐊᓄᑦ, ᑖᓐᓇ ᐱᖁᑎᖅᔪᐊᓄᑦ 
ᓴᓂᖅᕙᒃᑕᐅᔪᑦ $109,118,000. ᐊᖏᕈᑕᐅᕚ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᒃᖅ 28-ᒨᕈᑦᓯ 
ᑖᒃᑯᓇᓂ ᒪᓕᒐᓕᕆᔾᔪᑎᓂ. ᒪᓕᒐᒃᓴᖅ 28. 
ᐃᓚᒋᐊᕈᑎᖓ ᐱᖁᑎᖅᔪᐊᓄᑦ 1, 2010-2011. 
ᐃᓗᓕᖏᑦ 1. ᐊᖏᖅᑕᐅᕚ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓗᓕᖏᑦ 2? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓗᓕᖏᑦ 3? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᐱᔾᔪᑎᖃᖅᑐᖅ 
ᑖᒃᑯᐊ ᐃᓚᒋᐊᕈᑎᖏᑦ ᓴᓂᕐᕙᖅᑕᐅᔪᑦ ᐊᕐᕌᒍᒧᑦ  
ᐃᓱᓕᓪᓗᑎᑦ ᒫᑦᓯ 31, 2011. ᑲᑎᓪᓗᒋᑦ 
ᐱᖁᑎᖅᔪᐊᓄᑦ: $109,418,000. ᑖᒃᑯᐊ 
ᐃᓚᒋᐊᕈᑕᐅᔪᑦ $109,418,000. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ. 
ᒪᒃᐱᒐᐅᖅᑲᐅᔪᒧᑦ. ᐃᓗᓕᖏᑦ 3. ᐊᖏᖅᑕᐅᕚ? 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᒪᒥᐊᓇᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᕝᕘᓇ ᐅᐃᒍᖏᑎᒍᑦ ᑖᒃᑯᐊ 
ᐅᓄᕐᓂᖐᑦ ᐅᖃᓕᒫᒃᑲᓐᓂᕆᐊᕈᓐᓇᖅᑭᒌᑦ 
ᐃᓚᒋᐊᕈᑕᐅᔪᑦ? ᖁᔭᓐᓇᒦᒃ, ᒥᔅᑕ ᐃᐊᓕᐊᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. $109,418,00. 118? 418-ᓚᒻᒪᑦ 
ᐱᓯᒪᔭᕋ. ᑲᑎᓪᓗᒋᑦ: $109,118,000. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ 
ᐃᓚᒋᐊᕈᑕᐅᔪᓕᒫᑦ: $109,118,000? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᐅᖅᑯᔪᒧᑦ 
ᐅᑎᕐᓗᑕ. ᑖᓐᓇ ᐃᓗᓕᖏᑦ 3, ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓗᓕᖏᑦ 
4. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓗᓕᖏᑦ 5. 
ᐊᖏᖅᐱᓯᐅᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓗᓕᖏᑦ 6? 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓗᓕᖏᑦ 7? 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐹᑦ 
ᒪᓕᒐᓕᐅᖅᑏᑦ, ᑖᓐᓇ ᒪᓕᒐᒃᓴᖅ 28 ᐊᑕᖏᕐᓗᒍ. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᒪᓕᓪᓗᒍ 
66(2) ᑖᓐᓇ ᒪᓕᒐᒃᓴᖅ 
ᑲᑎᒪᔾᔪᑎᔅᓴᓅᖅᑕᐅᒍᓐᓇᓕᕐᒪᑦ ᐱᖓᔪᐊᓐᓂ 
ᐅᖃᓕᒫᖅᑕᐅᓂᐊᕐᓗᓂ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐲᑕᓴᓐ ᒪᑐᓯᔾᔪᑎᔅᓴᖃᖅᑮᑦ?  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᒪᓕᒐᓕᐅᖅᑏᑦ ᑲᑎᒪᔩᑦ 
ᑖᔅᓱᒥᖓ ᒪᓕᒐᒃᓴᖅ 28-ᒥᑦ ᐱᓕᕆᐊᖃᖅᑲᐅᒻᒪᑕ. 
ᐊᒻᒪᓗ ᑕᐃᒃᑯᐊ ᑭᖑᓪᓖᑦ ᐊᐱᖅᓲᑕᐅᓂᐊᕐᓂᖏᑦ 
ᖁᕕᐊᒋᑐᐃᓐᓇᓂᐊᖅᑲᒃᑲ, ᐱᖁᔭᔅᓴᐃᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᐊᐱᕆᔪᒪᒐᒃᑭᑦ ᒥᓂᔅᑕ ᐲᑕᓴᓐ, 
ᑮᓇᐅᔭᓕᕆᔨᒃᑯᓐᓄᑦ ᒪᑐᐃᖅᓯᔾᔪᑎᒥᓂᑦ 
ᐅᖃᓕᒪᖃᖁᓪᓗᒍ ᑖᓐᓇ ᐱᖁᔭᔅᓴᖅ 30 
ᐱᔾᔪᑎᒋᓪᓗᒍ.  
 
ᒪᓕᒐᒃᓴᖅ 30 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ) ᒪᓕᒐᖅ, ᓈᓴᐅᑎᖓ 1, 
2010-2011 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᒪᓕᒐᓕᐅᖅᑏᓪᓗ. ᑖᓐᓇ ᒪᓕᒐᒃᓴᖅ 
30, ᐊᐅᓚᔾᔪᑎᔅᓴᓄᑦ 1, 2010-2011,  
$3,623,000 ᓴᓂᕐᕙᖅᑕᐅᓯᒪᔪᑦ 2010-11-ᒧᑦ 
ᑕᒪᒃᑯᐊ ᐃᓚᖃᖅᑐᑦ: 
 

• $2,732,000. ᑮᓇᐅᔭᓕᕆᒃᑯᓐᓄᑦ 
ᑖᒃᑯᓐᓄᖓ ᖁᓪᓕᖅ 
ᑯᐊᐳᕇᓴᑯᓐᓅᓂᐊᖅᑐᓂᑦ ᑖᒃᑯᐊ 
ᐊᑭᓕᔅᓴᖏᑦ ᒥᑭᓪᓕᒋᐊᖁᓪᓗᒋᑦ 
ᐅᖅᓱᐋᓗᓐᓄᑦ ᐊᑭᑐᓗᐊᖅᑕᐃᓕᒪᔾᔪᑏᑦ.   

 
• $500,000 ᐊᕙᑎᓕᕆᔨᒃᑯᓐᓄᑦ 2010-

2011. ᑖᒃᑯᐊ ᐊᒥᕐᓄᑦ ᐊᑭᓐᓄᑦ 
ᐱᓕᕆᐊᕆᔾᔪᑕᐅᔪᑦ. 

 
• $184,000 ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᑦ ᑖᒃᑯᐊ 
ᐃᓕᓐᓂᐊᑎᑦᑏᓐᓇᖁᓪᓗᒋᑦ ᑖᒃᑯᐊ ᐊᑖᒍᑦ 
ᑲᓇᑕᒥ ᑮᓇᐅᔭᖁᑕᐅᔪᑦ.  

 
• $207,000 ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᐃᓚᖃᖅᑐᑦ $132,000-ᓂᒃ ᐃᓚᖃᑦᑐᖅ 
ᐊᑐᐊᒐᓕᕆᔾᔪᑕᐅᓂᐊᖅᑐᑦ 
ᐊᐅᓚᑦᓯᔾᔪᑕᐅᓗᑎᒃ ᓄᓇᕗᑦᒥ, $75,000, 
ᑖᒃᑯᐊ ᓱᓕ ᐃᖅᑲᓇᐃᔭᖅᑏᑦ 
ᐃᒡᓗᒃᓴᖏᓐᓅᖅᑕᐅᓂᐊᖅᑐᑦ ᑰᒑᕐᔪᒻᒥ. 

 
ᑕᕝᕙ ᒪᑐᐃᖅᓯᔾᔪᑎᒃᑲ, ᐊᐱᖅᑯᑎᔅᓴᖃᕈᑦᓯ 
ᑭᐅᑐᐃᓐᓇᕈᒪᓂᐊᖅᑯᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᑎᑎᕋᖅᑕᐅᓯᒪᓂᐊᕐᖓᑦ ᒥᓂᔅᑕ ᐲᑕᓴᓐ 
ᓇᓗᓇᐃᕈᓐᓇᖅᑭᒌᑦ ᐃᑲᔪᖅᑎᑎᑦ. 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᓕᖅᐱᒐᓄᑦ, ᐲᑕ ᒫ, ᒥᓂᔅᑕᐅᑉ  
ᑐᒡᓕᐊ; ᓴᐅᒥᒐᓄᑦ, ᔨᐊᔅ, ᑖᓐᓇ ᐊᐅᓚᑦᓯᔨ 
ᑮᓇᐅᔭᓕᕆᓂᕐᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᑲᑎᒪᔩᑦ, ᒪᓕᒐᓕᐅᖅᑏ 
ᐅᖃᐅᓯᑐᐃᓐᓇᖅᑕᖃᑉᐹ. ᒥᔅᑕ ᐋᕐᕚᓪᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 
ᐅᖃᐅᓯᒃᓴᑐᐃᓐᓇᕐᒥᒃ ᐱᑕᖃᓗᐊᖏᒃᑲᓗᐊᖅᑐᖓ. 
ᑭᓯᐊᓂ ᒪᑐᐃᖅᓯᔾᔪᑎᖏᓐᓂ ᑭᖑᓪᓕᖅᐸᒥ 
ᑐᑭᓯᑦᑎᐊᕋᑖᖏᓐᓇᒪ. ᐅᑯᐊ ᑰᒑᔪᒻᒨᒡᒎᖅ 
ᐃᒡᓗᒃᓴᐃᑦ ᐱᖓᓱᑦ ᐊᑐᖅᑕᐅᔭᕆᐊᖃᕐᓂᐊᖅᑐᐃᑦ 
$75,000-ᓚᑐᓕᒑᒻᒪᑕ ᐊᑐᖅᑐᐊᖅᑕᐅᑎᓪᓗᒋᑦ. 
ᓱᕐᓗ ᑐᑭᓯᖅᑰᔨᒐᒪ, $25,000 ᐊᑐᓂ ᒐᕙᒪᒃᑯᑦ 
ᐃᒡᓗᖏᓐᓄᑦ ᑰᒑᕐᔪᒻᒥ. 
 
ᐊᑐᖅᑐᐊᖅᑐᑎᒍᑦ ᒐᕙᒪᒃᑯᑦ ᐃᒡᓗᖏᓐᓂ. $75,000 
ᐊᖏᓗᐊᖅᑰᔨᒻᒪᑕ ᐃᑲᔫᑎᖃᖅᑐᑎᓪᓗ ᐃᒡᓗᒧᑦ 
ᐊᒻᒪ ᑮᓇᐅᔾᔭᔅᓵᖏᑦ ᐃᓚᓐᖓᖅᑕᐅᕙᒃᑐᑎᑦ 
ᐃᒡᓗᒧᑦ. ᒐᕙᒪᒃᑯᓪᓗ $75,000-
ᓚᐃᒍᑎᒋᓂᐊᖅᑕᖏᑦ. ᖃᑦᓯᑐᓐᓂᐊᕐᒪᑕ ᐊᕐᕌᒍᒧᑦ 
ᐊᑕᐅᓯᕐᒧᑦ ᑖᒃᑯᓐᓄᖓ ᐃᒡᓗᓄᑦ ᐱᖓᓱᓄᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕙᓪᓗᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᖁᔭᓐᓇᒦᕆᕙᕋ ᐊᕐᕙᕐᓗᒃ 
ᐊᐱᕆᕋᑖᕐᒪᑦ. ᑐᑭᓯᒋᐊᕈᑎᔅᓴᕆᓗᒍ, ᑰᒑᕐᔪᒃ 
ᐃᒡᓗᓕᕆᔨᖅᔪᐊᒃᑯᑦ ᐊᑐᖅᑐᐊᕐᓂᐊᕐᒪᑕ ᓄᓇᕗᑦ 
ᒐᕙᒪᖏᑕ ᐃᖅᑲᓇᐃᔭᖅᑎᖏᑕ ᐃᒡᓗᖏᓐᓂᒃ. 
ᖁᓪᓗᖅ ᑯᐊᐳᕋᐃᓴᓐᑯᓐᓄᑦ ᑖᒃᑯᐊ 
ᐊᑐᖅᑐᐊᖅᑕᐅᔪᓐᓇᖅᑐᑦ $2,000 ᑕᖅᑭᑕᒫᑦ. 
ᑖᒃᑯᐊ ᐊᑐᖅᑐᐊᖅᑐᑦ ᐊᑭᓕᑦᑐᐃᑎᑕᐅᒐᔭᖅᑐᑦ  

ᑖᒃᑯᐊ ᐅᖓᑕᐅᔾᔪᑎᖏᓐᓄᑦ ᐊᑭᖏᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
$75,000 ᓈᒻᒪᓗᐊᒻᒪᕆᑦᑑᖅ ᑖᒃᑯᐊ 
ᐋᖅᑭᒃᓯᒪᔾᔪᑎᒋᔭᕐᒧᑦ ᑯᐊᐸᒃᑯᑎᒍᑦ, 
ᐃᒡᓗᓕᕆᔨᒃᑯᓪᓗ? ᑖᓐᓇ ᐅᓄᖅᑐᕈᓘᔮᕐᒪᑦ $2,000 
12-ᓂᒃ ᐊᒥᓱᐊᖅᑎᓪᓗᒍ ᖃᓂᑦᑐᑲᓴᖅ. ᑭᓯᐊᓂ 
ᑖᓐᓇ ᐅᖃᖏᒻᒪᑦ ᖃᑦᓯᓂᒃ 
ᐊᑭᓕᑎᑕᐅᖃᑦᑕᓂᐊᕐᒪᖔᑕ ᐊᑐᖅᑐᐊᖅᑐᑦ. ᑕᐃᒪ 
ᑕᑯᒃᓴᐅᑎᑦᑎᖏᒻᒪᑕ ᖃᓄᑎᒋᒻᒪᕆᒃ 
ᐊᑭᖃᕐᓂᐊᕐᒪᖔᑦ ᒐᕙᒪᒃᑯᓐᓄᑦ. 
 
$75,000-ᒥᒃ ᐊᑭᓖᑐᐃᓐᓇᔾᔮᓐᖏᒻᒪᑕ ᓱᓇᒥᒃ 
ᐱᓐᖏᓪᓗᑎᒃ. ᑕᐃᒪ ᒥᑭᓂᖅᓴᐅᒐᔭᖅᑐᔅᓴᐅᔪᖅ 
ᑖᒃᑯᐊ ᐊᑭᓕᐅᑏᑦ ᐊᑐᖅᑐᐊᖅᑐᑦ 
ᐊᑭᓖᖃᑦᑕᑎᓪᓗᒍ. ᓇᓗᓇᐃᕆᐊᒃᑲᓐᓂᕈᓐᓇᖅᑮᑦ 
ᑕᒪᑐᒥᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓇᓗᓇᐃᖅᓯᑲᓐᓂᕈᓐᓇᕐᒪᖔᕐᒪ 
ᖃᐅᔨᒪᖏᒃᑲᓗᐊᖅᑐᖓ. ᑭᓯᐊᓂᓕ 
ᐃᒡᓗᓕᕆᔨᖅᔪᐊᒃᑯᑦ ᐊᑭᓖᑎᑕᐅᓂᐊᕐᖓᑕ $2,000 
ᑕᖅᑭᑕᒫᑦ ᐊᕐᕌᒍᓪᓗᐊᒥᒃ. ᐊᒻᒪᓗ ᑖᒃᑯᐊ ᖄᖓᒍᑦ 
ᐆᒪᖅᑯᑏᓪᓗ ᐊᑭᓕᖅᑐᕆᐊᖃᕐᓂᐊᕐᒥᒻᒪᑕ. ᑖᒃᑯᐊ 
ᐅᓂᒃᑳᖅᓯᒪᓂᖏᑦ ᐱᓯᒪᓐᖏᓇᒃᑭᑦ. ᑖᒃᑯᐊ 
ᒪᓕᒃᓯᒪᒐᓱᐊᖅᑐᑦ ᒐᕙᒪᒃᑯᑦ 
ᐃᒡᓗᖃᑦᑎᑦᓯᖃᑦᑕᕐᓂᖏᓐᓄᑦ  

ᐃᖅᑲᓇᐃᔭᖅᑎᒥᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᓐᓇ ᖃᐅᔨᒪᔭᕋ. ᐃᒪᓐᓇᐃᓕᒐᓱᐊᖅᑐᖓ - 
ᐅᖃᐅᔾᔪᑎᒍᒪᓐᖏᓇᒃᑭᑦ ᐃᓄᖁᑎᒃᑲ - ᐃᒫᒃ ᑕᒡᒐ 
ᒐᕙᒪᒃᑯᓐᓄᑦ ᐊᑭᓖᖁᔭᐅᕗᓯ ᑖᒃᑯᓂᖓ 
ᓇᒻᒥᓂᖃᖅᑐᓂᑦ. $75,000 ᐊᑭᓖᓗᑎᑦ ᒐᕙᒪᒃᑯᑦ - 
ᐊᑭᓖᖃᑦᑕᖏᒻᒪᑕ - ᐃᒪᓐᓇᐃᓪᓚᕆᒻᒪᑦ. ᑕᐃᒪ 
ᐅᑎᖅᑎᒐᔭᕋᔅᓯᐅᒃ ᑖᒃᑯᐊ ᐃᓘᓐᓇᑲᓴᑎᑦ ᑖᒃᑯᐊ 
ᐊᑭᓖᑎᓪᓗᒋᑦ ᐊᑐᖅᑐᐊᖅᑐᐃᑦ ᐊᑐᓃᖅᑐᑦ ᐃᓄᐃᑦ. 
ᐃᒪᓐᓇ ᖃᐅᔨᒪᓇᓐᖏᒻᒪᑦ ᖃᓄᓪᓚᕆᒃ 
ᐊᑭᖃᕋᔭᕐᒪᖔᖅ ᑕᒪᓐᓇ ᒐᕙᒪᒃᑯᓐᓄᑦ, ᓴᓂᐊᓐᓂ 
ᐃᒪᓐᓇ ᑕᒡᒐ ᐊᑭᓖᒋᐊᖃᖅᑯᕈᓗᑐᐃᓐᓇᖏᓪᓗᑎᑦ 
ᓇᒻᒥᓂᖃᖅᑐᓄᑦ. ᓲᕐᓗ ᐊᑭᓖᕙᓪᓕᐊᔪᓯ $75,000 
ᑐᐃᓐᓇᕐᓂᑦ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑐᑭᓯᔭᕋᓗᐊᕋ ᒥᔅᑕ ᐊᕐᕚᕐᓗᒃ 
ᖃᓄᐃᓕᒐᓱᐊᕐᓂᖓᓂ. ᓄᓇᕗᑦ 
ᐃᓪᓗᓕᕆᔨᕐᔪᐊᒃᑯᑦ ᐊᑐᖅᑐᐊᕋᔭᕐᒪᑕ $75,000-ᒧᑦ. 
ᑖᓐᓇ ᐊᑭᓕᖅᑐᐃᒍᑕᐅᒐᔭᓐᖏᒻᒪᑦ ᑖᒃᑯᓐᓄᖓ 
ᐊᑐᖅᑐᐊᖅᑐᓄᑦ. ᑖᒃᑯᓐᓄᖓ ᐃᓕᓴᐃᔩᑦ 
ᐃᓪᓗᖃᕆᐊᖃᕐᒪᑕ ᑭᓯᐊᓂ 
ᐊᑭᓕᖅᑐᐃᔾᔮᓐᖏᑦᑐᐃᑦ ᐃᓗᐃᓐᓈᓗᐊᓂ. 
 
ᑰᒑᕐᔪᒻᒥ ᐃᓪᓗᑭᔅᓴᕕᐅᑎᒻᒪᑕ ᐊᒻᒪᓗ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐃᓕᓴᐃᔨᑖᕈᓐᓇᔾᔮᓐᖏᒻᒪᑕ ᐃᓪᓗᑖᓐᖏᒃᑯᑎᑦ 
ᐃᓪᓗᑭᔅᓴᓗᐊᕐᓂᑯᒧᑦ. ᓇᓗᓇᐃᖅᕕᒋᔪᒪᔭᕋ 
ᒪᓕᒐᓕᐅᖅᑎ, ᑖᒃᑯᐊ ᐃᓪᓗᖃᖅᑎᑕᐅᓂᐊᕐᖓᑕ  

ᐃᓕᓴᐃᔩᑦ ᑕᐃᒫᒃ ᐃᓪᓗᖃᖅᑎᑕᐅᖃᑦᑕᕐᖓᑕ 
ᓄᓇᕗᒻᒥ ᐃᖅᑲᓇᐃᔭᖅᑎᖏᑦ 
ᐊᑭᓕᐅᑎᒋᖃᑦᑕᖅᑕᖏᓪᓗ ᓄᓇᓕᓐᓂ 
ᐊᑭᓕᐅᑕᐅᒐᔪᑦᑐᑦ. 
 
ᑕᒪᒃᑯᐊ ᓇᓕᒧᒋᔭᐅᒐᓱᐊᕐᓂᐊᖅᑐᑦ. ᐊᒻᒪᓗ ᑖᒃᑯᐊ 
ᖃᓄᐃᓕᖓᒻᒪᕆᓐᓂᖏᑦ ᐋᖅᑭᓱᕈᓐᓇᓂᐊᖅᑕᕗᑦ  
ᑐᓂᓗᒋᑦ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᐄᖃᐃ, 
ᑮᓇᐅᔭᓕᕆᔨᐅᓗᐊᓐᖏᒻᒥᒐᒪ. ᑕᐃᒪ 
ᐊᑐᖅᑐᐊᖃᑦᑕᕋᑦᑕ 2000 ᓲᕐᓗ 
ᐊᑭᓖᑦᑎᑦᑎᒐᔪᒃᑲᑦᓯ ᐃᖅᑲᓇᐃᔭᖅᑎᓯᓐᓂᑦ ᑕᒫᓂ 
$1,300-$1,500 ᑕᖅᑭᑕᒫᖅ ᑮᓇᐅᔭᓂᑦ. ᐃᒪᐃᑦᑐᒥ 
ᑕᕝᕙᓂ $500-ᑐᐃᓐᓇᕐᒥ ᐃᓕᓯᒪᒋᐊᖃᕐᒪᑦ 
ᑕᖅᑭᑕᒫᖅ $1,500 12-ᖏᕐᓗᒍ 
ᑐᑭᓯᕙᓪᓚᐃᔭᓐᖓ. $75,000-ᖑᓐᖏᑦᑐᓂᑦ. 
 
ᖃᐅᔨᓂᒻᒪᕆᒍᓐᓇᔮᖏᓐᓇᑦᑎᒍ. ᑕᐃᒪᓐᓇ 
ᑮᓇᐅᔭᖅᑑᑎᔅᓴᓂᑦ ᐋᖅᑭᓱᐃᓲᖑᓐᖏᒻᒪᑕ. 
ᐅᖃᐅᓯᔅᓴᑐᐃᓐᓇᖅ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᖁᔭᓐᓇᒦᕆᕙᕋ ᒥᔅᑕ ᐊᕐᕚᕐᓗᒃ 
ᐅᖃᐅᓯᕆᔭᖓᓐᓄᑦ. ᐄ. ᒥᔅᑕ ᐊᕐᕚᕐᓗᒃ 
ᑐᑭᓯᒋᐊᕈᑎᔅᓴᓂᑦ ᐱᕋᑖᕋᒪ. ᑖᒃᑯᐊ 
ᐅᖃᓕᒫᕈᓐᓇᑕᒃᑲ ᑎᑎᕋᖅᑕᐅᓯᒪᓂᐊᕐᖓᑕ 
ᑕᐃᒪᓐᓇᐃᖁᔭᐅᒍᒪ, ᐃᒃᓯᕙᐅᑖᖅ. 
 
ᑖᒃᑯᐊ ᐊᑐᖅᑐᐊᕈᑕᐅᓂᐊᖅᑐᑦ ᓂᐅᕕᕈᑕᐅᔪᓪᓗ  

ᑕᒫᓂᖃᐃ $2.500 ᐊᑕᐅᓯᖅ ᐃᓪᓗᓄᑦ ᐱᖓᓱᓄᑦ. 
ᑖᒃᑯᐊ $450,000 ᐱᖓᓲᓪᓗᑎᑦ ᐊᖏᓂᖏᑦ 
ᒪᓕᓪᓗᒋᑦ ᐊᑐᖅᑐᐊᖅᑎᑕᐅᖃᑦᑕᓂᐊᖅᑐᑦ. ᐃᒡᓘᑉ 
ᐊᖏᓂᖓ ᒪᓕᒃᑐᒍ $1,350 
ᐊᑭᓕᐅᑕᐅᖃᑦᑕᓂᐊᖅᑐᖅ ᑕᖅᑭᑕᒫᑦ. ᑕᐃᒪᓕ  
ᓄᓇᕗᑦ ᒐᕙᒪᒃᑯᑦ ᐊᑭᓕᖅᑕᐅᒐᔭᖅᐳᑦ ᐅᑭᐅᓄᑦ 
ᑕᓪᓕᒪᓄᑦ ᐃᓛᒃ ᑕᖅᑭᓄᑦ 60-ᓄᑦ $243,000-
ᖑᒐᔭᖅᑐᖅ. 
 
ᑲᑎᓪᓗᒋᑦ ᐊᕐᕌᒎᓪᓗᐊᒥᒃ ᐊᑐᖅᑕᐅᒐᔭᖅᑐᑦ ᑕᒪᒃᑯᐊ 
ᐊᑐᖅᑐᐊᕐᓃᑦ $90,000 ᐅᑭᐅᓄᑦ ᑕᓪᓕᒪᓄᑦ 
ᐱᔭᕆᐊᖃᕋᔭᖅᐳᑦ. ᑕᒪᒃᑯᐊᓗ ᐱᔭᐅᑉᐸᑕ $48,600 
ᐊᒻᒪ ᒐᕙᒪᒃᑯᑦ ᐊᑭᓪᓗᐊᕆᒐᔭᖅᑕᖓ $41,400-
ᕈᓪᓗᑎᒃ. 
 
ᑕᐃᒫᒃ $75,000-ᒥᒃ ᓴᓂᖅᕙᐃᒋᐊᖃᓕᓚᐅᖅᑐᒍᑦ 
ᓄᓇᕗᑦ ᐃᓪᓗᓕᕆᔨᕐᔪᐊᒃᑯᓐᓄᑦ ᐊᑐᖅᑕᓂᐊᖅᑐᒥᒃ, 
ᑮᓇᐅᔭᖁᑎᑦᑎᓄᓐᓂᐊᖅᑐᓂᒃ. ᑖᒃᑯᐊ 
ᖃᓄᐃᒍᓐᓃᓚᐅᖅᑐᑦ ᓄᓐᖑᐊᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᑦᑕᐅᖅ 
ᐃᓚᖓ ᐅᖃᐅᓯᕆᕋᑖᖅᑕᖏᓐᓂ 
ᐊᐱᖅᑯᑎᒋᔪᒪᓕᕐᒥᔭᕋ. ᑖᒃᑯᐊᒎᖅ 
ᐱᕙᓪᓕᐊᔪᓕᕆᔨᒃᑯᑦ ᑮᓇᐅᔭᒥᒃ 
ᓴᓂᖅᕙᒃᑕᐅᓂᐊᕐᖓᑕ $184,000-ᒥᒃ 
ᐃᓕᓐᓂᐊᕐᕈᑎᔅᓴᐅᓂᐊᖅᑐᓄᑦ ᐅᔭᕋᓐᓂᐊᓂᕐᒧᑦ. 
ᑖᒃᑯᐊ ᑭᓱᒧᑦ ᑐᕌᖓᓪᓚᕆᒻᒪᖔᑕ? 
ᐊᐱᖅᑯᑎᒋᔪᒪᔭᕋᓗᐊᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᕆᔭᕋ ᒥᔅᑕ ᐅᑲᓕᖅ. ᑖᒃᑯᐊ 
$184,000 ᐊᑐᖅᑕᓂᐊᖅᑐᑦ ᐊᑭᓕᐅᑕᐅᓗᑎᒃ  

ᑖᒃᑯᐊ ᐱᕙᓪᓕᐊᔪᑦ ᖃᐅᔨᒪᔭᐅᒋᐊᕐᓂᖏᓐᓄᑦ. 
ᐃᓚᖏᑦ ᖃᒪᓂᖅᑐᐊᕐᒦᒻᒪᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐅᓚᔨᔫᔮᕋᒪ 
ᑕᒪᒃᑯᐊ ᐅᔭᕋᓐᓂᐊᕐᕋᓱᑉᐸᑦᑐᑦ 
ᐊᖏᖃᑎᒋᔪᓐᓇᕐᓗᑎᒍ, ᐊᒻᒪᓗ ᑕᕝᕘᓇ ᐃᓗᐊᒍᑦ 
ᐊᑭᓕᖅᓱᕇᖅᐸᑦᑐᑎᒍ, ᐃᒫᒃ ᐅᖅᓱᐊᓗᐃᑦ ᐊᑭᖏᑦ 
ᐊᑭᑭᓪᓕᒋᐊᕈᓐᓇᕋᑦᑎᒍ, ᑖᒃᓰᔭᖅᑎᖏᓪᓗᑎᒍ 
ᑖᒃᑯᐊ ᐅᔭᕋᓐᓂᐊᕋᓱᒃᑐᑦ. ᑕᐃᒫᒃ ᐊᐅᓚᔨᒐᒃᑯ 
ᑖᓐᓇ. ᑕᐃᒫᒃ ᑖᒃᑯᐊ ᐅᔭᕋᓐᓂᐊᖅᑏᑦ 
ᐃᓕᓐᓂᐊᖅᑎᑦᑎᓂᐊᕐᓗᑎᒃ ᐃᑲᔫᑎᓂᒃ 
ᐊᑐᐃᓐᓇᐅᑎᑦᑎᓂᐊᕐᓗᑎᒃ ᓄᓇᓕᓐᓄᑦ. 
 
ᑕᐃᒪᐃᑦᑎᓪᓗᒍ ᑕᕝᕙᓂ, ᐃᒫᒃ ᒪᕐᕈᐊᑎᖅᑐᑕ 
ᐊᑭᓕᖅᓱᐃᔫᔮᕋᑦᑕ: ᑖᒃᓰᔭᕐᓂᖏᒍᑦ 
ᐅᕙᑦᑎᓐᓅᓂᐊᕐᓚᐅᖅᑐᑦ ᐱᓐᖐᓇᖅᑐᑎᒍ, 
ᖁᓛᒍᒃᑲᓐᓂᖅ ᐃᑲᔫᑎᔅᓴᐃᑦ ᓄᓇᓕᓐᓄᑦ 
ᐊᑭᓕᖅᓱᓕᕐᓗᑎᒍ. ᑕᐃᒫᒃ ᑖᒃᑯᐊ 
ᐅᔭᕋᓐᓂᐊᑎᒃᑯᓪᓕ 
ᐅᑎᖅᑎᑦᑎᒍᓐᓇᖅᕕᖃᑦᑎᓯᒪᒐᓗᐊᕐᕋᑦᑎᒍ 
ᐊᖏᕈᑎᒃᑯᑦ. ᓱᒻᒪᑦ ᑕᐃᒪᐃᒻᒪᖔᑦ 
ᐊᐱᖅᑯᑎᒋᔪᒪᔭᕋ ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᐅᑲᓕᖅ 
ᐊᐱᕆᕋᑖᕋᕕᑦ. ᑕᐃᓐᓇ ᐅᖃᐅᓯᕆᔭᖓ 
ᐱᕙᓪᓕᐊᔪᓕᕆᓂᕐᒧᑦ ᓄᓇᒥᒃ 
ᖃᓄᐃᓕᐅᖅᑐᖃᓐᓂᐊᑎᓪᓗᒍ ᐊᖏᖃᑎᒌᒍᑏᑦ. 
ᑕᐃᒃᑯᐊ ᐅᔭᕋᓐᓂᐊᖅᑏᑦ ᐊᖏᖃᑎᖃᒻᒥᒻᒪᑕ 
ᓄᓇᕗᑦᒥ ᑎᒥᐅᔪᓂᒃ, ᒐᕙᒪᒃᑯᓂᓪᓗ. 
 
ᓄᓇᒥᒃ ᖃᓄᐃᓕᐅᖅᑐᖃᕐᓂᐊᖅᐸᑦ 
ᐊᖏᖃᑎᒌᒍᑎᑕᖃᕆᐊᖃᒻᒪᑦ. ᐋᔩᖃᑎᒋᔭᐅᓪᓗᑎᒃ 
ᒐᕙᒪᒋᔭᕗᑦ, ᒐᕙᒪᑐᖃᒃᑯᓪᓗ. ᒪᑯᐊ 
ᑐᕌᖓᓂᐊᖅᑐᑦ ᓄᓇᓖᑦ ᖃᓄᐃᓕᐅᕐᕕᐅᓂᐊᖅᐸᑕ 
ᐊᖏᖃᑎᒋᔭᐅᕙᒻᒪᑕ ᑮᓇᐅᔭᖅᑖᖅᑎᑕᐅᓗᑎᒃ 
ᓇᒻᒥᓂᖅᑖᕙᓪᓕᐊᒍᑎᔅᓴᓂᒃ  

ᐃᖅᑲᓇᐃᔭᕈᑎᔅᓴᓂᒃ ᐅᕝᕙᓘᓐᓃᑦ ᓄᓇᒥᓂᒃ 
ᖃᓄᐃᓕᐅᒃᑲᓐᓂᕈᑎᔅᓴᓂᒃ. ᐊᒻᒪᓗ, ᑕᐃᒃᑯᐊ 
ᐊᖏᖃᑎᒋᓯᒪᒻᒥᔭᕗᑦ ᐅᖅᓱᐊᓗᒻᒧᑦ 
ᐊᑭᓕᐅᑎᒥᓂᖏᓐᓂᒃ ᐅᑎᖅᑎᑦᑎᔪᓐᓇᖁᓪᓗᒋᑦ 
ᐃᒻᒥᓂᒃ ᐊᑭᓕᖅᓱᐃᒋᐊᖃᑉᐸᑦᑐᑦ ᒑᓯᒥᒃ, 
ᐅᖅᓱᐊᓗᒻᒥᒃ ᐊᒻᒪ ᑖᒃᑯᐊ ᐊᕕᑦᑐᖅᓯᒪᓂᖏᓐᓄᑦ 
ᓄᓇᓕᓐᓄᓪᓗ  
ᖃᓂᒋᔮᓃᑦᑐᓄᑦ ᐅᔭᕋᓐᓂᐊᕐᕖᑦ ᐱᑖᒃᓴᖏᓐᓂᒃ 
ᐋᔩᖃᑎᖃᑉᐸᑦᑐᒍᑦ. 
 
ᐊᒻᒪ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓐᓄᑦ 
ᐊᐱᕆᒃᑲᓐᓂᕈᒪᓐᓂᕈᕕᑦ ᑕᒪᑐᒧᖓ 
ᐊᐱᕆᒍᓐᓇᕆᓪᓗᑎᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 
ᖁᔭᓐᓇᒦᖅᑐᒍᑦ ᒥᓂᔅᑕ. ᐄ, ᑖᒃᑯᐊ ᐃᓗᓕᖏᑦ 
ᑐᓴᒃᑲᓐᓂᕈᒪᔭᒃᑲ. ᐃᒫᒃ ᐅᔭᕋᓐᓂᐊᑎᒃᑯᑦ 
ᐊᑭᑭᓪᓕᒋᐊᖅᑎᓪᓗᑎᒍ ᐅᖅᓱᐊᓗᒻᒧᑦ ᐃᑲᔫᑎᓂᒃ 
ᐊᓚᒃᑲᐃᖁᓪᓗᑎᒍ ᖁᓛᒍᒃᑲᓐᓂᖅ ᓇᒻᒥᓂᖅ 
ᐊᑭᓕᖅᓱᐃᑲᓐᓂᓕᕆᓪᓗᑕ ᒐᕙᒪᐅᓪᓗᑕ ᐃᓗᓕᖏᑦ 
ᑐᓴᑦᑎᐊᕈᒪᔭᕋᓗᐊᒃᑲ ᒥᓂᔅᑑᔪᒥᒃ 
ᐱᕙᓪᓕᐊᔪᓕᕆᔨᒃᑯᓐᓄᑦ: ᑭᓱᒧᓪᓚᕆᒃ 
ᐊᑭᓕᖅᓱᐃᕕᑕ ᒪᕐᕈᐊᑎᖅᑐᑖ ᐊᑭᓕᖅᓱᐃᕕᑕᖃᐃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᑦᓯᕙᐅᑖᖅ. ᒪᓕᒐᓕᐅᖅᑎ ᓱᓕᑦᑎᐊᖅᑐᖅ. DPA-
ᖑᓂᕋᖅᑕᐅᔪᒥᒃ ᐊᖏᖃᑎᒌᖃᑎᖃᓚᐅᖅᑐᒍᑦ 
ᕖᕗᐊᕆᖑᑎᓪᓗᒍ ᒥᐊᑐᐹᖕᒃ-ᒥ ᑕᐃᓐᓇ 
ᐅᔭᕋᓐᓂᐊᖅᑎ ᐃᐊᑦ ᓃᑰᑯᓐᓄᑦ 
ᓇᒻᒥᓂᖅᑖᕆᔭᐅᓚᐅᕐᒪᑦ. ᐊᖏᖃᑎᒌᒍᑏᑦ 
ᐋᖅᑭᓱᖅᑕᐅᕙᑦᑐᖅ ᑕᐃᒃᑯᐊ ᓄᓇᓖᑦ 
ᖃᓂᒋᔮᓃᑦᑐᑦ ᐅᔭᕋᓐᓂᐊᕐᕕᐅᑉ 
ᐃᑲᔫᓯᐊᕈᑎᔅᓴᖏᓐᓂᒃ. 
 
ᐊᒻᒪᓗ ᐱᓕᒻᒪᒃᓴᐅᑎᒃᓴᓂᒃ ᐊᒻᒪᓗ 
ᓯᕗᓪᓕᖅᐹᑦᓯᐊᖑᖁᔭᐅᓯᒪᓪᓗᓂ 
ᐅᔭᕋᓐᓂᐊᑎᔅᓴᐅᓂᕐᒧᑦ ᐱᓕᒻᒪᑦᓴᖅᑕᐅᓗᑎᒃ  



ᐊᐃᑉᐱᖅ, ᔫᓂ 8, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2275

ᐃᖅᑲᓇᐃᔭᖅᑎᑦᓴᑦ. ᑖᓐᓇ ᐱᖓᓲᓕᖓᔪᓄᑦ 
ᐊᖏᖃᑎᒌᒍᑕᐅᓯᒪᒻᒪᑦ ᓄᓇᕗᑦᒧᑦ, 
ᒐᕙᒪᑐᖃᒃᑯᓐᓄᑦ ᐊᒻᒪ ᓯᓚᑦᑐᖅᓴᕐᕕᑯᓐᓄᑦ. 
ᐅᑭᐅᖅᑕᖅᑑᑉ ᓯᓚᑦᑐᖅᓴᕐᕕᖓᓄᑦ ᐊᒻᒪ ᓄᓇᕗᑦ  
ᑐᓐᖓᕕᒃᑯᑦ ᐊᖏᖃᑎᒌᓯᒪᓪᓗᑎᒃ. ᑖᒃᑯᐊ 
ᑲᑐᔾᔨᓪᓗᑕ ᐃᑲᔫᑎᒃᓴᓂᒃ ᐃᓄᖁᑎᑦᑎᓐᓄᑦ 
ᐋᖅᑭᒃᓱᐃᖃᑎᖃᕋᓱᑦᓯᒪᒻᒥᒐᑦᑕ. 
 
ᑕᐃᒃᑯᐊ ᖃᓪᓗᓈᓂᕐᒥᐅᑕᐅᔪᑦ 
ᐱᓕᒻᒪᒃᓴᐃᔾᔪᑎᒃᓴᐃᑦ ᐃᖅᑲᓇᐃᔭᕆᐅᒃᓴᓂᕐᒧᑦ 
ᐃᑲᔪᖅᑎᒋᓪᓗᒋᑦ ᐃᓕᓐᓂᐊᕈᑎᒃᓴᓂᒃ. ᑲᑉᐸᓂᐅᔪᑦ 
ᑖᒃᑯᐊ ᐅᑎᕐᕕᐅᔪᓐᓇᖁᓪᓗᒋᑦ ᐅᖅᓱᐊᓗᒻᒧᑦ 
ᐊᑭᓕᐅᑎᒥᓂᖏᓐᓂᒃ. ᐃᑲᔪᖃᑦᑕᖅᑲᑕ ᒪᑯᐊᑦᑕᐅᖅ 
ᐋᓐᓂᐊᖃᕐᓇᖏᑦᑐᓕᕆᓂᕐᒧ, ᐋᓐᓂᐊᓂᓕᕆᓂᕐᒧᑦ, 
ᐃᓕᓐᓂᐊᕐᓂᓕᕆᓂᕐᒧᓪᓗ ᑐᕌᖓᓂᐊᖅᑐᓂᒃ 
ᐃᑲᔫᑎᑦᓴᓂᒃ. ᑖᒃᑯᐊ ᐅᔭᕋᓐᓂᐊᖅᑏᑦ 
ᐊᖏᖃᑎᒋᕙᒻᒥᒐᑦᑎᒍ ᖃᓄᖅᑑᖃᑎᒋᓪᓗᒋᑦ 
ᐋᔩᕐᓂᒃᑯᑦ ᓄᓇᓕᒃ ᑖᓐᓇ ᖃᓂᒋᔮᓃᑦᑐᑦ 
ᐃᑲᔫᓯᐊᕈᓐᓇᖁᓪᓗᒋᑦ. ᑕᐃᒪᐃᓯᒪᒻᒪᑕ ᑕᐃᒃᑯᐊ 
ᐅᔭᕋᓐᓂᐊᖅᑏᑦ Agnico-Eagle-ᑯᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᓗ 
ᐅᖃᔾᔭᐅᖃᐅᓪᓗᑕ ᑖᓐᓇ $184,000 ᑕᐃᒃᑯᓐᓄᖓ 
Agnico-Eagle-ᑯᓐᓄᑦ ᐃᑲᔫᑕᐅᒃᑲᓂᕐᓂᐊᖅᑐᓂᒃ 
ᑐᓴᖅᑑᔮᖅᑲᐅᓪᓗᖓ. ᑕᐃᒃᑯᐊᓗ 
ᐊᖏᖃᑎᒋᓯᒪᓪᓗᑎᒍ 
ᐃᓕᓐᓂᐊᖅᑎᑦᑎᑲᓐᓂᕆᐊᖃᓐᓂᕋᖅᑐᑎᒍ 
ᑕᒫᓂᖃᐃ $3 ᒥᓕᓂᒃ ᐊᕐᕌᒍᑕᒫᑦ 
ᑖᒃᓰᔭᓐᖐᓇᖅᐸᒻᒪᑕ ᑖᒃᑯᐊ.  
 
ᖃᓄᐃᒻᒪᓪᓕ ᒪᕐᕈᐃᓱᖅᑐᑕ ᐊᑭᓕᖅᓱᐃᔫᔮᖅᑭᑕ. 
ᖁᓛᒍᒃᑲᓐᓂᖅ ᓇᒻᒥᓂᖅ ᐃᓕᓐᓂᐊᖅᑎᑦᑎᑕᖅᑯᒍᑦ 
ᑖᒃᑯᐊ ᐅᔭᕋᓐᓂᐊᖅᑐᓕᕆᓇᓱᒃᑐᑦ 
ᑕᐃᒪᐃᒋᐊᖃᖅᑎᓪᓗᒋᑦ ᐃᑲᔪᖅᐸᑲᑦᑎᒍ ᓯᓚᑖᒍᑦ. 
ᑖᓐᓇ ᐃᓗᓕᓪᓚᕆᖓ ᑐᓴᕈᒪᔭᕋᓗᐊᕋ $184,000 
ᑭᓱᒧᑦ ᑐᕌᖓᓂᐊᕐᒪᖔᑦ. ᑖᒃᑯᐊ ᖁᓛᒍᒃᑲᓐᓂᖅ 
ᐃᑲᔫᑎᒋᓂᐊᖅᑕᕘᑦ ᐃᓛᓪᓘᓐᓃᑦ  

ᐱᔭᕆᐊᓕᖏᓐᓂᒃ ᐱᖔᓕᖅᑭᑕ ᑖᒃᑯᐊ 
ᐅᔭᕋᓐᓂᐊᖅᑎᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒻᒥᓂᒃ ᑕᒻᒪᖅᑲᐅᓂᕋ 
ᐋᖅᑭᒋᐊᕈᒪᓪᓗᒍ Baffinland-ᑯᑦ ᑕᑉᐹᓂ ᓄᓘᔮᓂ. 
ᑕᑉᐹᓂ ᖃᓂᒋᔮᓂ Baffinland-ᒥᓛᒃ 
ᐊᖏᖃᑎᒌᒍᑎᖃᕐᒥᔪᒍᑦ ᐊᕐᕌᒍᑕᒫᑦ 
ᐊᑐᖃᑦᑕᓂᐊᖅᑕᖏᓐᓂᒃ. ᐅᓪᓗᖅᓯᐅᑎᑎᒍᑦ 
ᐃᓱᓕᕝᕕᖃᑦᑎᑦᑐᒍ ᐃᒪᓐᓇᑎᒋ ᐅᑯᐊ 
ᐊᖏᕈᑎᒋᓚᐅᖅᑕᑎᑦ ᐱᔭᕇᕈᕕᒋᑦ 
ᐊᑭᓕᖅᑕᐅᑕᐃᓐᓇᕐᓂᐊᕋᕕᑦ. 
ᐅᑕᖅᑭᒋᐊᖃᖃᑦᑕᖅᑐᒍᑦ 
ᐱᔭᕇᖅᐸᓪᓕᐊᒋᐊᓕᖏᓐᓂᒃ.  
 
ᐅᔭᕋᕐᓂᐊᓂᕐᒧᑦ ᐱᓕᒻᒪᖅᓴᐃᒍᑎᓂᑦ 
ᐱᒋᐊᖅᑎᑕᐅᓯᒪᔪᖃᓕᖅᐳᖅ. ᖃᒃᓯᑲᓪᓚᐅᒻᒪᑕᐃᒃᑯᐊ 
ᐱᒋᐊᖅᑎᓯᒪᔭᕗᑦ ᑕᐃᒃᑯᐊ Agnico Eagle 
ᐱᖃᑕᐅᓗᑎᒃ ᑭᕙᓪᓕᖅ ᐅᔭᕋᓐᓂᐊᓕᕆᔨᒃᑯᑦ 
ᑕᐃᒃᑯᐊ ᑎᒥᖁᑎᒋᔭᖏᑦ ᐅᔭᕋᓐᓂᐊᖅᑏᑦ 
ᖃᑦᓯᑲᓪᓚᐅᒻᒪᑕ ᐱᓕᕆᔨᖏᑦ. ᐅᔭᕋᓐᓂᐊᖅᑏᓗ 
ᓇᒻᒥᓂᓖᑦ ᐃᓕᓐᓂᐊᕈᑎᔅᓴᓂᒃ 
ᐋᖅᑭᒃᓱᐃᓐᓂᓚᐅᕐᒪᑕ ᐱᒋᐊᕈᑎᔅᓴᓂᒃ ᐊᕐᕌᓂ 
2010-11-ᖑᑎᓪᓗᒍ ᕿᑎᕐᒥᐅᑦ ᑯᐊᐳᕋᐃᓴᓐᑯᑦ 
ᐱᓕᒻᒪᔅᓴᐃᖑᓱᑦᑐᒡᒎᖅ 
ᐃᖅᑲᓇᐃᔭᕆᐅᔅᓴᑎᑦᑎᓗᑎᒃ, ᐊᖁᒋᐅᔅᓴᑎᑦᑎᓗᑎᒃ 
ᐅᖁᒪᐃᑦᑑᑎᓂᒃ Hope Bay-ᒥ ᐅᔭᕋᓐᓂᐊᕐᕕᒻᒥ. 
ᐃᓕᓐᓂᐊᖅᑎᑕᐅᓚᖓᒻᒪᑕ ᐱᓕᒻᒪᔅᓴᖅᑕᐅᓗᑎᒃ 
ᐱᑐᐃᓐᓇᐅᖏᑦᑐᓂᒃ ᐊᐅᓚᑦᓯᒍᓐᓇᕐᓗᑎᒃ 
ᐃᑲᔪᖅᑎᑲᖏᓪᓗᑎᐅᒐᓗᐊᖅ ᐃᒻᒥᓂᒃ 
ᐱᔪᓐᓇᕐᓗᑎᒃ, ᐱᔪᓐᓇᖅᓯᒐᔭᕐᒪᑕ. ᑕᐃᓐᓇ 
ᑭᕙᓪᓕᕐᒥ ᑐᒃᑲᑕᕐᕕᖃᕋᔭᖅᓱᑎᒃ ᐃᓕᓴᐃᔨᐅᒐᔭᖅᑐᑦ 
ᐃᓕᓐᓂᐊᑎᑦᑎᔨᐅᖃᑦᑕᕋᔭᖅᑐᑦ ᐅᔭᕋᕐᓂᐊᕐᕕᒻᒥ. 
 
ᒐᕙᒪᑐᖃᒃᑯᓐᓂ ᕿᓂᖃᑦᑕᕋᔭᖅᑐᖅ 
ᑮᓇᐅᔭᖅᑐᕈᑎᒃᓴᓂᑦ ᐃᓄᖁᑎᕗᑦ 
ᐃᓕᓐᓂᐊᖅᑎᑕᐅᖃᑦᑕᕐᓂᐊᕐᖓᑕ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᑉᑑᓇ. 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐃᔅᓯᕙᐅᑖᖅ. ᒪᒥᐊᓇᐅᒐᓗᐊᖅ 
ᓱᖅᑯᐃᑦᑎᐊᓐᖏᓇᒃᑯ, ᑖᓐᓇ $184,000 ᑭᓱᒧᑦ 
ᐊᑑᑎᖃᓐᓂᐊᖅᑲ? ᑖᒃᑯᐊ ᐊᔾᔨᒌᓐᖏᑦᑐᒐᓚᐃᑦ 

ᓇᓗᓇᐃᖃᑖᖅᑕᖏᑦ ᑖᔅᓱᒧᓐᖓ $184,000 
ᑖᒃᑯᓐᓄᓐᖓ ᐊᑑᑎᖃᕐᓂᐊᖅᑳᑦ? 
ᓇᓕᐊᓐᓅᓂᐊᖅᑑᒐᓗᐊᕈᓇ $184,000? ᖁᔭᓐᓇᒦᒃ 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐅᑲᓕᖅ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑰᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᓈᓴᐅᑎᖏᑦ ᐱᓯᒪᓐᖏᓇᒃᑭᑦ ᓵᓐᓂ. 
ᐃᓱᒪᔪᖓ ᐱᖓᓱᑦ ᐊᕕᑦᑐᖅᓯᒪᔪᑦ 
ᓯᕗᓕᖅᑎᒋᓂᐊᖅᑕᖏᓐᓄᑦ. ᓯᕗᓕᖅᑎᖃᖅᑐᑎᑦ 
ᐊᐅᓚᑦᑎᔨᑦᑎᓐᓂᒃ ᐊᕕᑦᑐᖅᓯᒪᔪᓂᒃ 
ᓄᓇᓕᓐᓃᖔᖅᑐᓂᑦ. ᖃᐅᔨᓴᖃᑦᑕᓚᖓᒻᒪᑕ 
ᓇᐅᒃᑯᑦ ᐃᑲᔪᒃᑲᓐᓂᕈᓐᓇᕐᒪᖔᑕ ᐅᔭᕋᕐᓂᐊᖅᑏᑦ 
ᓄᓇᓕᓐᓂᒥᐅᑕᓂᑦ ᓄᓇᖅᑲᑎᒌᓂᑦ. 
 
ᐊᒻᒪ ᑕᐃᒃᑯᐊ ᐋᔩᕆᐊᓚᐅᓐᖏᓂᑦᑎᓐᓂ 
ᐸᐃᑉᐹᖃᕐᓂᐊᕋᑦᑕ ᐅᕝᕙᓗ ᐱᓯᒪᑦᑎᓂᐊᕋᑦᑕ 
ᐋᔩᕆᐊᓕᕈᑦᑕ ᑕᐃᒃᑯᐊ ᖃᐅᔨᓴᓚᐅᕐᓗᒋᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ 
ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐃᔅᓯᕙᐅᑖᖅ. ᑕᐃᒫᒃ 
ᖃᓄᐃᒋᓐᖏᓯᐊᖅᑕᕋ 
ᐊᑐᐃᓐᓇᕈᖅᐸᓪᓕᐊᒋᐊᖃᕋᑦᑕ ᓄᓇᓕᓕᒫᑦ 
ᖁᕕᐊᒋᑐᐃᓐᓇᖅᑐᒍ ᑕᐃᒫᒃ. ᑭᓯᐊᓂ 
ᑖᒃᑯᓂᖓᓴᐃᓐᓇᖅ ᐊᑭᓕᖅᓱᐃᖁᔨᓐᖏᒻᒥᒐᒪ 
ᑮᓇᐅᔭᖃᒡᒐᓗᐊᖅᑎᓪᓗᑕ ᒫᓐᓇ. ᑖᒃᑯᐊ 
ᐅᔭᕋᕐᓂᐊᖅᑏᑦ ᐊᑭᓕᖅᓱᐃᒋᐊᖃᖅᐸᑕ ᑕᒪᒃᑯᓂᖓ 
ᐃᓕᓐᓂᐊᑎᑦᑎᕙᓪᓕᐊᓂᕐᒧᑦ, ᑕᐃᒫᒃ ᖁᓛᒍᒃᑲᓐᓂᖅ 
ᐊᑭᓕᖅᓱᐃᑐᐃᓐᓇᕈᒪᓐᖏᓐᓇᒪ. ᑖᓐᓇ 
ᐊᐱᖅᑯᑎᒋᓗᐊᖅᑲᐅᔭᕋ. 
 

ᐊᑐᐃᓐᓇᕈᖅᐸᓪᓕᐊᑐᐃᓐᓇᓱᑐᐃᓐᓇᖅᑲᑕ ᐊᑏ, 
ᑕᐃᒪᐃᓕᐅᖅᑕᕐᓕᑦ ᐊᑐᐃᓐᓇᐅᑦᑎᐊᓛᕐᖓᑕ 
ᓇᓪᓕᐊᑐᐃᓐᓇᖅ ᐅᔭᕋᕐᓂᐊᕈᒪᔪᖅ ᓄᓇᓕᖏᑕ 
ᓴᓂᐊᓃᑦᑐᖅ ᐱᓇᓱᓐᓂᐊᖅᑲᑕ. ᖃᓄᐃᒋᓐᖏᑕᕋ 
ᑕᐃᒫᒃ, ᑭᓯᐊᓂ ᐅᓂᒃᑳᕐᕕᐅᑦᑎᐊᕈᒪᓛᖅᑐᖓ 
ᑖᒃᑯᐊ ᒪᕐᕉᓕᖓᔪᓂᑦ 
ᐊᑭᓕᖅᓱᐃᓐᖏᒃᑲᓗᐊᕐᒪᖔᑕ. ᖁᔭᓐᓇᒦᒃ 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐅᑲᓕᖅ. ᒥᓂᔅᑕ ᑕᑉᑑᓇ. ᐊᐱᖅᑯᑎᒥᒃ 
ᑐᓵᓐᖏᒃᑲᓗᐊᖅᑐᖓ ᑭᓯᐊᓂ 
ᓂᓪᓕᕐᕕᒋᔪᒪᓐᓂᕈᕕᐅᒃ. ᓂᓪᓕᕈᒪᕖᑦ ᑖᑉᓱᒧᖓ? 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᑐᓴᒐᒃᓴᖁᑎᓕᒫᑦᑎᐊᓂᑦ 
ᐅᔭᕋᕐᓂᐊᕐᓂᐅᑉ ᒥᒃᓵᓄᑦ ᐊᑭᓕᖅᓱᖅᑕᐅᖃᑦᑕᖅᑐᑦ. 
ᑖᒃᑯᐊ ᑲᓐᖑᓇᓐᖏᑦᑐᓪᓗ ᑕᕝᕙᓂ 
ᐊᖏᖃᑎᒌᒍᑎᒋᖃᑦᑕᖅᑕᕗᑦ ᑲᑐᔾᔨᓗᑕ ᑕᒪᐃᑎᒍᑦ. 
ᓴᖅᑭᕈᓐᓇᖅᑕᕗᑦ ᐃᓕᒃᓯᓐᓄᑦ ᓴᖅᑭᓛᖅᑲᕗᑦ. 
ᖁᔭᓐᓇᒦᒃ ᐃᒃᓯᖅᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑕᑉᑑᓇ. ᒥᔅ ᐅᒡᔪᒃ. 
 
ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
$207,000 ᓄᓇᕗᑦ ᐃᒡᓗᓕᕆᔨᖅᔪᐊᒃᑯᑦ, 
ᐱᖃᓯᐅᑎᓗᒍ $132,000, ᐊᑐᐊᒐᓕᕆᔪᐃᑦ 
ᐃᓂᒃᓴᖓᓐᓄᑦ ᐃᓕᓯᒪᑲᐃᓐᓇᖅᑐᒃᓴᒧ 
ᑭᓪᓕᖃᓐᖏᓪᓗᓂ ᒐᕙᒪᒃᑯᑦ 
ᐃᖅᑲᓇᐃᔭᖅᑎᒋᒐᔭᖅᑕᖓᑦ 
ᐊᖏᕐᕋᖃᓐᖏᓂᓕᕆᓂᕐᒧᑦ. 
 
ᐊᒥᓱᑦ ᐊᑖᑕᒋᔭᐅᔪᑦ ᐊᐃᑉᐸᒥᓄᑦ ᐊᓂᑕᐅᒐᐃᒐᒥᒃ 
ᐊᖏᕐᕋᒥᓂᒃ ᕿᑐᕐᖓᒥᓄᑦ ᕿᒪᒃᓯᒋᐊᖃᖃᑦᑕᕐᒪᑕ. 
ᐊᒻᒪ ᐃᒡᓗᕋᓛᒥᐅᑕᑐᐃᓐᓇᐅᓕᖅᑐᑎᑦ 
ᐊᓂᑕᐅᒐᐃᒐᒥᒃ. ᐊᒻᒪ ᑖᓐᓇ ᐊᑐᐊᒐᖅ 
ᐃᒡᓗᓕᕆᔨᒃᑯᓐᓂᒃ, ᓄᓇᓕᓐᓂ ᐊᒃᓱᓪᓕ 
ᐊᑐᐊᒐᖃᕐᓂᐊᓕᕐᒪᑕ ᐊᖏᕐᕋᖃᓐᖏᑦᑐᑦ 
ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅ ᐅᒡᔪᒃ  
ᐊᐱᖅᑯᑎᖓᓄᑦ. ᐊᐱᖅᓱᖃᑦᑕᓚᐅᖅᓯᒪᒻᒥᒐᒪ 
ᐊᖏᕐᕋᖃᓐᖏᑦᑐᑦ ᒥᒃᓵᓄᑦ ᐱᒻᒪᕆᐊᓘᒻᒪᑦ ᑖᓐᓇ 
ᓄᓇᕗᓕᒫᒥ. ᑐᑭᓯᓯᒪᔪᒍᑦ ᒐᕙᒪᐅᓪᓗᑕ 
ᐊᖏᖅᓯᒪᔪᒍᑦ ᑖᓐᓇ ᐱᒻᒪᕆᐅᔫᑎᒋᒐᑦᑎᒍ 
ᖃᓄᖅᑑᕈᑎᒋᓇᓱᐊᓪᓚᕆᑦᑕᕗᑦ ᑐᐊᕕᕐᓗᒍ. 
 
ᒥᓂᔅᑕ ᐊᖏᕐᕋᖃᓐᖏᓐᓂᓕᕆᓂᕐᒧᑦ ᐃᒻᒪᖄ 
ᑐᓴᖅᑎᑦᑎᒃᑲᓐᓂᕈᓐᓇᖅᑐᖅ ᐃᓕᒃᓯᓐᓂᒃ ᑕᒪᑐᒪᐅᑉ 
ᒥᒃᓵᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᐲᑕᓴᓐ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ, ᒥᓂᔅᑕᓗ ᑮᓇᐅᔭᓕᕆᔨᒃᑯᓐᓄᑦ ᐊᒻᒪ 
ᒥᔅ ᐅᒡᔪᒃ. 
 
ᑖᓐᓇ ᐃᓂᖓ ᐊᖏᕐᕋᖃᓐᖏᑦᑐᓕᕆᔨ, ᐅᕙᒍ 
ᒐᕙᒪᐅᓪᓗᑕ ᐱᒻᒪᕆᐅᔫᑎᒋᓚᐅᕋᑦᑎᒍ. ᐅᐊᑦᓯᐊᕈ 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᑐᕌᖓᔪᑦ 
ᐃᓪᓗᓕᕆᔨᒃᑯᓐᓂ ᑕᐃᒫᕈᓗᑐᐃᓐᓇᖅ 
ᒪᓕᖃᑦᑕᔪᒻᒪᑕ ᐃᓪᓗᓕᕆᓂᕐᒧᑦ 
ᓇᓗᓇᐃᖅᓯᒪᓗᐊᕋᑎᑦ. ᐊᒻᒪᑦᑕᐅᖅ 
ᐃᓕᓐᓂᐊᕐᓂᓕᕆᔨᒃᑯᑦ ᒥᓂᔅᑕᖓ 
ᑲᒪᒋᔭᖃᖃᑦᑕᔪᓪᓗᓂ ᐊᖏᕐᕋᖃᓐᖏᑦᑐᓂ 
ᐃᑲᔪᖅᑕᐅᓂᖏᓐᓂ. ᐃᒫᒃ 
ᓇᒧᓐᖓᕕᖃᓗᐊᔪᓐᖏᒻᒪᑕ ᐊᖏᕐᕋᖃᓐᖏᑦᑐᑦ 
ᑎᒥᑕᖃᕋᓂᓗ. ᑕᐃᒃᑯᐊᓗ 
ᐊᖏᕐᕋᖃᓐᖏᑐᒃᑯᕕᐅᒐᓗᐊᑦ ᒫᓐᓇ 
ᐊᐅᓚᑦᓯᐊᖅᑑᒐᓗᑦ ᑭᓯᐊᓂ ᐱᕕᑭᑦᑐᑎᑦ.  
 
ᑕᐃᒫᓪᓗ ᐃᒪᐃᓕᐅᕈᒪᓕᓚᐅᕋᑦᑕ ᑕᐃᒪ 
ᐃᖅᑲᓇᐃᔭᖅᑎᖃᑦᑎᐊᒻᒪᕆᓪᓗᑕ ᐊᓪᓚᕕᑦᑎᓐᓂ  

ᑕᐃᒃᑯᓂᖓ ᐊᖏᕐᕋᖃᓐᖏᑦᑐᓂᑦ 
ᖃᓄᖅᑑᖃᑎᖃᕋᔭᖅᑐᓂᑦ ᐅᕝᕙᓗ ᐊᑐᐊᒐᔅᓴᓂᑦ 
ᐊᕿᑦᓱᐃᖃᑦᑕᕋᔭᖅᑐᓂᑦ. ᒪᑯᐊ 
ᐊᖏᕐᕋᖃᓐᖏᑐᒃᑯᕖᑦ ᑮᓇᐅᔭᖅᑖᕆᕙᑦᑕᖏᑦ 
ᖃᓄᖅᑑᕈᑕᐅᓗᑎᑦ, ᐅᕝᕙᓗ 
ᓇᐅᑦᓯᑐᖅᑎᑐᐃᓐᓇᑦᑎᐊᖑᓗᓂ ᖃᓄᖅᑑᑎᐅᓗᓂ 
ᐊᖏᕐᕋᖃᓐᖏᓂᕐᒥ ᓄᓇᕗᒻᒥ. 
ᑕᐃᒪᐃᖃᑦᑕᕈᓐᓇᔪᓐᖏᓇᑦᑕ ᐅᐊᑦᓯᐊᕈ 
ᑮᓇᐅᔭᖅᑕᖃᖃᑦᑕᔪᓐᖏᒻᒪᑦ.  
 
ᑕᐃᒪᐃᓐᓂᖓᓄᑦ ᐊᐅᓚᔾᔭᒋᐊᓚᐅᕐᓗᑎᒍ 
ᐊᖏᕐᕋᖃᓐᖏᑦᑐᓕᕆᔨ, ᑕᐃᒃᑯᐊ 
ᐊᖏᕐᕋᖃᓐᖏᑐᒃᑯᕕᓐᓂᑎᒍᓐᓇᖅᓯᒐᔭᕋᑦᑎᒍ  
ᐅᐊᑦᓯᐊᕈ. ᖃᐅᔨᓴᓚᖓᒻᒪᑦ 
ᖃᓄᐃᑦᑐᑐᐃᓐᓇᑦᓯᐊᓂᑦ ᐊᖏᕐᕋᖃᓐᖏᑦᑐᓂᑦ 
ᐱᔾᔪᑎᐅᕙᑦᑐᓂᑦ. ᑕᒫᓂ ᓄᓇᕗᒻᒥᐅᓕᒫᓄᑦ 
ᐃᑲᔫᑎᐅᔪᓐᓇᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅ ᐅᒡᔪᖅ.  
 
ᐅᒡᔪᖅ (ᑐᓵᔨᑎᒍᑦ): ᖁᕕᐊᓱᑦᑐᖓ ᑕᒫᓂᖃᑕᐅᒻᒪᑦ. 
ᒪᓕᒐᒃᓴᓂᑦ ᐊᓇᓐᓂᐊ ᐊᖏᕐᕋᖃᑦᑎᐊᖏᑦᑐᓂᑦ.  
 
ᑕᐅᕙᓂ ᕿᑎᕐᒥᐅᓂ ᖃᐅᔨᒪᒐᑦᑕ 
ᔭᓗᓇᐃᒻᒨᖓᖃᑦᑕᕐᒪᑕ. ᔭᓗᓇᐃᒥ 
ᐊᖏᕐᕋᖃᓐᖏᑦᑐᒃᑯᕕᖕᒦᖃᑦᑕᖅᖢᑎᑦ ᑕᐃᑲᓂ. 
ᐅᕙᒍᑦ ᐊᖏᕐᕋᖃᑦᑎᐊᖏᑦᑐᓂᑦ 
ᑲᒪᒋᐊᖃᕋᓗᐊᕋᑦᑕ ᓄᓇᑦᑎᓐ. ᐅᕙᒍ 
ᐃᓄᖁᑎᒋᒐᑉᑎᒍ. ᑖᔅᓱᒥᖓ 
ᐅᖃᐅᓯᖃᕈᒪᑐᐃᓐᓇᖅᑐᖓ. ᖁᔭᓇᖅᑯᑎᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 
(ᑐᓵᔨᑎᒎᕈᓐᓃᖅᑐᖅ) ᐊᐱᕆᓐᖏᑦᑐᖅ. 
ᐊᐱᖅᑯᑎᐅᓗᐊᕋᑖᓐᖏᑦᑐᖅ. ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕᐅᑉ ᒪᑐᐃᖅᓯᒋᐊᕈᑎᖏᓐᓂ $2,732,000 
ᑮᓇᐅᔭᓕᕆᔨᒃᑯᑦ ᐊᑐᐃᓐᓇᐅᑎᑦᑎᓚᖓᒻᒪᑕ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᖏᓐᓂ. ᑖᒃᑯᐊ 
ᐅᖓᑕᐅᔾᔨᓯᒪᓚᖓᓂᖏᓐᓄᑦ 
ᐅᖅᓱᐋᓗᑦᑕᐅᑎᖏᓐᓄᑦ ᐊᑐᓗᐊᕐᓂᑯᕕᓃᑦ? 
ᖃᓄᐃᓕᖓᓕᖅᐸ ᑖᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐹᑦ. 
ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᕐᕚᕐᓗᒃ. 
ᐃᓂᖅᑎᕆᒋᐊᕈᒪᔪᖅ.  
 

ᐃᓂᖅᑎᕈᑎᒃ 
 
ᐊᕐᕚᕐᓗᒃ (ᑐᓵᔨᑎᒍᑦ): ᑖᓐᓇ 
ᕿᒥᕐᕈᕋᑖᕋᑦᑎᒍᕋᑖᕋᓗᐊᕋᑦᑎᒍ. ᒥᓂᔅᑕᐅᑉ 
ᐅᖃᐅᓯᕐᖓᐅᑎᖏ ᒪᑐᐃᖅᓯᒋᐊᕈᑏᑦ 
ᓇᓪᓕᒃᑭᑕᐃᓕᕇᕋᑦᑖ ᕿᒥᕐᕈᑕᖅᑎᓐᓂ? ᒥᔅᑕ ᕋᒻᐹᑦ 
ᐊᐱᖅᑯᑎᖓᓂ ᖃᐅᔨᓐᖏᓇᒃᑯ. ᑐᑭᓯᓐᖏᓇᒃᑯ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᑖᓐᓇ ᒥᔅᑕ ᐊᕐᕚᕐᓗᒃ ᑐᑭᓯᖅᑰᕋᕕᐅᒃ 
ᑕᕝᕙᓂ ᐃᓗᐊᓃᑦᑐᓂᑦ ᒪᑐᐃᖅᓯᔾᔪᑎᖏᓐᓂᒃ ᓱᓕ 
ᐱᔾᔪᑎᖃᕋᑦᑕ. ᑕᐃᒪᓐᓇ Point of Order 
ᒋᐊᖅᑕᕋᓗᐊᑦ ᑲᔪᓯᑎᓐᖏᓇᒃᑯ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᐊᕐᕚᕐᓗᒃ 
ᐊᐱᕆᕋᑖᕋᕕᑦ.  
 
>>ᐃᓪᓚᖅᑐᑦ 
 
ᐊᔾᔨᒌᐸᓘᓕᕋᔅᓯᖅᑲᐃ.  
 
>>ᐃᓪᓚᖅᑐᑦ 
 
ᖃᕿᐊᖅᓯᖏᑦᑎᐊᕋᓗᐊᖅᑐᖓ. ᒥᔅᑕ ᕋᒻᐹᑦ 
ᐊᐱᕆᑦᑎᐊᕋᑖᕋᕕᑦ ᖁᔭᓐᓇᒦᒃ. ᑖᑦᓱᒥᖓ 
ᐅᖅᓱᐊᓗᒻᒧᑦ, ᐅᖅᓱᐊᓗᒥᑦ ᐊᑭᓕᖅᓱᕆᐊᓕ, 
ᓂᐅᕕᖅᑕᐅᓚᐅᖅᑐᑦ 
ᐊᑭᑭᓪᓕᒋᐊᕐᓂᐊᖅᑐᒋᔭᐅᓪᓗᑎᑦ 
ᑕᐃᒪᐃᓕᖓᓚᐅᖅᑐᕐᖑᓇ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᐲᑕᓴᓐ. ᒥᔅᑕ ᓂᓐᖓᖅ. 
 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᑦᓯᕙᐅᑖᖅ. 
ᐅᖓᓯᕐᖓᐅᑎᖏᓐᓂᒃ ᒪᑐᐃᖅᓯᒋᐊᕈᑎᓄᑦ 
ᒥᓂᔅᑕᐅᑉ. ᑖᓐᓇ ᐅᔾᔨᕈᓱᖁᔨᑲᐃᓐᓇᕋᒪᐃᓛᒃ 
$75,000-ᓂᑦ ᑕᐃᒃᑯᓂᖓ ᑰᒑᕐᔪᒻᒥᐅᑕᓄᑦ 
ᖃᓄᑎᒋᑦ ᐱᒻᒪᕆᐅᑎᒋᒻᒪᖔᑦ $75,000.  
 
ᓲᕐᓗ ᑕᖅᑭᓂᑦ ᐊᒥᓱᐊᓗᓐᓂᑦ ᐋᔩᕐᓂᒃᑯᑦ 
ᐊᖏᖃᑎᒌᒐᓱᓚᐅᕐᒪᑕ ᑰᒑᕐᔪᒻᒥᑦ  
ᐃᓕᓐᓂᐊᕐᓂᓕᕆᔨᒃᑯᑦ ᑲᑎᒪᔨᖏᑦ ᑎᒥᐅᔪᓪᓗ 
ᐊᒻᒪᑦᑕᐅᖅ ᐅᖃᖃᑎᒋᔭᐅᕙᑦᑐᓂ ᒥᓂᔅᑕᖓ 
ᐃᓪᓗᓕᕆᔨᒃᑯᑦ. ᐊᒻᒪᑦᑕᐅᖅ ᑰᒑᕐᔪᒻᒥᐅᑦ, ᑕᐃᒫᓪᓕ 
ᑰᒑᕐᔪᒻᒥᑦ ᑲᔪᓯᑎᑦᑎᒍᓐᓇᕐᓂᐊᓕᕋᑦᑎᒍᑦ. ᐃᓕᓴᐃᔩᑦ 
ᐊᒥᓲᓂᕆᒋᐊᓕᖏᑦ ᐅᓄᕐᓂᖏᑦ ᐃᓕᓐᓂᐊᖅᑏᑦ 
ᒪᓕᑦᑐᒋᑦ ᐊᓐᖑᑎᓂᐊᑕᐃᓐᓇᕋᑦᑎᒍᑦ. 
 
ᐊᒻᒪᑦᑕᐅᖅ ᑲᔪᖏᒃᑲᓐᓂᖅᑐᓂ ᐃᓕᓴᐃᔪᒪᔪᓂᑦ 
ᑕᒫᓂ ᖃᓪᓗᓈᓃᖔᖅᓯᒪᔪᓂᑦ ᒪᓂᒪᓴᐃᓕᕈᑦᑕ 
ᒪᐅᓐᖓᕈᒪᓂᖅᓴᐅᓂᐊᖅᑐᑦ ᐅᖓᓯᑦᑐᒦᒃᑲᓗᐊᕐᓗᑕ 
ᓄᓇᑦᑎᓐᓂ. 
 
ᑖᒃᑯᐊ $75,000 ᐅᕙᓐᓄᑦ ᑐᑭᖃᖅᑐᑦ, 
ᐃᖅᑲᓱᑦᑎᐊᖅᑐᖓ ᓄᓇᖅᑲᑎᓐᓂᑦ ᑖᓐᓇ 
ᐱᓂᐊᕐᓂᐅᒻᒪᑦ, ᐊᖏᕐᓂᐅᒻᒪᑦ ᒐᕙᒪᒃᑯᓐᓂᑦ 
ᖁᔭᓕᕗᒍᑦ ᐊᖏᖅᑕᐅᓐᖑᐊᑕᖅᓯᓐᓇᕋᑦᑕ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᑖᔅᓱᒥᖓ ᐊᐱᕆᔪᒥᑦ ᑐᓴᓐᖏᓇᒪ 
ᑐᑭᓯᓇᑦᑎᐊᖅᑐᓂ ᐅᖃᐅᓯᖓ. ᐊᒻᒪ 
ᐊᑎᖁᑎᖃᕈᓐᓃᕋᒪ ᐅᖃᐅᓯᑐᐃᓐᓇᕐᓂᑦ 
ᓇᓪᓕᑭᑕᐃᓗᑕ ᐱᓕᕆᕝᕕᐅᑉ. ᒪᑉᐱᒐᐃᑦ ᒪᓕᓪᓗᒋᑦ, 
4. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ 4-ᒥᑦ 
ᐱᒋᐊᕐᓗᑕ ᕿᒥᕈᓂᐊᕋᑦᑕ. ᑮᓇᐃᔭᐃᑦ ᐊᐅᓚᓂᖏᑦ 
ᐊᖏᖅᑕᐅᓚᐅᖏᑦᑐᑦ ᑮᓇᐅᔭᐃᑦ $2,732,000. 
ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓ ᑲᑎᓪᓗᒍ 
$2,732,000, ᐊᖏᖅᐱᓯ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ 5. 
ᐊᕙᑎᓕᕆᔨᒃᑯᑦ ᐊᐅᓚᓂᖏᑦ ᐋᖅᑭᐅᒪᔾᔪᑏᓪᓗ 
ᐊᖏᖅᑕᐅᕙᒌᖅᓯᒪᓐᖏᑦᑐᑦ ᐱᓕᕆᔾᔪᑏᑦ 
ᐊᐅᓚᑕᐅᓂᖏᓐᓄᑦ $500,000 ᐃᓚᒋᐊᕈᑏᑦ. ᒥᔅᑕ 
ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ 
$500,000 ᑭᓱᒧᑦ ᐊᑭᓕᖅᑕᐅᔾᔪᑎᒃᓴᐃᑦ 
ᒥᖅᑯᓕᓐᓅᑦ ᐊᒥᕐᓄᓪᓘ ᐊᖑᓇᓱᑦᑎᓄᑦ? ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᑦᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᓯᐅᓪ 
ᐊᐱᖅᑯᑎᓐᓄᑦ. ᑖᓐᓇ $500,000. ᐊᕙᑎᓕᕆᔨᒃᑯᑦ 
ᒥᖅᑯᓖᑦ, ᐊᒦᓪᓗ ᐊᑭᖏᓐᓄᑦ 
ᐊᑭᑭᓪᓕᓗᐊᕐᓂᖏᓐᓄᑦ ᐃᑲᔫᑎᒃᓴᐃᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᐲᑕᓴᓐ. ᒥᔅᑕ ᓯᐊᓪ. ᐊᑎᖁᑎᖃᕈᓐᓃᕋᒪ. 
ᐱᓕᕆᕝᕕᖓᓄᑦ ᑲᑎᓪᓗᒋᑦ $500,000. 
ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓕᒫᖅᑐᒋᑦ 
ᐱᓕᕆᕕᒻᒧᑦ. $500,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᐄ, 
ᓇᓗᓇᐃᕆᐊᒃᑲᓐᓂᖁᒻᒥᔭᕋ ᑲᔪᓯᓚᐅᖏᓐᓂᖓᓂᑦ 
ᐱᓕᕆᐊᖑᓂᖓ. ᖃᓄᐃᒻᒪᑦ, $500,000-ᑲᓐᓂᕐᓂᑦ 
ᐱᒋᐊᖃᖅᐸᑦ? $15,272,000-ᓂᑦ 
ᐊᑐᕈᒫᕐᓂᐊᖅᑐᓂᑦ ᐃᓚᓕᐅᔾᔭᐅᓯᒪᓂᓐᖏᓚᖅ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᐲᑕᓴᓐ. 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ, 
ᐊᐱᖅᑯᑎᑦᓯᐊᕙᒃ. ᑕᐃᒃᑯᐊ ᐱᓕᕆᐊᖑᓂᖓ 
ᐃᑲᔫᑏᑦ ᓲᕐᓗ ᐊᓯᔾᔨᑕᖅᑐᑎᒃ ᐅᑎᖅᑕᖅᑐᑎᐅᒻᒪᑕ. 
ᓂᐅᕕᑐᐊᖅᑲᑕ ᕿᓯᓐᓂᒃ, ᐊᒥᕐᓂᒃ, ᐊᑭᓕᐅᑎᖏᑦ 
ᐊᑐᖅᑕᐅᒻᒪᑕ ᐱᑕᖃᕈᓐᓃᕐᒪᑕ ᑕᐃᒪᐃᓐᓂᖓᓄᑦ  
ᐊᓯᔾᔨᑕᕐᓗᑎᒃ ᐃᓇᖏᖅᑕᐅᕙᓪᓗᑎᒃ 
ᑕᐃᒪᐃᓕᐅᕆᐊᖃᔪᒐᑦᑕ, $500,000-ᓂᒃ 
ᐴᖅᓯᕕᒋᖃᑦᑕᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ, ᒥᔅᑕ ᐊᕐᕚᕐᓗᒃ. ᑲᑎᓪᓗᒋᑦ ᐱᓕᕆᕝᕕᖓᓐ 
$500,000 ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ 6. 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, 
ᐋᖅᑭᐅᒪᒍᑏᑦ ᓴᓇᔭᐅᔾᔪᑏᓪᓗ ᑲᑎᓪᓗᒋᑦ, 
$184,000. ᐊᖏᖅᐱᓰ? ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
$184,000 ᑮᓇᐅᔭᖅᑐᕈᑎᐅᓚᖓᒻᒪᑕ 
ᐅᔭᕋᓐᓂᐊᕐᕕᓐᓂ ᐃᓕᓐᓂᐊᕐᕈᑎᔅᓴᓄᑦ, 
ᐱᓕᒻᒪᔅᓴᐅᑎᔅᓴᓄᑦ. ᐊᒻᒪᑦᑕᐅᖅ ᐃᓅᖃᑎᒌᑦ 
ᑮᓇᐅᔭᑎᒍᓪᓗ ᒪᑭᒪᔾᔪᑎᔅᓴᐃᑦ ᓄᓇᓕᓐᓄᑦ 
ᓇᐅᑦᓯᑐᖅᑎᖏᑦ ᑲᑎᒪᔨᕋᓛᖃᓚᖓᒻᒪᑕ. ᓇᓪᓕᐊᒃ 
ᓄᓇᓖᑦ ᑭᒡᒐᑐᖅᑕᐅᓚᖓᕙᑦ ᐊᕙᓗᐊᓃᑦᑐᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᒥᔅᑕ ᐃᐊᓕᐊᑦ ᐊᐱᕆᕋᑖᕋᕕᑦ. ᒥᓂᔅᑕ 
ᐅᖃᕋᑖᕐᒪᑦ, ᐱᖓᓲᒻᒪᑦ ᐊᕕᑦᑐᖅᓯᒪᔪᓂ 
ᐃᓅᖃᑎᒌᑦ ᑮᓇᐅᔭᖅᑎᒍᓪᓗ ᒪᑭᒪᔾᔪᑏᑦ, 
ᑲᑎᒪᔨᕋᓛᖏᑦ ᒪᑭᒪᔾᔪᑎᓕᕆᔩᑦ ᐱᖓᓲᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᔭᕋᓐᓂᐊᕕᓐᓂ ᐱᓕᒻᒪᔅᓴᐃᓂᖅ 
ᐃᓕᓐᓂᐊᖅᑎᑦᑎᓂᖅ, ᑭᓱᒥᒃ ᐃᓕᓐᓂᐊᕐᓚᖓᕙᑦ, 
ᐊᔪᕈᓐᓃᖅᓴᑐᐃᓐᓇᕐᓗᑎᒃ ᐅᕝᕙᓘ 
ᓂᐅᖅᑐᐃᔨᐅᓗᑎᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᕈᒪᓪᓗᒍ ᒥᔅᑕ ᐃᐊᓕᐊᑦ 
ᐊᐱᖅᓱᕐᒪᑦ. ᐅᑉᐱᕆᔭᕋ ᐃᖏᕐᕋᔪᓕᕆᔨᒃᑯᓐᓄᑦ 
ᒥᓂᔅᑕ ᐊᑐᐃᓐᓇᐅᑎᑦᑎᒍᓐᓇᐸᓪᓚᐃᔪᖅ 
ᐱᓯᒪᒍᓂᒋᑦ, ᖃᐅᔨᒪᒍᓂᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᑖᓐᓇ ᐅᖃᐅᓯᕆᔫᔮᖅᑲᐅᔭᕋᓗᐊᕗᑦ 
ᐅᐊᑦᑎᐊᖅ. ᒥᔅᑕ ᑕᑉᑑᓇ ᑭᐅᔪᓐᓇᖅᑲᑦ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᑭᓱᒥᒃ 
ᐃᓕᓐᓂᐊᖅᑎᑕᐅᕙᒻᒪᖔᑕ ᐅᖁᒪᐃᑦᑐᓂᒃ 
ᓄᓇᓯᐅᑎᓂᒃ ᐊᖁᒋᐅᔅᓴᑎᑕᐅᖃᑦᑕᖅᑐᑦ 
ᐊᒻᒪᑦᑕᐅᖅ, ᐱᑐᐃᓐᓇᐅᖏᑦᑐᖅ. ᒪᑯᐊ 
ᐃᒻᒥᓂᖅᓱᕈᓐᓇᕐᓄᓗᑎᒃ ᐊᐅᓚᑦᓯᔪᓐᓇᕐᓗᑎᒃ 
ᒥᐊᓂᕆᔨᐅᓗᑎᒃ ᐅᔭᕋᓐᓂᐊᕐᕕᒻᒥ ᐅᕝᕙᓘᓐᓃᑦ 
ᐊᑦᔨᒌᖏᑦᑐᒐᓚᐅᑎᓂ ᐊᐅᓚᑦᑕᕆᐊᓕᓐᓂ 
ᐅᔭᕋᓐᓂᐊᖅᕕᓕᒫᒥ. ᑕᐃᑲᓂᓗ ᑐᖅᑲᑕᖅᕕᒻᒥ 
ᑭᕙᓪᓕᕐᒥ ᖃᒪᓂᖅᑐᐊᒥᓗ. ᑐᖅᑲᑕᖅᕕᖃᓚᖓᒻᒪᑕ 
ᐊᓪᓚᕕᒻᒥᒃ ᑕᐃᑲᓂ ᐃᖅᑲᓇᐃᔭᖅᑎᔅᓴᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊᓕ ᑭᕙᓪᓕᕐᒥ ᐋᖅᑭᒃᓱᐃᓂᐊᖅᑲᑕ  

ᖃᒪᓂᖅᑐᐊᕐᒥᓗ ᖃᓄᐃᓕᐅᖅᐸᓪᓕᐊᓂᖏᑦ 
ᒪᓕᓪᓗᒋᑦ, ᑕᐃᑲᓂ ᓄᓘᔮᓂ, ᐃᓛᒃ Baffinland-ᒥ 
ᑕᐃᒪᐃᓕᖓᒻᒪᑕ ᕿᑭᖅᑕᓂ 
ᑕᐃᒪᐃᓕᖓᒐᓚᓚᖓᒋᕚᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑖᓐᓇ ᓄᓇᕗᓕᒫᑦᓯᐊᒧᑦ 
ᐊᑐᓚᖓᔪᖅ ᐱᖓᓲᓕᖓᒐᓗᐊᓐᖓᑕ 
ᓄᓇᓕᖁᑎᓖᑦ. ᑭᓯᐊᓂ ᑕᐃᒃᑯᐊ ᑲᑉᐸᓂ 
ᐅᔭᕋᓐᓂᐊᖅᕖᑦ ᐊᐱᕆᓯᒪᒻᒪᑕ ᑕᐃᒃᑯᐊ ᓇᒧᑦ 
ᐊᐃᒍᓐᓇᕐᒪᖔᑕ ᖃᓄᖅᑑᖃᑎᖃᓐᓂᐊᕐᓗᑎᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᕙᓪᓕᖅᐸᒋᑦ ᖃᓄᐃᓕᐅᕋᓱᐊᕐᒪᖔᖅᐱᑦ. 
ᐃᓱᒪᔅᓴᓯᐅᖅᓯᒪᑦᑎᐊᖅᑐᐊᓗᒃ ᑕᐃᒫᑦᓴᐃᓐᓇᖅᑕᐅᖅ 
ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃᑯᑦ 
ᐱᖃᑕᐅᔪᓐᓇᕆᕚᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᖃᑦᑎᑲᓪᓚᐃᑦᑕᐅᖅ ᑎᒥᐅᔪᑦ 
ᑲᑐᔾᔨᖃᑎᒌᑦ ᑕᐃᒪᐃᓕᐅᖃᑎᒋᒻᒥᔭᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᑕᑉᑑᓇ. ᑲᔪᓯᓚᐅᕐᒥᑕ. ᑲᑎᓪᓗᒋᑦ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 
$184,000. ᐃᓚᒋᐊᕈᑦ. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ 
ᐱᓕᕆᕝᕕᓕᒫᖓᓄᑦ $184,000. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 7. ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐ. 
ᐊᖏᖅᑕᐅᕙᒌᖅᓯᒪᓐᖏᑦᑐᑦ ᐊᐅᓚᔪᓐᓇᐅᑏᑦ 
ᐋᖅᑭᐅᒪᔾᔪᑏᓪᓗ. ᑲᑎᓪᓗᒋᑦ ᓄᓇᕗᒻᒥ  
ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐ. $207,000. 
ᐊᖏᖅᐱᓯᐅᒃ? ᒥᔅᑕ ᐃᐊᓕᐊᑦ.   
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒋᖅᑲᐅᔭᖏᑦ ᒪᓕᒐᓕᐅᖅᑎᐅᖃᑎᒪ. 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᖃᓄᖅᑑᕈᑕᐅᓯᒪᔪᑦ 
ᐸᕐᓇᐅᑏᑦ. ᑕᐃᓐᓇ ᓄᓇᕗᑦ ᒐᕙᒪᒃᑯᖏᓐᓂ 
ᐃᓱᓕᕝᕕᖃᓐᖏᒃᑲᓗᐊᕐᓗᓂ 
ᐃᖅᑲᓇᐃᔭᑲᐃᓐᓇᑐᑦᓵᑦ ᐅᕝᕙᓗ 
ᐃᓪᓗᓕᕆᔨᕐᔪᐊᒃᑯᓂᑐᐃᓐᓇᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ ᒥᔅᑕ ᐃᐊᓕᐊᑦ ᐊᐱᕆᒻᒪᑦ. 
ᑕᐃᓐᓇ ᒥᓂᔅᑕ ᐊᖏᕐᕋᖃᓐᖏᓐᓂᓕᕆᓂᕐᒧᑦ 
ᐊᐱᕆᓂᐊᖅᑲᕋ ᑭᐅᖁᓪᓗᒍ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐃᓱᓕᕝᕕᖃᓐᖏᒃᑲᓗᐊᕐᓗᓂ 
ᐃᓕᓴᒪᑲᐃᓐᓇᓂᐊᖅᑐᖅ 
ᐃᓪᓗᓕᕆᔨᕐᔪᐊᑯᓐᓃᓂᐊᖅᑐᓂ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᒥᓂᔅᑕ ᐅᖃᕋᑖᕐᒪᑦ 
ᐊᖏᕐᕋᖃᓐᖏᓐᓂᓕᕆᓂᕐᒧᑦ ᐅᓂᒃᑳᖅᑲᐅᒻᒪᑦ 
ᐱᓕᕆᐊᖑᓯᒪᒌᖅᑐᓂᑦ. ᐊᑐᐊᒐᖃᓪᓚᑦᑖᖅᑐᖃᖅᐹ 
ᐱᓕᕆᕝᕕᓯᓐᓂ  

ᑭᓱᓕᕆᓂᐊᕐᒪᖔᑦᑎ ᓇᓗᓇᐃᖅᓯᒪᓕᖅᐱᓯᐅᒃ 
ᖃᓄᐃᓕᐅᕐᓂᐊᕐᒪᖔᔅᓯ ᐊᖏᕐᕋᖃᓐᖏᓕᕆᓂᕐᒧᑦ? 
 
ᐊᒻᒪᓗ ᐊᖏᕐᕋᖃᕈᓐᓃᖅᑐᖃᕋᐃᒻᒪᑦ 
ᐃᓂᑦᓴᖃᕈᓐᓃᕋᐃᒻᒪᑦ ᖃᓄᐃᓕᖓᖃᑦᑕᕐᒪᑕ 
ᖃᓄᐃᓕᐅᖃᑦᑕᓚᖓᕕᓯᐅᒃ? ᒪᑯᐊᓗ  
ᐊᖏᕐᕋᖃᓐᖏᑐᒃᑯᕖᑦ ᐃᓪᓗᐃᑦ ᓇᔪᒐᐃᑦ ᖃᓄᖅ 
ᐊᐅᓚᑕᐅᖃᑦᑕᓚᖓᒻᒪᑦ ᒪᑯᓇᒐᒐᓚ 
ᐋᖅᑭᓱᐃᓚᖓᕕᓯ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᖅᑲᐅᒐᒪ ᐅᐊᑦᑎᐊᕈ ᑖᓐᓇ 
ᐊᑐᐊᒐᕐᒥᑦ ᐋᖅᑭᓱᐃᔪᖃᖅᓯᒪᓐᖏᑦᑐᖅ ᐊᑐᐊᒐᕐᓂᑦ 
ᐊᖏᕐᕋᖃᓐᖏᓐᓂᐅᑉ ᒥᑦᓵᓄᑦ 
ᓇᔪᒐᐅᑲᐃᓐᓇᖃᑦᑕᖅᑐᖅ.  
 
ᖃᐅᔨᓴᕆᐊᖃᓚᖓᔭᕗᑦ ᖃᓄᖅᑑᕐᓗᑕᓗ 
ᑕᒪᑮᑦᓯᒪᑦᓯᐊᖅᑐᒥ ᐊᖏᕐᕋᖃᓐᖏᓂᓕᕆᓂᐅᑉ 
ᐱᔾᔪᑎᓕᒫᖏᓐᓂ ᕿᒥᕐᕈᓇᓚᐅᕐᓗᑕ 
ᐋᖅᑭᑦᓱᐃᒍᒪᒐᓗᐊᕋᑦᑕ. ᑕᐃᓐᓇ 
ᐊᑐᐊᒐᓕᐅᕐᓂᐊᖅᑐᖅ 
ᐃᖅᑲᓇᐃᔭᖅᑎᑖᕆᑲᐃᓐᓇᓂᐊᖅᑕᕗᑦ 
ᐊᑐᐊᒐᖃᓕᕐᓗᑎᑦ 
ᐊᖏᕐᕋᖃᓐᖏᑦᑐᓕᕆᔨᐅᓚᖓᒻᒪᑦ. 
ᑭᓇᑐᐃᓐᓇᑦᑎᐊᒥᒃ ᐅᕝᕙᓗ ᑎᒥᐅᔪᓂᑦ 
ᐱᓕᕆᖃᑎᖃᕈᓐᓇᕐᓗᓂ. ᑕᐃᒃᑯᐊ 
ᐊᖏᕐᕋᖃᓐᖏᑦᑐᓕᕆᔨᒐᓚᐅᖃᑦᑕᖅᑐᑦ 
ᐃᑲᔪᕈᓐᓇᑐᓪᓗ ᑮᓇᐅᔭᑎᒍᑦ ᒪᑭᑉᐸᓕᐊᔾᔪᑎᔅᓴᓂᑦ 
ᖃᓄᖅᑑᖃᑎᒋᓗᓂᒋᑦ. 
 
ᑕᐃᒃᑯᐊᓗ ᒐᕙᒪᒃᑯᓐᓄᑦ ᐱᓕᕆᐊᖑᕙᓪᓕᐊᔪᐃᑦ 
ᐊᓯᖏᓐᓂ ᐱᓕᕆᖃᑎᖃᕆᐊᖃᕈᑦᑕ 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᒥᓂᔅᑕ 
ᐱᖃᑕᐅᖃᑦᑕᕋᔭᕐᓗᓂ. ᐊᓪᓛᒃ 
ᐃᓕᓐᓂᐊᕐᓂᓕᕆᔨᒃᑯᓐᓂ ᓲᕐᓗ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕝᕕᖓᓄᑦ 
ᑐᒃᓯᕋᖅᑐᖃᕐᓂᐊᖅᐸᑦ ᐅᕝᕙᓘᓐᓃᑦ 
ᒪᓕᒐᓕᕆᔨᒃᑯᓐᓂ  

ᒐᕙᒪᑐᖃᒃᑯᓐᓄᓪᓘᓐᓃᑦ ᑐᒃᓯᕋᖅᑐᖃᕐᓂᖅᐸᑦ 
ᑮᓇᐅᔭᕐᓂᑦ. 
 
ᐊᑕᐅᑦᑎᒧᑦ ᓄᐊᑕᐅᓗᑎᑦ 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᑐᕌᖓᓂᐊᖅᑐᑦ 
ᑐᑦᓯᕋᑲᑕᓚᐅᕐᓗᑕ ᑖᒃᑯᓐᓄᖓᓕᒫᖅ 
ᐱᓕᕆᕝᕕᓐᓄᑦ, ᑖᔅᓱᒪ ᐊᐅᓚᓕᕋᔭᕐᒪᒋᑦ 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐱᓕᕆᔾᔪᑎᑦᓴᐃᑦ ᐊᒻᒪ 
ᒐᕙᒪᒃᑯᓐᓂ ᐱᓕᕆᔨᓕᒫᑦ ᐱᓕᕆᕝᕕᓕᒫᑦ 
ᐃᖅᑲᓇᐃᔭᖃᑎᒋᓗᒋᑦ ᖃᓄᖅᑑᖃᑎᒋᓗᒋᑦ. 
ᑕᐃᓐᓇᓗ ᐃᖅᑲᓇᐃᔭᖅᑎᐅᓂᐊᖅᑐᖅ ᐅᕙᓂ 
ᐅᓪᓗᖅᓯᐅᑎᑎᒍᑦ ᐱᔭᕇᖅᓯᒪᒍᒪᓂᐊᖅᑕᕗᑦ ᐅᑯᐊ 
ᐊᒻᒪ ᐃᑲᓐᖓᑦ ᑮᓇᐅᔭᓂᑦ ᑮᓇᐅᔭᖅᑖᕆᓂᐊᖅᑕᕗᑦ 
ᓲᕐᓗ ᐃᓄᓕᕆᔨᒃᑯᓐᓂ ᑮᓇᐅᔭᖅᑖᕐᓂᐊᕈᑦᑕ ᑭᓱᒧᑦ 
ᐊᑐᕐᓂᐊᕐᒪᖔᑕ ᓇᓗᓇᐃᔭᖅᑐᖃᑦᑕᕐᓗᒋᑦ. 
ᑕᐃᒫᑦᑕᐅᖅ ᒐᕙᒪᑐᖃᒃᑯᓐᓂ 
ᑮᓇᐅᔭᖅᑖᕐᓂᐊᕐᓂᕈᑦᑕ ᑕᐃᑦᓱᒪ ᐃᖅᑲᓇᐃᔭᖅᑎᑦᑕ 
ᑐᑭᒧᐊᑉᐸᓪᓕᐊᓂᖏᑦ 
ᕿᒥᕐᕈᐊᕈᓐᓇᖃᑦᑕᓚᖓᒻᒪᒋᑦ. 
ᓇᒧᓐᖓᐸᓪᓕᐊᓕᕐᒪᖔᑦᑕ ᑮᓇᐅᔭᖅᑐᕈᑏᑦ.  
 
ᐅᐊᑦᑎᐊᕈᑦ ᑮᓇᐅᔭᓂᒃ ᑐᒃᓯᕋᕋᐃᒐᓗᐊᕋᑦᑕ ᑖᒃᑯᐊ 
ᐋᖅᑭᒃᓱᕆᐊᖃᓐᓂᖏᑦ ᑐᒃᓯᕋᐅᑏᑦ 
ᐱᔭᕆᐊᑐᓗᐊᕐᓂᑯᒧᑦ ᓂᓐᖓᑐᐃᓐᓇᖃᑦᑕᔪᒻᒪᑕ 
ᓴᐱᓕᑐᐃᓐᓇᖅᓱᑎᒃ ᑐᑦᓯᕋᕈᓐᓃᖅᑐᑎᒃ. ᐃᒻᒪᖄ 
ᑕᐃᓐᓇ ᐱᓕᕆᔨᕗᑦ ᑕᕝᕙᐅᓕᖅᐸᑦ 
ᑐᑦᓯᕋᐅᑎᓕᐅᕈᓐᓇᖃᑦᑕᓚᖓᒻᒪᑦ ᓇᑭᑐᐃᓐᓇᖅ 
ᑮᓇᐅᖑᔭᓂᒃ ᕿᓄᕙᓪᓗᓂ 
ᕿᓂᕐᕕᒋᔪᓐᓇᖅᑕᖏᓐᓂᒃ ᓇᒧᕈᓘᔭᖅ 
ᑭᓂᕈᓐᓇᖃᑦᑕᕋᔭᕐᖓᑦ ᑮᓇᐅᔭᖅᑐᕈᑎᑦᓴᓂᒃ 
ᐊᖏᕐᕋᖃᖏᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᐃᖅᑲᓇᔭᖃᔭᖅᑐᖅ ᐱᓕᕆᖃᑎᖃᕋᔭᖅᑲ 
ᐱᕙᓪᓕᐊᔪᓕᕆᔨᒃᑯᓐᓂᑦ, ᐊᔪᖅᓴᓂᖅᓴᐅᔪᓂᒃ 
ᐃᑲᔪᕋᓱᐊᓐᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᐅᔨᒪᖏᑦᑐᖓ 
ᑕᕝᕗᖓᓪᓚᕆᐅᒐᔭᒻᒪᖔᖅ ᑭᓯᐊᓂ 
ᐃᓚᐅᓂᖃᖃᑦᑕᕋᔭᕐᒥᔪᖅ ᑕᕝᕙᓐᖓᑦ 
ᐃᖅᑲᓇᐃᔭᖅᑎᐅᔪᓂᒃ. ᑖᓐᓇ ᑲᒪᖃᑦᑕᕋᔭᕐᓗᓂ  
ᑕᕝᕙᓐᖓᑦ ᓴᖅᑭᑕᐅᓯᒪᔪᓂᒃ ᑖᒃᑯᓐᓄᖓ 
ᐊᖏᕐᕋᖃᖏᑦᑐᓄᑦ 
ᐊᐅᓚᑦᑎᑦᑎᐊᕈᓐᓇᓂᖅᓴᐅᒐᔭᕐᖓᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᑭᐅᒻᒪᖓ. ᐄ, ᐊᓯᖏᑦᑕᐅᖅ 
ᐱᓕᕆᕕᐅᔪᑦ ᐱᓕᕆᖃᑎᖃᑦᑐᓴᐅᕙᒻᒥᔪᑦ 
ᑕᒪᒃᑯᓐᓄᖓ ᐊᖏᕐᕋᖃᖏᑦᑐᓕᕆᓂᕐᒧᑦ. 
ᓴᖅᑮᔭᕆᐊᖃᑦᑐᓴᐅᒻᒥᔪᑦᑕᐅᖅ 
ᐸᕐᓇᒍᑎᒋᓂᐊᖅᑕᖏᓐᓂᒃ, 
ᖃᓄᖅᑑᕈᑎᒋᓂᐊᖅᑕᖏᓐᓂᒃ. 
 
ᖃᐅᔨᒪᕕᓰ ᖃᓄᑎᒋᐸᓘᒐᔭᕐᒪᖔᑦ, ᖃᓄᑎᒋᐸᓗᒃ 
ᓴᖅᑭᕋᓱᓐᓂᐊᕐᒪᖔᑦ, ᖃᖓᓗ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒫᓐᓇᐅᔪᖅ ᐃᓪᓗᓕᕆᔨᕐᔪᐊᒃᑯᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐱᓕᕆᖃᑎᖃᕐᖓᑕ 
ᐃᖅᑲᓇᐃᔭᖅᑎᑖᕋᓱᒃᑐᑎᒃ.  

ᑖᓐᓇ ᐃᖅᑲᓇᐃᔭᓕᖅᑲᑦ 
ᑲᔪᓯᒋᐊᑦᑎᐊᕐᕋᔭᖅᑐᔅᓴᐅᔪᖅ ᑕᐃᓐᓇ 
ᐃᖅᑲᓇᐃᔭᖅᑎᑕᐅᓕᓚᐅᖏᓐᓂᖓᓂ ᑭᓯᐊᓂ ᑖᓐᓇ 
ᐅᖃᐅᑎᒍᓐᓇᖅᑕᕋ ᓇᓗᓇᐃᖅᑕᐅᓯᒪᓕᖅᑲᑦ 
ᑕᐃᓐᓇ ᐃᖅᑲᓇᐃᔭᕋᔭᖅᑐᖅ ᑲᔪᓯᒋᐊᑦᑎᐊᕐᕋᔭᖅᑯᖅ 
ᓯᕗᒧᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᑲᑎᑦᑐᒋᑦ ᓄᓇᕗᑦᒥ ᐃᓪᓗᓕᕆᔨᕐᔪᐊᒃᑯᑦ. 
$207,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒍ ᐱᓕᕆᕕᐅᔪᖅ, 
$207,000. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓᓅᕐᓗᓯ 
ᓯᕗᓪᓕᖅᐸᖓᓂ, ᒪᑉᐱᒐᖅ 2, ᐋᖅᑭᒃᓯᒪᔪᑦ 
ᐊᐅᓚᓂᖏᓐᓄᑦ ᒪᑭᒪᓂᖏᓐᓄ, $3,623,000. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᑯᖅᑕᓂ 
ᒪᓕᒐᐅᔪᓅᕐᓗᓯ, ᒪᓕᒐᒃᓴᖅ 30-ᒧᑦ. ᒪᓕᒐᒃᓴᖅ 30, 
ᐃᓚᒋᐊᕈᑏᑦ ᓴᓂᖅᕙᒃᑕᐅᓯᒪᔪᑦ ᐊᐅᓚᓂᖏᓐᓄᑦ 
ᒪᑭᒪᓂᖏᓐᓄᑦ, ᓇᒻᒪ 1, ᒪᓕᒐᖅ 2010-11. 
ᓇᓗᓇᐃᒃᑯᑕᓕᒃ 1. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 2, 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 3, 
ᐅᐃᒍᖓᓅᕐᓗᓯ. ᐅᓇ ᒪᑉᐱᒐᖅ ᑭᖑᓂᐊᓃᑦᑐᖅ 
ᐋᖅᑭᒃᓯᒪᓂᖏᑦ ᑖᒃᑯᐊ ᑭᒃᑯᓅᓐᓂᐊᕐᒪᖔᑕ 
ᑎᑭᓪᓗᒍ ᒫᑦᓯ 31, 2011. ᐊᐅᓚᓂᖏᓐᓄᑦ 
ᒪᑭᒪᓂᖏᓐᓄᑦ. ᑲᑎᑦᑐᒋᑦ.  

$3,623,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓕᒫᖅᑐᒋᑦ, 
$3,623,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᕝᕗᖓ ᐅᑎᕐᒥᓗᑕ 
ᐱᖁᔭᔅᓴᒧᑦ ᓈᓴᐅᑎᓕᒃ 3. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 4. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 5. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 6. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 7. 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᑲᑎᒪᑐᐃᓐᓇᖅᑐᑦ 
ᐊᖏᖅᐹᑦ ᑖᔅᓱᒥᖓ ᒪᓕᒐᒃᒃᓴᒥᑦ 30 ᐊᑕᖏᕐᓗᒍ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᒪᓕᓪᓗᒍ 
62(2), ᑖᓐᓇ ᒪᓕᒐᒃᓴᖅ 30 
ᑲᑎᒪᔾᔪᑎᔅᓴᓅᕈᓐᓇᓕᖅᑐᖅ ᐱᖓᔪᐊᓂᑦ 
ᐅᖃᓕᒫᖅᑕᐅᔪᔅᓴᒫᖑᓗᓂ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᒥᔅᑕ 
ᓯᐅᓪ, ᐃᒃᓯᕙᐅᑕᐅᑲᐃᓐᓇᓂᐊᕐᖓᑦ 5 ᒥᓂᑦᒥᑦ 

ᓄᖅᑲᑲᐃᓐᓇᓂᐊᖅᑐᒍᑦ. ᐅᑎᕈᑦᑕ ᑲᔪᓯᓂᐊᖅᑯᒍ 
ᑮᓇᐅᔭᓕᕆᔨᒃᑯᓐᓄᑦ ᑕᕝᕙᓃᓪᓗᑎᑦ 
ᐊᐱᖅᓱᖅᑕᐅᓗᑎᑦ ᕿᒥᕈᓂᐊᕋᑦᑎᒍᑦ ᐱᖁᔭᔅᓴᖅ 
31. ᐅᖃᖅᑲᐅᒐᒪ, ᒥᔅᑕ ᒥᐅᓪ 
ᐃᒃᓯᕙᐅᑕᕆᔭᐅᓂᐊᖅᑐᖅ. ᖁᔭᓐᓇᒦᒃ. 
 
>>ᓄᖅᑲᖓᑲᐃᓐᓇᖅᑐᑦ 16:36ᒥ ᐱᒋᐊᒃᑲᓂᖅᑐᑦ 
16:49ᒥ 
 
ᒪᓕᒐᒃᓴᖅ 31 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ) ᒪᓕᒐᖅ, ᓈᓴᐅᑎᖓ 2, 
2010-2011 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᓯᐊᓪ)(ᑐᓵᔨᑎᒍᑦ): ᒥᓂᔅᑕᖓᑦ 
ᑮᓇᐅᔭᓕᕆᔨᒃᑯᓐᓄᑦ ᑐᓐᖓᓱᒃᑎᒍᒪᔭᕋ. ᑖᓐᓇ 
ᒪᑐᐃᖅᓯᔾᔪᑎᒃᓴᖃᖅᑲ ᐱᖁᔭᒃᓴᖅ 31-ᒧᑦ? ᒥᔅᑕ 
ᐲᑐᓴᓐ. 
 
ᐊᖓᔪᖅᑳᖅ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖁᕕᐊᓱᒃᐳᖓ 
ᐃᓚᒋᐊᕈᑎᓄᑦ ᐊᐅᓚᓂᖏᓐᓄᑦ ᒪᑭᒪᔾᔪᑎᓄᑦ 
ᓈᓴᐅᑕᖓ 2, 2010-11. 
 

• ᖃᐅᔨᒪᒐᑦᓯ ᑖᒃᑯᐊ ᒐᕙᒪᒃᑯᓐᓄᑦ 
ᐊᒥᒐᖅᓯᓗᐊᕐᓂᖏᓐᓂ ᓄᓇᕗᒻᒥ 
ᐃᓪᓗᓕᕆᓂᕐᒧᑦ ᑮᓇᐅᔭᖃᖅᑎᑦᑎᔪᑦ, 
ᑖᒃᑯᐊ ᐊᐅᓚᓂᖏᓐᓄᑦ ᒪᑭᒪᔾᔪᑎᖏᓐᓄᑦ, 
ᐃᓚᒋᐊᕈᑎᐅᔪᖅ ᓄᑦᑎᖅᑎᕆᔪᖅ 
$16,000,000 ᑕᕝᕙᓐᖓᑦ 
ᐱᓕᕆᕝᕕᐅᔪᓂᑦ ᓄᓇᕗᒻᒥ ᓯᓚᑦᑐᓴᕐᕕᒻᒥ, 
ᓄᓇᕗᒻᒥ ᐃᓪᓗᓕᐅᕐᓂᕐᒧᑦ ᐱᓕᕆᐊᒧᑦ 
ᐃᒪᐃᓕᖓᓪᓗᑎᑦ:  

 
• $526,000 ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᑦ;  

 
• $1,724,000 ᑮᓇᐅᔭᓕᕆᔨᒃᑯᓐᓂᑦ; 

 

• $685,000 ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ;  
 

• $2,342,000 ᒪᓕᒐᓕᕆᔨᒃᑯᓐᓂᑦ;  
 

• $715,000 ᐃᓕᖅᑯᓯᓕᕆᔨᒃᑯᓐᓂᑦ; 
 

• $2,692,000 ᐃᓕᓐᓂᐊᖅᑐᓕᕆᔨᒃᑯᓐᓂᑦ; 
 

• $685,000 ᐊᕙᑎᓕᕆᔨᒃᑯᓐᓂᑦ; 
 

• $5,179,000 ᓄᓇᓕᓐᓂ ᒐᕙᒪᒃᑯᓐᓂ 
ᐱᔨᑦᑎᖅᑎᓂᑦ;  

 
• $806,000 ᑕᕝᕙᓐᖓᑦ 

ᐱᕙᓪᓕᐊᔪᓕᕆᔨᒃᑯᓐᓂᑦ 
ᐃᖏᕐᕋᔪᓕᕆᔨᒃᑯᓂᓪᓗ;  

 
• $726,000 ᓄᓇᕗᒻᒥ ᓯᓚᑦᑐᓴᕐᕕᒻᒥᑦ;  

 
ᐊᒻᒪ ᓱᓕ $2,300,000 ᓄᑦᑎᖅᑕᐅᓂᐊᕐᒥᔪᑦ 
ᑐᐊᕕᕐᓇᖅᑐᖃᖅᑎᓪᓗᒍ ᑮᓇᐅᔭᓂᑦ ᑕᕝᕗᖓ 
ᐃᓪᓗᓕᐅᕐᕕᒻᒧᑦ. ᑖᓐᓇ ᐊᑕᐅᓯᐊᕐᓗᓂ 
ᑕᐃᒪᐃᓕᐅᕐᓂᐊᖅᑐᖅ. ᑖᒃᑯᐊ 
ᓇᓕᒧᓕᖅᑎᕆᐊᖃᕐᖓᑕ ᐱᔨᑦᑎᕈᑕᐅᓂᐊᖅᑐᑦ 
ᐱᔭᕇᖅᑕᐅᓂᐊᕐᓗᓂᓗ ᑕᐃᓐᓇ ᐃᓪᓗᓕᐅᖅᑐᑦ. 
 
ᑕᕝᕙ ᑖᒃᑯᐊ ᐅᖃᐅᓯᔅᓴᒃᑲ. ᑕᐃᒪ 
ᖁᕕᐊᓱᓐᓂᐊᖅᐳᖓ ᐊᐱᖅᑯᑎᔅᓴᖃᕈᔅᓯ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᐅᖃᐅᓯᔅᓴᑐᐃᓐᓇᐃᑦ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ  

ᒪᑐᐃᖅᓯᕕᒋᕋᑖᖅᑕᖏᓐᓂ ᓇᓗᓇᑦᑎᐊᕐᒪᑦ 
ᓇᓪᓕᐊᑦ ᑮᓇᐅᔭᑦ ᑕᑯᔭᕋᓗᐊᕗᑦ 
ᓇᑲᑎᖅᑕᐅᓂᐊᖅᑐᑦ. ᑖᒃᑯᐊ ᐅᖂᑕᓐᖑᐊᓖᑦ. 
ᑭᓯᐊᓂ ᓇᓗᓇᑦᑎᐊᕐᒪᑦ, ᑭᓱᑦ ᐱᔭᔅᓴᑦ - 
ᐅᖃᑦᑎᐊᑲᓐᓂᕆᐊᕐᓗᒍ - ᑭᓱᑦ ᐊᐅᓚᑕᐅᔪᔅᓴᐃᑦ 
ᐲᔭᕐᓂᐊᕐᒪᖔᑕ ᑕᕝᕙ ᓇᓗᓇᖅᑐᖅ. 
ᓇᓗᓇᑦᑎᐊᕐᒪᑦ ᐅᖃᖅᓯᒪᓐᖏᒻᒪᑕ, 
ᐃᒪᐃᓕᖓᑐᐃᓐᓇᕐᒪᑕ, ᐆᒃᑑᑎᒋᓗᒍ: ᐅᓇ 
ᖁᓪᓕᖅᐹᒧᑦ ᑕᑉᐱᓐᓇ ᐅᖃᕋᑖᖅᑕᖓ $526,000  
ᑖᒃᑯᓇᓐᖓᒡᒎᖅ ᒐᕙᒪᒃᑯᓐᓄᑦ ᓯᕗᓕᐅᖅᑎᓂᑦ. 
ᑖᒃᑯᐊᓗ ᑕᐅᓄᖓᓕᒫᖅ ᑕᐃᒍᖅᐸᓪᓕᐊᓪᓗᓂᒋᑦ 
ᓇᓪᓕᐊᑦ ᑭᓱ ᓇᑲᑎᖅᑕᐅᓂᐊᕐᒪᖔᑕ. ᑭᓯᐊᓂ 
ᐅᖃᓐᖏᑦᑐᖅ, ᑭᓱ ᐱᓕᕆᐊᔅᓴᐃᑦ 
ᐲᔭᖅᑕᐅᓂᐊᕐᒪᖔᑕ ᓇᑲᑎᖅᑕᐅᓂᐊᕐᒪᖔᑕ. 
 
ᑕᐃᒪ ᐊᐱᕆᔪᒪᔾᔪᑎᒋᔭᕋ ᑖᓐᓇ ᐅᓪᓛᖅ 
ᐊᐱᖅᓱᖃᐅᒻᒪᑦ ᒥᔅᑕ ᐅᑲᓕᖅ ᓯᕗᓕᖅᑎᒧᑦ 
ᐊᐱᖅᓱᖅᖢᓂ, ᑖᒃᑯᐊ ᒫᓐᓇ University-ᒥᓗ 
College-ᒥᓗ ᐊᐅᓚᑕᐅᔪᑦ ᐅᓪᓗᒥ 
ᖃᓄᐃᓕᖓᓂᐊᕐᒪᖔᑕ 
ᑲᔪᓯᑦᑎᐊᕐᓂᐊᕋᓗᐊᕐᒪᖔᑕᓘᓐᓃᑦ. ᓲᕐᓗ ᓯᕗᓕᖅᑎ 
ᑭᐅᔫᔮᖅᑲᐅᒻᒪᑦ, ᑖᒃᑯᐊ ᑮᓇᐅᔭᑭᔅᓴᕐᓂᐊᕋᑦᑕ ᒫᓐᓇ 
ᐃᓪᓗᓕᕆᔨᕐᔪᐊᒃᑯᒡᒎᖅ ᐊᑭᓕᔅᓵᓗᖓ 
ᐊᑭᓕᕆᐊᖃᕐᒪᑕ. 
 
ᑖᒃᑯᐊᓕ ᐃᓱᒪᔅᓴᖅᓯᐅᕋᓗᐊᖅᐳᒍᑦ University-ᒥ 
ᓴᖅᑭᖅᑐᖃᖅᐸᓪᓕᐊᓇᔭᖅᐸᑦ, ᑖᒃᑯᐊ 
ᐃᓕᐅᖅᑲᐸᓪᓕᐊᓇᔭᖅᐸᕗᑦ ᐃᓕᓐᓂᐊᖅᑕᐅᔪᔅᓴᐃᑦ. 
ᓲᕐᓗ ᐅᖃᖅᑐᖅ ᑐᑭᓯᖅᑲᐅᒐᒃᑯ ᐅᓪᓗᒥ 
ᐃᒪᓐᓇᐃᓕᖅᖂᔨᒋᓪᓗᒍ, ᑖᒃᑯᐊ ᓴᖅᑮᔮᖅᑐᑦ 
ᐅᓪᓗᒥᐅᔪᖅ ᒫᓐᓇ ᐊᐅᓚᑕᐅᔪᑦ: ᐊᑭᒃᓯᕋᖅ 
ᐃᓕᓐᓂᐊᕐᕕᒃ, ᐋᓐᓂᐊᓯᐅᖅᑎᒃᓴᑦ, 
ᐃᓕᓴᐃᔨᔅᓴᐃᓪᓗ ᑕᐃᒃᑯᐊ. ᑕᒪᒃᑯᐊ ᑮᓇᐅᔭ ᓄᑖᒥ 
ᓴᖅᑭᑦᑐᖃᔾᔮᓐᖏᑦᑐᑦ ᑮᓇᐅᔭᓂᑦ ᑕᐃᓐᓇ 
ᐊᑭᓕᐊᓂᑦᑕᐅᓚᐅᖄᑎᓐᓇᒍ ᐊᑭᓕᔅᓴᖓᑦ 
ᐃᓪᓗᓕᕆᓂᕐᒧᑦ ᐸᐸᑦᑎᕕᒃ. ᐊᒻᒪᓗ, ᑕᐃᒃᑯᐊ 
University-ᒧᑦ ᐸᕐᓇᐸᓪᓕᐊᒍᒪᔭᕗᑦ ᑕᑯᔪᒪᔭᕗᑦ 
ᓴᖅᑭᓚᐅᕌᖅᑎᓐᓇᒋᖅᑲᐃ. ᑖᓐᓇ 
ᑐᑭᓯᑦᑎᐊᖅᓯᒪᖅᑲᐅᖏᓐᓇᒃᑯ ᖃᐅᔨᒪᔪᖓ.  
 
ᑭᓯᐊᓂᓕ ᐊᐱᕆᔪᒪᔪᖓ ᒥᓂᔅᑕᒧᑦ, ᑖᒃᑯᐊᒎᖅ 
ᐊᑭᑦᓯᕋᖅ ᐃᓕᓐᓂᐊᕐᕕᒃ, ᒫᓂ ᐃᓕᓐᓂᐊᖅᑕᐅᔪᑦ, 
ᓇᓗᓇᖅᓯᓯᒪᒻᒪᑦ ᐊᕐᕌᒍ ᑲᔪᓯᓂᐊᕋᓗᐊᕐᒪᖔᑕ. 
ᑖᒃᑯᐊ ᐊᕐᕌᒍ ᐊᑐᖅᑐᒃᓴᐃᑦ ᐊᑭᑦᓯᕋᖅ 
ᐃᓕᓐᓂᐊᕐᕕᖕᒧᑦ ᐋᖅᑭᑦᑎᐊᖅᓯᒪᒐᓗᐊᖅᐹᑦ  

ᓇᑲᑎᖅᑕᐅᓛᖁᓇᒋᑦ ᐊᕐᕌᒎᓂᐊᖅᑐᒥ? ᑖᔅᓱᒪ 
EIAᑯᓂᓪᓘᓐᓃᑦ ᓇᓕᐊᓐᓂᑭᐊᖅ 
ᑮᓇᐅᔾᔭᒃᑕᐅᓯᒪᒻᒪᖔᖅ ᖃᐅᔨᒪᓐᖏᑦᑎᐊᕋᒪᐃ,  
ᐃᒃᓯᕙᐅᑖᖅ, ᐅᕝᕙᓘᓐᓃᑦ ᑮᓇᐅᔭᓕᕆᔨᒃᑯᓐᓂ 
$1,724,000 ᐃᓗᐊᓃᑦᑐᒥᒃ. ᖃᐅᔨᒪᒐᓗᐊᖅᑐᖓ 
ᓄᓇᕗᑦ ᓯᓚᑦᑐᓴᕐᕕᒃᑰᓐᖏᑦᑐᖅ ᒐᕙᒪᒃᑯᑦ ᓇᒻᒥᓂᖅ 
ᐋᖅᑭᓱᖅᓯᒪᒻᒪᒍ ᑖᓐᓇ. 
 
ᐅᖃᐅᑎᔪᓐᓇᖅᐹᖓᖃᐃ ᑖᒃᑯᐊ ᑮᓇᐅᔭᑦ 
ᐊᑐᕆᐊᖃᕐᓂᐊᖅᑕᖏᑦ ᐊᕐᕌᒎᓂᐊᖅᑐᖅ 
ᐲᖅᑕᐅᓯᒪᓐᖏᑦᑎᐊᕋᓗᐊᕐᒪᖔᑕ ᐅᕝᕙᓘᓐᓃᑦ 
ᐃᓚᓐᖓᖅᓯᒪᓐᖏᒃᑲᓗᐊᕐᒪᖔᑕ? ᖁᔭᓐᓇᒦᒃ 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᐊᐱᖅᑯᑎᖓᓄᑦ 
ᑖᔅᓱᒧᖓ. ᑖᓐᓇ ᓯᓚᑦᑐᓴᕐᕕᐅᔪᖅ ᑲᑐᔾᔭᐅᒐᓱᒻᒪᑦ 
ᐱᖓᓲᔪᓂᒃ ᐅᑭᐅᖅᑕᖅᑐᒥ ᐱᓕᕆᓪᓗᑎᒃ, 
ᐅᖃᐅᓯᕆᔭᐅᕙᑦᑐᓂᓗ ᐅᖃᐅᓯᕆᔭᐅᓚᐅᖅᓯᒪᒻᒥᔪᖅ 
ᑲᑎᒪᑎᓪᓗᒋᑦ ᓯᕗᓕᖅᑎᖏᑦ ᐱᖓᓱᑦ. 
 
ᑕᐃᓐᓇᓕ ᐊᑭᑦᑎᕋᖅ ᒪᓕᒐᓕᕆᕐᓂᒧᑦ ᐊᑭᑦᓯᕋᖅ 
ᑮᓇᐅᔭᓕᐅᕋᓱᓐᖏᑦᑐᑎᒃ ᒐᕙᒪᒃᑯᑦ 
ᐱᓕᕆᐊᒋᓐᖏᒪᔾᔪᒃ. ᑮᓇᐅᔭᖃᖅᑎᑕᐅᓚᐅᖅᓯᒪᔪᖅ 
ᓯᕗᓪᓕᖅᐸᐅᔪᓂᒃ, ᐊᒥᓱᑲᓪᓚᐅᔪᓂᓪᓗ ᑮᓇᐅᔭ 
ᑎᑎᕋᕐᓗᑎᒃ ᓄᓇᕗᒻᒧᑦ ᑐᔅᓯᕋᖃᑦᑕᖅᑐᑦ ᑕᖅᑭᓂᒃ 
6ᓂᒃ 7ᒥ ᑮᓇᐅᔭᓂᒃ ᑐᔅᓯᕋᖅᑐᑎᒃ $5,200,000. 
ᐃᓛ ᐊᔾᔨᒋᓐᖏᒻᒪᒍ ᐃᑲᔪᖅᑐᖅᑕᐅᒍᒪᖃᑦᑕᖅᑐᑦ. 

ᖃᐅᔨᒪᒐᔅᓯᓗ ᓄᓇᕗᑦ ᒐᕙᒪᒃᑯᖏᑦ ᐄ, ᑕᒪᒃᑯᐊ 
ᓯᕗᓪᓕᐅᔾᔨᔪᒪᔭᖏᑦ ᐊᒥᓲᒻᒪᑕ. ᒐᕙᒪᒃᑯᑦ 
ᐱᓕᕆᕕᖓᑕ ᑖᓐᓇ ᒪᓕᒐᓕᕆᓂᕐᒧᑦ 
ᐃᓕᓐᓂᐊᕐᓂᖅ ᒐᕙᒪᒃᑯᑦ ᓯᓚᑖᓃᒻᒪᑦ. 
ᑮᓇᐅᔭᖃᖅᑎᑕᐅᓛᖅᑑᒐᓗᐊᖅ ᐅᕙᑦᑎᓐᓂᒃ ᐊᒻᒪ  
ᐅᕙᑦᑎᓐᓄᑦ ᐊᑭᓕᖅ, ᑭᓯᐊᓂ ᒐᕙᒪᒃᑯᓐᓄᑦ 
ᐱᓕᕆᐊᓪᓚᑦᑖᖑᓐᖏᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑕᐃᒪᓕ ᑕᐃᒃᑯᐊ ᐊᑎᓕᐅᕐ ᐱᓇᓱᐊᕈᒫᖅᑐᑦ 
ᒪᓕᒐᓕᕆᓂᕐᒥᒃ ᐱᔭᕇᕋᔭᓐᖏᓚᑦ 
ᑮᓇᐅᔭᖃᖅᑎᑕᐅᓂᐊᓐᖏᓐᓂᖓᓄᑦ $5,200,000. 
ᐅᖃᖅᑲᐅᖏᑦᑐᑎᓂᓛᒃ ᑕᐃᒃᑯᐊ 
ᐊᖏᖅᑕᐅᓯᒪᒻᒪᖔᑕ ᐊᖏᖅᑕᐅᓯᒪᓐᖏᒻᒪᖔᑕ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᑕᕝᕙᓂ ᐃᖅᑲᐃᑎᒍᒪᓪᓗᑎᑦ ᑖᓐᓇ 
ᒪᓕᒐᓕᕆᓂᕐᒧᑦ ᑎᑎᕋᖅᓯᒪᓐᖏᒻᒪᑦ 
ᐅᖃᐅᓯᕐᖓᐅᑎᖏᓐᓂᒃ ᑭᐅᔪᒪᑉᐸᑦ ᒥᓂᔅᑕ. 
ᖁᔭᓐᓇᒦᒃ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᐊᐱᕆᕋᑖᕐᖓᑦ ᑖᒃᑯᐊ ᑕᐃᒃᑯᐊ 
ᐃᓕᓐᓂᐊᕈᒪᓯᒪᔫᒐᓗᐊᑦ ᐱᔭᕇᔾᔮᓐᖏᒻᒪᑕ 
ᐅᖃᓕᒫᖃᑦᑕᖅᑐᒋᑦ 93-ᖑᓚᐅᕐᒪᑕ ᐱᒍᒪᓯᒪᔪᑦ. 
ᐊᔾᔨᒌᓐᖏᑦᑐᑦ ᑕᒫᓐᖓᑦ ᓄᓇᕗᒻᒦᙶᖅᑐᑦ. 
 
ᑖᒃᑯᐊ ᐃᓕᓐᓂᐊᓐᖏᑦᑐᑦ ᐋᑐᕚᒥᓗ 
ᐋᖅᑭᑦᓯᓯᒪᔫᒐᓗᐊᑦ ᐃᓕᓐᓂᐊᑎᑦᑎᒐᔭᕐᓗᑎᒃ 
ᐋᑐᕚᒥ,  

ᑭᓯᐊᓂ ᑕᐃᒃᑯᐊ ᐃᓕᓐᓂᐊᕆᐊᖅᑐᖃᖅᓯᒪᓐᖏᑦᑐᑦ. 
ᐋᖅᑭᒃᓯᒪᓐᖏᑎᓪᓗᒋᑦ ᑕᐃᒃᑯᐊ ᐱᔪᒪᓯᒪᔪᒥᓂᐅᕗᑦ 
ᑮᓇᐅᔭᕆᒐᔭᖅᑕᖏᓐᓂᒃ. ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓱᓕ 
ᐅᖃᐅᓯᔅᓴᐃᑦ. ᒪᑉᐱᒐᖏᑎᒎᕐᓗᒋᑦ. ᒪᑉᐱᒐᖅ 4, 
ᐊᐅᓚᓂᖏᓐᓄᑦ ᒪᑭᒪᔾᔪᑎᖏᓐᓄᑦ ᓯᕗᓂᐊᒍᑦ 
ᐊᖏᖅᑕᐅᓯᒪᓐᖏᑦᑐᑦ $172,000 
ᖃᑦᑏᓐᓇᕈᕆᐊᕐᓗᒋᑦ. ᐊᖏᖅᐱᓯᐅᒃ? ᒥᔅᑕ 
ᐊᕐᕚᕐᓗᒃ. 
 
ᐊᕐᕚᓗᒃ: ᑕᐃᓐᓇᑦᑕᐃᓐᓇᐅᓐᖏᒃᑲᓗᐊᕐᓗᒍ 
ᐊᐱᖅᑯᓯᕆᕋᑖᖅᑕᕋ, ᑭᓯᐊᓂ ᑖᒃᑯᐊ 
ᓄᑦᑎᑦᑎᕆᓂᐊᕐᒪᑕ ᐅᖃᖅᑲᐅᒻᒪᑦ 
ᒪᑐᐃᖅᓯᓕᓵᖅᑐᓂᒃ, $526,000 
ᒐᕙᒪᐅᖃᑎᒌᒃᑐᓕᕆᔨᒃᑯᓂᒡᒎᖅ ᐲᖅᓯᔪᖃᕐᓂᐊᕐᒪᑦ 
ᑮᓇᐅᔭᓂᒃ ᓄᑦᑎᖅᑕᐅᓗᓂᓗ ᓄᓇᕗᑦ 
ᐃᓪᓗᓕᕆᔨᕐᔪᐊᒃᑯᓐᓄᑦ. ᑕᐃᒪᖃᐃ 
ᐊᐱᕆᔪᓐᓇᖅᐳᖓ, ᓲᖅ ᑮᓇᐅᔭᓂᒃ 
ᐅᖃᖅᓯᒪᑐᐃᓐᓇᕐᒪᑦ, ᑭᓱᑦ 
ᐱᓕᕆᐊᕐᕆᔭᐅᓂᐊᓚᐅᖅᑑᒐᓗᐊᑦ EIA-ᑯᓐᓄᑦ 
ᑭᓲᔪᓂᒃᑯᐊ ᓄᖅᑲᓐᓂᐊᓕᖅᐸᑦ, 
ᖁᐊᖅᑎᑕᐅᓂᐊᖅᐸᓪᓘᓐᓃᑦ 
ᑭᖑᕙᕆᐊᖅᑕᐅᓂᐊᖅᐸᓪᓘᓐᓃᑦ ᑖᓐᓇ ᑮᓇᐅᔭᖅ 
ᐲᖅᑕᐅᓂᐊᕐᓂᖓ ᐊᑐᖅᑕᐅᓯᑉᐸᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᖁᔭᓐᓇᒦᓪᓗ ᒥᔅᑕ ᐊᕐᕚᕐᓗᒃ 
ᐊᐱᖅᑯᑎᖓᓄᑦ. ᐃᒃᓯᕙᐅᑖᖅ, 
ᒐᕙᒪᐅᖃᑎᒌᑦᑐᓕᕆᔨᒃᑯᑦ $526,000-ᓂᒃ 
ᐃᑲᔪᕐᓂᐊᖅᑐᑦ ᐃᖅᑲᓇᐃᔮᑦ ᑕᐃᒃᑯᐊ 
ᐃᓐᓄᒃᓯᒪᓐᖏᑦᑐᑦ ᑕᐃᑲᓐᖓᑦ ᐲᕐᓗᑎᒃ ᐃᓚᖏᑦ 
ᐃᖅᑲᓇᐃᔭᖑᔪᓂᒃ ᒪᑐᓯᓂᐊᖅᑐᑎᒃ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐲᑕᓴᓐ. ᒥᔅᑕ ᐅᑲᓕᖅ. 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ 
ᒪᑉᐱᕈᑎᖏᓐᓄᑦ ᓂᓪᓕᕈᒪᖅᑲᐅᒐᓗᐊᖅᑐᖓ 
ᐃᓵᒃᓯᒪᓪᓗᖓ, ᑕᑯᔭᐅᓐᓂᖏᓐᓇᒪ ᒪᒥᐊᓇᖅ. 
ᑖᒃᑯᐊ, ᐱᓗᐊᖅᑐᒥᖃᐃ ᑖᓐᓇ ᒥᓂᔅᑕ 
ᐅᓂᒃᑳᖃᐅᒻᒪᑦ, ᑖᒃᑯᐊᒎᖅ ᐊᑕᐅᓯᐊᑐᐃᓐᓇᕐᓗᒋᑦ  
ᐊᑐᕐᓂᐊᖅᑕᖏᑦ ᓇᑲᑎᕆᓂᖅ $16 ᒥᓕᐊᓂᒃ 
ᑖᒃᑯᓂᖓ ᐊᒡᒍᖅᓯᒪᔪᓂᒃ ᐊᓪᓚᕕᓐᓂᒃ. 
 
ᐅᖃᖅᑐᓂᓗ ᑖᒃᑯᐊᒎᖅ ᐊᒃᑐᐃᓗᐊᔾᔮᓐᖏᒻᒪᑕ 
ᐊᒃᑐᐃᔮᖏᒻᒪᑕ ᐊᐅᓚᑦᔪᓯᖏᓐᓄᑦ. ᑕᐃᒪᐃᑉᐸᑦ 
ᐅᓂᒃᑳᖅᕕᐅᒋᐊᒃᑲᓐᓂᕈᒪᒐᓗᐊᖅᑐᖓ 
ᐊᒃᑐᐃᓗᐊᔾᔮᓐᖏᑉᐸᑕ ᑕᒪᒃᑯᓐᓄᖓ 
ᖃᐅᑕᒫᖅᓯᐅᑎᓄᑦ, ᓱᒻᒪᓪᓕ 
ᑕᐅᕗᖓᓕᒫᑦᑎᐊᕐᒪᕆᒃ ᑖᓐᓇ $16 ᒥᓕᐊᓐ 
ᐊᓯᖏᓐᓄᑦ ᐊᑑᑎᖃᕐᓂᖅᓴᒧᑦ 
ᕿᓕᓱᒍᓐᓇᖏᒻᒪᖔᑦᑕ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᖁᔭᓐᓇᒦᓪᓗ ᐊᐱᖅᑯᑎᑦᑎᐊᕚᓗᒃ. 
ᐃᒃᓯᕙᐅᑖᖅ, ᖃᐅᔨᒪᒐᑦᓯ ᑐᓴᒐᔅᓴᑎᒍᑦ 
ᑐᓴᖃᑦᑕᕋᑦᑕ, ᑕᐃᒃᑯᐊ ᐃᓐᓄᒃᓯᒪᓐᖏᑦᑐᑦ 
ᐃᖅᑲᓇᐃᔮᖑᔪᑦ ᓄᓇᕗᑦᒥ ᐊᒥᓲᒻᒪᑕ 900-
ᖏᓐᓃᑦᑐᑦ. ᑖᒃᑯᐊ 
ᐃᖅᑲᓇᐃᔭᑲᐃᓐᓇᑐᐃᓐᓇᖃᑦᑕᖓᖅᑕ, ᐊᒻᒪᓗ 
ᐱᔭᕆᐊᑭᓪᓕᑎᕆᔨᐅᔪᑦ ᐃᖅᑲᓇᐃᔭᑲᐃᓐᓇᖅᑐᑦᒃ 
ᑭᖑᕝᕕᐅᑎᓯᒪᔪᑦ ᐃᓚᖏᓐᓂᒃ 
ᐃᓕᒍᓐᓇᖅᓯᓯᒪᕙᖏᒻᒪᑕ. 
 
ᑭᓯᐊᓂᓕ ᑮᓇᐅᔭᓕᕆᔨᒃᑯᓐᓂᑦ 
ᓇᓂᓯᒍᓐᓇᖅᓯᓚᐅᕐᒥᒐᑦᑕ $2 ᒥᓕᐊᓂᒃ. ᑕᕝᕗᖓ  

ᐃᖅᑲᓇᐃᔭᖅᑐᓕᕆᓂᕐᒧᑦ $1 ᒥᓕᐊᑲᓐᓂᐅᓪᓗᑎᓪᓗ 
ᑮᓇᐅᔾᔭᓵᔅᓴᖏᓐᓄᑦ. 
 
ᑕᐃᒪᐃᓕᐅᕐᓗᓂ $16 ᒥᓕᐊᓂᒃ ᕿᓂᓚᐅᕐᕋᑦᑕ. 
ᐱᓕᕆᕕᓕᒫᑦ ᑐᒃᓯᕋᕐᕕᐅᓚᐅᕋᓗᐊᕐᒪᑕ 
ᓄᑦᑎᕆᖁᓪᓗᒋᑦ 3 ᐳᓴᓐᑎᒥᒃ. ᐃᓚᖏᑦ ᐱᓕᕆᕖᑦ  
ᐊᔪᓚᐅᖅᑐᑦ ᓈᒻᒪᓈᕆᐊᕆᓯᒪᔭᕇᓚᐅᕐᒪᑕ, ᓲᕐᓗ 
ᐃᒫᒃ ᐃᓕᓐᓂᐊᖅᑐᓕᕆᔨᒃᑯᑦ 3-ᐳᓴᖏᓐᓂᒃ 
ᐊᐱᕆᓚᐅᕋᓗᐊᕋᑦᑕ. 
 
ᓂᕆᐅᑉᐳᒍᑦ ᑕᒪᑐᒨᓇ ᐱᒋᐊᖅᑎᑦᑎᔪᓐᓇᓂᐊᖅᑐᒍᑦ 
ᑕᒫᖅᑕᖅᑐᒥᒃ ᓇᓗᓇᐃᖅᑕᐅᓕᖁᓪᓗᒋᑦ 
ᐱᓕᕆᕕᓐᓂ ᒪᑯᓂᖓ ᐃᖏᕐᕋᓯᐊᓐᖏᑦᑐᓂᑦ 
ᐱᓇᓱᐊᒐᕐᓂᑦ ᐊᒻᒪ ᐱᔨᑦᑎᕋᐅᑎᓂᑦ 
ᐊᑐᑦᑎᐊᓗᐊᖏᑦᑐᑦ ᑕᒫᓐᖓᑦ 2010-2011-ᐸᒥᒃ 
ᐱᒋᐊᕐᓗᒍ. ᐱᕕᒃᓴᖅ ᓈᒻᒪᓈᒪᐅᓐᖏᒃᑲᓗᐊᖅᑐᖅ 
ᑕᐃᒪᓕ ᓯᕗᓂᒃᓴᒧᑦ ᕿᒥᕐᕈᔭᕆᐊᖃᓚᐅᕋᑦᑕ 
ᓇᐅᒃᑯᑦ ᐊᑐᓐᖏᓂᖅᓴᐅᒍᓐᓇᕐᒪᖔᑕ. 
 
ᒐᕙᒪᑐᖃᒃᑯᓂᓪᓗ ᐅᖃᐅᔾᔭᐅᓪᓗᑕ 
ᕿᒥᕐᕈᒥᒻᒪᑕᑦᑕᐅᕉᖅ ᑕᒪᒃᑯᓐᓄᖓ ᑲᓇᑕᒥ 
ᐊᕕᒃᑐᖅᓯᒪᔪᓄᑦ ᐅᑭᐅᖅᑕᖅᑐᒥᓗ ᐊᒻᒪᓗ ᑕᐃᓐᓇ 
ᐊᖏᖃᑎᒌᒍᑎᒋᓯᒪᔭᕗᑦ. ᑕᐃᒪᐃᓪᓗᐊᓂᐊᕐᒪᖔᖅ 
ᑮᓇᐅᔭᖅᑖᖅᑎᑕᐅᓂᕆᕙᑦᑕᕗᑦ ᒐᕙᒪᑐᖃᒃᑯᓐᓂ.  
 
ᐃᒫᒃ ᖃᐅᔨᒪᑦᑎᐊᕋᓱᒋᐊᖃᕐᓂᐊᕋᑦᑕ 
ᐊᕐᕌᒎᓛᖅᑐᕐᓗ ᓇᓗᓇᐃᖅᓯᒋᐊᖃᕋᔭᕐᒥᒐᑦᑕ 
ᓇᐅᒃᑯᑦ ᑮᓇᐅᔭᓂᒃ ᐊᑐᓐᖏᓂᖅᓴᐅᔪᓐᓇᕐᒪᖔᑕ. 
ᐊᑐᕈᓐᓇᕋᔭᖅᑕᑎᓐᓄᑦ 
ᑕᐃᒪᐃᓕᐅᕆᐊᖃᓕᕐᓂᕐᒥᒍᑦᑕ. ᑭᓯᐊᓂ, ᑕᒪᒃᑯᐊ  
ᓴᖅᑭᔮᖅᑎᑕᕗᑦ ᒫᓐᓇᐅᔪᖅ 

ᑲᔪᓰᓐᓇᑎᓪᓗᒋᑦ. ᑕᕝᕙ ᐅᖃᐅᔾᔭᐅᓯᒪᔪᖓ ᑕᐃᒫᒃ 
ᑐᓴᖅᓯᒪᔪᖓ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 60 
ᒥᓕᐊᓂᒃ ᐱᔾᔪᑎᒃᓴᖅᓯᐅᕈᓐᓇᖅᑰᖅᑐᒍᑦ ᑖᒃᑯᐊ 
ᑮᓇᐅᔭᐃᑦ ᖃᓄᖅ ᐊᑐᕈᓐᓇᕐᓂᐊᕐᒪᖔᑕ ᐊᕐᕌᒍᓂᑦ 
ᖃᐃᔪᓂᑦ. ᐃᓕᒃᑲᓐᓂᕈᒪᑦᑎᐊᕋᒪ ᑕᒪᒃᑯᓂᖓ 
ᖃᓄᕐᓗ ᐊᑦᑐᐃᓂᖃᕐᒪᖔᑕ ᐱᓕᕆᕕᐅᓂᐊᖅᑐᓂᒃ 
ᐅᔾᔨᓱᖅᑕᐅᑦᑎᐊᖁᓂᐊᕋᑦᑎᒍᑦ ᑕᒪᒃᑯᐊ 
ᐱᔨᑦᑎᕈᑕᐅᔪᑦ ᐃᓕᓐᓂᐊᕐᓂᐅ 
ᐃᓕᓐᓂᐊᖅᑐᓕᕆᓂᐅᔪᖅ. 
 
ᑕᒪᒃᑯᐊ ᑲᔪᓰᓐᓇᕆᐊᖃᕐᖓᑕ ᑕᒫᓂ ᐊᕐᕌᒍᒥ. 
ᑕᐃᒪᓕ $60,000,000-ᓂᒃ ᓇᓂᒍᓐᓇᕈᑦᑕ 
ᑲᔪᓰᓐᓇᕐᓂᐊᕐᓗᓂ ᓄᑖᖑᔪᓂᒃ ᐱᓕᕆᐊᓂᒃ 
ᓇᓂᓯᒋᐊᖃᕐᓂᐊᕋᑦᑕ. ᑖᒃᑯᓇᓐᖓᓪᓕ ᐊᑐᓂᑦ 
ᐱᓕᕆᕕᐅᔪᓂᒃ ᑐᓴᕈᒪᓂᐊᖅᑐᖓ. 
ᑕᐃᒪᐃᓕᖓᐃᓐᓇᕈᓐᓇᕐᓂᕈᑦᑕ ᑕᐃᒪᐃᒃᑲᔭᕐᓗᓂ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐃᔅᓯᕙᐅᑖᖅ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᐅᓯᑦᑎᐊᕚᓗᒃ ᑖᓐᓇ. 
 
ᓄᓇᑦᑎᐊᕐᒥ ᒐᕙᒪᒃᑯᑎᒎᖅᓯᖃᑦᑕᖅᓯᒪᒻᒥᒐᒪ, ᐃᒫᒃ 
ᓇᑲᑎᕆᒋᐊᖃᓕᖅᑎᓪᓗᒋᑦ  

ᓄᓇᑦᑎᐊᕐᒥᓕ ᒐᕙᒪᒃᑯᑦ ᓄᓇᕗᓪᓗ 
ᑮᓇᐅᔭᖃᖅᑎᑕᐅᓂᑯᑐᐃᓐᓇᕐᒧᑦ ᑕᐅᓇᓐᖓᑦ 
ᒐᕙᒪᑐᖃᒃᑯᓐᓂᒃ ᒪᑭᑕᔪᓐᓇᖃᑦᑕᕋᑦᑕ. 
ᐊᕐᕌᒍᑕᒫᖅᑲᐃ ᑕᐃᒪᐃᖃᑦᑕᕐᓗᒋᑦ 
ᕿᒥᕐᕈᖃᑦᑕᕐᓗᒋᑦ ᐱᓕᕆᐊᖑᔪᑦ - ᐄ, ᖃᐅᔨᒪᔪᖓ 
ᑕᒪᒃᑯᐊ ᓴᐳᑎᓯᒪᓇᓱᐊᖏᓐᓇᖃᑦᑕᖅᑐᑦ - 
ᑭᓯᐊᓂᓕ ᒫᓂᓕ ᑕᑯᔪᒥᓇᕐᓂᖅᓴᐅᒐᔭᕐᖓᑦ 
ᕿᒥᕐᕈᔪᓂᒃ 2003-ᒥ ᐱᒋᐊᕈᑎᑦᑎᐊᕙᐅᓚᐅᖅᑐᖅ 
ᐊᕐᕌᒍᑕᒫᖅᑕᖏᒃᑲᓗᐊᕐᓗᓂ. 
 
ᐊᕐᕌᒍᖅᑲᐃ ᖃᑦᑎᑦ ᐊᓂᒍᕋᐃᑉᐸᑕ 
ᓇᒧᓐᖓᐸᓪᓕᓂᕐᒪᖔᑦᑕ ᑮᓇᐅᔭᕗᑦ ᑭᓱᒧᑦ 
ᐊᑐᕐᒪᖔᑦᑕ ᐋᖅᑭᒃᓱᐃᕙᓪᓕᐊᓗᑕ ᓯᕕᑐᔪᒧᑦ 
ᐱᓕᕆᐊᖑᓂᐊᖅᑐᓂᒃ. ᑮᓇᐅᔭᖃᑲᐃᓐᓇᓂᑦᑎᓐᓂᒃ 
ᑕᐃᒫᒃ ᐊᑐᑦᑎᐊᕋᓱᒋᐊᖃᕋᓗᐊᕋᑦᑎᒍ ᑮᓇᐅᔭᑦ. 
 
ᖃᐅᔨᒪᒐᓗᐊᖅᑐᖓ ᒐᕙᒪᐅᓚᐅᖅᑐᑦ 
ᕿᒥᕐᕈᓇᓚᐅᖅᓯᒪᒻᒪᑕ 2003-ᒥ 
ᐱᒋᐊᕈᑎᑦᑎᐊᕙᐅᓚᐅᖅᓯᒪᓪᓗᓂᓗ. 
ᐊᕐᕌᒍᑕᒫᖑᓂᐊᓐᖏᑉᐸᑦ ᕿᒥᕐᕈᓂᕗᑦ ᐊᕐᕌᒍᐃᑦ 
ᐊᒥᓲᓐᖏᑦᑐᑦ ᐊᓂᒍᒐᐃᑉᐸᑕ ᐱᖔᕈᓐᓇᕐᒥᔪᒍᑦ 
ᖃᓄᖅ ᐊᑐᓕᕐᒪᖔᑦᑕ ᑮᓇᐅᔭᓂᑦ ᐊᒻᒪᓗ 
ᑲᔪᓯᑐᐃᓐᓇᖅᐸᒍᓐᓃᕐᓗᑕ ᐱᓇᓱᐊᒐᓂᑦ 
ᐃᖏᕐᕋᑦᑎᐊᖏᑦᑐᓂᑦ. ᖃᐅᔨᒪᔭᕆᐊᖃᕋᑦᑕ 
ᑮᓇᐅᔭᐃᑦ ᐊᒥᒐᖅᓯᕙᒻᒪᑕ ᐊᒻᒪ 
ᐊᑐᑦᑎᐊᕆᐋᖃᖅᑐᑎᒍ ᐊᒡᒍᖅᑐᓕᕌᒐᑦᑎᒍ. 
 
ᒥᓂᔅᑕᐅᓪᓗᖓᑦᑕᐅᖅ ᒪᓕᒐᓕᕆᕆᔨᒃᑯᓐᓄᑦ 
ᑕᒪᒃᑯᓂᖓ ᐃᖅᑲᓇᐃᔭᖅᑎᖃᕆᐊᖃᕐᓂᑎᓐᓂᒃ 
ᐃᑲᔪᖅᑕᐅᕕᒻᒥ ᐃᖅᑲᓇᐃᔭᖅᑎᓄᑦ 
ᐊᔪᕐᓇᑐᒻᒪᕆᐊᓘᒻᒪᑦ. ᐄ, ᐱᐅᔫᒐᔭᖅᑑᒐᓗᐊᖅ 
ᑖᒃᑯᓂᖓ $100,000,000-ᓂᒃ ᐃᒫᒃ 
ᐃᓱᒪᖅᓲᑎᒋᔪᓐᓇᕋᔭᖅᑕᑎᓐᓂᒃ. 

ᑐᓴᖅᑎᑕᐅᒋᐊᓐᖓᕋᒪ ᐊᐃᐳᕈᓪ 7-ᒥ 
ᓂᕆᐅᓚᐅᓐᖏᑦᑎᐊᕋᒪ. ᓂᕆᐅᓚᐅᕋᓗᐊᕋᒪᓕ 
ᐅᑭᐅᒥ ᐃᒫᒃ ᑕᐃᒪᐃᓪᓗᐊᖅᑐᓂᒃ ᑮᓇᐅᔭᕗᑦ 
ᓈᒻᒪᓂᐊᖅᑐᒋᓪᓗᒋᑦ $60 ᒥᓕᐊᖑᓗᐊᖅᑐᓂᒃ 
ᐊᑐᕇᓕᖅᑎᓪᓗᒍ ᐊᕐᕌᒍ ᓄᑖᖅ ᐱᒋᐊᖅᑎᓪᓗᒍ. 
ᐄ, ᓯᓂᑭᓐᓇᖅᑐᖅ. ᐊᓪᓛᑦ ᒪᒥᐊᑦᑐᖓᓗ 
ᒪᓕᒐᓕᐅᖅᑎᓄᑦ ᐊᒻᒪᓗ ᑕᒪᒃᑯᐊ ᒥᓂᔅᑕᐅᔪᑦ 
ᐱᓕᕆᐊᕆᓯᒪᔭᖏᑦ ᑲᑐᔾᔨᒋᐊᖅᓯᒪᒻᒪᑕ ᑕᒪᑐᒥᓐᖓ. 
 
ᐄ, ᐃᓪᓗᑖᕆᐊᖃᕋᑦᑕ. ᓄᓇᕗᒥᐅᓄᑦ 
ᐅᑕᖅᑭᔭᐅᔪᒍᑦ ᐃᒡᓗᓕᐅᕐᓂᐊᕐᓂᑦᑎᓐᓂᑦ. 
ᐅᖓᕝᕙᕆᐊᕆᔭᕆᐊᖃᖅᓯᒪᓕᕇᖅᑐᒍᑦ 
ᐊᑭᑐᔪᖅᑐᕈᑎᓂᑦ. ᑕᐃᒃᑯᐊᓕ $60 ᒥᓕᐊᓄᑦ 
ᐱᓕᕆᕖᑦ ᐊᒃᓱᕈᕆᐊᖃᓚᐅᖅᑐᑦ ᐊᒻᒪ 
ᐃᖅᑲᓇᐃᔭᖅᑐᒻᒪᕆᐅᓚᐅᖅᑐᑎᑦ ᓇᓂᓯᖁᓪᓗᒋᑦ 
ᑖᒃᑯᓂᖓ ᑮᓇᐅᔭᓂᑦ ᐃᒡᓗᓕᐅᕈᓐᓇᖅᓯᓂᐊᕋᑦᑕ. 
 
ᑖᒃᑯᐊ ᐱᓕᕆᖃᑎᒌᑦᑎᐊᓚᐅᕐᖓᑕ ᓴᖅᑮᓇᓱᑦᑐᑎᒃ 
ᑖᔅᓱᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ ᐃᔅᓯᕙᐅᑖᖅ. (ᑐᓵᔨᑎᒍᑦ) 
ᑖᒃᑯᐊ ᐊᐱᖅᑯᑎᔅᓴᕆᔭᒃᑲ ᑖᒃᑯᓐᓄᖓᖃᐃ, 
ᐱᓕᕆᕕᐅᔪᓕᒫᑦ ᐊᑐᓂ ᖃᓄᕐᓕ ᑭᓱᒃᑯᑦ 
ᓇᑲᑎᕆᓂᐊᕐᒪᖔᑕ, ᖃᓄᖅ ᐅᔾᔨᓱᕐᓂᐊᕐᒪᖔᑕ? 
ᐄ, ᑕᐃᒃᑯᐊ ᐊᑦᑐᐃᓂᖃᓗᐊᕐᓂ 
ᐃᑉᐱᓐᓇᓗᐊᕐᓂᐊᖏᑉᐸᑕ 
ᑕᐃᒪᐃᓕᖓᑐᐃᓐᓇᓂᐊᕐᓗᑎᒃ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᐊᐱᕆᕋᑖᓐᖏᒻᒪᑦ ᐊᐅᓚᑦᑎᔨᓄᑦ 
$782,000 ᐃᓚᓐᖓᕐᓗᒋᑦ. ᒥᔅᑕ ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᒍᒪᔪᖓ 
ᑐᑭᓪᓚᑦᑖᕆᓚᐅᖅᑕᖓ ᒥᓂᔅᑕᐅᑉ ᑭᓱᒎᖅ,  
ᑮᓇᐅᔭᕐᒧᑦ ᐊᑑᑎᖓᓐᓂᒃ ᖃᓪᓗᓈᑎᑐᑦ 
ᐅᖃᖅᑕᐅᓲᖅ, ᐃᒃᓯᕙᐅᑖᖅ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᒥᓂᔅᑕ ᐲᑕᓴᓐ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᖃᓲᖑᒐᐃᑦᑕᐃᓛᒃ, 
1 ᑖᓚᖃᕐᓂᕈᕕᑦ ᑭᓱᓂᒃ ᐊᒥᓲᓈᕆᐊᖅᑐᓂ ᐱᓗᒍ 
ᐊᑭᑭᓪᓕᒋᐊᖅᓯᒪᔪᖃᖅᑲᓘᓐᓃᑦ ᐃᒫᒃ 
ᐊᒥᓲᓂᖅᓴᐅᔪᓂᒃ ᐱᓇᓱᓪᓗᓂ ᑭᓯᐊᓂ 
ᐆᒪᔾᔪᑎᒋᔪᓐᓇᖅᑕᐃᑦ. ᑕᐃᒫᒃ ᑐᑭᓕᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐲᑕᓴᓐ. ᒥᔅᑕ ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᓕᒐᓕᐅᕐᕕᒻᒥ ᐅᖃᐅᓯᕆᓪᓗᒍ 
ᓈᒻᒪᑦᑑᑎᒋᖅᑲᐅᖏᓐᓇᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᐄ, ᐅᖃᐅᓯᕆᔭᕗᑦ ᖃᐅᔨᒪᒋᐊᑦᑎᐊᕐᓗᒋᑦ 
ᑕᕝᕗᖓ.  
 
ᖃᓄᕉᖅ, 172,000 ᐃᓚᓐᖓᕐᓗᒋᑦ. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 
ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐊᑐᓗᐊᖅᑐᑦ $174,000 
ᐃᓚᓐᖓᕐᓗᒋᑦ. ᐊᖏᖅᐱᓰ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓴᓐᖏᓂᖅᑖᑎᑦᑎᓂᕐᒧᑦ 
180,000 ᐃᓚᓐᖓᕐᓗᒋᑦ. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᔨᓕᕆᕕᓕᒫᒧᑦ 
$526,000 ᐃᓚᓐᖓᕐᓗᒋᑦ. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᕐᒧᑦ 5ᒧᑦ 
ᐊᐅᓚᓂᖏᓐᓄᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ 
ᐲᕐᓂᐊᖅᑐᑦ $29,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑮᓇᐅᔭᓕᕆᓂᕐᒥ 
$985,000 ᐃᓚᓐᖓᕐᓗᒋᑦ. ᐊᖏᖅᐱᓰ? ᒥᔅᑕ 
ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐅᓚᔨᓪᓗᒍ 
ᑖᒃᑯᐊ ᑮᓇᐅᔭᐃᑦ ᐅᐊᑦᑎᔾᔪᑕᐅᕙᒻᒪᑕ ᖃᓄᖅ 
ᐊᑐᖅᑕᐅᓕᕋᓗᐊᕐᒪᖔᑕ. ᐅᓪᓗᒥ ᐊᑐᖅᑕᕗᑦ 
ᑮᓇᐅᔭᐃᑦ ᐊᑐᖅᑕᒥᓃᑦ ᖃᐅᔨᔭᐅᙲᓇᖅᑐᒥᓃᑦ 
ᑕᕝᕗᖓ ᐊᐳᖅᓯᒪᕕᔾᔪᐊᖅᑐᒍᑦ ᐅᓪᓗᒥ. ᑖᒃᑯᐊ 
ᐲᔭᖅᐸᓪᓕᐊᔭᕗᑦ ᑮᓇᐅᔭᐃᑦ ᑮᓇᐅᔭᒃᑯᕕᒻᒥ 
ᑮᓇᐅᔭᓕᕆᔨᒃᑯᓐᓂ ᑐᕌᖓᔪᑦ ᐅᐊᑦᑏᑦ ᑮᓇᐅᔭᑦ 
ᐃᓚᓐᖓᕆᐊᒃᑲᓂᕐᒥᒐᑦᑎᒍ ᑕᒪᑐᒥᖓ 
ᐅᑎᖅᑕᖃᔾᔮᓐᖏᒃᑲᓗᐊᖅᑭᑕᖃᐃ ᑕᒫᓂ 
ᐊᕐᕌᒎᓂᐊᖅᑐᒥ? ᑕᐃᒫᒃ ᐲᔭᐃᑎᓪᓗᑕ 
ᐅᐊᑦᑎᐅᓂᐊᖅᑐᓂᒃ ᑮᓇᐅᔭᓂᒃ 
ᐲᔭᐃᒃᑲᓐᓂᕋᓱᒃᑯᑦᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᖃᖅᑲᐅᒐᒪᐃᓛᒃ 
ᑖᒃᑯᐊ ᓇᑲᑎᖅᑕᕗᑦ ᑕᒫᓂ ᐊᕐᕌᒍᒥ 
ᐊᒃᑐᐃᓂᖃᓗᐊᔾᔮᓐᖏᑦᑐᑦ ᐱᔨᑦᑎᕐᓂᕆᕙᑦᑕᑎᓐᓂ 
ᑕᕝᕙᓂ ᐱᓕᕆᕕᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ.  

ᑮᓇᐅᔭᓕᕆᓂᕐᒧᑦ $985,000 ᐲᕐᓂᐊᖅᑐᑦ. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᓇᓐᖓᑦ 
ᐊᓪᓚᕕᒥᓂᑦᑕᐅᖅ ᐲᕐᓂᐊᕐᒥᔪᑦ $72,000. 
ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑮᓇᐅᔭᐃᑦ 
ᑲᒪᒋᔭᐅᓂᖏᓐᓄᑦ. ᑲᑎᑦᑐᒋᑦ. ᐲᕐᓂᐊᖅᑐᑦ 
$594,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᕝᕙᓂ 
ᑮᓇᐅᔭᓕᕆᔨᒃᑯᓐᓂ ᖃᐅᔨᓴᖅᑕᐅᔾᔪᑎᖏᑦ 
ᑮᓇᐅᔭᓂᑦ ᐲᕐᓂᐊᖅᑐᑦ $20,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐸᕐᓇᓂᕐᒧᑦ 
ᐊᑐᐊᒐᕐᓄᓪᓗ. $24,000 ᐲᕐᓂᐊᖅᑐᑦ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓕᒫᖅᑐᒍ ᐱᓕᕆᕕᒃ. 
$1,724,000 ᐲᕐᓂᐊᖅᑐᑦ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᕐᒧᑦ 6. 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᓂᖏᓐᓄᑦ 
ᒪᑭᒪᔾᔪᑎᓄᑦ. ᐊᖏᖅᑕᐅᕙᒌᖅᓯᒪᓐᖏᑦᑐᑦ. 
ᐊᖏᔪᖅᑳᖃᕐᕕᖓᓂ. $95,000 ᐲᕐᓂᐊᖅᑐᑦ. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 
ᐃᖅᑲᓇᐃᔭᖃᑎᒌᑦᑐᓕᕆᔨᒃᑯᖏᓐᓂ. ᑲᑎᑦᑐᒋᑦ. 
$55,000 ᐲᕐᓂᐊᖅᑐᑦ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᒍᑎᓄᑦ 
ᑲᑎᑦᑐᒋᑦ. $70,000 ᐲᕐᓂᐊᖅᑐᑦ. ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ 
ᖃᐅᔨᒋᐊᒃᑲᓐᓂᕈᒪᔭᕋ ᖃᓄᖅ 
ᐊᒃᑐᐃᓂᖃᔾᔮᓐᖏᒃᑲᓗᐊᕐᒪᖔᖅ. ᓱᓕ 
ᐊᓐᖑᑎᓯᒪᓐᖏᕕᔾᔪᐊᕋᑦᑕ ᐃᓄᓐᓂᑦ 
ᐃᖅᑲᓇᐃᔭᖅᑎᑖᕋᓱᑦᑎᓪᓗᑕ. ᑖᓐᓇ 
ᐅᑎᕆᐊᕈᑕᐅᒃᑲᓂᔾᔮᓐᖏᒃᑲᓗᐊᕐᒪᖔᖅ 
ᖃᐅᔨᒋᐊᑲᐃᓐᓇᕈᒪᔭᕋ ᒥᓂᔅᑑᔪᒧᑦ? ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᒍᑕᐅᔪᖅ, ᑖᒃᑯᐊ 
ᑮᓇᐅᔭᑦ ᐊᑐᖅᑐᐃᓐᓇᐅᓚᐅᓐᖏᒻᒪᑕ. ᑖᓐᓇ 
ᐊᒃᑐᐃᓂᖃᓗᐊᔾᔮᓐᖏᑦᑐᖅ ᑭᓯᐊᓂ 
ᐱᔨᑦᑎᕐᓂᐊᕋᓗᐊᖅᑐᒍᑦ ᑖᔅᓱᒧᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 
ᑖᓐᓇ ᐱᓕᕆᐊᖑᔪᖅ $793,000-ᓂᑦ ᑖᓐᓇ 
ᓴᓂᕐᕙᐃᕕᐅᓯᒪᒻᒪᑦ $70,000. ᑖᒃᑯᐊ 
ᐊᑐᓐᖏᑦᑐᒥᓃᑦ? ᐊᒥᓲᓗᐊᕈᑎᔪᑦ? ᑕᐃᒪ 
ᐃᖅᑲᓇᐃᔮᖅ ᐊᑕᐅᓯᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): 
ᖁᔭᓐᓇᒦᖅᑐᒍᓗ ᒥᔅᑕ ᐅᑲᓕᖅ ᐊᐱᕆᒻᒪᑦ. 
$70,000 ᐲᕐᓂᐊᖅᑐᑦ  

ᑖᒃᑯᐊ ᑮᓇᐅᔾᔭᔅᓵᖑᒐᔭᖅᑐᑦ ᒪᕐᕉᓐᓄᒃ ᑕᐃᒃᑯᓐᓄᖓ 
ᐃᖅᑲᓇᐃᔮᖑᔫᓐᓂᒃ ᐃᓐᓄᓯᒪᓐᖏᑑᓐᓄᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᑲᑎᓪᓗᒍ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᒍᑎ. $70,000 
ᐲᕐᓂᐊᖅᑐᑦ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᑲᓇᐃᔮᑦ 
ᖃᐅᔨᓴᖅᑕᐅᓂᖏᓐᓄᑦ ᐋᖅᑭᒃᓯᒪᓂᖏᓄᓪᓗ. 
$80,000 ᐲᕐᓂᐊᖅᑐᑦ. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᓇᓕᓐᓂ 
ᐊᐅᓚᓂᕐᓄᑦ. ᑲᑎᑦᑐᒋᑦ. $32,000 ᐲᕐᓂᐊᖅᑐᑦ. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᑲᓇᐃᔭᖅᑎᓄᑦ 
ᐃᖅᑲᓇᐃᔭᖅᑎᑦᑎᓂᕐᒧᑦ. $35,000 ᐲᕐᓂᐊᖅᑐᑦ. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 7. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ 7-ᒥ 
ᑕᐃᒪ $318,000-ᓂᑦ ᐃᓕᓐᓂᐊᓂᕐᒧᑦ. ᒥᓂᔅᑕᐅᔪᖅ 
ᓇᓗᓇᐃᖅᓯᒍᓐᓇᖅᑳ ᑭᓱᑦ ᑕᕝᕙᓐᖓᑦ 
ᓇᑲᑎᖅᑕᐅᒻᒪᖔᑦ 
ᐃᓕᓐᓂᐊᖅᑎᑦᑎᑲᓐᓂᓂᕐᒨᖓᔪᓂᒃ, ᑖᒃᑯᓐᓄᖓ 
ᐃᖅᑲᓇᐃᔭᖅᑎᓂᒃ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ.  ᒥᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᒥᔅᑕ ᐃᐊᓕᐊᑦ 
ᐊᐱᖅᑯᑎᖓᓄᑦ.  

$123,000 ᑖᒃᑯᓐᓄᖓ ᑮᓇᐅᔾᔭᓵᔅᓴᐅᔪᓄᑦ 
ᐃᖅᑲᓇᐃᔮᖑᔪᖅ ᑕᐃᓐᓇ ᓄᖅᖃᑦᑎᑕᐅᓛᖅᑐᖅ, 
ᐊᒻᒪᓗ $96,000 ᐊᑐᖅᑕᐅᓚᐅᖏᑦᑐᖅ 
ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᓂ; $100,000-
ᑲᓐᓂᖅ ᓯᕗᓕᒃᓴᒧᑦ ᑕᐃᒃᑯᓐᓄᖓ 
ᐃᓕᓐᓂᐊᖃᑦᑕᖅᑐᓄᑦ ᐃᖅᑲᓇᐃᔭᖅᓯᓇᖅᑐᑎᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᐃᓱᒫᓗᒍᑎᒋᓐᓇᖅᑕᕋ ᐊᑐᓂᒃ ᐱᓕᕆᕕᐅᔪᑦ 
3-ᐳᓴᒥᒃ ᐊᑐᓐᖏᓂᖅᓴᐅᔪᑦ. ᑕᐃᒪᓕ ᑮᓇᐅᔭᓂᒃ 
3-ᐳᓴᒥᒃ ᖃᑦᑏᓐᓇᐅᓂᖅᓴᐅᓛᖅᐹ. 
 
$90,000 ᐲᖅᑕᐅᓗᓂ ᐊᑐᖅᑕᐅᓂᓐᖏᑉᐸᑦ? ᑕᐃᒪ 
ᒪᓕᒐᓕᐅᖅᑎᐅᓗᖓ ᐃᒫᒃ ᓂᕈᐊᖁᔭᐅᖃᑦᑕᕋᒪ, 
ᓱᒻᒪᑦ ᒪᑯᐊ ᑮᓇᐅᔭᑦ ᐊᑐᖅᑐᔅᓴᐅᔫᒐᓗᐊᑦ 
ᓱᓕᕙᑦᑑᒐᓗᐊᑦ ᐊᑐᓐᖏᑉᐸᑕ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᖁᔭᓐᓇᒦᓪᓗ ᒥᔅᑕ ᐃᐊᓕᐊᑦ. 
ᐃᒃᓯᕙᐅᑖᖅ, ᐅᖃᖅᑲᐅᒐᒪ ᐅᐊᑦᑎᐊᕈ ᑕᒪᒃᑯᐊ 
ᐅᖃᐅᓯᕆᕙᒃᑲᑦᑎᒍᐃᓛᒃ ᐱᒻᒪᕆᐅᓂᖏᓪᓗ 
ᐊᑑᑎᖃᓐᓂᖏᑦ. ᐱᓕᕆᓂᖃᕐᓂᐊᖅᐸᑕ 65-
ᐳᓴᑐᐃᓐᓇᕐᒥᒃ 80-ᐳᓴᒧᓪᓗᑭᐊᖅ ᐱᓕᕆᕕᖏᓐᓂ  

ᑖᒃᑯᐊᓗ ᑮᓇᐅᔭᑦ ᐊᑐᖅᑕᐅᒍᓐᓇᖅᑐᑎᒃ 
ᐱᓕᕆᐊᕐᓄᑦ ᐱᔨᑦᑎᕈᑎᓄᑦ ᐊᓯᖏᓐᓄᑦ. 
 
ᑕᒪᓐᓇ ᑐᑭᓯᔭᐅᕙᓪᓕᐊᔪᖅ ᐊᖓᔪᖅᑲᐅᑎᑎᒍᑦ 
ᑲᑐᔾᔨᓪᓗᑎᓪᓗ ᐱᒻᒪᑕ. ᑕᒪᓐᓇ 
ᐃᖏᕐᕋᑦᑎᐊᓚᐅᖅᑐᖅ ᐅᖃᖃᑎᒋᓪᓗᒋᑦ ᑐᖏᓕᕋ 
ᐊᓯᖏᓪᓗ ᑐᖏᓕᕆᔭᐅᔪᐃᑦ. ᓂᕆᐅᑉᐳᒍᑦ 
ᐊᑕᖏᐊᓗᒃᓗᑎᑦ 
ᑮᓇᐅᔭᖅᑐᕈᑎᒃᓴᓕᐅᖃᑦᑕᔾᔮᓐᖏᑦᑐᑦ 
ᐃᖅᑲᓇᐃᔮᒃᓴᓄᑦ. ᐃᓛᒃ ᖃᖓᓕᒫᖅ ᒐᕙᒪᒃᑯᑎᒍᑦ 
ᐃᓐᓄᒃᓯᒪᓐᖏᓐᓂᖃᕐᓂᐊᕐᒪᑦ. 
 
ᐊᕐᕌᒍᓂᒃ ᑕᓪᓕᒪᓂᒃ 70-ᐳᓴᒥᒃ 75-ᐳᓴᒧᑦ 
ᐃᓐᓄᒃᓯᒪᓗᑎᒃ ᑕᐃᒪ 25-ᐳᓴᖅᑲᐃ ᐃᒫᒃ 
ᐱᔨᑦᑎᕈᑎᓄᑦ ᐃᒫᒃ ᐊᐅᓚᔪᓐᓇᕐᓂᖃᕋᔭᖅᑐᑦ ᓱᓕ 
ᒐᕙᒪᒃᑯᑦ ᐃᖅᑲᓇᐃᔮᖏᑦ 
ᐃᓐᓄᒃᓯᒪᔪᐃᓐᓇᐅᖏᒃᑲᓗᐊᖅᑲᑕ ᑕᒪᒃᑯᓐᓄᖓ 
ᓄᓇᑦᑎᓐᓄᑦ ᐊᒻᒪᓗ ᒐᕙᒪᒃᑯᓐᓂ ᐱᓕᕆᕕᐅᔪᓄᑦ.  
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᑭᖑᓪᓕᕐᒧᑦ ᐊᐱᖅᑯᑎᖃᓕᕋᒪ, 
ᓇᓗᓇᐃᖅᓯᒍᓐᓇᖅᑮᑦ ᐅᕙᑦᑎᓐᓄᑦ ᑖᒃᑯᐊ 
ᒪᓕᒃᑕᐅᓂᐊᕐᕋᓗᐊᕐᒪᖔᑕ? ᑖᒃᑯᐊ 
ᓴᖅᑭᕐᓂᐊᕐᕋᓗᐊᕐᒪᖔᑕ ᐊᑐᓂᒃ ᐱᓕᕆᕕᐅᔪᓂᒃ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᒥᔅᑕ ᐃᐊᓕᐊᑦ.  

ᓇᓗᓇᐃᕐᕕᒋᓯᒪᔭᒋᑦ ᑖᒃᑯᐊ ᑮᓇᐅᔭᓕᕆᔨᒃᑯᑦ 
ᒥᓂᔅᑕᐃᑦ ᑐᑭᓯᐅᒪᑦᓯᐊᕐᖓᑕ ᐃᒪᓐᓇ  
ᑮᓇᐅᔭᖅᑐᓗᐊᖅᑕᐃᓕᒐᓱᓐᓂᕐᒥᒃ ᐊᒻᒪᓗ 
ᑮᓇᐅᔭᓂᒃ ᐊᑐᑦᑎᐊᕐᕋᓱᐊᕐᓂᕐᒥᒃ. 
 
ᐅᖃᕈᒪᒐᒪ ᑖᒃᑯᐊ ᒥᓂᔅᑕᐃᑦ ᑐᒡᓕᖏᑦ 
ᐊᖓᔪᖅᑲᐅᑏᓪᓗ ᐱᓕᕆᖃᑎᒌᑦᓯᐊᓕᕐᖓᑕ ᑖᒃᑯᐊ 
ᐊᑐᓚᐅᖅᑕᕗᑦ ᐱᑦᔪᑎᒋᓪᓗᒋᑦ. ᑕᒪᓐᓇ ᓱᑲᑦᑐᒥᒃ 
ᐋᖅᑭᐸᓪᓕᐊᔪᖅ. ᑖᒃᑯᐊ ᒐᕙᒪᒃᑯᑦ 
ᑮᓇᐅᔭᓕᕆᔨᖏᑦᑕ ᑲᑎᒪᔨᖏᓐᓄᑦ 
ᐋᖅᑭᒃᑕᐅᓚᐅᖅᑐᓂᒃ ᒪᓕᒐᓱᐊᖅᑐᑦ ᑕᒪᓐᓇ 
ᐊᑐᖅᖢᒍ ᐱᐅᒻᒪᑦ. ᑮᓇᐅᔭᓂᒃ ᖃᑦᑎᓄᑦ 
ᐊᐅᓚᔾᔪᑎᖃᕋᑦᑕ ᐊᒻᒪᓗ ᑕᓯᒐᓱᐊᕐᓂᐊᖅᑕᕗᑦ. 
ᐊᒻᒪᓗ, ᑖᓐᓇ ᑐᒡᓕᕋ ᐱᓕᕆᖃᑎᖃᑦᑎᐊᕐᒪᑦ 
ᑖᒃᑯᓂᖓ ᑐᒡᓕᐅᖃᑎᒥᓂᒃ 
ᑲᑎᒪᖃᑎᒌᓐᓇᖃᑦᑕᖅᓱᒋᑦ. ᑕᒪᓐᓇ 
ᐱᒋᐊᖅᑎᑕᐅᓯᒪᔪᖅ ᐱᔾᔪᑎᒋᓗᒍ ᐊᒻᒪᓗ ᐊᓯᖏᑦ 
ᐱᒋᐊᖅᑎᑕᐅᓯᒪᔪᑦ. 
 
ᑖᒃᑯᐊ ᑎᓕᐅᖃᑦᑕᖅᓯᒪᔭᒃᑲ ᑐᑭᒧᐊᑦᑎᑕᒃᑲ 
ᑭᐅᔭᒃᓴᐅᖁᓪᓗᑎᑦ. ᕿᒥᕐᕈᖃᑦᑕᖁᓪᓗᒋᑦ 
ᐱᓕᕆᕕᐅᔪᓂᒃ ᓇᐅᒃᑯᑦ 
ᑮᓇᐅᔭᖅᑐᓗᐊᓐᖏᒐᔭᕐᒪᖔᑕ ᐃᖏᕐᕋᓂᒃᑯᑦ, 
ᑳᓐᑐᓛᒃᑯᑦ, ᐊᑭᓕᖅᑐᐃᔾᔪᑎᑎᒍᑦ 
ᐃᖅᑲᓇᐃᔭᖅᑎᖃᑲᐃᓐᓇᕐᓂᒃᑯᑦ 
ᐊᔾᔨᒌᓐᖏᑦᑐᑎᒍᓪᓗ. ᑕᐃᒪᓐᓇᐃᓕᒋᐊᖃᓕᕐᒪᑦ 
ᑕᒪᓐᓇ ᓴᖅᑭᓯᒪᓕᖅᑎᓪᓗᒍ. ᑕᐃᒪ ᐊᕐᕌᒎᓂᐊᖅᑐᖅ 
ᐸᕐᓈᓂᒃᓯᒪᓂᖅᓴᐅᓂᐊᖅᑐᒍᑦ ᒪᓕᓪᓗᒍ 
ᑮᓇᐅᔭᖃᖅᑎᑕᐅᓂᕐᒧᑦ ᐊᖏᖃᑎᒌᒍᑏᑦ. 
 
ᑭᓯᐊᓂ ᐃᒪᓐᓇᐃᒻᒪᑦ ᓂᕆᐅᒋᔭᐅᒐᑦᑕ ᒐᕙᒪᒃᑯᑦ 
ᓵᑕᒃᓴᐅᓂᖅᓴᐅᖃᑦᑕᕆᐊᖃᕐᒪᑕ. ᑕᐃᒪᓐᓇ ᑕᒡᒐ 
ᐱᓕᕆᐊᖃᐃᓐᓇᕋᓱᐊᖅᑐᒍᑦ. ᐅᓪᓗᓂᒃ ᖃᑦᑎᓂᒃ 
ᑕᒪᒃᑯᐊᓗ ᑳᓐᑐᓛᒃᑕᐅᖃᑦᑕᖅᑐᑦ ᐊᑕᐅᓯᐅᓕᖓᔪᑦ 
ᐱᓕᕆᐊᕆᓪᓗᒋᑦ ᑮᓇᐅᔭᓂᒃ 
ᐊᑐᑦᑎᐊᓂᖅᓴᐅᒍᒪᓪᓗᑕ. ᑕᒪᓐᓇᑦᑕᐅᖅ 
ᑐᓴᖅᑕᐅᒋᐊᖃᕐᓂᖓ ᑐᓴᖅᑕᐅᕙᓪᓕᐊᔪᖅ,  

ᑭᓯᐊᓂ ᐅᓐᓄᐊᖏᓐᓇᖅ ᓴᖅᑭᔾᔮᓐᖏᑦᑑᒐᓗᐊᖅ. 
 
ᑭᓯᐊᓂ ᑐᒡᓕᕋ 
ᑐᑭᓯᒋᐊᖅᑎᑎᒃᑲᓐᓂᕈᓐᓇᖅᑐᑦᓴᐅᔪᖅ ᒥᔅᑕ 
ᐃᐊᓕᐊᑦ ᖃᓄᐃᓕᐅᓕᕋᓗᐊᕐᒪᖔᑕ ᑕᒪᒃᑯᐊ 
ᐊᖏᔪᖅᑲᐅᑏᑦ. ᓲᕐᓗ 
ᑲᒪᑦᑎᐊᕐᓂᖅᓴᐅᒋᐊᖃᖁᔭᐅᓕᖅᑎᓪᓗᒋᑦ 
ᑮᓇᐅᔭᖅᑑᑎᒥᖕᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐲᑕᓴᓐ. ᒥᔅᑕ ᒫ ᓂᓪᓕᕈᒪᓐᓂᖅᑮᑦ? 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒥᓂᔅᑕ 
ᓱᓕᔪᖅ. ᑕᒪᓐᓇ ᐊᑐᖅᓯᒪᔭᕗᑦ ᐃᑲᔫᑎᓯᒪᔪᖅ 
ᐱᓕᕆᕕᑦᑎᓐᓄᑦ. ᑕᐃᒪ ᐃᒪᓐᓇ 
ᐅᔾᔨᕈᓱᓕᖅᑎᑕᐅᒐᑦᑕ ᐃᑲᔪᖅᑎᒌᒃᓱᑕ 
ᐊᓯᔾᔨᕆᓪᓗᑕᓗ ᐱᓕᕆᓂᕆᖃᑦᑕᑕᖅᑎᓐᓂᒃ 
ᐱᓂᐊᕐᓂᕆᕙᑦᑕᑎᓐᓂᒃ. 
 
ᑕᐃᒪ ᒥᓂᔅᑕ ᐅᖃᖅᑲᐅᒻᒪᑦ ᑕᒪᓐᓇ 
ᐱᓚᐅᖅᑎᓐᓇᒍᓘᓐᓃᑦ ᑎᓕᐅᕆᓚᐅᕐᒫᖓ ᖃᓄᖅ 
ᒥᑭᓪᓕᒋᐊᕆᔪᓐᓇᕐᒪᖔᕐᒪ ᑕᒪᒃᑯᓂᖓ ᑮᓇᐅᔭᓂᒃ 
ᐊᑐᖅᑐᓂᒃ ᒐᕙᒪᓕᒫᒥ. ᐄ. ᑕᒪᓐᓇ ᐊᑐᖅᑕᕗᑦ 
ᑭᓯᐊᓂ ᐱᐅᔫᔪᖅ. ᑭᓯᐊᓂ ᑲᔪᓯᖁᔭᕗᑦ ᑕᒪᒃᑯᐊ 
ᐱᓕᕆᕕᐅᔪᑦ ᑮᓇᐅᔭᖅᑑᑎᑦᓴᒻᒪᕆᒻᒥᓂᒃ 
ᐊᑐᖁᓪᓗᒋᑦ. 
 
ᒥᓂᔅᑕ ᐅᖃᖃᑦᑕᖅᓯᒪᕗᖅ ᐊᑕᐅᓯᐊᕋᓂ 
ᖃᓄᐃᓘᓚᕐᓂᑎᓐᓂ ᐊᕐᕌᒍᒥ ᑕᐃᒃᑯᐊ $2 ᒥᓕᐊᓐ 
ᓄᑦᑎᕋᑦᑎᒍ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 
ᑖᒃᑯᓐᓄᖓ ᐱᕙᓪᓕᐊᑎᑦᑎᒍᑕᐅᓂᖏᑦ  



ᐊᐃᑉᐱᖅ, ᔫᓂ 8, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᐅᑦᑎᐊᖅᑰᖅᑐᖅ. ᑖᒃᑯᐊᓗ ᑐᒡᓕᐅᖃᑎᒃᑲ 
ᐱᓕᕆᔾᔪᑎᒃᓴᖃᕐᖓᑕ ᑮᓇᐅᔭᖅᑑᑎᒃᓴᒥᓂᒃ. 
 
ᑭᓯᐊᓂ ᐅᖃᐅᓯᕆᓯᒪᓐᖓᐅ ᑕᐃᒪ 
ᐊᖏᖃᑎᒌᒃᓯᒪᓂᒧᑦ ᑐᕌᒐᖃᖃᑦᑕᕋᑦᑕ ᑮᓇᐅᔭᓂᒃ 
ᐊᑭᓕᖅᑐᐃᔾᔪᑎᓂᒃ. ᑭᓯᐊᓂ ᐃᓂᖃᖅᓱᕆᔪᒍᑦ 
ᑕᒪᒃᑯᐊ ᒥᑭᓪᓕᑎᖅᐸᓪᓕᐊᓗᒋᑦ. ᑕᒪᓐᓇ ᓲᕐᓗ ᑐᐹ 
ᐅᔾᔨᕈᓱᓕᖅᐹᓪᓕᕈᑎᒋᒐᑦᑎᒍ ᑭᓯᐊᓂ 
ᓇᓗᔫᔮᓐᖏᑦᑐᖓ ᐃᑲᔪᖅᑎᒌᓪᓗᑕ ᑕᒪᓐᓇ 
ᓴᖅᑭᒍᓐᓇᕐᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. 
ᑖᒃᑯᓐᓄᖓ ᐅᑎᕐᓗᑕ 7, ᒪᑉᐱᒐᖅ 7-ᒧᑦ 
ᐃᖅᑲᓇᐃᔭᖅᑐᓕᕆᓂᕐᒧᑦ ᐊᐅᓚᔾᔪᑎᖏᑦ 
ᐊᖏᖅᑕᐅᓯᒪᓐᖏᑦᑐᑦ ᐃᓕᓐᓂᐊᕈᑎᒃᓴᐃᑦ 
ᐱᕙᓪᓕᐊᑎᑦᓯᔾᔪᑏᓪᓗ $318,000 ᐲᖅᑕᐅᓚᖓᔪᖅ. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᓕᕆᕕᓕᒫᒧᑦ 
ᐲᖅᑕᐅᓚᖓᔪᑦ $685,000. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 8 ᒪᑉᐱᒐᕐᒧᑦ 
ᒪᓕᒐᓕᕆᔨᒃᑯᑦ ᐊᐅᓚᔾᔪᑎᖏᑦ ᐋᖅᑭᐅᒪᔾᔪᑎᖏᓪᓗ 
ᐊᖏᖅᑕᐅᓯᒪᓐᖏᑦᑐᑦ ᓄᓇᓕᓐᓂᑦ 
ᐃᖅᑲᖅᑐᐃᕕᓕᕆᓂᕐᒧᑦ ᑲᑎᒪᔨᕋᓛᑦ $200,000. 
ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᖔᓯᑦ ᐃᔅᓯᕙᐅᑖᖅ. ᑖᒃᑯᐊ 
ᑭᓱᒧᑦ ᐊᑑᑎᖃᕐᓂᐊ ᐊᑦᑑᑎᖃᕐᓂᐊᕐᒪᖔᑕ 
ᖃᐅᔨᒋᐊᑲᐃᓐᓇᕈᒪᒐᓗᐊᖅᑐᖓ. ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᐅᑲᓕᖅ. 
ᑖᓐᓇ ᐊᒃᑑᑕᐅᓗᐊᕐᓂᐊᖅᑐᖅ ᑖᔅᓱᒧᖓ ᑮᓇᐅᔭᒧᑦ. 
ᑮᓇᐅᔭᐃᑦ ᐊᑭᓕᖅᑐᐃᔾᔪᑏᑦ ᐃᖅᑲᓇᐃᔭᖅᑎᓄᑦ 
ᐃᑲᔫᓯᐊᓄᓪᓗ $675,000. ᑖᒃᑯᐊ 
ᑭᖑᕙᕆᐊᕐᓂᐊᕋᑦᑎᒍ ᐃᓚᖏᑦ 
ᐃᖅᑲᓇᐃᔭᖅᑎᑖᕆᐊᖃᕐᓂᖏᑦ. ᑕᐃᒫᒃ 
ᐃᖅᑲᓇᐃᔭᖅᑎᑖᒃᑲᓐᓂᖏᒃᑲᐃᓐᓇᕐᓂᐊᖅᑐᒍᑦ. 
ᑖᒃᑯᐊᓗ ᐅᔾᔨᖅᑐᑦᑎᐊᕐᓗᒋᑦ ᐃᖏᔾᔪᑏᑦ 
ᐃᖏᕐᕋᔾᔪᑕᐅᖃᑦᑕᖅᑐᑦ ᑳᓐᑐᓛᒃᒍᑕᐅᔪᓪᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐅᓚᔨᔫᔮᕋᒪ 
ᑖᒃᑯᐊ ᐃᖅᑲᓇᐃᔭᖅᑎᐅᕙᑦᑐᑦ 
ᑎᒍᔭᐅᓐᖐᓇᖅᑎᑦᑎᑲᐃᓐᓇᖔᓲᑦ ᖃᓄᖅ 
ᐅᐊᑦᑎᖔᓕᖅᑐᑎᑦ ᓄᓇᓕᓐᓂ. ᑕᐃᒪᐃᑦᑎᓪᓗᒍ 
ᐃᖅᑲᓇᐃᔭᖅᑎᖃᓐᖏᑉᐸᑕ ᓇᓕᐊᑐᐃᓐᓇᖅ 
ᓄᓇᓖᑦ ᐊᓄᓪᓚᔅᓰᕕᒻᒨᖔᕐᓗᑎᒐᔭᓐᖑᐊᖅᑑᔮᕐᒪᑕ 
ᓇᒧᓐᖓᕐᕕᖃᓐᖏᑉᐸᑕ ᐅᐊᑦᑎᖃᓐᖏᑉᐸᑕ 
ᓄᓇᓕᓐᓂ. ᑖᓐᓇ ᖃᓄᐃᓕᖓᓪᓚᕆᓐᓂᐊᕐᒪᖔᖅ 
ᖃᐅᔨᑎᑕᐅᒍᒪᒐᓗᐊᖅᑐᖓ. ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᒥᔅᑕ ᐅᑲᓕᖅ 
ᐊᐱᕆᒍᑎᒋᕋᑖᖅᑕᖓᓄᑦ. ᐃᒃᓯᕙᐅᑖᖅ, 
$175,000-ᑕᖃᖅᑐᖅ ᑖᒃᑯᐊ ᐊᒃᑐᐃᔾᔪᑕᐅᓂᐊᖅᑐᑦ 
ᐃᑲᔫᓯᐊᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐅᑲᓕᖅ.  
 
ᐅᑲᓕᖅ (ᑐᓵᔨᑎᒍᑦ): ᐃᖅᑲᐅᒪᑦᑎᐊᕈᒪ, ᑖᒃᑯᐊ 
ᓄᓇᓕᓐᓂ ᐃᖅᑲᖅᑐᐃᔨᓕᕆᓂᕐᒧᑦ 
ᑲᑎᒪᔨᕋᓛᖑᖃᑦᑕᖅᑐᑦ ᐱᓕᕆᐊᖃᖃᑦᑕᕐᒪᑕ  

ᐱᕋᔭᑦᑕᐃᓕᓂᕐᒧᑦᑎᑦᑎᔪᑏᑦ. ᑕᐃᒫ 
ᐊᓄᓪᓚᔅᓰᕕᒻᒨᖁᓇᒋᑦ ᐃᓄᐃᑦ ᐊᓯᐊᒍᑦ  
ᑲᒪᒐᓱᖃᑦᑕᕐᒪᑕ. ᑖᒃᑯᐊ ᓇᑲᑎᕐᓂᐊᕈᑦᑎᒍ ᑕᐃᒪ 
ᐊᓯᐊᒎᕈᑎᒋᒐᑦᑕᖅᑕ ᐃᓚᖓᓐᓂ 
ᔭᒐᐃᑐᐃᓐᓇᕐᓂᐊᕋᑦᑕ. ᑕᐃᒪ ᖃᐅᔨᒍᒪᔪᖓ 
ᖃᓄᕐᓕ ᑕᐃᓐᓇ $200,000 ᓇᑲᑎᖅᑕᐅᔪᖅ 
ᐊᑐᓕᖅᑎᑕᐅᓂᐊᕐᒪᖔᖅ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᐅᑲᓕᖅ. 
ᐃᒃᓯᕙᐅᑖᖅ, ᑕᒪᓐᓇᓘᓐᓃ ᐱᒋᐊᓚᐅᖅᑎᓐᓇᒍ 
ᓴᖅᑭᓚᐅᖅᑎᓐᓇᒍᓘᓐᓃᑦ ᐊᖏᔪᖅᑲᐅᑎᖁᑎᒃᑲ 
ᕿᓂᖁᓚᐅᖅᑕᒃᑲ ᑮᓇᐅᔭᖃᕈᑎᔅᓴᓂᑦ ᑕᒪᒃᑯᓐᓄᖓ 
ᓄᓇᓕᓐᓂ ᐃᖅᑲᖅᑐᐃᕕᒃᑯᑦ ᐊᓯᐊᒎᖅᑎᑦᑎᔨᓄᑦ.  
 
ᑮᓇᐅᔭᖃᖅᑎᑦᑎᑲᓐᓂᕈᒪᓚᐅᕋᓗᐊᖅᑐᒍᑦ ᑕᐃᒪ 
ᒥᔅᑕ ᑰᓕᒧᑦ ᓇᓗᓇᐃᔪᒻᒥᒐᒪ ᑕᒪᒃᑯᐊ 
ᑮᓇᐅᔭᖃᖅᑎᒃᑲᓐᓂᕈᒪᓪᓗᒋᑦ ᑕᒪᒃᑯᐊ 
ᐃᖅᑲᖅᑐᐃᕖᑦ ᐊᓯᐊᒎᖅᑎᑦᑎᔨᐅᖃᑦᑕᖅᑐᑦ. 
ᑕᒪᒃᑯᐊ ᐊᒃᑐᖅᑕᐅᓗᐊᕐᓂᐊᖏᑦᑐᑦ 
ᐱᔨᑦᑎᕋᐅᑕᐅᔪᑦ. 
 
ᑭᓯᐊᓂ ᐊᖏᔪᖅᑲᐅᑎᒃᑲ ᑖᒃᑯᐊ 
ᐅᔾᔨᕈᓱᖁᐃᓐᓇᓂᐊᖅᑕᒃᑲ ᑮᓇᐅᔭᖅᑕᖃᕐᒪᖔᖅ 
ᐃᓕᔭᐅᔪᓐᓇᖅᑐᓂᑦ ᑖᒃᑯᓐᓄᖓ ᐃᖅᑲᖅᑐᐃᕖᑦ 
ᐊᓯᐊᒎᖅᑎᑦᑎᖃᑦᑕᖅᑐᓄᑦ. ᑖᒃᑯᐊ 
ᐊᐱᕆᔾᔪᑕᐅᖏᓐᓇᖅᑐᑦ.  
 
ᑕᒫᓂ ᐊᑐᕐᓂᐊᕋᑦᑎᒍ ᐊᕐᕌᒍᓂ ᓇᓗᔫᔮᓐᖏᑦᑐᖓ  

ᓴᖅᑭᑲᓐᓂᕋᔭᕐᓂᖓᓂ ᐊᕐᕌᒎᓂᐊᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 
ᐅᓂᒃᑳᕐᕕᐅᔪᓐᓇᖅᑯᖔ ᖃᓄᐃᓕᐅᕈᑕᐅᓕᕐᒪᖔᖅ 
ᑖᓐᓇ $200,000? ᑭᓱᓂᑦ 
ᓇᑲᑎᕆᒍᑕᐅᓂᐊᕐᒪᖔᖅ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᑐᑭᓯᒋᐊᕈᑎᔅᓴᓂᑦ ᐱᓯᒪᔭᒃᑲᓂᑦ 
ᐊᑭᓕᐅᑎᐅᔪᑦ ᐊᒻᒪᓗ ᐃᑲᔫᓯᐊᖑᔪᑦ 
ᐃᖅᑲᓇᐃᔭᖅᑎᓄᑦ. ᐃᖅᑲᓇᐃᔭᖅᑎᓅᖓᔪᖅ 
ᐃᓐᓄᔅᓯᒪᓐᖏᑦᑐᓂᑦ, ᑖᒃᑯᐊᓂ ᐱᓕᕆᕕᐅᔪᓂᑦ. 
ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᒋᐊᑐᓐᖏᒻᒪᑕ ᑕᐃᑲᓂ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐲᑕᓴᓐ. ᒥᔅᑕ ᐅᑲᓕᖅ. ᐅᑎᕆᐊᕐᓗᑕ ᑖᒃᑯᓐᓄᖓ 
ᐃᖅᑲᖅᑐᐃᕕᒃᑯᑦ ᐊᓯᐊᒎᖅᑎᑦᓯᔩᑦ. ᐲᖅᑕᐅᓂᐊᖅᑐᑦ 
$200,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 
ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᐃᑲᔪᖅᑕᐅᕕᓕᕆᓂᖅ. 
$1,225,000 ᐲᖅᑕᐅᓂᐊᖅᑐᑦ. ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᑭᓱᒧᑦ 
ᑐᕌᖓᒻᒪᖔᖅ ᓇᑲᑎᖅᑕᖅ 
ᖃᐅᔨᒋᐊᑲᐃᓐᓇᕈᒪᓕᕋᓗᐊᕐᒥᔪᖓ. 
ᑕᑕᓚᑦᑎᓗᐊᖅᑎᓪᓗᒋᑦ ᓇᑭᑦ ᓇᑲᑎᕆᓂᐊᕐᒪᖔᑕ 
ᖃᐅᔨᒋᐊᕈᒪᒐᓗᐊᖅᑐᖓ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᐲᑕᓴᓐ.  

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᖁᔭᓐᓇᒦᕆᕙᕋ ᒥᔅᑕ ᐅᑲᓕᖅ 
ᐊᐱᕆᒻᒪᑦ. ᑖᒃᑯᐊ ᑐᑭᓯᒋᐊᕈᑎᔅᓴᐃᑦ $175,000.  
ᑮᓇᐅᔭᓕᐊᓄᑦ ᐊᒻᒪᓗ ᐃᑲᔫᑎᓄᑦ, $1,050,000. 
ᐊᓯᖏᓐᓂᒃ ᐊᑭᓕᐅᑕᐅᕙᑦᑐᓄᑦ. ᑖᓐᓇ 
ᐱᑦᔪᑎᖃᖅᐸᓪᓚᐃᔪᖅ ᐃᖏᕐᕋᔾᔪᑎᓂᒃ 
ᑳᑦᑐᓛᒍᑕᐅᖃᑦᑕᖅᑐᓂᓪᓗ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐃᖏᕐᕋᓂᖅ 
ᑭᓱᒧᑦ $1 ᒥᓕᐊᒻᒪᕆᐊᓗᒃ ᓇᒧᓐᖔᖃᑦᑕᕐᒪᑕᑭᐊᖅ 
ᐊᕐᕌᒍᑕᒫᑦ, ᑖᓐᓇ ᐊᐱᖅᑯᑎᒋᔪᒪᔭᕋᓗᐊᕋ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᖏᕐᕋᓂᑐᐃᓐᓇᕐᒧᖓᖅᑰᖏᑦᑐᖅ. 
ᐊᑭᓕᐅᑎᐅᒋᐊᓖᑦ ᑳᑦᑐᓛᓄᓪᓘᓐᓃᑦ. ᑭᓯᐊᓂ 
ᑕᒪᒃᑯᐊ ᐱᖃᑎᖃᖃᑦᑕᕆᐊᖃᓲᖑᒻᒪᑕ 
ᐊᓄᓪᓚᓯᑦᑐᑦ ᓄᑦᑎᖅᑕᐅᓂᐊᖅᑎᓪᓗᒋᑦ ᓄᓇᐅᑉ 
ᐊᓯᐊᓄᑦ ᖃᓪᓗᓈᓄᓪᓗ ᐊᒻᒪᓗ ᐅᐊᓕᓂᕐᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐅᑲᓕᖅ.  
 
ᐅᑲᓕᖅ: ᖃᓄᐃᓐᖏᑦᑐᖅ ᒫᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕗᖔ 
ᑖᓐᓇ $1.225 ᒥᓕᐊᓐ ᑕᑉᐱᒃᓱᑐᓇᑦᑕᐅᖅ 
ᑕᒪᒃᑭᑲᓴᑦᑎᐊᖅᖢᓂ ᑖᒃᑯᐊ ᐃᓂᖃᖏᑦᑐᑦ ᓱᓕ 
ᐊᑐᖅᑕᐅᖏᑦᑐᑦ ᐃᖅᑲᓇᐃᔮᒃᓴᐃᑦ. ᖃᔅᓯᑦ 
ᐳᓴᖏᓪᓕᑭᐊᖅ ᑕᕝᕙᓐᖓᑦ $1.2 ᒥᓕᐊᒥᒃ ᑖᒃᑯᐊ 
ᐃᖅᑲᓇᐃᔮᒃᓴᒃ ᐃᓄᖃᖏᑦᑐᑦ ᑕᕝᕙᓂ 
ᑎᑎᕋᖅᓯᒪᖕᒪᑕ. ᖃᑦᓯᐅᖕᒪᑕᑭᐊᖅ ᑮᓇᐅᔭᑦ. 
ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᓇᓐᖓᑦ ᐃᓐᓄᒃᓯᒪᓐᖏᑦᑐᓂᒃ  
ᐃᖅᑲᓇᐃᔮᒃᓴᓂᒃ $1.225,000. ᑐᑭᓯᐅᒪᒐᒃᑯ 
ᐃᖅᑲᓇᐃᔭᖅᑎᑖᕐᓂᖅ ᑭᖑᕙᕆᐊᖅᑕᐅᓯᒪᓚᖓᔪᖅ 
ᐃᖏᕐᕋᔾᔪᑏᓪᓗ ᐃᑲᔫᓯᐊᖑᕙᑦᑐᓪᓗ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᑐᑭᓯᐅᒪᔪᖓ ᒥᔅᑕ ᐅᑲᓕᐅᑉ 
ᐊᐱᖅᑯᑎᒋᖅᑲᐅᔭᖓᓂᒃ ᑭᐅᔭᐅᓪᓗᓂ ᐃᓚᖏᑦ 
ᐃᖏᕐᕋᓂᕐᒧᑦ ᐊᓄᓪᓚᒃᓰᕕᒻᒨᖅᑐᓪᓗ 
ᐱᖃᑎᖃᕆᐊᖃᓐᓂᖏᓐᓄᑦ. ᖃᓪᓗᓈᑦ ᓄᓇᖏᓐᓄᑦ 
ᐅᐊᓕᓂᕐᒧᓘᓐᓃᑦ ᐃᓚᖏᓪᓘᓐᓃᑦ 
ᐃᓐᓄᒃᓯᒪᓐᖏᑦᑐᑦ ᖃᑦᓯᑦ ᐳᓴᖓ ᑖᒃᑯᓇᓐᖓᑦ 
ᐃᓐᓄᒃᓯᒪᓐᖏᑦᑐᓂᒃ ᑮᓇᐅᔭᓕᐊᔅᓴᓂᒃ ᐲᖅᑕᐅᒻᒪᑦ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᑭᓯᐊᑦᓯᐊᕈᒪ ᒥᔅᑕ ᐊᕐᕚᕐᓗᒃᒥᑦ, 
ᑖᓐᓇ $175,000. ᐊᑭᓕᖅᑐᐃᔾᔪᑎᓄᑦ 
ᐃᑲᔫᓯᐊᓄᓪᓗ ᑐᕌᖓᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᐅᑎᕐᓗᑕ ᑖᒃᑯᓐᓄᖓ ᐃᑲᔪᖅᑕᐅᕕᒻᒧᑦ. 
$1,225,000. ᐲᖅᑕᐅᓚᖓᔪᖅ ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑭᒧᐊᑦᑎᑦᓯᕕᒃ, 
ᐲᕐᓂᐊᖅᑐᖅ $127,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓐᓂᒃ 
ᒪᓕᒃᑎᑦᓯᓂᖅ, ᑲᑎᓪᓗᒋᑦ ᐲᖅᑕᐅᓂᐊᖅᑐᑦ 
$415,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᕐᓄᑦ 
ᐃᑲᔪᖅᓱᐃᔾᔪᑏᑦ, ᐱᔨᑦᑎᕋᐅᑏᑦ, ᐲᕐᓂᐊᖅᑐᑦ, 
$175,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 
ᑎᑎᕋᖅᑕᐅᓯᒪᒋᐊᖃᕐᓂᖏᑦ ᐃᖅᑲᖅᑐᐃᕕᒻᒧᑦ, 
ᐲᖅᑕᐅᓂᐊᖅᑐᑦ $200,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓗᒃᑖᕐᓗᒋᑦ 
ᐱᓕᕆᕕᒧᑦ, $2,342,000 ᐲᕐᓂᐊᖅᑐᑦ. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ 9-ᒨᕐᓗᓂ, 
ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, 
ᐃᓐᓇᑐᖃᓕᕆᕕᒃᑯᑦ, ᐅᕕᒃᑲᓕᕆᔨᒃᑯᓪᓗ 
ᐊᖏᖅᑕᐅᓯᒪᓐᖏᑦᑐᑦ. ᐱᖅᑯᓯᓕᕆᕝᕕᒃ 
ᐲᖅᑕᐅᓂᐊᖅᑐᑦ $30,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑭᒧᐊᑦᑎᑦᓯᕕᒃ 
ᑲᑎᓪᓗᒋᑦ $33,000 ᐲᖅᑕᐅᓂᐊᖅᑐᑦ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓐᓇᑐᖃᓐᓄᑦ 
ᐅᕕᒃᑲᓕᕆᔾᔪᑏᓪᓗ, ᐲᖅᑕᐅᓂᐊᖅᑐᑦ $9,000. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓄᐃᑦ 
ᖃᐅᔨᒪᔭᑐᖃᖏᑦ. 
 
>>ᐸᑦᑕᑐᖅᑐᑦ 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ 
ᐲᖅᑕᐅᓂᐊᖅᑐᑦ $370,000. ᐊᖏᖅᑭᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ ᐅᖃᐅᓰᑦ 
ᐃᓕᓴᕆᔭᐅᓯᒪᓂᖏᓐᓄᑦ $138,000 ᐲᕐᓂᐊᖅᑐᑦ 
ᐊᖏᖅᑭᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᓐᖑᐊᖅᑐᓕᕆᓂᖅ 
ᐃᖃᐃᓕᓴᕐᓂᕐᓗ ᐲᖅᑕᐅᓂᐊᖅᑐᑦ $60,000. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓕᖅᑯᓯᓕᕆᔨᑯᓅᕐᓗᑕ 
ᐊᐅᓚᔾᔪᑎᖏᓐᓄᑦ ᐊᖏᖅᑕᐅᓚᓐᖏᑦᑐᑦ, 
ᑕᐃᒎᓯᓕᐅᖅᑏᑦ ᐲᖅᑕᓂᐊᖅᑐᑦ $75,000. 
ᒪᒥᐊᓇᖅ, ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᒪᓕᒐᒃᑯᑦ 
ᑲᔪᓯᑦᑎᐊᕆᐊᖃᕐᖓᑕᐃᓛᒃ, ᑖᒃᑯᐊ ᖃᓄᓪᓚᕆᒃ 
ᐊᑦᑑᑎᖃᕐᓂᐊᕐᒪᖔᑕ ᑐᓴᕈᒪᒐᓗᐊᖅᑐᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᑐᑭᓯᒋᐊᕈᑎᒃᓴᒃᑲ ᑖᒃᑯᓐᓄᖓ 
$25,000. ᐃᒪᓐᓇ ᓂᐅᕕᕈᑕᐅᓂᐊᓚᐅᖅᑐᑦ 
ᐱᖁᑎᓄᑦ ᐊᒻᒪᓗ $25,000. ᓂᐅᕕᕈᑎᑦᓴᒥᓃᑦ 
$25,000 ᑳᓐᑐᓛᒃᑎᑦᓯᓂᒃᑯᑦ. ᑕᐃᒫᒃ 
ᐊᑐᓗᐊᓐᖏᓐᓂᖅᓴᐅᓂᐊᕐᖓᑕ $75,000-ᓂᒃ 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐲᑕᓴᓐ. ᒥᔅᑕ ᐅᑲᓕᖅ. ᐊᑎᕐᓂᒃ 
ᐱᑕᖃᒃᑲᓂᓐᖏᓐᓇᒪ ᑲᑎᓪᓗᒋᑦ $715,000 
ᐲᖅᑕᐅᓂᐊᖅᑐᑦ. ᐊᖏᖅᐱᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᒋᐊᕐᓗᑕ 11-ᒧᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᔾᔪᑏᑦ 
ᐋᖅᑭᐅᒪᔾᔪᑏᓪᓗ ᐊᖏᖅᑕᐅᓯᒪᓐᖏᑦᑐᑦ  
ᑐᑭᒧᐊᒃᑎᑦᑎᕕᒻᒧᑦ ᑲᑎᓪᓗᒋᑦ $241,000 
ᐲᖅᑕᐅᓂᐊᖅᑐᑦ. ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ ᐃᔅᓯᕙᐅᑖᖅ. ᑖᒃᑯᐊ 
ᖃᓄᐃᓕᐅᕐᓂᐊᕐᒪᖔᑕ ᖃᓄᖅ 
ᐊᑦᑑᑎᖃᕐᓂᐊᕐᒪᖔᑕ ᑐᓴᕈᒪᒐᓗᐊᖅᑐᖓ 
ᐱᓗᐊᖅᑐᒥᒃ ᒪᓕᒐᕐᒥᒃ ᓄᑖᒥᒃ 
ᑐᑭᒧᐊᑦᑎᑦᑎᒐᓱᑦᑐᑎᒃ ᖃᓄᓪᓚᕆᒃ 
ᐊᑦᑐᖅᑕᐅᓂᐊᕐᒪᖔᑕ ᑕᕝᕘᓇ 
ᖃᐅᔨᒋᐊᕈᒪᒐᓗᐊᖅᑐᖓ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᐃᓕᓐᓂᐊᕐᓂᓕᕆᔨᒃᑯᑦ ᐊᒃᓱᐊᓗᒃ ᐃᑲᔪᖅᓯᒪᒻᒪᑕ 
ᑮᓇᐅᔭᑦ ᐊᐅᓚᓂᖏᓐᓂᒃ 
ᐋᖅᑭᑦᓱᐃᑦᓯᐊᖅᓯᒪᖃᑦᑕᕐᒪᑕ ᐊᑐᖅᑐᑦ 
ᐊᑐᓪᓚᕆᓐᓂᐊᖅᑐᓂᒃ. ᓄᓇᕗᒻᒥᐅᑕᐃᑦ 
ᐃᑲᔪᖅᑕᐅᓂᖃᖃᑦᑕᖅᑯᑦ ᑕᕝᕘᓇ 
ᓇᓗᓇᐃᖅᓯᓯᒪᕙᒌᖃᑦᑕᕐᒪᑕ ᑕᐃᒃᑯᐊ 3-
ᐳᓴᑐᐃᓐᓇᕐᒥ ᑐᓂᓯᒍᓐᓇᓚᐅᕐᒪᑕ ᖁᔭᓕᕕᒋᕙᕗᑦ 
ᖃᐃᑦᑎᓐᖑᐊᑕᖅᓯᓇᖅᓯᒪᒻᒪᑕ.  
 
ᑖᒃᑯᓐᓄᖓ ᐄ, ᑲᑕᓗᐊᔾᔮᓐᖏᑦᑐᑦ 
ᐃᖅᑲᓇᐃᔭᖅᑎᖏᑦ $577,000.-ᓂᒃ ᐊᒻᒪᑦᑕᐅᖅ 
ᐊᓯᖏᓐᓂᒃ ᐊᐅᓚᔾᔪᑎᓂᒃ ᐋᖅᑭᐅᒪᐃᓐᓇᕈᑎᓂᒃ 
$674,000.-ᓂᒃ ᐱᒋᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ ᐃᔅᓯᕙᐅᑖᖅ. ᐊᐅᓚᔨᒐᒪ  

ᓇᓪᓕᐊᑐᐃᓐᓇᖅ ᑐᑭᒧᐊᑦᑎᑦᑎᓂᐊᕐᓗᓂ ᒪᓕᒐᕐᒥ 
ᐃᓕᓐᓂᐊᑦᑎᐊᓚᐅᕐᓗᑎᒃ ᑭᓯᐊᓂ 
ᑲᔪᓯᔪᓐᓇᓲᖑᒻᒪᑕ. ᑖᓐᓇ ᒪᓕᒐᖅ ᓄᑖᖅ 
ᐊᑐᓕᖅᑕᕗᑦ 
ᐃᓕᓐᓂᐊᑕᐅᑦᑎᐊᖅᓯᒪᓚᐅᕋᓗᐊᕐᒪᖔᖅ 
ᐊᑐᑦᑎᐊᕐᓂᐊᕋᓗᐊᕐᒪᖔᖅ 
ᖃᐅᔨᒋᐊᕈᒪᒐᓗᐊᖅᑐᖓ ᑕᕝᕘᓇ 
ᐊᑦᑐᖅᑕᐅᓯᒪᓂᐊᖅᐸᓪᓚᐃᒻᒪᑦ $241,000.-ᒥᒃ. 
ᑖᓐᓇ ᑐᓴᒃᑲᓐᓂᕈᒪᔭᕋᓗᐊᕋ ᑭᓱᒧᑦ, ᑭᓱᒥᒃ 
ᓇᑲᑎᕆᓂᐊᕐᒪᖔᑕ? ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᐊᐱᕆᓐᖑᐊᑕᖅᓯᓇᕐᖓᑦ ᐱᒻᒪᕆᐅᓪᓗᓂᓗ 
ᐊᐱᖅᑯᑎᖓ. ᐊᖏᔪᖅᑲᐅᑎᕗᑦ ᑎᓕᓚᐅᕋᑦᑎᒍ 
ᐃᖅᑲᓇᐃᔭᖅᑎᕗᓂᓛᒃ. ᑖᒃᑯᐊ ᐊᑐᖅᑕᐅᓕᕇᖅᑐᑦ 
ᐃᑲᔫᑏᑦ ᐊᐅᓪᓚᔾᔪᑏᓪᓗ ᐱᔨᑦᓯᕈᑏᓪᓗ 
ᐊᓯᔾᔨᖁᓇᒋᑦ. ᒪᑯᓇᓐᖓᑦ 
ᐃᖏᕐᕈᔾᔪᑎᐅᖃᑦᑕᖅᑐᓂᑦ ᖃᖓᑦᑕᐅᑎᑦᓴᓄᑦ 
ᐃᖅᑲᓇᐃᔭᕆᐊᖅᑐᓄᑦ ᐃᖅᑲᓇᐃᔭᕐᕕᒥᓂᑦ 
ᐊᓯᖏᓐᓄᑦ. ᑖᒃᑯᓇᓐᖓᑦ ᐲᖅᑕᐅᖔᖁᓪᓗᒋᑦ 
ᑭᐱᔭᐅᖔᖁᓪᓗᒋᑦ.  
 
ᐃᒻᒪᖃ ᐅᖃᐅᓯᖓ ᑕᐃᒫᓪᓗᐊᖑᓐᖏᑦᑑᒐᓗᐊᖅ 
ᐃᓕᓐᓂᐊᕐᓂᓕᕆᔨᒃᑯᓐᓄᖅᑲᐃ ᑭᐅᔭᐅᖔᖅᑲᑦ 
ᐊᑲᐅᓂᖅᓴᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᓵᖅᑕᖓ 
ᓂᕈᐊᖅᑕᐅᖃᑎᒋᓯᒪᔭᕐᒪ ᖃᓄᖅ 
ᐊᒃᑐᐃᓂᖃᕐᓂᐊᕐᒪᖔᑕ ᑖᒃᑯᐊ ᑮᓇᐅᔭᓄᑦ 
ᒥᑭᒃᖠᒋᐊᕈᑎᒋᔭᕗᑦ ᑖᒃᑯᐊ 
ᒪᓕᒐᓐᖑᖅᑎᑕᐅᓵᓚᐅᖅᑐᓄᑦ. 
ᐊᒃᑐᐃᓂᖃᓗᐊᔾᔮᓐᖏᑦᑑᒐᓗᐊᑦ ᑭᓯᐊᓂ ᑖᓐᓇ 
ᒥᓂᔅᑕ ᐅᖃᓵᕐᒪᑦ ᑖᒃᑯᐊ ᖃᖓᑦᑕᐅᑏᑦ 
ᐱᓗᐊᖅᑐᒥ. ᑕᑯᓇᔭᕈᑦᑎᒍ $1.441-ᒥᓕᐊᓐᓂ 
ᑮᓇᐅᔭᓂᑦ ᓇᑲᑎᕆᓯᒪᓕᕋᑦᑕ ᖃᖓᑦᑕᐅᑎᓄᑦ 
ᓲᕐᓗ ᑖᒃᑯᓐᓄᖓ.  
 
ᐃᖅᑲᓇᐃᔭᖅᑎᓕᒫᑦ ᐊᒻᒪᓗ ᑕᒪᒃᑯᐊ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᑕᒪᐅᖓ 
ᐅᑭᐊᒃᓵᒧᑦ ᑕᐃᒪ ᐸᕐᓇᖅᓯᒪᓚᐅᕋᓗᐊᕋᑦᑕ ᑕᒪᐅᖓ 

ᑲᑎᓪᓗᑎᑦ ᐃᓕᓐᓂᐊᖅᓯᓐᓈ ᒪᓕᒐᐅᑉ ᒥᒃᓵᓄᑦ 
ᑕᒪᓐᓇ ᐊᑐᓕᖅᑕᐅᕙᓪᓕᐊᓪᓗᑎᑦ. ᑕᒪᓐᓇ 
ᐊᑐᕈᓐᓇᔾᔮᕈᓐᓃᕋᑦᑎᒍ ᓲᕐᓗ ᑖᓐᓇ ᑕᕝᕙ 
ᐊᒃᑐᐊᓂᖅᐹᖑᔪᖅ. ᒪᓕᒐᒃᓴᐃᑦ ᐃᓚᖓᓐᓂ 
ᐱᓕᕆᓂᐊᕐᒥᔪᒍ ᐊᒻᒪᓗ ᑕᒪᒃᑯᐊ 
ᐊᒃᑐᐊᖅᔪᑎᒋᓂᐊᕐᒥᔭᖏᑦ ᐃᖅᑲᓇᐃᔭᖅᑎᕗᑦ 
ᑕᒪᒃᑯᓐᓄᖓ ᐃᓕᓐᓂᐊᕐᕕᖃᖅᑐᓄᑦ 
ᑲᑎᒪᔨᖃᖅᑐᓄᑦ ᐱᓗᐊᓐᖑᐊᖅᑐᓂ ᑲᑎᒪᔨᓂᑦ 
ᐃᑲᔪᕆᐊᓖᓪᓗ. ᑕᒪᒃᑯᐊ 
ᐱᔨᑦᑎᕋᕈᓐᓇᔾᔮᓐᖏᓕᕋᑦᑎᒍ ᑕᒪᒃᑯᐊ 
ᓇᑲᑎᖅᑕᐅᓂᖅᐳᑦ ᐱᔾᔪᑎᒋᓪᓗᒋᑦ ᑕᒪᑐᒪ 
ᐊᕐᕌᒍᕆᔭᑦᑎᓐᓂ. ᑭᓯᐊᓂ ᑖᒃᑯᐊ ᓇᑲᑎᕆᓂᖅ 
ᐃᓕᓐᓂᐊᖅᑐᓕᕆᓂᕐᒧᑦ ᐅᓄᓐᖏᓂᖅᐹᖑᒐᓗᐊᑦ 
ᑕᒪᒃᑯᐊ ᒪᓕᒐᒃᑯᑦ ᓲᕐᓗ ᐃᓕᓴᐃᔭᕆᐊᖃᕐᓃᓪᓗ 
ᐊᓯᖏᓪᓗ ᐊᑐᐊᒐᕐᓃᒻᒪᑕ ᑕᐃᒃᑯᐊ 
ᓱᕐᕋᒃᑕᐃᓕᒪᓇᓱᐊᕋᑦᑎᒍ. 
 

ᑖᓐᓇ ᑕᕝᕙ ᐃᒃᓯᕙᐅᑖᖅ, ᐊᐱᖅᑯᓯᕆᕋᑖᖅᑕᖓᓂ 
ᑭᓱᒧᑦ ᐊᒃᑐᖅᑕᐅᓂᖃᕋᔭᕐᒪᖔᑕ 
ᒪᓕᒐᓐᖑᖅᑎᑕᐅᓂᑯᕕᓂᖅ. 
ᐊᒃᑐᖅᑕᐅᓂᖃᒐᓛᑐᐃᓐᓇᓗᐊᕐᓂᐊᖅᑐᕐᓕ 
ᑕᒪᒃᑯᓂᖓ 
ᐃᓕᓐᓂᐊᖅᑕᐅᒃᑲᓐᓂᕆᐊᖃᕐᓂᖓᓄᓪᓗ ᐊᒻᒪᓗ 
ᑲᑎᒪᑎᑦᑎᔾᔪᑏᑦ ᖃᖓᑦᑕᐅᑏᑦ. ᑖᒃᑯᓐᓄᖓ 
ᐊᒃᑐᖅᑕᐅᓗᐊᕈᑎᒋᓂᐊᖅᑕᖓ. ᑕᕝᕗᖓᑐᐃᓐᓇᖅ 
ᐅᖃᕈᓐᓇᑲᓚᐅᖅᐳᖓ, ᐃᒃᓯᕙᐅᑖᖅ. ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᐹᕐᔪᒃ. ᒥᔅᑕ ᐅᑲᓕᖅ.  
 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒫᒃ ᑐᓴᖅᑐᒍ 
ᐅᒡᒍᓇᖅᑐᖅ. ᑖᓐᓇ ᐊᑐᓕᖅᑎᒍᒥᓇᑦᑎᐊᕐᖓᑦ 
ᓇᓕᐊᑐᐃᓐᓇᖅ ᒪᓕᒐᖅ ᐋᖅᑭᒋᐊᕈᑎ. 
ᐊᑐᑦᑎᐊᕈᒥᓇᖁᒐᓗᐊᕐᖓᑕ ᐱᓗᐊᖅᑐᒥ ᑖᒃᑯᐊ 
ᐃᓕᓐᓂᐊᖅᑎᑕᐅᒐᓱᑦᑐᑦ. ᐱᔭᕆᐊᓕᓐᓂ 
ᑲᔪᓯᑦᑎᐊᖁᐃᓐᓇᕋᑦᑎᒍᑦ.  
 

ᑕᐃᒫᖃᐃ ᐊᐅᓪᓚᑲᑕᒍᓐᓇᔮᓐᖏᑉᐸᑕ ᖃᓄᕐᓕᑐᖅ 
ᐃᓕᓐᓂᐊᖅᑎᑕᐅᒃᑲᓐᓂᕈᓐᓇᕐᓂᐊᕋᓗᐊᖅᑲᑦ 
ᑖᔅᓱᒥᖓ ᒪᓕᒐᕐᒥᑦ ᐊᔾᔨᒌᔾᔫᒥᔪᒥᒃ 
ᐊᑐᐊᒐᖃᕐᓂᐊᕐᖓᑕ ᓇᒥᓕᒫᖅ ᓄᓇᕗᒻᒥ. 
ᖃᓄᒃᑲᓐᓂᖃᐃ ᐸᕐᓇᐸᓪᓕᐊᒐᓗᐊᖅᑲᑦ? ᑕᐃᒫᒃ 
ᑲᑎᖃᑎᒌᒍᓐᓇᔮᓐᖏᑉᐸᑕ ᐃᒫᖃᐃ ᑎᑎᖅᑲᒃᑯᑦ 
ᖃᐅᔨᒪᖃᑎᒌᑦᑎᐊᖅᑲᑕ ᑖᓐᓇ 
ᐊᑐᖅᑕᐅᑦᑎᐊᕐᓂᐊᕐᖓᑦ ᒪᓕᒐᐅᓕᖅᑐᖅ ᓄᑖᖅ. 
ᖁᔭᓐᓇᒦᒃ, ᐃᔅᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᑕᐹᕐᔪᒃ.  
 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᖃᓄᖅᑑᕈᑎᒋᓪᓚᕆᒃᑕᕗᑦ 
ᑖᓐᓇᐃᓛᒃ ᒐᕙᒪᒃᑯᑦ 
ᑮᓇᐅᔭᖅᑐᓗᐊᕈᑎᓯᑳᓪᓚᒃᑕᖓ ᑕᕝᕗᖓ ᑖᔅᓱᒧᖓ 
ᐃᓚᐅᔪᒪᑦᑎᐊᒻᒪᕆᒃᑲᑦᑕ.  
 

ᐃᒃᓯᕙᐅᑖᖅ, ᑖᓐᓇ ᓂᕈᐊᖅᑕᐅᖃᑎᒋᓯᒪᔭᕋ 
ᐅᖃᐅᑎᔪᒪᓪᓗᒍ, ᒫᓐᓇ ᐊᓯᖏᓐᓂ  
ᕿᒥᕐᕈᑦᑎᐊᒻᒪᕆᒃᑐᒍᑦ ᐊᒻᒪᓗ ᑕᐃᒃᑯᐊ ᓲᕐᓗ 
ᒪᒃᐱᖅᑐᒐᐃᑦ ᑲᑎᒪᔨᐅᓕᖅᐸᑕ ᐅᑯᐊ ᑕᕝᕙ 
ᑕᐅᑐᖅᑰᖅᑕᐅᔪᑦ ᐱᓕᕆᐊᒃᓴᕆᓇᔭᖅᑕᖏᑦ ᐊᒻᒪᓗ 
ᐊᓯᖏᑦ ᑐᓴᐅᒪᑎᑦᑎᔾᔪᑕᐅᓇᓱᐊᖅᑐᑦ. ᑖᓐᓇ 
ᐊᒃᓱᕉᑎᒋᒋᐊᒃᑲᓐᓂᕐᓂᐊᖅᑕᕗᑦ 
ᐱᓕᕆᓇᓱᐊᓪᓚᕆᖕᓂᐊᖅᑕᕗᓪᓗ ᐊᒻᒪᓗ ᐊᓯᖏᑦ 
ᐱᓗᐊᖅᑐᒥ ᒪᓕᒐᓕᐅᖅᑑᑉ ᑖᔅᓱᒪ ᐃᓗᐊᓃᑦᑐᑦ 
ᓲᕐᓗ ᑲᔪᓯᑎᓐᓂᐊᖅᑕᕋᓗᐊᕗᑦ ᑭᓯᐊᓂ 
ᐃᓕᓐᓂᐊᖅᑕᐅᓂᖏᖅᑲᐃ ᒫᓐᓇ 
ᑲᑦᑐᖅᓯᒪᓚᐅᐱᓪᓚᖕᓂᐊᖅᑐᒍᑦ.  
 

ᑭᓯᐊᓂ ᐊᓯᖏᓐᓂ ᕿᒥᕐᕈᓂᐊᖅᑐᒍᑦ ᖃᓄᒃᑲᓐᓂᖅ 
ᖃᓄᐃᓕᐅᒃᑲᓐᓂᕈᑦᑕ ᑐᓴᐅᒪᑎᑦᑎᒃᑲᓐᓂᕈᓐᓇᖅᐱᑕ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐱᓗᐊᖅᑐᒥ 
ᐊᒻᒪᓗ ᐊᓯᖏᓐᓂ. ᐊᒻᒪ ᐅᓇ ᑕᒪᒃᑯᐊ 
ᖃᖓᑦᑕᐅᑏᑦ ᐃᖏᕐᕋᔾᔪᑏᑦ 
ᐊᑐᓐᖏᓐᓂᖅᓴᐅᒐᓗᐊᕐᓗᑎᑦ 
ᕿᒥᕐᕈᓇᒃᓯᖕᓇᕐᓂᐊᖅᐳᒍᑦ ᖃᓄᐃᓕᐅᒃᑲᓐᓂᕈᑦᑕᓕ 
ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 
ᑐᓴᐅᒪᑎᑦᑎᑲᓐᓂᕈᓐᓇᕐᒪᖔᑎᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᑕᐹᕐᔪᒃ. ᒥᔅᑕ ᐅᑲᓕᖅ.  
 

ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓕᓐᓂᐊᕐᓃᓛᖅ ᓯᕐᓂᒋᑦᑎᐊᕋᒃᑭᑦ ᑕᒪᓐᓇ 
ᓄᖅᑲᔮᓐᖏᒻᒪᑦ ᐄ, 
ᑐᓴᖅᑎᑕᐅᒃᑲᓐᓂᕈᒪᑦᑎᐊᓂᐊᖅᑐᖓ. ᑕᒪᓐᓇ 
ᐊᑐᓕᖅᑕᕗᑦ, ᓯᕗᓂᑦᑎᓐᓂ 
ᐊᑐᕈᒥᓇᓐᖏᒃᑲᓗᐊᕐᖓᑦ ᑭᓯᐊᓂᑦᑕᐅᖅ ᑖᒃᑯᐊ 
ᓇᑲᕝᕖᑦ ᖃᓄᐃᓕᐅᕐᓂᐊᕐᒪᖔᑕ ᐊᒻᒪᓗ 
ᖃᓄᒃᑲᓐᓂᖅ ᓯᕗᓂᑦᑎᓐᓂ 
ᐊᐅᓚᑦᑎᐊᕐᓂᐊᕋᓗᐊᕐᒪᖔᑦ 
ᑐᓴᖅᑎᑕᐅᔪᒪᑦᑎᐊᓂᐊᖅᑐᖓ ᑖᓐᓇ 
ᐊᑐᓚᐅᖅᑎᓪᓗᑎᒍ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᐅᖃᑐᐃᓐᓇᐸᓪᓚᐃᒻᒪᑦ. $241,000 
ᐲᖅᑕᐅᓂᐊᖅᑐᑦ. ᐊᖏᖅᑭᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ..  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑐᐊᒐᓕᕆᓂᖅ 
ᐸᕐᓇᐃᓂᖅ ᑲᑎᓪᓗᒋᑦ $12,000. ᐲᖅᑕᐅᓂᐊᖅᑐᑦ. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᖏᓐᓄᑦ 
$194,000-ᓂᒃ ᐲᖅᓯᓂᐊᖅᑐᑦ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐃᑦᑑᓯᐊᖑᕙᑦᑐᑦ 
ᐃᑲᔫᓯᐊᖑᕙᑦᑐᑦ ᑐᖅᑲᑕᕐᕕᒻᒥ $10,000 
ᐲᖅᓯᕕᐅᓂᐊᖅᑐᑦ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓐᓇᕐᓄᑦ ᐃᓕᕝᕕᓐᓄᑦ 
ᓯᓚᑦᑐᓴᕐᕕᒻᒥ ᐃᓕᕝᕕᓐᓄᑦ $622,000. 
ᐲᖅᑕᐅᓂᐊᖅᑐᑦ. ᐊᖏᖅᐱᓰ? ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ 
ᐊᐱᖅᑯᑎᒋᔪᒪᓕᕐᒥᔭᕋ ᑭᓱᒥᒃ ᓇᑲᑎᕆᒻᒪᖔᑕ 
ᑖᒃᑯᓐᓄᖓ ᐃᓐᓇᕐᓄᑦ 
ᐃᓕᓐᓂᐊᑲᓐᓂᕋᓱᑉᐸᑦᑐᑯᓗᓐᓄᑦ? ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᐅᑲᓕᖅ 
ᐊᐱᕆᒐᕕᑦ. ᑕᕝᕙᓂ ᐲᔭᐃᕕᐅᓚᖓᔪᑦ 
ᐃᖏᕐᕋᔾᔪᑏᑦ ᓱᓇᒃᑯᑏᑦ ᐊᓪᓚᕕᔅᓯᐅᑏᑦ. ᐊᒻᒪᓗ 
ᑖᒃᑯᐊ ᖃᕋᓴᐅᔭᒃᑯᑦ ᑲᑎᖅᓱᕐᕕᐅᕙᑦᑐᑦ 
ᐊᐅᓚᓂᖏᑦ ᐃᓕᓐᓂᐊᖅᑏᑦ 
ᑮᓇᐅᔭᖅᑖᕐᕕᒋᕙᑦᑕᖏᑕ ᐃᑲᔫᓯᐊᕐᕕᖏᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ 
ᐅᓂᒃᑳᖏᑦ ᓱᖅᑯᐃᖏᑦᑎᐊᕋᒃᑭᑦ, ᐃᓗᓕᒃᑲᓐᓂᖏᑦ 
ᑐᓴᕈᒪᔭᕋᓗᐊᕋᒃᑲ ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᐲᑕᓴᓐ. 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᑯᐊ ᑐᓴᕋᑦᓴᖁᑎᒃᑲ ᑎᑎᕋᖅᓯᒪᔪᑦ 
ᐅᖃᖅᓯᒪᒻᒪᑕ ᐊᕐᕕᐊᓄᑦ ᐊᕐᕕᐊᓂᑦ $30,000,  
$22,000. ᐃᖏᕐᕋᔾᔪᑎᓄᑦ, $30,000. 
ᐃᖏᕐᕋᔾᔪᑏᑦ, $20,000. ᐊᓪᓚᕝᕕᒻᒥ ᓱᓇᒃᑯᑎᓄᑦ, 
$200,000. ᓂᐅᕕᕈᑎᔅᓴᐃᑦ, $350,000 
ᑳᓐᑐᓛᒃᓄᑦ ᐊᒻᒪᑦᑕᐅᖅ ᐃᓕᓐᓂᐊᖅᑏᑦ 
ᐃᑲᔫᓯᐊᕆᕙᑦᑕᖏᑕ ᑮᓇᐅᔭᖅᑖᕐᕕᖓᑕ 
ᐋᖅᑭᒋᐊᖅᑕᐅᓂᖏᑦ ᐅᖓᕙᕆᐊᖅᑕᐅᑕᖅᑯᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᐅᑎᓕᕐᒥᓗᑕ ᑲᑎᓪᓗᒋᑦ ᐃᓐᓇᕐᓄᑦ 
ᐃᓕᕝᕕᓄᑦ $622,000-ᓂᒃ ᐲᖅᓯᕕᐅᓚᖓᔪᑦ, 
ᐊᖏᖅᐱᓰ? ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): 6-ᒦᑦᑐᒥᒃ ᐊᐱᖅᑯᑎᔅᓴᖃᕋᒪ 
$1 ᒥᓕᐊᓐᖑᔪᓂᒃ ᐊᓪᓕᖅᐹᒥ ᑖᒃᑯᐊ 
ᐃᓕᓐᓂᐊᕈᑎᔅᓴᐃᑦ ᐃᓕᓐᓂᐊᕐᕖᓪᓗ ᐱᔨᑦᓯᕈᑎᖏᑦ 
ᑭᓱ ᓄᖅᑲᖓᑎᑕᐅᓚᖓᕙᑦ ᐅᕝᕙᓗ 
ᐅᖓᕙᕆᐊᖅᑕᐅᓚᖓᕙᑦ ᑖᒃᑯᓇᓐᖓᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᖏᕐᕋᔾᔪᑎᓄᑦ $256,000 ᐊᒻᒪ 
ᐃᓕᓐᓂᐊᖅᑏᑦ ᖃᐅᔨᓴᖅᑕᐅᓂᖏᓐᓄᑦ. ᐊᒻᒪ 
ᖃᐅᔨᓴᕐᓂᕐᒧᑦ ᑭᓱᒥᒃ 
ᐃᓕᓐᓂᐊᕆᐊᖃᓗᐊᓐᖑᐊᕐᒪᖔᑕ 
ᖃᐅᔨᓴᖅᑕᐅᔾᔪᑎᐅᕙᑦᑐᓄᑦ ᐊᒻᒪ ᐊᕐᕕᐊᓂᒃ 
ᐋᖅᑭᑦᓱᐃᔩᑦ ᐱᓕᕆᔩᑦ ᐃᓕᓐᓂᐊᕈᑎᔅᓴᓕᐅᖅᑏᑦ 
$205,000 ᐊᕐᕕᐊᓂᑦ ᐱᓕᕆᐊᖑᕙᓪᓕᐊᔪᑦ. 
ᐃᓚᖏᑦ ᑭᐱᔭᐅᒋᐊᖃᓚᖓᒻᒪᑕ $64,000 
ᐃᖏᕐᕋᔾᔪᑎᓄᑦ ᖃᖓᑦᑕᐅᑎᓄᑦ, ᑕᒫᓂ ᐃᖃᓗᓐᓂ, 
ᒥᑭᓛᓂᑦ ᒍᕋᐃᑦ 12-ᒧᑦ 
ᐃᓕᓐᓂᐊᕈᑎᔅᓴᓕᕆᔫᒐᓗᐊᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᐃᖏᕐᕋᔾᔪᑎᓄᑦ ᖃᖓᑦᑕᐅᑎᓄᑦ 
ᑐᕌᖓᓂᖅᓴᐅᒐᓗᐊᑦ ᑭᓯᐊᓂ ᐃᓪᓗᖔᖓᒍᑦ 
ᐊᐱᕆᒐᒪ ᑕᐃᒃᑯᐊ  



ᐊᐃᑉᐱᖅ, ᔫᓂ 8, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓕᓐᓃᖔᖅᑐᑦ ᒪᐅᖓᖔᖅ 
ᐃᖃᓗᓐᓅᓐᓂᐊᖅᑰᔨᓯᒪᒐᓗᐊᕐᒪᑕ.  
ᑐᑭᓯᑦᑎᐊᕋᑖᖏᓇᒃᑯᑦ ᐃᓚᖓ ᑕᒪᒃᑯᐊ 
ᐃᖏᕐᕋᔾᔪᑎᔅᓴᐃᑦ ᖃᖓᑦᑕᐅᑎᔅᓴᐃᑦ ᑕᕝᕙᓂ 
ᐊᕐᕌᒍᒥ ᐅᖓᓕᐊᓂᓘᓐᓃᑦ ᑕᐃᒪ 
ᐊᑐᖅᑕᐅᓂᐊᖅᑐᕕᓃᑦ ᐊᕐᕌᒍᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᕝᕙ ᐃᒻᒪᖃ 
ᐱᕙᓪᓕᐊᔾᔪᑎᔅᓴᖏᓐᓂᒃ ᐊᒃᑐᐃᓂᖃᑐᐃᓐᓇᕆᐊᓖᑦ 
ᐃᒻᒪᖄᓚᓯᒪᔪᖅ. ᐊᒃᑐᐃᓂᖃᖁᒍᒥᓇᓐᖏᑦᑑᒐᓗᐊᖅ 
ᐄᖑᑐᐃᓐᓇᕆᐊᖃᑦᑐᓂ. ᒥᔅᑕ ᐅᑲᓕᖅ 
ᐅᖃᖅᑲᐅᒻᒪᑦ ᑖᒃᑯᐊ ᐃᓕᓐᓂᐊᕐᓂᓕᕆᔨᒃᑯᑦ 
ᐱᒻᒪᕆᐅᒻᒪᑕ ᐃᓕᓐᓂᐊᕈᑎᔅᓴᐃᓪᓗ 
ᖃᓄᖅᑑᖃᑎᒋᓂᐊᕋᑦᑎᒍᑦ ᕿᒥᕐᕈᓗᒋᑦ 
ᐱᓕᕆᕝᕕᖏᑕ ᐃᓗᐊᓂ ᓇᐅᒃᑯᑦ 
ᐋᖅᑭᒋᐊᒃᑲᓐᓂᕈᓐᓇᓂᐊᕐᒪᖔᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑑ ᐅᖃᓕᒫᖅᑕᑎᑦ ᑲᔪᓯᑐᐃᓐᓇᑲᐃᓐᓇᒃᑮᓐ? 
ᐃᒻᒪᖄ ᓄᖅᑲᑎᑦᑎᑐᐃᓐᓇᕆᐊᓖᑦ 
ᐱᕙᓪᓕᐊᓂᖏᓐᓂᒃ ᐃᒪᐃᓕᐅᖅᑑᔮᕋᑖᕋᕕᑦ 
ᐱᔭᕇᓐᓇᑎᑦ ᓄᖅᑲᑐᐃᓐᓇᕋᑖᕋᕕᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ. 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑲᔪᓯᒍᓐᓇᖅᑐᖓ. ᒥᓂᔅᑕ ᑕᐹᕐᔪᒃ 
ᐅᖃᕋᑖᖅᑑᒐᓗᐊᖅ ᑖᓐᓇ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐃᓕᓐᓂᐊᕈᑎᔅᓴᓂᒃ 
ᐋᖅᑭᒃᓱᐃᖁᔨᓯᒪᒻᒪᑕ ᐃᓄᐃᑦ ᐅᖃᐅᓯᓐᖓᐅᑎᖓ 
ᓴᐳᔾᔭᐅᓂᖓᓄᑦ. ᐃᓗᓕᖏᓐᓃᑦᑐᑦ ᐱᒋᐊᖁᓪᓗᒋᑦ. 
ᑕᕝᕙ ᓴᖅᑭᓕᕇᖅᐳᖅ ᓄᖅᑲᖓᐅᑎᒋᓂᐊᖅᑕᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙ ᐃᖏᕐᕋᔾᔪᑎᐅᓂᐊᖅᑐᑦ $1 ᒥᓕᐊᓐ 
ᐅᖓᑕᓃᑦᑐᑦ ᖃᖓᑦᑕᐅᑎᓄᑦ ᑲᑎᒪᓂᕐᓄᑦ, 
ᐊᑐᓕᖅᑎᑦᑎᓂᕐᒥᓪᓗ ᓄᑖᒥᒃ ᐃᓄᒃᑎᑐᑦ 
ᐅᖃᐅᓯᓐᖓᐅᑎᐅᑉ ᓴᐳᔾᔭᐅᓂᖓᓄᑦ, ᕼᐄ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᐃᐊᓕᐊᑦ, 
ᐊᐱᖅᓱᕋᕕᑦ.  ᐅᖃᓪᓚᑦᑖᕈᓐᓇᖏᑦᑐᖓ 
ᑖᒃᑯᓐᓄᖓᑐᐃᓐᓇᐅᓂᐊᕐᒪᖔᑦ ᐄ, ᐃᓚᖏᓐᓄᑦ 
ᑭᓯᐊᓂ ᖃᐅᔨᒋᐊᓚᐅᕐᓗᖓ 
ᑭᓱᒧᓪᓚᑦᑖᖑᓂᐊᕐᒪᖔᑦ ᑭᐱᔭᐅᔪᑦ ᓇᑭᓐᖔᕐᒪᖓᑕ 
ᑭᐅᔪᓐᓇᕆᒃᑭᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕ ᑕᐹᕐᔪᒃ ᐃᓚᓯᒍᓐᓇᖅᑳ ᑖᑦᓱᒥᖓ 
ᐃᓗᓕᖏᓐᓂᒃ ᒥᔅᑕ ᐲᑕᓴᓐ ᐅᖃᐅᓯᕆᔭᖓᑕ 
ᒥᒃᓵᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ. ᑖᓐᓇᐃᓚᒃ 
ᖃᖓᑦᑕᐅᑎᓄᑦ ᐊᑭᑐᓂᖅᐹᖑᖃᑦᑕᕐᒪᑦ 
ᑖᒃᑯᓇᓂᓖᓛᒃ ᐅᕙᓐᖓᓂᓛᒃ 
ᐃᓕᓐᓂᐊᖅᑐᓕᕆᓂᕐᒧᑦ. ᑕᒪᒃᑯᐊ ᐃᓕᓐᓂᐊᕐᕖᑦ  

ᐳᓚᕋᖅᑕᐅᔭᕆᐊᓖᑦ ᐳᓚᕋᕆᐊᖃᖅᑐᒍᓪᓗ 
ᖃᓄᑐᐃᓐᓇᖅ.  
 
ᒫᓐᓇ ᓇᓗᓇᕐᓂᓐᖏᑦᑎᐊᒻᒪᕆᒃᑐᖅ ᑕᒪᒃᑯᐊ 
ᓱᒃᑲᔪᑯᓗᐃᑦ ᖃᕋᓴᐅᔭᐃᑦ, ᑕᓚᕘᓪᓗ 
ᐊᑐᕐᓂᖅᓴᕆᓇᓱᓪᓚᕆᖕᓂᐊᖅᑕᕗᑦ ᑕᒪᒃᑯᐊ ᓲᕐᓗ 
ᖃᖓᑕᔾᔪᑏᑦ ᐅᓄᕈᓐᓃᕋᓱᓪᓚᕆᒃᑲᑦᑎᒍᑦ. ᐊᒡᓛᑦ 
ᒫᓐᓇ ᑖᒃᑯᐊ ᑎᑎᕋᕐᕕᑎᓐᓂ ᐊᖏᔪᖅᑳᕆᔭᕗᑦ. ᐄ, 
ᑖᓐᓇ ᑲᑎᒪᔭᖅᑐᖃᑦᑕᕆᐊᓕᒃ ᓲᕐᓗ Provincial 
Territory-ᒥ. ᑲᑎᒪᑎᓪᓗᒋᑦ ᑕᒪᒃᑯᐊ ᒥᓂᔅᑑᔪᑦ 
ᐊᓯᖏᓪᓗ. ᑖᒃᑯᐊ ᐃᖅᑲᓇᐃᔭᖅᑎᕗᑦ 
ᑖᔅᓱᒧᖓᑦᑕᐃᓐᓇᓪᓚᕆᒃ ᐱᔭᕆᐊᖃᓪᓚᕆᒃᑐᓄᑦ 
ᖃᖓᑦᑕᐅᑎᓄᑦ ᓇᓗᓇᐃᖅᓯᓇᓱᐊᕋᑦᑕ ᑖᒃᑯᓐᓄᖓ 
ᐊᑐᖅᑕᐅᓂᐊᖅᑐᓄᑦ ᖃᖓᑦᑕᐅᑎᑦ ᐱᓗᐊᖅᑐᒥᒃ.  
 
ᑕᐃᒪᐃᑦᑑᓂᖓᓄᑦ ᑕᒪᓐᓇ ᐄ, 
ᐊᒃᑐᐃᓂᖃᕐᓂᐊᖅᑐᖅ ᑕᒪᒃᑯᐊ 
ᑲᖓᑕᔭᖃᑦᑕᕐᓂᖅᐳᑦ ᐃᖅᑲᓇᐃᔭᕐᓂᕐᒧᑦ ᓲᕐᓗ 
ᐃᑲᔪᕐᓂᒃᑯᓪᓗ ᓇᐅᒃᑯᓕᒫᕐᓗ ᑭᓯᐊᓂ ᐊᓯᖏᑎᒍᑦ 
ᐱᔪᓐᓇᕐᓂᐊᕋᓱᒋᔪᒍᓪᓗ ᐊᒻᒪᓗ ᑖᓐᓇ ᑕᒪᑐᒪᓂ 
ᐊᕐᕌᒍᒋᔭᑦᑎᓐᓂ ᖃᐅᔨᕚᓪᓕᕈᑎᒋᓂᐊᖅᑕᕗᓪᓗ 
ᖃᓄᖅᑑᖅᐹᓪᓕᕈᑎᒋᓂᐊᖅᑕᕗᑦ ᑭᓯᐊᓂ 
ᐃᒃᓯᕙᐅᑖᖅ ᐅᖃᕈᓐᓇᖏᑦᑐᖓ 
ᐊᒃᑐᐃᓂᖃᔾᔮᓐᖏᑦᑐᖅ ᐊᒃᑐᐃᓂᖃᐃᓐᓇᓕᒑᖕᒪᑦ 
ᓇᐅᒃᑯᓕᒫᖅ ᑕᒪᒃᑯᐊ ᖃᖓᑦᑕᐅᑎᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᐹᕐᔪᒃ. ᒥᔅᑕ ᐅᑲᓕᖅ.  
 
ᐅᑲᓕᖅ (ᑐᓵᔨᑎᒍᑦ): ᐃᒃᓯᕙᐅᑖᖅ, ᓯᕿᓐᖑᔭᖅ 
ᕿᕕᐊᕋᒃᑯ ᓄᖅᑲᕈᒪᓕᖅᑐᖓ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐱᖁᔨᕗᖔᕐᖓᑦ ᓄᖅᑲᕈᒪᓕᖅᑐᖅ 
ᐊᐃᕙᔭᐅᒍᓐᓇᖏᒻᒪᑦ ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. 
ᐱᖁᔨᕗᖔᕈᑦ ᑲᔪᓯᕗᖅ. ᓄᖅᑲᕈᓐᓇᖅᓯᕗᒍᑦ 
ᑲᑎᒪᓂᑦᑎᓐᓂᒃ.  
 
ᐅᖃᖅᑎ (ᑐᓵᔨᑎᒍᑦ): ᐅᑎᕐᓗᑕ ᑲᑎᒪᔾᔪᑎᔅᓴᓄᑦ. 
ᑲᑎᒪᔾᔪᑎᒃᓴᖅ 20. ᑲᑎᒪᑐᐃᓐᓇᖅᑐᑦ ᐅᓂᒃᑳᖏᑦ. 
ᒥᔅᑕ ᓯᐊᓪ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔨᕋᓛᑎᑦ ᐃᓱᒪᔅᓴᖅᓯᐅᕈᑎᖃᖅᑲᐅᒻᒪᑕ  
ᒪᓕᒐᒃᓴᐃᑦ 28, 30, 31 ᐊᒻᒪ ᐅᓂᒃᑳᕈᒪᓕᖅᑐᑎᒃ 
ᒪᓕᒐᒃᓵᒃ 28 ᐊᒻᒪ 30 ᐱᖓᔪᐊᓂ 
ᐅᖃᓕᒫᖅᑕᐅᔪᓐᓇᓯᒻᒪᑕ. ᐱᖁᔨᕗᖓ ᐅᓂᒃᑳᖏᑦ 
ᑲᑎᒪᑐᐃᓐᓇᖅᑐᑦ ᓈᒻᒪᒋᔭᐅᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ$, ᒥᔅᑕ ᓯᐊᓪ. 
ᐱᖁᔨᕗᖔᖅᑐᖃᕐᒪᑦ, ᐊᐃᑉᐲᔪᖅ, ᒥᔅᑕ ᕋᒻᐴᑦ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. 
ᐱᖁᔨᕗᖔᕈᑦ ᑲᔪᓯᕗᖅ.  
 
ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᔅᑕ ᑰᓕ.  
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 27 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᓂᕐᒧᑦ 
ᒪᓕᒐᖅ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓗᖓ 
ᐊᕐᕕᐊᓄᑦ ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 27, 
ᐋᖅᑭᒋᐊᕈᑎᐅᓂᐊᖅᑐᑦ ᓇᓪᓕᐅᒃᑯᒫᓕᕆᔨᒃᑯᑦ 
ᐱᖁᔭᖓᓐᓄᑦ, ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ, ᖁᔭᓐᓇᒦᒃ. 
ᓂᕈᐊᕈᒪᔪᖃᓕᖅᑐᓂᓗ. ᓈᒻᒪᒃᓴᖅᑐᑦ ᐃᓵᒡᓕᑦ. 
ᓈᒻᒪᒃᓴᓐᖏᑦᑐᓪᓕᑭᐊᖅ. ᑖᓐᓇ ᐱᖁᔨᕗᖔᕈᑦ 
ᑲᔪᓯᔪᖅ. ᐊᒻᒪ ᑖᓐᓇ ᐱᖁᔭᒃᓴᖅ ᓈᓴᐅᑎ 27-ᒥᒃ 
ᐱᖁᔭᓐᖑᖅᑎᑕᐅᔪᓐᓇᖅᓯᓪᓗᓂ. 
 
(ᑐᓵᔨᑎᒍᑦ) ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ 
ᒪᓕᒐᒃᓴᐃᑦ. ᒥᓂᔅᑕ ᐲᑕᓴᓐ.  

ᒪᓕᒐᒃᓴᖅ 28 - ᑮᓇᐅᔭᐃᑦ ᐃᓚᒋᐊᖅᑕᐅᓂᖏᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 
1, 2010-2011 - ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᑲᖏᖅᖠᓂᖅ  
ᑎᑭᕌᕐᔪᐊᖅ ᒪᓕᒐᓕᐅᖅᑎᓄᑦ ᒪᓕᒐᒃᓴᖅ 28, 
ᐃᓚᒋᐊᕈᑦ ᑮᓇᐅᔭᖅᑐᕈᑎᔅᓴᓄᑦ ᓈᓴᐅᑎᖓ 1, 
2010-2011ᒧᑦ ᐅᖃᓕᒫᖅᑕᐅᖁᓪᓗᒍ ᐱᖓᔪᐊᓐᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ, 
ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ. 
ᒪᓕᒐᒃᓴᖅ 28 ᑲᔪᓯᒍᓐᓇᖅᓯᕗᖅ. ᐱᖓᔪᐊᓐᓂ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᐊᖓᔪᖅᑳᖅ ᑮᑦ 
ᐲᑕᓴᓐ. 
 
ᒪᓕᒐᒃᓴᖅ 30 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ) ᒪᓕᒐᖅ, ᓈᓴᐅᑎᖓ 1, 
2010-2011 - ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᖁᔨᕗᖓ ᐊᐃᑉᐱᖅᑕᐅᓗᓂ 
ᑲᖏᖅᖠᓂᕐᒧᑦ ᑎᑭᕌᕐᔪᐊᒧᑦ ᒪᓕᒐᓕᐅᖅᑎᒧᑦ 
ᐊᐃᑉᐱᖅᑕᐅᓪᓗᖓ. ᑕᐃᒫᒃ ᒪᓕᒐᒃᓴᖅ 30 2010-
2011ᒧᑦ ᐊᑭᑐᔫᑎᓄᑦ ᐃᓚᒋᐊᕈᑎᔅᓴᑦ 
ᐱᖓᔪᐊᓐᓂᑦ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ ᒥᓂᔅᑕ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. 
ᐱᖁᔨᕗᖔᕈᑦ ᑲᔪᓯᕗᖅ. ᑖᓐᓇ 
ᐱᖁᔭᓐᖑᕈᓐᓇᖅᓯᓪᓗᓂ ᒪᓕᒐᒃᓴᖅ 30. 
 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑏ.  
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᐃᑎᑦᑎᒍᒪᓪᓗᖓ ᑖᒃᑯᐊ  

ᖃᐅᑉᐸᑦ 10:00-ᒨᖅᑲᑦ ᑲᑎᒪᔨᕋᓛᑦ 
ᑲᑎᒪᓂᖃᓛᕐᒪᑦ ᑐᑦᑑᑉ ᐃᓪᓗᕈᓯᖓᓂ. 
 
ᑲᑎᒪᔾᔪᑎᒃᓴᐃᑦ ᔫᓂ 9-ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 35 

• ᒪᓕᒐᒃᓴᖅ 37 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 



ᐊᐃᑉᐱᖅ, ᔫᓂ 8, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

• ᒪᓕᒐᒃᓴᖅ 15 

• ᒪᓕᒐᒃᓴᖅ 16 

• ᒪᓕᒐᒃᓴᖅ 17 

• ᒪᓕᒐᒃᓴᖅ 20 

• ᒪᓕᒐᒃᓴᖅ 26 

• ᒪᓕᒐᒃᓴᖅ 29 

• ᒪᓕᒐᒃᓴᖅ 31 

• ᒪᓕᒐᒃᓴᖅ 32 

• ᒪᓕᒐᒃᓴᖅ 36 

• ᓴᖅᑭᑕᐅᔪᖅ ᑎᑎᖅᑲᒃ 13 - 3(2) 

• ᓴᖅᑭᑕᐅᔪᖅ ᑎᑎᖅᑲᒃ 66 - 3(2) 

• ᓴᖅᑭᑕᐅᔪᖅ ᑎᑎᖅᑲᒃ 99 - 3(2) 

• ᓴᖅᑭᑕᐅᔪᖅ ᑎᑎᖅᑲᒃ 100 - 3(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᑲᑎᒪᓂᖅ 
ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᑎᑭᓪᓗᒍ 
ᐱᖓᑦᓯᓐᖑᕋᓱᐊᕐᓂᖓᓂᑦ, ᔫᓐ 9, 1:30 ᐅᓐᓄᓴᒃᑯᑦ 
ᑲᑎᒪᒋᐊᓛᕐᒥᔪᒍᑦ.  
 
ᐃᖅᓱᒃᑎ.  
 
>>ᑲᑎᒪᓂᖅ ᓄᖅᑲᖅᑐᖅ 18:06



 

 

 


